
ÖN SÖZ 

 

Müasir bazar iqtisadiyyatının inkişafının ən vacib ənənə-

lərindən biri də onun inkişafı, yeni xüsusiyyətlər kəsb etməsi 

və əsasən də beynəlmiləlləşməsidir. Beynəlxalq iqtisadi qar-

şılıqlı əlaqələr sadə formalardan, təsərrüfat həyatının az miq-

yaslı beynəlmiləlləşmə səviyyəsindən başlayaraq, artıq XXI 

əsrdə özünün yüksək mərhələsinə - iqtisadiyyatın qloballaş-
ması mərhələsinə keçmiş, nəticədə beynəlxalq iqtisadiyyat 

sferasında inkişaf edən bir çox proseslər ümumdünya - qlo-

bal səviyyəyə çıxmışdır. Dünya təsərrüfatı getdikcə daha çox 

vahid iqtisadi tamlıq xüsusiyyətlərini kəsb etməkdədir. 

Beləliklə, dünya ölkələrinin milli iqtisadi sisteminin dün-

ya təsərrüfat sisteminə qoşulması nəticəsində müasir inkişa-

fın ən qlobal qanunauyğunluqlarından biri kimi milli iqtisa-

diyyatların dünya iqtisadiyyatının əsas tərkib hissəsinə çev-
rilməsi prosesi güclənmişdir. Bu proseslər nəticəsində dünya 

ölkələri arasında qarşılıqlı əlaqələr və münasibətlər, xüsusilə 

də iqtisadi münasibətlər yaranmağa başlamış və daim inkişaf 

etməkdədir. 

Milli iqtisadiyyatların, həmçinin ayrı-ayrı regionların və 

dövlətlərin təbii şəraitinin və ehtiyatlarının müxtəlifliyi və 

qeyri- bərabərliyi, əhalinin yerdəyişməsi və sıxlığı, ölkənin 
iqtisadi inkişaf səviyyəsi və milli xüsusiyyətlər, ümumiy-

yətlə iqtisadiyyatın tərkibi, quruluşu və digər xüsusiyyətlər, 

ölkələr arasında iqtisadi-siyasi, mədəni, elmi-texniki və di-

gər münasibətlərin yaradılması və inkişafını zəruri etmişdir. 

Bu münasibətləri öyrənən və tədqiq edən məhz Beynəlxalq 

iqtisadiyyat fənnidir. Beynəlxalq iqtisadiyyat sistemində 

beynəlxalq informasiya mübadiləsinin kəskin yüksəlməsi 

iqtisadi həyatın yeni koordinat sisteminə-informasiya, o 
cümlədən iqtisadi informasiya cəmiyyətinə keçməsinə şərait 

yaratmışdır. 

Beynəlxalq iqtisadiyyat hər bir ölkənin təsərrüfat siste-

mində onun subyektlərinə uyğun olan milli iqtisadiyyatların 

dünya iqtisadiyyatında bir-birilə qarşılıqlı əlaqələri sistemi-

dir. 

Bununla əlaqədar olaraq, iqtisadi əlaqə və münasibətlərin 

gücləndiyi müasir şəraitdə beynəlxalq iqtisadiyyatın bir təd-

ris istiqaməti kimi tələbələrə öyrədilməsinə böyük ehtiyac 

yaranmışdır. Bu isə öz növbəsində “Beynəlxalq iqtisadiyyat” 
adlı dərs vəsaitinin əhəmiyyətini bir daha artırır. 

“Beynəlxalq iqtisadiiyat” adlı dərs vəsaitinin əsas məqsə-

di bu fənni öyrənənlərə beynəlxalq iqtisadi siyasətin forma-

laşması sahəsində ayrı-ayrı ölkələrə məxsus təsərrüfat sub-

yektlərinin qarşılıqlı əlaqələrinin qanunauyğunluqlarını öy-

rətmək, dünyanın müstəqil dövlətləri arasında hərtərəfli iqti-

sadi əlaqələrin bütün xüsusiyyətləri haqqında lazımi zəruri 

bilikləri çatdırmaqdır. 
 

Sumqayıt Dövlət Universitetinin Dünya 

iqtisadiyyatı və marketinq kafedrasının 

professoru, i.e.d.  Ş.T.Əliyev 

GİRİŞ 

 Dünya təsərrüfatının əsas xarakterik və fərqləndirici xü-

susiyyətləri beynəlxalq iqtisadi əlaqələrin intensiv inkişafı 

adlanır. Ölkələr,  fırmalar,təşkilatlar arasında iqtisadi əlaqə-

lərin dərinləşməsi,  genişlənməsi nəticəsində  beynəlxalq iq-

tisadi əlaqələrin  reallaşdırılması mexanizmi  təkmilləşir, bu 

əlaqələrin səviyyəsi və həcmi artır.  Bu proseslər beynəlxalq 

əmək bölgüsünün (BƏB) dərinləşməsi, dünya təsərüfatının 
beynəlmiləlləşməsi və dünya ölkələrinin milli iqtisadiyyatla-

rının açıqlıq səviyyəsinin yüksəlişi,  bir-birini tamamlaması, 

yaxınlaşması, regional və  beynəlxalq strukturlarının inkişafı 

və möhkəmlənməsi şəraitində baş verir. 

Beynəlxalq iqtisadiyyat-beynəlxalq əmtəə, xidmət müba-

diləsi sferasında istehsal - iqtisadi amillərin hərəkəti, beynəl-

xalq iqtisadi siyasətin formalaşması sahəsində fərqli ölkələrə 

aid  təsərrüfat subyektlərinin  qarşılıqlı əlaqələri üzrə qanu-
nauyğunluqları öyrənən bazar iqtisadiyyatı nəzəriyyəsinin 

bir istiqamətidir.    

Ümumiyyətlə, Beynəlxalq iqtisadiyyat fənninin məqsədi  

dünyanın müstəqil dövlətləri arasında hərtərəfli iqtisadi əla-

qələrin bütün xüsusiyyətlərinin öyrənilməsidir. Çünki, bey-

nəlxalq iqtisadiyyat cəmiyyətin  artan tələbatlarını təmin et-

mək məqsədilə məhdud ehtiyatlardan daha səmərəli istifadə 
olunması prosesini öyrənir, ayrı-ayrı milli iqtisadiyyatlar və 

təsərrüfatların bir-birinə  təsirini   müəyyən etməyə çalışır, 

ölkə təsərrüfat həyatının beynəlxalq miqyasda bazar iqtisadi 

sistemi çərçivəsində fəaliyyətini araşdırır   və inkişaf qanu-

nauyğunluqlarını öyrənir. 

Bütün qeyd olunanlara əsasən qeyd etmək olar ki, uyğun 

ixtisas üzrə bakalavr pilləsində təhsil alan tələbələrə beynəl-

xalq iqtisadiyyat, qloballaşma proseslərinin milli iqtisadiy-
yata təsiri, beynəlxalq ticarətin nəzəri əsasları, dünya qiy-

mətləri, beynəlxalq bazarlar, kapitalın beynəlxalq hərəkəti və 

xarici investisiyalar,  xarici borc məsələləri və tədiyyə balan-

sı, işçi qüvvəsinin beynəlxalq miqrasiyası və s. kimi əsas an-

layışlar haqda baza bilikləri aşılayır. 

I FƏSİL  

BEYNƏLXALQ  İQTİSADİYYATIN YARANMASI, 

TƏŞKİLATİ-HUQUQİ  ƏSASLARI,  QARŞILIQLI 

ASILILIQ, TƏHLÜKƏSİZLİK PROBLEMLƏRİ VƏ  

QLOBALLAŞMA  PROSESLƏRİ 

 

1.1. İqtisadi inkişafın beynəlmiləlləşməsi və 

beynəlxalq iqtisadiyyatın yaranması 

 

1.1.1. Beynəlxalq iqtisadiyyatın predmeti və  xarakterik 

xüsusiyyətləri 

 

XX əsrin II yarısında dünya təsərrüfatının əsas xarakterik 

və fərqləndirici xüsusiyyətləri beynəlxalq iqtisadi əlaqələ-

rin intensiv inkişafı adlanır. Ölkələr, ölkələr qrupu, iqtisadi 

qruplar, ayrı-ayrı fırma və təşkilatlar arasında iqtisadi əlaqə-
lərin dərinləşməsi və genişlənməsi nəticəsində beynəlxalq 

iqtisadiyyat, o cümlədən beynəlxalq iqtisadi əlaqələr və 

onun reallaşdırılması mexanizminin təkmilləşməsi, bu əlaqə-

lərin səviyyəsi və həcmi artır. Bütün bu proseslər beynəlxalq 

əmək bölgüsünün dərinləşməsi və dünya təsərüfatının bey-

nəlmiləlləşməsi, qloballaşması və dünya ölkələrinin milli iq-

tisadiyyatlarının açıqlıq səviyyəsinin yüksəlməsi, onların 
bir-birini tamamlaması və yaxınlaşması, həmçinin regional 

və dünya beynəlxalq strukturlarının inkişafı və möhkəmlən-

məsi şəraitində yaranır. 

Beynəlxalq iqtisadiyyat-beynəlxalq əmtəə, xidmət 

mübadiləsi sferasında istehsal-iqtisadi amillərin hərəkəti, 

beynəlxalq iqtisadi siyasətin formalaşması sahəsində ayrı-

ayrı ölkələrə məxsus təsərrüfat subyektlərinin  qarşılıqlı əla-

qələrinin qanunauyğunluqlarını öyrənən bazar iqtisadiyyatı 
nəzəriyyəsinin bir istiqamətidir. 



18 

Beynəlxalq iqtisadiyyat fənninin predmeti dünyanın 

müstəqil dövlətlər arasında hərtərəfli iqtisadi əlaqələrin 

bütün xüsusiyyətlərinin öyrənilməsi ilə sıx bağlıdır. Belə ki, 

beynəlxalq iqtisadiyyat cəmiyyətin daim artan tələbatlarını 

təmin etmək məqsədilə məhdud ehtiyatlardan ümumdünya 

təsərrüfat sistemində daha səmərəli istifadə olunması prose-

sini və ayrı-ayrı milli iqtisadiyyatların və təsərrüfatların bir-

birinə necə təsir göstərdiyini müəyyən etməyə çalışır, ölkələ-
rin təsərrüfat həyatının beynəlxalq miqyasda bazar iqtisadi 

sistemi çərçivəsində fəaliyyəti və inkişaf qanunauyğunluqla-

rını öyrənir. 

Dünya təsərrüfatında beynəlxalq iqtisadi əlaqələr sistemi 

beynəlxalq əmək bölgüsünə əsaslanan xüsusi fəaliyyət dairə-

sidir. O, öz praktiki ifadəsini ölkələr arasında, onların fırma, 

təşkilatları və müəssisələri tərəfindən həyata keçirilən əmtəə 

və xidmətlər mübadiləsində, beynəlxalq ticarətdə, ETT, is-
tehsal, investisiya, maliyyə-kredit valyuta, beynəlxalq inves-

tisiya əlaqələrində, onlar arasında əmək ehtiyatlarının və di-

gər iqtisadi əlaqələrin yerdəyişməsində tapır. Beləliklə, bey-

nəlxalq iqtisadiyyat beynəlxalq əmək bölgüsü (BƏB), is-

tehsalın və elmin beynəlxalq ixtisaslaşmasından və ümumiy-

yətlə təsərrüfat həyatının beynəlmiləlləşdirilməsindən mey-

dana çıxır. Qeyd etmək lazımdır ki, beynəlxalq iqtisadiyya-
tın inkişafı ölkələr arasında əlaqələrin və iqtisadiyyatın bir-

birindən qarşılıqlı asılılığını  da artırır. Beynəlxalq iqtisadiy-

yatın xarakteri, səviyyəsi, həcmi və inkişafı aşağıdakı amil-

lərdən asılıdır: 

- BƏB-in inkişafı və dərinləşməsi; 

- Ölkənin təbii, coğrafı, demoqrafık mövqe və inkişafı; 

- İstehsal, texnoloji amillər; 

- Sosial, milli, etnik, siyasi hüquqi və s. şərtlər. 
Beynəlxalq iqtisadiyyat dünya təsərrüfat fəaliyyətinin aşa-

ğıdakı sferalarını əhatə edir: 

- Beynəlxalq ticarət; 

- Elmi-texniki (ET) işlərin və istehsalın  beynəlxalq ixti-

saslaşması; 

- ET nəticələrin mübadiləsi; 

- Ölkələr arasında informasiya, valyuta- maliyyə və kre-

dit əlaqələri; 

- Kapitalın və işçi qüvvəsinin beynəlxalq hərəkəti; 

- Beynəlxalq iqtisadi təşkilatların fəaliyyəti, təsərrüfat 
əməkdaşlığı və qlobal problemlərin birlikdə həll edilməsi və s. 

Beynəlxalq iqtisadiyyatın əsas əlamətləri aşağıdakılar-

dır: 

1) Milli iqtisadiyyatın, dünya təsərrüfat əlaqələrinin və 

həmçinin beynəlxalq iqtisadi əlaqələrin əsasını təkcə ümumi 

milli daxili əməyin bölgüsü və mübadiləsi deyil, BƏB təşkil 

edir və o, ölkənin bu mübadilə prosesində yerini müəyyən 

edir; 
2) Beynəlxalq iqtisadiyyat sferasında subyektlər arasında 

əlaqələr əmtəə-pul xarakterli əlaqələrdir; 

3) Beynəlxalq iqtisadi fəaliyyət ümumi dünya təsərrüfat 

mübadilə əlaqələri sistemində istənilən bazar mexanizminin 

əsas əlamətləri olan tələb, təklif, sərbəst qiymət əmələgəlmə 

və rəqabət qanunları əsasında həyata keçirilir; 

4) Milli bazarlarda olduğu kimi beynəlxalq iqtisadiyyat 
sferasında münasibətlər  dünya bazarı, xidmət və əmtəələrin 

alıcı və satıcılarının rəqabəti ilə xarakterizə edilir və onun 

nəticəsində istehsal amilləri (əmək, kapital, sahibkarlıq, tex-

nologiya) ölkələr arasında yerlərini dəyişir; 

5) Beynəlxalq iqtisadi əlaqələrin əsas formalarından biri 

olan beynəlxalq ticarət ölkələr arasında çoxlu məhsul axınla-

rının hərəkəti kimi həyata keçirilir. Bu şəraitdə əmtəələrin 

alqı-satqısı, daha doğrusu sistemli xarakter daşıyan dayanıqlı 
dünya əmtəə bazarları formalaşır; 

6) Əmtəə və xidmətlərin mübadiləsi istehsal amillərinin 

beynəlxalq yerdəyişməsi, pul vəsaitlərinin, hesablaşmalar 

sisteminin, əmtəə kreditlərinin hərəkətləri ilə şərtləndirilir; 

7) Dünya təsərrüfat sistemində beynəlxalq iqtisadi əlaqə-

lər həyata keçirən xüsusi institutlar, infrastrukturlar vardır. 

Bunlar beynəlxalq maliyyə-kredit, valyuta və ümumdünya 

iqtisadi təşkilatlarıdır (Ümumdünya Ticarət Təşkilatı, Dünya 

Bankı, Beynəlxalq Satış Palatası, Beynəlxalq Yenidənqurma 
və İnkişaf Bankı və s.). 

8) Beynəlxalq iqtisadi əlaqələr inhisar xarakterlidir 

(Transmilli Korporasiyalar, Beynəlxalq kredit təşkilatları, 

OPEC və s.). 

9) Beynəlxalq iqtisadiyyat sistemində münasibətlərin real-

laşdırılması beynəlxalq, regional dövlət tənzimlənməsi və iş-

lərə müdaxilə etməsi olmadan mümkün deyildir. 

 

1.1.2. Beynəlxalq iqtisadi əlaqələrin obyektləri,  

subyektləri, həyata keçirilmə mexanizmi, formaları  

və beynəlxalq iqtisadiyyatın strukturu 

 

Beynəlxalq iqtisadi əlaqələrin əhatə etdiyi obyektlər və 

subyektlər bir-birindən keyfiyyətcə о qədər də fərqlənmir və  

çox sıx bağlıdırlar. 
Beynəlxalq iqtisadi əlaqələrin obyektlərinə aiddir: 

1) Beynəlxalq ticarət vasitəsi ilə həyata keçirilən əmtəə və 

xidmətlər ; 

2) İstehsal və ya iqtisadi amillərinin beynəlxalq hərəkəti 

(kapital, əmək, texnologiya, elmi texniki tərəqqi (ETT) və 

s.); 

3) Ekologiya və digər qlobal problemlər sahəsində bey-

nəlxalq əməkdaşlıq sferaları. 
Beynəlxalq iqtisadi əlaqələrin subyektlərinə aiddir: 

- Xüsusi firma və kompaniyalar, təşkilatlar, konsern, kon-

sorsiumlar; 

- Beynəlxalq , ümumdünya , reqional iqtisadi təşkilatlar; 

- Dövlət; 

- Birləşmiş Millətlər Təşkilatı (BMT) və onun digər 

ümumdünya əhəmiyyətli iqtisadi təşkilatları. 

Beynəlxalq iqtisadi əlaqə və münasibətlərin mexaniz-

mini bu növ əlaqələrin həyata keçirilməsini təmin edən 
hüquqi norma və alətlər (beynəlxalq iqtisadi müqavilələr, ra-

zılaşmalar, müxtəlif  kodekslər, xartiyalar və s.), təşkilati 

tədbirlər və institutlar sistemi təşkil edir. Beynəlxalq iqtisadi 

münasibətlər bazar münasibətlərinin xüsusi sferasıdır, onun 

mexanizminin əsas əlamətləri kimi aşağıdakıları qeyd etmək 

olar: 

1) Alıcıların və satıcıların bir-birindən xeyli uzaqda yer-

ləşməsi ilə əlaqədar olaraq, beynəlxalq iqtisadi münasibətlə-
rin (BİM) dünya iqtisadiyyatının geniş fəzasında fəaliyyət 

miqyası. Bu miqyasa nəqliyyat problemləri və onunla bağlı 

xərclərin yüksək rolunun təsirini xüsusi qeyd etmək lazım-

dır; 

2) Yerləşdiyi yer ilə əlaqədar olaraq, təbii ehtiyatların, ilk 

növbədə faydalı qazıntıların hərəkətinin məhdudluğu, yəni 

onların aşağı səviyyədə mobilliyi və məhdudluğu; 
3) Bu mübadilədə milli valyutanın istifadə edilməsi, bu 

isə öz növbəsində xarici -iqtisadi əlaqələr üzrə hesablaşmala-

rı çətinləşdirir. Bu zərurət beynəlxalq valyuta bazarının  ya-

ranmasına səbəb olur (valyuta nəzarəti, tənzimlənməsi və s.); 

4) Məhsullarm beynəlxalq standartlaşdırılması və sertifi-

katlaşdırılması əlavə xərclərin yaranmasma səbəb olur və s. 

Hal-hazırda beynəlxalq iqtisadi əlaqələrin formaları əhə-

miyyətli dərəcədə genişlənmişdir. Bu artım xüsusilə keçən 
əsrin 60-80-ci illər arasındakı dövrdə daha yüksək olmuşdur. 

Beləliklə, beynəlxalq iqtisadi əlaqələrin, beynəlxalq iqti-

sadiyyatın həyata keçirilməsi formalarına aiddir: 

1) Xarici və dünya ticarəti; 

2) Beynəlxalq kredit münasibətləri; 

3) Beynəlxalq valyuta və ödəniş-hesablaşma nıünasibətlə-

ri; 

4) Kapitalın miqrasiyası və beynəlxalq hərəkəti; 

5) İşçi qüvvəsinin beynəlxalq hərəkəti; 
6)  Beynəlxalq inteqrasiya prosesləri; 

7) Transmilli korporasiyaların, kredit-maliyyə institutları-

nın, digər beynəlxalq iqtisadi təşkilatların meydana gəlməsi; 

8) Dövlətlərarası beynəlxalq tənzimləmə, nəzarət institut-

larının, münasibətlərin yaradılması (ticarət, valyuta-maliyyə 

münasibətlərin tənzimlənməsi və s.), 

9)  Beynəlxalq kredit-maliyyə institutlarının BİM sfera-

sındakı fəaliyyəti       (BVF, DB, BYİB və s.) 
10) Elmi, texniki və istehsal əməkdaşlığı. 

Beynəlxalq iqtisadiyyatın strukturu şərti olaraq aşağı-

dakı istiqamətlərə ayrılır: 

1. Beynəlxalq iqtisadiyyatın əsas anlayış və nəzəriyyələri. 

Bunlar istehsal amillərinin dünya təsərrüfatı vasitəsilə dünya 

bazarlarında hərəkəti və BƏB əsasında formalaşır. 

2. Dövlətin iqtisadi siyasəti, iqtisadiyyatın dövlət tənzim-
lənməsi və bütövlükdə onun xarici aspektləri və istiqamətlə-

ri. Beynəlxalq iqtisadiyyat sistemində iqtisadi fəaliyyətin 

tənzimlənməsi əsasən iki istiqamətdə həyata keçirilir: mikro 

və makro səviyyədə. Bu tənzimləmə vasitələri ölkənin xarici 

iqtisadi siyasətinin əsasını təşkil edir. 

3. Beynəlxalq iqtisadi və maliyyə təşkilatlarının fəaliyyə-

tinin beynəlxalq səviyyədə tənzimlənməsi və nəzarəti. Bu 

zərurət beynəlxalq iqtisadiyyatın və onun ayrı-ayrı element-
lərinin tənzimlənməsi və monitorinqi üçün böyük əhəmiyyət 

kəsb edir. 

Beynəlxalq iqtisadiyyat funksional olaraq iki istiqamətə 

bölünür: 

1) Beynəlxalq mikroiqtisadiyyat-beynəlxalq iqtisadiy-

yatın bir hissəsi olmaqla konkret əmtəələrin, xidmətlərin, is-

tənilən növ istehsal amillərinin ölkələrarası hərəkəti və eləcə 

də tələb, təklif, qiymət, rəqabət və s. kimi bazar faktorlarının 

qanunuyğunluqlarını öyrənilməsi; 

2) Beynəlxalq makroiqtisadiyyat-beynəlxalq iqtisadiy-
yatın bir hissəsi olmaqla qloballaşma, beynəlmiləlləşmə şə-

raitində dünya təsərrüfatının beynəlxalq maliyyə bazarını və 

açıq milli iqtisadiyyatın fəaliyyət qanunauyğunluqlarının 

öyrənilməsi. 

Ümumilikdə isə beynəlxalq iqtisadiyyatın strukturu şərti 

olaraq makroiqtisadi (mikroiqtisadiyyat daxil olmaqla) və 

maliyyə hissələrinə bölünür. 

 

1.1.3. Beynəlxalq iqtisadiyyatın  yaranmasını şərtləndi-

rən amillər və beynəlxalq iqtisadi əlaqələrin  XXI əsrdə 

inkişafının  xarakterik xüsusiyyətləri 

 

Beynəlxalq iqtisadiyyat  iqtisad  elminin müstəqil bir his-

səsi kimi dünya ölkələrinin iqtisadi imkanlarının və dünya 

əhalisinin ümumi rifah səviyyəsinin artırılmasında  mühüm 
rol oynayan beynəlxalq iqtisadi təsərrüfat əlaqələrini öyrənir. 

Bu zərurəti aşağıdakı bir sıra amillər şərtləndirir: 

- Milli iqtisadi sistemlərin müxtəlifliyi. Müxtəlif dövlət-

lərdə mövcud olan iqtisadi sistemlər bu və ya digər dərəcədə 

bir-birindən fərqlənir. Hətta eyni iqtisadi sistemlərə malik 

olan ölkələrdə belə onların iqtisadi, hüquqi, idarəçilik tən-

zimləmə (nəqliyyat, pul-kredit və sosial) mexanizmi fərqlənə 

bilər. Konkret bir dövlət daxilində belə fərqlər adətən olmur.  
Nəticədə, dünya təsərrüfatı əlaqələri zamanı ölkələr arasında 

mövcud olan bu fərqlər problemlər yaratdığı üçün onların 

ayrıca öyrənilməsi zərurəti meydana çıxır. 

- Əmtəə və xidmətlərin hərəkətinə (axınına) fərqli şə-

kildə müdaxilə. Dünya ölkələri ictimai faydanı əsas tutaraq 

əmtəə və xidmətlərin beynəlxalq hərəkətinə bu və ya digər 

dərəcədə müdaxilə edirlər. (Məsələn, xarici ticarəti məhdud-

laşdıran gömrük tarifləri, kvotalar, valyuta nəzarəti və s.) 

Ümumiyyətlə, dövlətlərin hamısının  xarici ticarətə bu və ya 

digər dərəcədə məhdudiyyət qoymasına baxmayaraq  ölkə 
daxilində  belə məhdudiyyətlər tətbiq olunmur. 

- Milli valyutaların fərqli olması . Məlum  olduğu kimi, 

beynəlxalq iqtisadi əlaqələr fərqli milli pul vahidlərinə malik 

ölkələr arasında həyata keçirildiyi üçün bu əlaqələr nəticə-

sində əldə olunan pulların digər pul vahidlərinə çevrilməsi 

zərurəti yaranır, belə bir  ehtiyac isə beynəlxalq valyuta ba-

zarının yaranmasını şərtləndirir ki, bu eyni zamanda valyuta 

məzənnələri ilə də sıx bağlıdır. 
- İstehsal amillərinin fərqli hərəkəti. İstehsal amilləri-

nin ölkədaxili və beynəlxalq hərəkəti arasında mövcud olan 

fərqlər, onların qiymətlərində öz əksini tapır. Belə ki bu 

amillərin qiymətləri ölkə daxilində bir-birinə yaxın olsa da, 

onların beynəlxalq hərəkətində qiymətləri çox fərqlənir. 

- Fərqli milli bazarların mövcudluğu. Hər bir ölkənin 

özünün milli bazarları vardır ki, onlar  digər ölkələrin bazar-
larından öz sərbəstliyinə və nəzarət dərəcəsinə görə fərqlə-

nirlər. Bununla əlaqədar beynəlxalq iqtisadi əlaqələrdə hər 

bir firma milli bazarların tələblərini və xüsusiyyətlərini nəzə-

rə almalıdır. 

Beynəlxalq iqtisadi əlaqələr dünya təsərrüfatının mövcud-

luğunun və inkişafının əsas formalarından biri olmaqla, onun 

demək olar ki, daxili hərəkət mexanizmini təşkil edir. Müa-

sir dünya təsərrüfatı bazar qanunları və BƏB əsasında qarşı-
lıqlı fəaliyyət göstərən və asılı olan dünya ölkələrinin milli 

iqtisadiyyatlarının məcmusu olan qlobal iqtisadi sistemdir. 

Hal-hazırda dünya iqtisadi həyatının qloballaşması, beynəl-

miləşdirilməsi və transmilliləşdirilməsi, həmçinin beynəl-

xalq  iqtisadi inteqrasiya prosesı güclənməkdədir. Bu anla-

yışların əsas mahiyyəti ayrı-ayrı ölkələrin çoxsəviyyəli 

dünya təsərrüfat əlaqələri sistemində fəaliyyəti ilə bağlıdır. 

Dünya təsərrüfat həyatının beynəlmiləlləşməsi hər şey-

dən əvvəl, istehsalın beynəlxalq kooperasiyası, beynəlxalq 

əmək bölgüsünün (BƏB) inkişafı nəticəsi kimi meydana çı-
xır və bu anlayış dünya təsərrüfatı-iqtisadi əlaqələrin keyfiy-

yətindən daha çox, kəmiyyət tərəfini daha böyük miqyasda 

əhatə edir. 

Dünya təsərrüfatının qloballaşması sanki dünyanın 

bütövlükdə böyük bir ümumi bazara çevrilməsi prosesidir. 

Dünya təsərrüfatının beynəlmiləlləşməsi və qloballaşması 

yeni beynəlxalq iqtisadi münasibətlərin yaranmasına gətirib 

çıxarır. 

Dünya iqtisadi sferasında transmilliləşmə prosesləri 

BİM sistemində, dünya təsərrüfatı həyatinda transmilli kor-

porasiyaların intensiv fəaliyyəti, onlarin ölkələrin iqtisadi si-

yasətinə böyük təsirilə əlaqədardir. 

Dünya təsərrüfatının inkişafı ölkələrin iqtisadiyyatının 

açıqlığı ilə çox sıx bağlıdır. Açıq iqtisadiyyat ölkənin öz 

sərhədlərini digər ölkələrdən daxil olan əmtəə və xidmətlərin 
hərəkəti üçün açması və ona məxsus məhsul və xidmətləri 

sərbəst ixrac etməsi deməkdir. Açıq iqtisadiyyat ölkənin 

dünya iqtisadi inteqrasiyasına daxil olmasına və inkişafına 

böyük şərait və üstünlüklər yaradır.  

Beynəlxalq iqtisadiyyatın, beynəlxalq iqtisadi əlaqələrin 

XXI əsrdə inkişafının əsas xüsusiyyətlərinə aşağıdakıları 

aid etmək olar: 

- İki tərəfli BİM-dən, BƏB-in yüksək dərəcələriııdən isti-
fadə etməklə çoxtərəfli BİM-ə keçilməsi; 

- Beynəlxalq ticarətin əmtəə və xidmətlərin ticarətindən 

daha çox, milli istehsal proseslərinin beynəlxalq ticarətinə 

çevrilməsi; 

- Kapital miqrasiyasının qloballaşması; 

- Elmi - texniki biliklərin aktiv mübadiləsi və xidmət sfe-

rasının artması; 

- İqtisadi inteqrasiya proseslərinin daha da güclənməsi; 

- İşçi qüvvəsinin miqrasiyası miqyasının genişlənməsi və 

artması. 
Qeyd etmək lazımdır ki, müasir dövrün tələbləri bu xüsu-

siyyətləri daha da zənginləşdirməkdədir. 

  

1.1.4. İqtisadi inkişafın beynəlmiləlləşməsi və  

onun meydana çıxma formaları 
 

 Əmtəə və istehsal amilləri bazarın, həmçinin pul bazarla-

rının dünya səviyyəsinə qədər artması ilə sıx bağlıdır. Nəti-
cədə, bu bazarların subyektlərinin iqtisadi qarşılıqlı əlaqələri 

beynəlxalq xarakter daşıyır. 

Beynəlmiləlləşmə prosesləri keçən əsrin 50-60-cı illərin-

dən başlamışdır və onun vacib formalarından aşağıdakıla-

rını qeyd etmək olar: 

- Beynəlxalq təşkilatların yaradılması (məsələn, ÜTT, 

BVF, DB qrupu, BMT və s.). 
 - Beynəlxalq istehsalın aktivləşməsi, TMK-nın gücünün 

və əhəmiyyətinin artması. 

- Regional iqtisadi birliklərin meydana gəlməsi, güclən-

məsi və sürətli 

inkişafı (AB,NAFTA, MERCOSUR və s.). 

 - Milli iqtisadi sistemlərin istehsal faktorlarının bu və ya 

digər dərəcədə sərbəst hərəkətini təmin edən açıq iqtisadi 

sistemlərə transformasiyası, həmçinin milli pul bazarlarının 
dünya bazarlar səviyyəsinə qədər yüksəlməsi, onların bey-

nəlxalq xarakter daşıması və s. 

Qeyd etmək lazımdır ki, beynəlmilləşmə proseslərinin 

güclənməsi nəticəsində yaranan problemlərin həlli əhəmiy-

yətli sayda olan ölkələrin iştirakı olmadan mümkün deyildi. 

Nəticədə, ümumdünya əhəmiyyətli problemləri həlli üçün 

beynəlxalq iqtisadi təşkilatların meydana gəlişi zəruri oldu. 

Hal hazırda dünyada 100-dən artıq müxtəlif təyinatlı beynəl-

xalq iqtisadi təşkilatlar mövcuddur. Beynəlxalq istehsal bey-

nəlmiləlləşmə prosesinin ən vacib formalarından biridir. 
Beynəlxalq istehsal sahibkarlıq kapitalının birbaşa (istehsal 

xarakterli) və portfel investisiyaları formasında miqrasiyası-

na əsaslanır. Beynəlxalq istehsalın da əsasını TMK-lar təşkil 

edir. Onlar xaricdə birbaşa kapital qoyuluşlarına və çoxlu 

sayda filiallara malik böyük istehsal kompleksləridir. Dünya 

təsərrüfat həyatının beynəlmilləşməsini xarakterizə edən 

əsas proseslərdən biri də iştirakçı dövlətlər arasında iqtisadi 

əlaqələri tənzimləyən regional və beynəlxalq iqtisadi inteqra-
siya birliklərinin yaranmasıdır. Belə tanınmış birliklərdən 

NAFTA, AB, MERKOSUR, ASEAN və s. göstərmək olar.  

Ayrıca bir ölkənin və ya inteqrasiya birliyinin beynəlmi-

ləlləşmə səviyyəsi aşağıdakı göstəricilərlə ölçülür:  

- İdxal və ixrac kvotası; 

- Adambaşına düşən əmtəə və xidmətlərin idxal və ixracı-

nın həcmi; 
- Ölkənin ÜDM-da xarici investisiyaların xüsusi çəkisi; 

- Məşğul əhali sayında xarici işçi qüvvəsinin payı və s. 

Bundan başqa, dünya təsərrüfat həyatının beynəlmiləlləş-

mə səviyyəsinin ümumi xarakteristikası kimi də milli iqtisa-

diyyatın açıqlığını qeyd etmək olar. Milli iqtisadiyyatın açıq-

lığı eyni zamanda digər bir problemi-milli təsərrüfatların 

qarşılıqlı asılılığını da gücləndirir. Bu isə öz növbəsində bey-

nəlxalq və milli iqtisadi təhlükəsizlik məsələlərini meydana 
gətirir.  

1.2. İstehsal amillərinin beynəlxalq bölgüsü beynəlxalq 

iqtisadiyyatın əsası kimi 

 

1.2.1. İstehsal amilləri anlayışı, beynəlxalq əmək 

bölgüsünün yaranması və rolu 

 

Ümumi halda istehsal amilləri və ya iqtisadi ehtiyatları 

– məhsul istehsalı üçün zəruri olan resurslar kimi başa 
düşmək olar. Onun üç əsas klassik növünü fərqləndirirlər: 

əmək, kapital, torpaq. Son dövrlərdə bura dördüncü amili-bi-

lik və texnologiyanı, sahibkarlıq qabiliyyətini də əlavə edir-

lər. 

Bildiyimiz kimi, dünya təsərrüfatı əlaqələrinin inkişafı ta-

rixən yuxarıda qeyd olunan istehsal amillərinin mübadilə 

sferasındakı hərəkəti ilə çox six bağlıdır. Beynəlxalq müba-

dilə öz növbəsində ölkə daxilində çatışmayan və ya daha 
ucuz olan tələbat və kapital tipli əmtəə və xidmətlərin axını-

na və nəticədə əlavə satış bazarlarına daxil olma imkanına 

şərait yaradır. 

Beləliklə, beynəlxalq iqtisadi əlaqələrin, həmçinin beynəl-

xalq iqtisadiyyatın yaranmasının köklü səbəbi ölkələrin is-

tehsal amilləri ilə təminatındakı fərqdir. Bu bir tərəfdən 

BƏB-ə, digər tərəfdən isə bu amillərin ölkələr arasında hərə-
kətinə səbəb olur. İqtisadi ehtiyatların təminatının müxtəlif 

dərəcələrindən asılı olaraq dünya təsərrüfat subyektləri 

müəyyən əmtəə və xidmətlərin istehsalı üzrə ixtisaslaşır və 

bu sahələr üzrə onların məhsuldarlıq göstəricisi yüksək olur. 

Son nəticədə, rəqabət mübarizəsi əsasında ölkələr arasında 

yeni münasibətlər sistemi-beynəlxalq əmək bölgüsü yaran-

mışdır. 

Məlumdur ki, ölkənin ictimai ərazi bölgüsü, təbii tarixi 
proses kimi meydana gəlmişdir. Bu proses onun təbii iqlim, 

maddi-texniki və sosial-iqtisadi xüsusiyyətlərinə görə də 

fərqlənir. BƏB isə öz növbəsində ölkədaxili ictimai ərazi 

bölgüsünün davamı olmaqla, onun dünya iqtisadiyyatının tə-

ləblərinə uyğun olaraq yüksək inkişaf etmiş formasıdır. 

Ümumiyyətlə, əmək bölgüsünün əsas məzmunu iqtisadi-is-

tehsal fəaliyyətinin müxtəlif formaları, növlərinin ixtisaslaş-

ması, ayrılması, eyni zamanda onların bir- birini tamamla-

ması və qarşılıqlı təsiri təşkil edir. BƏB ölkələr arasında əra-

zi əmək bölgüsünün yüksək forması olmaqla, hər bir ölkənin 
məhsul və xidmət növləri üzrə iqtisadi cəhətdən səmərəli ix-

tisaslaşma səviyyəsini göstərir. BƏB-i tamamlayan proses 

bu ixtisaslaşan sahələr üzrə ölkələrin bir-birilə qarşılıqlı 

mübadilə prosesləridir. BƏB hər bir ölkədə geniş təkrar is-

tehsal prosesinin həyata keçirilməsində mühüm rol oyna-

maqla, milli iqtisadiyyatla beynəlxalq iqtisadiyyatın qarşılıq-

lı əlaqəsinə şərait yaradır. 

Təbii coğrafi, texniki, istehsal və texnoloji, sosial-iqtisadi 
fərqlərdən asılı olaraq hər bir ölkənin milli iqtisadiyyatı 

BƏB sistemində öz yerini və iştirak səviyyəsini müəyyən 

edir. Qeyd etmək lazımdır ki, ölkənin BƏB-də tutduğu yerin 

müəyyənləşdirilməsində təbii-coğrafi və s. amillərə nisbətən 

elmi texniki, texnoloji, istehsal amilləri və üstünlükləri, in-

novasiya yenilikləri mühüm rol oynayır. Belə ki, hər bir 

ölkənin strateji inkişafı bu amillərdən, həmçinin İnformasiya 
Kommunikasiya Texnologiyalarından (İKT) çox asılıdır. Be-

ləliklə, hal -hazırda formalaşmış BƏB ölkələrin ayrı-ayrı 

məhsul və xidmətlər üzrə müasir ixtisaslaşma səviyyəsini 

göstərir. Dünya ölkələrinin milli iqtisadiyyatlarının qarşılıqlı 

əlaqəsi BƏB sisteminə əsaslanır. Bütün bunlar məhz qlobal 

iqtisadi həyatın, dünya iqtisadi əlaqələrin beynəlmiləlləşmə-

sinə səbəb olur. 

Beləliklə, beynəlxalq əmək bölgüsü - əməyin ictimai 
ərazi bölgüsünün yüksək forması olub, ayrı-ayrı ölkələrin 

əmtəə və xidmətlər istehsalında ixtisaslaşması və həmin 

məhsul və xidmətləri öz aralarında mübadilə etməsi sistemi-

dir. 

BƏB-in əsasını tarixən bütün ölkələr arasında həyata ke-

çirən satış-əmtəə miibadiləsi prossesi təşkil edir. Son vaxtlar 

bu sahəyə xidmət və kapital sferası da daxil edilmişdir. De-

mək olar ki, bütün dünya ölkələri bu və ya digər dərəcədə 

BƏB sisteminə daxil olmuşlar. Bu prossesin dərinləşməsi is-

tehsal qüvvələrinin inkişafına və bu da öz nəticəsində elmi- 
texniki inqilabın genişlənməsinə böyük təkan vermişdir. 

BƏB ETT-nin xammal və bazar bazasını möhkəmləndirir 

və genişləndirir, onlara çəkilən xərcləri azaldır və nəticədə 

bu prosseslərin səmərəli sürətinə şərait yaradır. Ölkələrin 

BƏB-də iştirakı onlara öz tələbatlarını tam və az məsrəflə 

ödəməyə imkan verən əlavə iqtisadi səmərənin əldə edilmə-

sinə imkan yaradır. 

Qeyd etdiyimiz kimi, dünya ölkələrinin BƏB-də iştirak 
etməsində əsas məqsəd iqtisadi fayda əldə etməkdən ibarət-

dir. Belə ki, fayda istehsalın milli dəyərilə beynəlmiləl dəyə-

ri arasındakı fərqlə müəyyən edilir. Bu zaman ölkələr dəyər 

qanunun tələblərini nəzərə almaqla hərəkət edirlər. Deməli, 

dəyər qanunu BƏB -in əsas hərəkətverici qüvvəsi kimi çıxış 

edir. 

Lakin bir məsələni də nəzərə almaq lazımdır ki, əmtəələr 
dünya bazarına çıxarılarkən onlar beynəlxalq dəyərin və 

dünya bazar qiymətlərinin formalaşmasında iştirak edirlər. 

Burada bazar iqtisadi qanunları olan rəqabət, tələb, təklif 

xüsusi rol oynayır. Əmtəə və xidmətlərin beynəlxalq müba-

diləsi zamanı hər bir dövlət aşağıdakı prinsiplərin əldə edil-

məsinə çalışır: birinci ixrac edilən əmtəə və xidmətlərin bey-

nəlmiləl dəyərlərilə milli dəyərləri arasındakı fərq əlverişli 

fayda gətirsin, ikincisi əgər ölkə daxilində istehsal baha başa 
gələrsə, onda ölkəyə lazım olan məhsullar və xidmətlərin 

milli istehsalından imtina yolu ilə qənaətə nail olunsun və 

xaricdən idxal vasitəsilə daha ucuz uyğun məhsulların və 

xidmətlərin əldə edilməsinə nail olunsun. 

BƏB-in inkişafına təsir göstərən amillər bunlardır: 

1. İstehsalın daha yüksək səmərəliyinin əldə edilməsi; 

2. İstehsal xərclərinin aşağı salınmasına çalışılması. 

İnkişaf etmiş ölkələrin istehsalı getdikcə daha çox xarici 

istehsalın tələbinin ödənilməsinə, daxili tələbatı isə idxal va-

sitəsilə həyata keçirilməsinə yönəldilir. 
BƏB nəzəriyyəsi klassik iqtisadçılar A.Simit, D.Rikardo, 

R.Torens və Con Styüart Millin iqtisadi elmi əsərlərində ge-

niş əks etdirilmişdir. (A.Smit «Xalqların varlanması səbəblə-

rinin və təbiətinin tədqiqi» əsəri) Bu nəzəriyyələrdən ən əsa-

sı: müqayisəli üstünlüklər və ya müqayisəli istehsal xərcləri 

nəzəriyyəsidir ki, bu da beynəlxalq ticarətin əsas təkanverici 

nəzəri əsası hesab olunur. Bu nəzəriyyənin əsas ideyası ölkə-

lərin istehsal amillərilə təminatındakı fərqdir. 
Bu nəzəriyyənin əsasında C.S.Mill aşağıdakı iki əsas və-

ziyyəti göstərmişdir: 

1. İstehsalın beynəlxalq ixtisaslaşmasına təbii canatma bu, 

ixtisaslaşmadan alınan gəlirlərin tarazlığının yaranmasına 

gətirib çıxarır; 

2. Tam və ya qismən ixtisaslaşma şərtləri istehsaldan əldə 

edilən gəlirlərin qeyri -bərabərliyi ilə müəyyənləşir. 
BƏB sahəsində klassik iqtisadçıların ideyaları E.Hekşer, 

B.Olin, P.Samuelson, V.Leontev və s. tərəfindən beynəlxalq 

ticarət nəzəriyyələri adı altında daha da genişləndirilmişdir. 

 

1.2.2. Ölkənin beynəlxalq əmək bölgüsü sistemində 

mövqeyinin müəyyənləşdirilməsi prinsipləri və  

göstəriciləri 

 
BƏB prosesinin inkişafı istər-istəməz bu proseslərin 

ölçülməsini tələb edir. Bu ölçü kriteriyaları da öz növbəsində 

dünya ölkələrinin beynəlxalq iqtisadiyyat sistemində və 

BƏB-də tutduğu yerin müəyyənləşdirilməsini xarakterizə 

edən göstəricilərin təyin edilməsinə əsas verir. 

Aşağıda ayrı-ayrı ölkələrin BƏB-də iştirakını xarakterizə 

edən göstəricilərin təsnifləşdirilməsi verilmişdir. Ayrı-ayrı 

ölkələrin BƏB-də iştirakını xarakterizə edən göstəricilərin 

təsnifləşdirilməsi aşağıdakı cədvəldə verilmişdir. 

Ölkənin BƏB sistemində mövqeyini müəyyən edən 

göstəricilər aşağıdakılardır: 

1. Ölkənin dünya ticarətində, BƏB və dünya iqtisadiyya-

tında iştirak səviyyəsi milli iqtisadiyyat üçün ixracın əhə-

miyyətini müəyyən edən ixrac kvotası ilə təyin olunur: 

İxk= İx :UDM ×100%. 

Burada: İxk-ixrac kvotası; UDM-ümumi daxili məhsul, İx-

ixracın həcmi. 

2. İdxal kvotası; 
İdk = İd : UDM ×100%. 

Burada: İdk-idxal kvotası; İd-idxalın həcmi. 

 

 

Sıra№ Göstəricilərin adları: 

 
 

 

1 

2 

 

3 

4 

 
 

 

 

A qrupu: İdxal-ixrac əməliyyatlarını nəzərə 

almaqla BƏB-in 

inkişaf səviyyəsi 

Ölkələrin ixrac kvotası, ixracın ÜDM-də payı; 

İxracın artım tempinin ÜDM-in artım tempini 

üstələyən əmsalı; Ölkənin idxal kvotası, idxalın 

ÜDM-də payı; 

İdxalın artım tempinin ÜDM-in artım tempini 

üstələyən əmsalı; 
В qrupu: Beynəlxalq regionun ixrac əməliyyat-

ları nəzərə alınmaqla ayrı-ayrı ölkələrin xarici 

əlaqələr sistemində yeri. 

5 

 

6 

 
 

7 

 

8 

Beynəlxalq regionun məcmuu ixracında ölkə 

ixracatının payı; 

Ölkənin ixracatının artım tempinin beynəlxalq 

regionunun məcmuu ixracının artım tempini 
üstələyən əmsalı; 

Beynəlxalq region ölkələrinin qarşılıqlı ixracatında 

ölkənin ixracat payı; 

Ölkənin ixracatının artım tempinin beynəlxalq 

region ölkələrinin qarşılıqlı ixraclarının artım 

tempini üstələyən əmsal. 

 

3. Çox vaxt idxal və ixracın dövriyyəsinin cəmindən iba-

rət olan xarici ticarət dövriyyəsinin ÜDM-ə nisbətilə müəy-

yənləşən xarici ticarət kvotasından da istifadə olunur: 

XTk = XTd : UDM ×100%. 

Burada XTk-xarici ticarət kvotası; XTd-xarici ticarət 
dövriyyəsi.  

XTd = İx + İd 

4. Nisbi ixracın ixtisaslaşması əmsalı ölkənin dünya ix-

racında payını müəyyən edir: 

Ko= Eo : Ем 

Burada: Ko - nisbi ixracın ixtisaslaşması əmsalı;  

Eo - ölkənin ixracatında məhsulun xüsusi çəkisi;  
Ем - ümumi dünya məhsulunda analoji məhsulun xüsusi 

çəkisini göstərir. Bu göstərici ölkənin xarici ticarətdə aktiv 

fəaliyyətini müəyyən edir. 

Ölkənin dünya iqtisadiyyatında, beynəlxalq iqtisadiyyat 

sistemində iştirakı istehsal amillərinin beynəlxalq hərəkətilə 

bağlı olan digər aşağıdakı göstəricilərlə də müəyyənləşir: 

1. İxrac olunan mal və xidmətlərin adambaşına düşən həc-

minin dəyəri; . 2. Ölkənin beynəlxalq kapitalının hərəkətində 
iştırakı ölkədə yığılmış xarici kapital qoyuluşlarının həcmi-

nin ÜDM-ə nisbətilə təyin edilir; 

3. Ölkədə ümumi investisiyaların həcminin ÜDM-ə nis-

bəti; 

4. Xarici kapitalın ölkənin illik investisiyalarındakı payı; 

5. Ölkənin xarici borclarının ÜDM-ə nisbəti; 

6. Xarici borcun xidməti üzrə ödənişlərin həcminin mal 

və xidmətlərin ixracından daxil olan vəsaitlərə nisbəti; 

7. Xarici fəhlə qüvvəsinin payının-sayının ölkədə ümumi 

işləyənlərin sayına nisbəti; 
8. Xarici patentlərin ölkənin ümumi qeyd edilmiş patent-

lərindəki payı və s. 

 

1.2.3. Beynəlxalq əmək bölgüsünün növləri, formaları və 

onun qlobal beynəlxalq iqtisadiyyatın yaranmasinda yeri 

 

Qeyd etdiyimiz kimi, BƏB ölkə daxili ictimai əmək böl-

güsünün yüksək formasıdır. Ölkə daxili əmək bölgüsündən 
fərqli olaraq BƏB-də müxtəlif ölkələrin müəssisələri tərəf 

kimi çıxış edir. Onlar öz ölkələrinin tələbatından artıq yük-

sək keyfiyyətli məhsul istehsal etsə də, bu cür məhsulu isteh-

sal etməyən digər ölkənin müəssisələrinə, öz ölkəsində isteh-

sal olunmayan məhsula dəyişirlər. 

Qeyd etmək lazımdır ki, müəssisələrin beynəlxalq ixtisis-

laşması prinsipi də ölkədaxili prinsiplə (məhsullar, peşələr 
və ərazilər üzrə ixtisaslaşma bölgüsü) eyniyyət təşkil edir. 

BƏB-in növləri və formaları ölkədaxili formalara oxşasa 

da eyni deyildir. 

BƏB-in əsas növləri aşağıdakılardır: 

1.Tək-tək və ya vahid (sahələr və alt sahələr daxil) ixti-

saslaşma və ya əmək bölgüsü; 

2. Qismən (sahələr və alt sahələr arası) ixtisaslaşma və ya 

əmək bölgüsü, 
3. Əmtəəlik, detal üzrə və texnoloji ixtisaslaşma və ya 

əmək bölgüsü (növlər arası); 

4. Xalq təsərrüfatı növü. 

BƏB-in sahədaxili növü müxtəlif ölkələrin müəssisələ-

rində buraxılan və istehsalın hər bir sahəsini əhatə edən mü-

əssisələrin məhsullarının dəyişdirilməsini əhatə edir. 

BƏB-in sahələrarası növü, eyni növ istehsal sahəsinin 

(sənaye, kənd təsərrüfatı və s.) müxtəlif sahələr arasında olan 

əmək bölgüsüdür. Bu zaman tərəfdaşların sayı iki sayda 

olarsa, sahələrarası əmək bölgüsü sadə forma sayılır. Əgər 

bir neçə ölkənin iki və ya daha çox müəssisəsi iştirak edərsə 

, bu cür əmək bölgüsü mürəkkəb forma sayılır. 

BƏB-in növlərarası növü müxtəlif istehsal sahələri (sə-

naye və kənd təsərrüfatı, sənaye və tikinti və s.) arasındakı 

əmək bölgüsüdür. Əməyin bu bölgü formasında bir istehsal 

sahəsinin bütün bölmələrinin iştirakı vacib sayılmır. Belə ki, 

ölkəyə lazım olan bütün sənaye sahələrinin məhsullarının 

başqa bir ölkəyə neft sənaye sahələrinin bütün məhsullarına 

dəyişmək lazım deyildir. Hansı sənaye məhsulu tələb olu-

nursa onu alıb, əvəzində başqa məhsul təklif olunur. 

BƏB-in xalq təsərrüfatı növü ÜDM-in dünya bazarında 

başqa ölkənin ÜDM -i ilə dəyişdiriləcək hissəsini müəyyən-

ləşdirir. 

Hər bir ölkə istehsalın səmərəliliyinin yüksəldilməsinə 

cəhd göstərir. Bu isə istehsalın beynəlxalq aləmdə ixtisaslaş-

ması və kooperasiyalaşdırılması ilə sıx bağlıdır. 

Beləliklə, BƏB-in əsas mahiyyəti onun aşağıdakı ən mü-

hüm formaları və əsas elementlərilə bağlıdır: 

1. Beynəlxalq ixtisaslaşma; 

2. Beynəlxalq kooperasiya. 

Beynəlxalq ixtisaslaşmanın əsas mahiyyəti ondadır ki, 

ayrı-ayrı ölkələr hər hansı konkret məhsul və xidmət istehsa-

lında ixtisaslaşır. Bu, ölkələrə az məsrəflə daha çox satışı hə-

yata keçirməyə imkan verir. (məsələn, ABŞ-sənaye və taxıl 

istehsalı, Braziliya-kofe istehsalı, Norveç, Küveyt-neft isteh-

salı üzrə ixtisaslaşmışdır). 

Bu formanın əsas növü istehsalın beynəlxalq ixtisaslaş-

masıdır. Ölkədə ixtisaslaşmanın inkişafı sənayenin də sahə 

strukturunun dəyişməsinə səbəb olur, yeni istehsal sahələri 

meydana gəlir və son nəticədə ixtisaslaşdırılmış sahələrin, 

habelə ayrı-ayrı istehsalların və firmaların sayı artır. 

İstehsalın beynəlxalq ixtisaslaşmasının üç növü və ya 
forması vardır: 

1.Əşya üzrə ixtisaslaşma (hazır məhsul istehsalı); 

2.Detal üzrə ixtisaslaşma (məhsulun ayrı-ayrı hissələri, 

detallar, qovşaqlar); 

3.Mərhələ üzrə, yaxud texnoloji ixtisaslaşma (məsələn, 

texnoloji prossesdə - yığmaq, rəngləmək, qaynaq etmək və 

s.). 
İstehsalın ixtisaslaşması ardıcıl olaraq aşağıdakı mərhələ-

ləri keçir: 

- Sənayenin ixtisaslaşması; 

- Müəssisələrin ixtisaslaşması; 

- Müəssisələr (firmalar) daxilində sexlərin, bölmələrin 

və istehsal sahələrinin ixtisaslaşması. 

İstehsalın beynəlxalq ixtisaslaşdırılmasının iqtisadi səmə-

rəliliyi cari və əsaslı xərclərin ixtisar edilməsi göstəricilərin-
də ifadə olunur. 

Ölkənin BƏB-də iştirakının səmərəliliyi ixrac olunan əm-

təələrin istehsalının daxili məsrəflərinin idxal olunan əmtəə-

lərin ölkə daxilində mümkün ola biləcək istehsal məsrəfləri 

ilə müqayisəsi vasitəsilə həyata keçirilir. 

Beynəlxalq ixtisaslaşmanın səviyyə və xarakterinə görə 

ölkələr 3 qrupa ayrılırlar: 

1. Emal sənayesi məhsulları istehsal edən ölkələr (ABŞ, 
Almaniya, Yaponiya, İngiltərə, Fransa və s.); 

2. Qazma-hasilat sənayesi məhsulları istehsal edən ölkə-

lər (təbii mineral ehtiyatlara malik Yaxın Şərq ölkələri, Latın 

Amerikası, Afrika, Avstraliya); 

3. Yalnız kənd təsərrüfatı məhsulları istehsal edən ölkələr 

(Asiya, Afrika və Latın Amerikası ölkələri) 

Kooperasiya - dar, ixtisaslaşdırılmış istehsalın təşkili 

üçün lazım olan şəraitin yaradılması və iri miqyaslı layıhələ-

rin (bir ölkənin gücü ilə həyata keçirilə bilməyən) reallaşdı-

rılması deməkdir. Başqa sözlə desək, istehsalın kooperasi-

yalaşdırılması - hər bir ayrıca məhsul istehsalında ən böyük 

iqtisadi nəticə əldə etmək məqsədilə bir-birinə tamamlayan 

ixtisaslaşdırılmış istehsalların qarşılıqlı əlaqəsi deməkdir. 

Beynəlxalq kooperasiya əlaqələrinin həyata keçirilmə-

sinin əsas metodları bunlardır: 

1) Birgə proqramların həyata keçirilməsi; 

2) Müqavilə ixtisaslaşması; 

3) Birgə istehsal müəssisələrinin yaradılması; 

Birgə proqramların iki əsas forması mövcuddur: 

1) Podrad kooperasiyası (sifarişçi, icraedici); 

2) Birgə istehsal. 

Son zamanlar kooperasiyasının inteqrallaşdırılmış for-

masından da istifadə olunur (ümumi razılaşdırılmış məqsədi 

həyata keçirmək üçün bir təşkilatı formada bir neçə ölkənin 

kapitalının birləşməsi deməkdir). 

Beynəlxalq kooperasiyanın təsnifatı. Dünya ölkələri 

arasında kooperasiya əlaqələri əsasən iqtisadi, istehsal, elmi-

texniki, mənzil, kredit, satış, kənd təsərrüfatı, firmadaxili, 

firmalararası, üfüqi, şaquli, qarışıq formada, ölkələrarası, re-

gionlararası kooperasiyalar vasitəsilə həyata keçirilir. 

Beynəlxalq kooperasiyanin təsnifatı aşağıdakı cədvəldə 

verilmişdi. 

Sıra 

№ 

Təsnifat prinsipləri Kooperasiyanın xarakteri 

 1 Növlərinə görə İqtisadi kooperasiya, sənaye 

əməkdaşlığı, istehsal, 

 elmi-texniki kooperasiya və s. 

 2 Mərhələlərinə görə İstehsaldan əvvəl, istehsal, 

kommersiya 

 3 İstifadə metodlarına görə Birgə proqramlar, müqavilə 
üzrə ixtisaslaşma, birgə müəssi-

sələr, 

 4 Əlaqələrin strukturuna  

görə 

Daxili və firmalararası, sahəda-

xili və və sahəarası, 
üfüqi, şaquli, qarışıq. 

 5 Ərazi əhatəsinə görə İki və daha çox ölkələrarası, re-

gion çərçivəsində, regionlarara-

sı, ümumdünya. 

 6 Subyektlərə görə İki və çoxtərəfli 

 7 Obyektlərin sayına görə Bir və çox predmetli. 

       

Dünya təcrübəsində xarici sahibkarlığın inkişafında lizinq 
yolu ilə avadanlıqların alınması, texnologiya, avadanlıq və 

komplekləşdirmə məmulatların idxalı, satışı, icarə və ya li-

zinqlə verilməsi təşkil olunur. 

Beynəlxalq aləmdə müəssisələrin, birliklərin geniş yayıl-

mış aşağıdakı formalarından istifadə olunur. 

Konsern - ən müxtəlif növlü, sənayenin müxtəlif sahələ-

rinə aid olan müəssisələri, ticarət firmalarını, bankları, nəq-
liyyat və sığorta şirkətlərini birləşdirir. Konsernə daxil olan 

ən iri sahibkarlar həmin birliyin bütün müəssisələrinin fəa-

liyyəti üzərində nəzarəti həyata keçirirlər. 

Şirkətlər - istehsalın inkişafı, güzəştli kreditlərin istifadə-

si, yüklərin güzəştli daşınması, xarici bazara çıxışda və s. öz 

üzvlərinə yardım göstərmək məqsədi ilə təsis edilir. 

Konsorsium - iri miqyaslı layihələri, maliyyə əməliyyatı-

nı həyata keçirmək üçün müəssisə, təşkilat, sənaye şirkətləri-

nin və ya bankların müvəqqəti birləşməsidir. Konsorsium 

maliyyələşdirmənin əsas üsulu iştirakçılar tərəfindən kapital-

da pay haqqına görə əldə etdikləri dividentlərdir (məhsulun 

pay bölgüsü əsasında). 

Dünya ölkələrində belə birliklərin təşkil edilməsində əsas 
məqsəd xarici iqtisadi əlaqələrinin normal həyata keçirilməsi 

üçün lazimi şəraitin yaradılmasıdır. 

BƏB öz inkişafında mürəkkəb tarixi mərhələlərdən keçə-

rək müasir, daima dəyişən qlobal iqtisadiyyatı-beynəlxalq 

iqtisadiyyatı yaratmışdır. Bu tarixi mərhələlərdə milli ərazi 

daxilində və arasında əmək bölgüsü dərinləşmiş, müntəzəm 

dəyişən dünya təsərrüfat əlaqələri sisteminə tədricən yeni 

milli istehsalçılar, iqtisadiyyatlar cəlb olunmuşdur. Bütün bu 
proseslər nəticəsində BƏB dərinləşərək, xarici bazarın tələb-

lərinə uyğun qlobal iqtisadiyyatı və dünya bazarını yaratmış-

dır. BƏB beynəlxalq iqtisadiyyatın bütünlükdə qlobal tə-

sərrüfat kompleksinin inkişafının zəruri əsası kimi çıxış edir. 

Belə ki, BƏB ölkələrə və dövlətlərə əmək və kapital ehtiyat-

larının, əmtəə və xidmətlərin, informasiyaların mübadiləsi 

sahəsində qarşılıqlı fayda əsasında əməkdaşlıq etməyə im-
kan verir. BƏB prosesləri iqtisadi sistemlərin tipindən, 

dünya təsərrüfat əlaqələrindəki inkişaf səviyyəsindən asılı 

olmayaraq istənilən ölkəni qarşılıqlı əməkdaşlıqda iştirak et-

məyə sövq edir. Müasir dövrdə BƏB-in inkişafına əsaslanan 

BİM-in ayrı-ayrı səviyyələrində və müxtəlif sahələrində, is-

tehsalda ixtisaslaşmanın və kooperasiyalaşmanın qarşılıqlı 

əlaqələndirilməsi böyük rol oynayır. Bundan istifadə etmək-

lə dövlətlər BİM-də iştirakdan maksimum qazanc əldə etmə-
yə cəhd edirlər. 

Müasir dövrdə BƏB-in inkişafına və dərinləşməsi proses-

lərinə bir çox amillər təsir göstərir: 

- Dövlətin tənzimləyici funksiyası; 

- Beynəlxalq Transmilli Korporasiyaların fəaliyyəti; 

- Yeni informasiya texnologiyaları, innovasiya prosesləri 

və Elmi-texniki inqilab; 

- Dünyanın çoxsahəli strukturunun formalaşması; 

- Müasir dövrün qlobal problemlərinin kəskinləşməsi. 

Müasir dövrdə BƏB ölkələrin iqtisadi və texnoloji artım 
göstəricilərindən asılı olaraq qlobal və regional səviyyələrdə 

ölkə və ölkə qruplarının mövqeyinin dəyişməsi istiqamətin-

də inkişaf etməkdədir. Bu proseslər eyni zamanda beynəl-

xalq iqtisadiyyatın yaranmasının baza rolunu da oynayırlar. 

 
1.3. Beynəlxalq iqtisadiyyatın təşkilati-hüquqi əsasları və 

tənzimlənməsi zəruriliyi 

 

1.3.1. Beynəlxalq hüquq anlayışı, normalar və prinsiplər 
 

Beynəlxalq hüquq - dövlətlər və dövlətlərarası təşkilatla-

rın razılaşma yolu ilə yaratdığı mürəkkəb hüquqi normalar 

toplusu olub sərbəst hüquq sahəsidir. 

Beynəlxalq hüququn tənzimlədiyi beynəlxalq hüquq 

münasibətləri aşağıdakılardır: 

1. Dövlətlərin arasındakı iki və çoxtərəfli münasibətlər; 
2. Dövlətlərin beynəlxalq təşkilatlara üzv olması ilə əla-

qədar, dövlətlərarası və beynəlxalq hökumətlərarası təşkilat-

larla olan münasibətlər; 

3. Nisbətən sərbəst beynəlxalq statusu olan münasibətlər; 

4. Beynəlxalq hökumətlərarası təşkilatlar arasındakı 

münasibətlər; 

5. Dövlət və dövlətə yaxın birliklər arasındakı münasibət-

lər. 

Beynəlxalq hüquq xüsusi hüquq sistemi kimi iki hissədən 

ibarətdir; 

1. Dövlətin hüquq sistemi (dövlət daxili hüquq sistemi); 

2. Dövlətlərarası danışıqların (münasibətlərin) beynəlxalq 

hüquq sistemi. 

Bu iki sistem arasındakı əsas fərq onların hüquqi tənzim-

ləmə üsulları ilə bağlıdır. 

Beynəlxalq hüquq normaları mürəkkəb normativ struk-
turdan ibarət olub iki qrupa bölünür: 

1. Universal normalar - bütün dövlətlər üçün eyni olan 

və hamı tərəfindən tanınan normalardır; 

2. Lokal (yerli) normalar - müəyyən qrup dövlətlərə şa-

mil edilən iki və ya bir neçə dövlət tərəfindən qəbul edilən 

normalardır. Hər bir dövlət universal hüquq normalarının 

subyekti sayılır. 

Azərbaycan Respublikası üçün beynəlxalq hüququn əsas 
mənbələri aşağıdakılardır: 

1. BMT-ın nizamnaməsi; 

2. Beynəlxalq müqavilələr, diplomatik və konsulluq əla-

qələri haqqında Vyana Konvensiyası; 

3. İnsan hüquqları haqqında Beynəlxalq Pakt (pakt bey-

nəlxalq müqavilənin bir növüdür); 

4. BMT-in dəniz hüquqları haqqında Konvensiyası; 
5. MDB nizamnaməsi; 

6.Azərbaycan Respublikasını Prezidenti və hökuməti tərə-

findən imzalanmış, Milli Məclis tərəfındən ratifikasiya edil-

miş iki tərəfli və çox tərəfli saziş, müqavilə və razılaşmalar; 

7.Azərbaycan Respublikasının qoşulduğu bütün beynəl-

xalq konvensiyalar. 

Beynəlxalq hüquqi normaları məzmununa və formasına 

görə müxtəlif olur. Formasına görə beynəlxalq hüquq 

normaları iki yerə bölünür: 

1. Sənədlə rəşmiləşdirilmiş normalar; 

2. Rəsmiləşdirilməmiş normalar. 

Ərazi-subyekt sahəsindəki fəaliyyətinə görə beynəlxalq 

hüquq normaları iki yerə bölünür: 

- Universal normalar; 

- Lokal (məhəlli) normalar. 

Funksional təyinatından asılı olaraq onlar daha iki уегə 

bölünür: 

- Requlyativ normalar (tənzimləyici); 
- Qoruyucu normalar (təminedici). 

Subyektin hüquq və vəzifələrinin xüsusiyyətinə görə 
beynəlxalq hüquq normalarının aşağıdakı növləri vardır: 

- Məcburedici normalar; 

- Qadağanedici normalar; 

- Hüquqverici normalar. 

Bundan başqa beynəlxalq hüquq normaları daha iki уегə 

bölünür: 
- İmperativ (amiranə, qəti tələb) normalar; 

- Dispozitiv (seçmə imkanı verən) normaları. 

Beynəlxalq hüququn əsas prinsipləri aşağıdakılardır: 

1) Dövlətin suveren bərabərliyi; 

2) Bir-birinin daxili işlərinə qarışmamaq; 

3) Xalqların öz müqəddaratını təyinetmə və bərabərliyi; 

4) Zor tətbiq etməmək və ya zorla qorxuzmamaq; 

5) Mübahisələri sülh yolu ilə tənzimləmək; 

6) Sərhədlərin toxunulmamazlığı; 

7) Dövlətin ərazi bütövlüyü; 

8) İnsanın hüquq və azadlıqlarına hörmət; 

9) Dövlətlərin əməkdaşlığı; 

10) Beynəlxalq öhdəlikləri vicdanla yerinə yetirmək. 

1.3.2. Beynəlxalq iqtisadi hüquq 

 

İqtisadi əməkdaşlıq sahəsində dövlətlərarası və digər sub-

yektlərlə olan münasibətləri tənzimləyən prinsip və normala-

rın cəmi beynəlxalq iqtisadi hüquq (BİH) kimi qəbul edilir. 

BİH ticarət, istehsal, elmi-texniki, nəqliyyat, valyuta, maliy-

yə, gömrük və s. əlaqələri əhatə edir. 

BİH-nin həyata keçirilməsinin aşağıdakı formaları vardır: 
- Mal və xidmətlərin alqı-satqısı (idxal və ixrac əməliy-

yatları); 

- Podrat (kirayə) işləri; 

- Yük və sərnişinlərin daşınması; 

- Kreditlərin alınması və verilməsi; 

- Gömrük siyasəti məsələlərinin həll edilməsi və s. 

BİM-in və onların iştirakçılarının müxtəlifliyi özünəməx-

sus tətbiqi metodları və hüquqi tənzimləmə vasitələri yara-
dır. 

BİH-nin həyata keçirilməsində beynəlxalq təşkilatlar və 

orqanlar xüsusi rol oynayır (BMT-nin İqtisadi və Sosial Şu-

rası, ÜTT, BMT-nin Ticarət və İnkişaf üzrə Konfransı 

UNİCTAD , BVF, BYİB, AB, MDB və s.). 

Beynəlxalq təşkilatlar tərəfindən qəbul edilən beynəlxalq 

iqtisadi sənədlər aşağıdakılardır: 
1.Ticarət və tariflər üzrə Baş Saziş (T.T.B.S.) 

2.BMT-nin malların beynəlxalq alqı-satqı müqavilələri 

barədə Vyana Konvensiyası (1980) ; 

3.Malların beynəlxalq alqı-satqısında iddia müddəti barə-

sində Konvensiya (1974) ; 

4.BMT-nin Dəniz Yük Daşınmaları haqqında Konvensi-

yası (1978); 

5.Dövlətlərin İqtisadi hüquq və vəzifələri haqda BMT-nin 
Qətnaməsi; 

6.Yeni iqtisadi qaydalar haqda Bəyannamə (1974) 

7.Müxtəlif sahələrdə beynəlxalq iqtisadi müqavilələr və 

sazişlər və s. Beynəlxalq iqtisadiyyatda və beynəlxalq iqtisa-

di əməkdaşlıqda aşağıdakı rejimlər tətbiq edilir: 

a) daha əlverişli şərait rejimi (razılaşan tərəflərin bir-biri 

qarşılıqlı surətdə etdiyi güzəştlərin tətbiq olunduğu rejim) ; 

b) preferensial rejim (iqtisadi və gömrük ittifaqının üzvlə-

rinin inkişaf etməkdə olan ölkələrə ticarət sahəsində etdikləri 

güzəştlər və gömrük ödənişi) ; 
c) milli rejim (xarici hüququ və fiziki şəxslərin yerli 

hüquqi və fiziki şəxslərlə bərabər səviyyədə tutulması reji-

mi); 

d) xüsusi rejim (xarici fiziki və hüquqi şəxslərə dövlət tə-

rəfindən verilən xüsusi hüquq və güzəştlər rejimi). 

 

1.3.3. Beynəlxalq müqavilə və müqavilə münasibətləri 

beynəlxalq iqtisadiyyatın hüquqi bazası kimi 

 

Bildiyimiz kimi, bütün BİM beynəlxalq müqavilələr əsa-

sında qurulur.Onlar isə beynəlxalq razılaşmalar və prinsiplər 

əsasında formalaşır. Müqaviləni bağlayan tərəflər beynəl-

xalq hüququn subyektləri sayılır. Müqavilənin bağlanılma-

sı üçün ilkin olaraq səlahiyyət tələb olunur. 

Səlahiyyət-müqaviləni bağlamaq üçün verilmiş xüsusi sə-

nəddir. Bu sənəddə müqavilənin bağlanması prosesində hə-

min şəxsə verilən hüquqlar öz əksini tapır (müəyyən vəzifə 

sahiblərinin dövləti təmsil etmək və müqavilə bağlamaq 

hüququ vardır). 

«Beynəlxalq müqavilə hüququ haqqında» Vyana Konven-

siyasında xüsusi səlahiyyətin verilməsi tələb edilməyən 

aşağıdakı vəzifələr göstərimişdir: 

1. Dövlət başçısı; 

2. Hökumət başçısı; 

3. Xarici işlər naziri; 

4. Diplomatik nümayəndəliklərin rəhbəri; 

5. Beynəlxalq konfranslarda və beynəlxalq təşkilatlarda 

olan nümayəndələr. 

İkitərəfli dövlətlərarası müqavilələrin bağlanması zamanı 

dövlət nümayəndələri səlahiyyətlərini qarşılıqlı şəkildə dəyi-

şirlər, çoxtərəfli müqavilənin bağlanması zamanı isə onlar öz 

səlahiyyətlərini xüsusi yaradılmış quruma verirlər. Səlahiy-

yətli şəxslər danışıqlar apardıqdan sonra müqavilənin mətni 

hazırlanır. Danışıqlar ya diplomatik kanalla,ya da birbaşa 

aparılır. Çoxtərəfli müqavilənin mətni beynəlxalq konfrans-

lar və beynəlxalq təşkilatlar tərəfindən hazırlanır. Müqavilə-

nin son variantı hazırlandıqdan sonra müqavilənin mətninin 

qəbulu və ya onun autentik (yunanca «mötəbər», əslinə uy-

ğun) olması haqqında razılaşma əldə olunur. Mətn qəbul 

olunduqdan sonra aşağıdakılar həyata keçirilir: 

- səs vermə (beynəlxalq konfrans və beynəlxalq təşkilatda 

hazırlanmış müqavilənin qəbul olunması); 

- paraflama (səlahiyyətli nümayəndə müqavilənin mətni-

nin düzgünlüyünü hər səhifədə öz imzası ilə təsdiqləyir); 

- imzalama. 

Müqavilə imzalanarkən alternat qaydalarına-imzaların 

növbələnməsinə fikir verməlidir. Bu firma və müəssisələrə 

aiddir (müvafıq dövlət-firma üçün nəzərdə tutulmuş müqavi-

lənin əslində səlahiyyətli nümayəndənin imzası mətnin sol 

tərəfində, digər səlahiyyətli nümayəndənin imzası sağ tərəf-

də yerləşir). 

Beynəlxalq müqavilənin bağlanmasının növbəti mərhələsi 

müqavilə öhdəliklərinin razılıq mərhələsidir. Bu razılıq for-

maları aşağıdakılardır: 

1. İmzalanma (təkcə müqavilənin nəinki düzgünlüyü ilə 

razılaşmaq deyil, eyni zamanda müqavilənin öhdəlikləri ilə 

də razılaşmaq deməkdir); 

2. Müqavilənin yaradılan sənədlərinin mübadiləsi (razı-

laşma məktubu, nota və s.); 

3. Ratifıkasiya (ali dövlət hakimiyyət orqanları tərəfindən 

təsdiqi nəzərdə tutur, Azərbaycanda bu orqan Milli Məclis-

dir); 

4. Müqavilənin təsdiqi (qəbulu) (Azərbaycan Respublika-

sının Prezidenti təsdiq edir); 

5. Müqaviləyə qoşulmaq (əgər hansı səbəbdən dövlət 

müqavilə imzalanmasında iştirak edə bilməzsə, sonradan bu 

müqaviləyə qoşula bilər). 

Bundan başqa aşağıdakılar da həyata keçirilir: 

- müqaviləyə qeyd; 

- müqavilənin qüvvəyə minməsi (bu qəbul olunmuş şərt-

lərə üyğun keçirilir). 

Ratifikasiyaya ehtiyacı olmayan müqavilələr aşağıdakı 

formalarda qüvvəyə minmiş olur: 

a) imzalandığı andan; 

b) imzalandıqdan sonra qəbul olunmuş müddət bitdikdən 

sonra; 

c) müqavilədə göstərilən tarixdən 

- müqavilənin müddəti (müddətli 5 il, 10 il və s.) və 

müddətsiz müqavilə (beynəlxalq bəyannamə, konvensiyası); 

- müqavilənin dayandırılması və xitam verilməsi (müxtə-

lif səbəbdən öhdəliklərin yerinə yetirilməməsi, müqavilə 

ləğv olduqda, yeni müqavilə bağladıqda və s.); 

- denonsasiya (əvvəlcədən xəbərdarlıq etmə şərtilə dövlət-

lərin müqavilədən imtina etməsi); 

- ləğvetmə yolu ilə həyata keçirilir. 

1.3.4. Beynəlxalq ticarət əməliyyatlarının rəsmiləşdiril-

məsi, tənzimlənməsi və beynəlxalq müqavilə münasibət-

lərinin xüsusiyyətləri, növləri 

 

Ticarət əlaqələri dövlətin iqtisadi əməkdaşlığının çox 

mühüm sahəsidir. Beynəlxalq ticarət münasibətlərin tənzim-

lənməsinin hüquqi mənbəyi kimi beynəlxalq hüquqi prinsip 

və normaları müəyyənləşdirən ölkələrarası ticarət müqavilə-
lərində müqaviləyə uyğun olaraq mal dövriyyəsi barədə razı-

laşma imzalanır və bu sənəddə malların göndərilməsi üçün 

heyət (kontingent), malların siyahısı, miqdarı, qarşılıqlı şərt-

lər və öhdəliklər öz əksini tapır. Çoxtərəfli razılaşmalar içə-

risində Ticarət və tariflər üzrə Baş Sazişin (TTBS) xüsusi 

yeri vardır. 

Çoxtərəfli ticarət danışıqlarının Uruqvay raundunda qəbul 

edilmiş Mərakeş Sazişinə görə (1994) ÜTT yarandı. Bu sazi-
şə görə ÜTT və TTBS sonradan birləşməlidir. 

Xarici ticarətdə ən çox istifadə olunan göndəriş şərtlərinin 

izahı üçün, həmçinin beynəlxalq qaydaların tərtib edilməsi 

ilə əlaqədar müxtəlif ölkələrdə istifadə olunan ticarət termin-

ləri arasındakı fərqlərin azaldılması və şərtindəki fərqlərin 

minimuma endirilməsi üçün mal göndərənlərin bazis şərtlə-

ri- «İncoterms» (Ticarət-satış terminlərinin beynəlxalq izahı) 
hazırlanmışdır. 

Xarici ticarət əməliyyatının rəsmiləşdirilməsi üçün (Azər-

baycan Respublikasının idxal-ixrac əməliyyatının tənzimlən-

məsi qaydasına əsasən) aşağıdakı sənədlər müvafiq orqana 

təqdim edilir: 

İxrac zamanı: 

- xarici şəxslərlə bağlanmış müqavilə; 

- istehsalçı- ixracatçı arasında bağlanılan müqavilə; 
- ixrac qiymətinin əsaslandırıcı arayışı; 

- Azərbaycan Respublikasına başqa ölkələrdən gətirilən 

mallar haqqında sənədlər və s. 

İdxal zamanı: 

- xarici şəxslərlə bağlanmış müqavilə; 

- əməliyyatın maliyyə mənbəyi haqqında məlumat; 

- idxal qiymətini əsaslandırma arayışı və s.. 

Bundan başqa xarici ticarət əməliyyatını rəsmiləşdirmək 

üçün rezidentlər gömrük orqanlarına aşağıdakı sənədlər təq-

dim edirlər: 

İxrac əməliyyatları ücün: 

- hüquqi şəxsin DSK (Dövlət Statistika Komitəsi) tə-

rəfindən müəyyən edilmiş kodu; 

- xarici şəxslərlə bağlanmış müqavilə; 

- ixrac olunmuş malların mənşəyi haqda məlumat; 

- ixrac olunacaq malların haqqının qabaqcadan ödəni-

şi və ya akkreditiv açılması barədə müvəkkil bankın sənədi; 

- bu qaydalarda nəzərdə tutulan hallarda Nazirlər Ka-
binetinin və uyğun səlahiyyətli orqanın rəyi və s. 

İdxal əməliyyatları üçün: 

- bağlanmış müqavilə; 

- gömrük yük bəyannaməsi; 

- hesab-faktura (idxal olunan mallarm əmtəə dəyərini 

müəyyən edən sənəd); 

- yol nəqliyyat sənədi; 
- malın mənşəyini təsdiq edən sənəd; 

- malın keyfiyyət sertifikatı; 

- malın uyğunluq sertifıkatı və s. 

Malların təhlükəsizliyini və onların müəyyən edilmiş tə-

ləblərə uyğyn olunduğunu təsdiq edən sənədə sertifikat de-

yilir. 

Beynəlxalq iqtisadiyyat sistemində dünya təsərrüfat əla-

qələrinin beynəlxalq və dövlətlər arası tənzimlənməsi zama-
nı aşağıdakı növ beynəlxalq müqavilələrdən istifadə olunur. 

I növ müqavilələr: 

a) ticarət müqavilələri və razılaşmaları; 

b) iqtisadi və texniki əməkdaşlıq razılaşmaları; 
c) maliyyə köməyinin təqdim edilməsi haqda razılaşma-

lar; 

d) investisiyanın qorunması haqda razılaşmalar. 
II növ müqavilələr: Əmlak münasibətlərini tənzimləyən 

vətəndaş-hüquqi qaydaları əhatə edir. Bütün bunlar 1980-ci 

ildə BMT-in Vyana Konvensiyasında qəbul edilmiş əmtəələ-

rin alqı-satqısı haqda beynəlxalq müqavilədə əks olunur. 

Beynəlxalq kommersiya əməliyyatları əmtəə və xidmətlərin 

həcminin istehsal, elmi-texniki əməkdaşlığın reallaşması 

əməliyyatlarını əhatə edir. Bu əməliyyatlar əsasən iki уегə 
ayrılır: 

a) əsas ; 

b) təminedici (vasitəçilik rolu ilə əlaqədar alıcı və satıcı 

arasında həyata keçirilən əməliyyatlar). 

Əsas kommersiya əməliyyatlarına aiddir: 

- material-maddi formada məhsulların mübadiləsi; 

- patent, nou-hau, lisenziya ticarəti formasında elmi-texni-

ki biliklərin mübadiləsi; 
- texniki xidmətlərin mübadiləsi (məsləhət, tikinti, injini-

rinq) ; 

- icarə (lisenziya); 

- beynəlxalq turizm; 

- informasiya və idarəetmənin təkmilləşməsi sahəsində 

məsləhət xidmətinin təqdim edilməsi. 

Beynəlxalq əmtəə dövriyyəsinin təminedici əməliyyatla-

rına aiddir: 

- beynəlxalq hesablaşmalar; 

- yüklərin beynəlxalq daşınması; 

- nəqliyyat-ekspeditor; 

- yuklərin sığortalanması; 

- beynəlxalq daşınmalarda yüklərin qorunması. 

Beləliklə, beynəlxalq ticarətdə müqavilə münasibətləri 

aşağıdakı prinsiplərin mövcudluğunu nəzərdə tutur: 

-ölkələr arasında beynəlxalq iqtisadi əlaqələr və elmi- tex-

niki münasibətlər; 

- xarici iqtisadi əlaqələrin formasının müstəqil seçimi; 

- ölkənin öz ehtiyatları üzərində müstəqilliyi, daha əlve-

rişli milli rejim və s. 
 

1.4. Beynəlxalq iqtisadiyyatda qarşılıqlı asılılıq və təhlü-

kəsizlik problemlərı 

 

1.4.1. Qlobal iqtisadi sistemlər konsepsiyası və milli tək-

rar istehsal proseslərinin qarşılıqlı asılılığı 

 

Dünya təsərrüfatı qlobal sistem kimi tarixi, inkişaf edən 
və dinamik bir sistemdir.Onun bir inkişaf fazasından digəri-

nə keçən dəyişikliklərini izah edən konsepsiyalar və nəzəriy-

yələr yaranmışdır. Bu konsepsiyaların təhlilinin əsasını milli 

təsərrüfatların dünya sistemindəki vəziyyəti təşkil edir və bu 

konsepsiyalara aiddir: 

1.İmperializm və neokolonializm nəzəriyyəsi. Bu nəzə-

riyyə dünyanın strukturunu yeni bazarlar, xammal mənbələ-
ri, əlavə kapital sferaları, siyasi və mədəni təsirlərin güclən-

məsi uğrunda aparıcı, böyük dövlətlərin arasında gedən 

mübarizə kimi izah edir.(nümayəndələri: O.Bauer, R.Qilfer-

dinq, V.İ.Lenin və b.) 

2. Modernləşdirmə nəzəriyyəsi. Bu nəzəriyyə iqtisadi 

inkişafı, maddi maraqları mənəvi dəyərlərlə bağlamaq istəyir 

və daha çox cəmiyyətdəki dəyişikliklərə, ictimai-iqtisadi di-

namikaya əhəmiyyət verir.Bu ideyanın tədqiqatçıları bu kon-
sepsiyanı irəli sürürlər ki, elə bir ictimai və sosial mühit ya-

radılmalıdır ki, adambaşına düşən istehsalın həcminin artma-

sı cəmiyyət üçün norma olsun. Bu nəzəriyyənin nümayəndə-

ləri M.Veber, T.Pirson, Q.Morqan və b. Bu nəzəriyyə «avro-

palaşdırma», «qərbləşdirmə», «amerikalaşdırma» anlayışını 

aradan götürdü. 

3. Asılılıq nəzəriyyəsi.Keçən əsrin 60-70-ci illərində 

meydana gəldi və 3 istiqamətə bölündü: 

a) inkişaf etməyənlərin asılılığı; 

b) inkişaf edənlərin asılılığı; 
c) təkrar istehsalın asılılığı. 

Bu nəzəriyyəyə görə kapitalist sistemi dünyada eyni za-

manda həm iqtisadi inkişafa, həm də geriliyə səbəb olur və 

bu həm yerli və həm də beynəlxalq səviyyəyə aiddir (əsas 

nümayəndəsi A.Frans). 

4. Dünya sistemi konsepsiyası. Bu nəzəriyyə əməyin 

bölünməsinin dinamik dəyişikliklərinə əsaslanır və dünyanı 

mərkəzi və periferik dövlətlərə ayırır. Bu nəzəriyyə BƏB və 
TMK sıx bağlıdır və əsas nümayəndəsi İ.Valerştayndır. 

5. Keçən əsrin 70-ci illərin ortalarından dünya iqtisadyya-

tının problemləri qlobal qarşılıqlı aslılıq və bərabər əmək-

daşlıq konsepsiyasının yaranmasına səbəb oldu və konsepsi-

ya istehsalın beynəlmiləlləşməsinə,elmi-texniki inkişafa 

əsaslanır(S.Xoffmanov, R.Kuper). 

Bərabər tərəfdaşlıq prinsipi qərb ölkələrinin və inkişaf 
edən ölkələrin qarşılıqlı asılılığına əsaslanır. 

Milli təkrar istehsal proseslərinin qarşılıqlı asılılığı. 

Dünya təsərrüfat həyatının beynəlmiləlləşməsi milli təkrar 

istehsal proseslərinin dünya səviyyəsində qarşılıqlı aslılığına 

gətirib çıxartmışdır. İstehsal və mübadilənin beynəlmiləlləş-

məsi şəraitində bir ölkədə milli gəlirin artması əmtəələrin də 

ixrac tempinin artmasına səbəb olur. Bu, yəni bir ölkədə gə-

lirin və idxalın artması başqa ölkədə cavab reaksiyası yaradır 
və əlbəttə təkrar istehsal proseslərinin qarşılıqlı təsir qüvvə-

ləri nəticəsində baş verir. Qarşılıqlı iqtisadi təsir və asılılıq 

effektindən də iqtisadi siyasətdə geniş istifadə olunur. İqtisa-

di baxımdan güclü olan ölkə özünün pul və fiskal siyasəti ilə 

daxili istehsalı və idxalı stimullaşdıra bilər və nəticədə 

dünyada istehsal və məşğulluğun artmasına səbəb olar. Belə 

səmərəli nəticə ilə yanaşı, qarşılıqlı asılılıq milli iqtisadiyyat 

üçün problemlər yaradır, cünki, istehsalın ixrac istiqaməti 

ölkəni dünya qiymətlərindən, dünya tələbinin səviyyəsinin 

dəyişməsindən və dünya bazarındakı rəqabətdən asılı edir. 
Bu xüsusilə dar çərçivədə ixtisaslaşdırılmış iqtisadiyyatı və 

çox da böyük olmayan dövlətlər üçün daha təhlükəlidir. İd-

xal asılılığı da mənfi nəticələr verir. Bu problemlərin həllin-

də ölkənin iqtisadi gücünün, iqtisadi inkişafının yüksək sə-

viyyəsinin böyük əhəmiyyəti vardır. 

 

1.4.2. İqtisadi təhlükəsizlik problemləri və dünya iqtisadi 

rejimi, yeni iqtisadi qaydalar 

 

Aparıcı iqtisadi qüvvəyə malik olan ölkələr özlərinə 

uzunmüddətli strateji üstünlük təmin etməyə çalışırlar.Tək-

rar istehsal prosesinin sürətinə davam gətirməyən ölkələr 

işgüzar dünyadan geri qalır və köməkçi rol oynayırlar.Daha 

az inkişaf etmiş ölkələr milli sərvətlərinin xarici iqtisadi əla-

qələrinə, dünya təkrar istehsal prosesinə kömək etməklə ya-
naşı özləri bu proseslərdən geri qalırlar. İqtisadi təhlükəsiz-

lik (beynəlxalq və milli) ümumdünya xarakteri daşıyır və 

müxtəlif ölçüdə bütün dünya ölkələrini əhatə edir. Bu prob-

lem ilk dəfə inkişaf etmiş ölkələr arasında meydana çıxmış 

və о özünü Kollektiv İqtisadi Təhlükəsizlik (1974) haqqın-

da Braziliya konsepsiyasında əks etdirmişdir. 1975-ci ildə 

keçmiş SSRİ bu sualı BMT-nin müzakirəsinə çıxartmışdır. 

İqtisadi təhlükəsizlik ümumi halda 2 hissəyə ayrılır: 
1. Beynəlxalq iqtisadi təhlükəsizlik- ölkələrin elə qarşı-

lıqlı iqtisadi əlaqələridir ki, bu əlaqə heç bir ölkənin iqtisadi 

maraqlarına zərər gətirmir.Bu təhlükəsizlik uyğun beynəl-

xalq hüquqi mexanizmin yaranmasına gətirib çıxardır.İqtisa-

di təhlükəsizlik problemi beynəlxalq ticarətdə, məsələn, em-

barqonun tətbiqi, həddən çox kəmiyyət və dərəcə məhdudiy-

yətlərinin mövcudluğu, bu və ya başqa əmtəəyə qoyulan qiy-

mətlərin süni surətdə artırıb-azaldılması, beynəlxalq texnolo-

giyaların hərəkəti zamanı qarşıya çıxan məhdudiyyətlərin 

yaradılması və s. kimi meydana çıxır. 

İndi dünya praktikası aşağıdakı təhlükəsizlik üsullarını 

həyata keçirir: müxtəlif təzyiq vasitələrinin köməyilə arzu 

olunmayan vəziyyətin qarşısının alınması, müxtəlif praktiki 

tədbirlər və s. bu siyahıya siyasi proseslər də daxildir. 

2. Milli iqtisadi təhlükəsizlik isə ölkənin xarici və daxili 

arzu olunmaz amillərdən qorunması kimi başa düşülür. Milli 

iqtisadi təhlükəsizliyin təyini milli təsərrüfatın, bütövlükdə 

dünya iqtisadiyyatının inkişafına təkan verir. Bu cür amillər 

daxili təkrar istehsal prosesinin normal fəaliyyətini po-

zur,əhalinin əldə olunan həyat səviyyəsinə mənfi təsir göstə-

rir və bunların nəticəsində də cəmiyyətdə sosial gərginlik, 

hətta dövlətin özü üçün təhlükə yaranır. Milli iqtisadi təhlü-

kəsizliyin əsas məsələsi lazımi səviyyədə olan iqtisadi poten-

sialın təminatıdir. Ölkənin iqtisadi potensialı isə öz növbə-

sində cəmiyyətin istehsal qüvvələrinin məcmusu, milli ne-

mətlərin ölçüsü olmaqla, dövlətin dünya iqtisadi sistemə 

müəyyən təsiretmə qabiliyyətini təmin edir. 

Milli iqtisadi təhlükəsizliyin daxili və xarici təzahürləri 

vardır. İqtisadi cəhətdən yüksək inkişaf etmiş ölkələrdə milli 

iqtisadi təhlükəsizlik sistemli XİƏ-nin deversifikasiyasından 

(bir-biri ilə əlaqəsi olmayan məhsul çeşidlərinin və istehsalın 

həcminin artırılması) kifayət qədər qorunur. Aşağı iqtisadi 

inkişaf səviyyəsi olan ölkələr üçün bu problemin həllində 

ölkənin əsas ehtiyat və məhsullar növləri ilə özünü təminet-

mə amili vacib rol oynayır. Milli iqtisadi təhlükəsizliyin tə-

minatı öz növbəsində milli təsərrüfatın özünün və həmçinin 

onun bütövlükdə dünya iqtisadiyyatının inkişafında stabil 

fəaliyyətinə və mövqe tutmasına şərait yaradır. 

Dünya iqtisadi rejimi və yeni iqtisadi qaydalar. Dünya 

iqtisadi rejimi özlüyündə aşağıdakı beynəlxalq iqtisadi tən-

zimləyici strukturları birləşdirir: 

1. Beynəlxalq Valyuta Sistemi-əsas tənzimləyici orqan 

Beynəlxalq valyuta fondudur; 

2. Ümumdünya Ticarət Sistemi-əsas tənzimləyici orqan 

Ümumdünya ticarət təşkilatıdir; 

3. Vergi ödənişlərinin beynəlxalq prinsipləri sistemi. 

Beynəlxalq ticarət və kapitalın genişlənməsi maraqları ix-

rac kapitalının neytral vəziyyəti (kapital qoyuluşları obyekti-

nin sərbəst seçilməsi) ilə sıx bağlıdır. Göstərilən amillərlə 

yanaşı beynəlxalq iqtisadiyyat sisteminin yaranması, dünya 

iqtisadiyyatının inkişafı ilə əlaqədar beynəlxalq iqtisadi reji-

min yaranması zərurəti meydana çıxır. Beynəlxalq rejimin 

yaranması ölkələr üzərinə müəyyən məsuliyyət qoyur və 

bütün dünya iqtisadi sistemi üçün əlverişli şərait yaradır. 

Dünya iqtisadi qayda və rejimlərin yaradılmasında güclü 

ölkələrin nailiyyətləri və göstəriciləri böyük rol oynayır. Mə-

sələn, “səkkizlərin” Dünya məcmuu məhsulunun 45%-ni ve-

rən ABŞ bütün qərarların qəbul edilməsində Amerika iqtisa-

diyyatının hegemonluğu prinsipini həyata keçirməklə, öz 

diktəsilə digər ölkələrin iqtisadi siyasətini təmin edir və bu 

siyasətə güclü təsir göstərir. 

ABŞ II Dünya müharibəsindən sonra öz iqtisadi gücü ilə 

dünya təsərrüfatına təsirini uzun müddətdir ki, həyata keçi-

rir. Ancaq Yaponiyanın və Qərbi Avropanın inkişafı, imperi-

yaların dağılması Amerikaya əks duran qüvvələrin yaranma-

sına səbəb oldu. Bunun nəticəsində 1974-cü ildə BMT-nin 

Baş Assambleyasında Yeni Beynəlxalq İqtisadi Qayda 

haqqında Qətnamə qəbul olundu. Bunun da əsasını dövlətlə-

rin beynəlxalq, iqtisadi və siyasi münasibətlərdə suveren bə-

rabərlik prinsipi və hər bir ölkənin öz təsərrüfat ehtiyatlarına 

səmərəli nəzarəti təşkil edir. 

1991-ci ildə aparıcı Qərb ölkələrin İraqa qarşı müharibə 

əməliyyatları vaxtı ABŞ Yeni Dünya Rejimi (Qaydası) haq-

qında qərar irəli sürdü. 

Yeni Dünya Qaydası konsepsiyasının əsasını çoxtərəfli 

kollektiv təhlükəsizlik və ABŞ-ın istiqamətverici rolunun 

artması təşkil edir. Çünki ABŞ keçmiş SSRİ dağıdıldıqdan 

sonra dünyada yeganə hegemon dövlət kimi özünü hər sahə-

də göstərməkdədir. 

 

1.4.3. Azərbaycanın iqtisadi təhlükəsizlik strategiyasının 

formalaşmasının əsas istiqamətləri 

 

İqtisadi təhlükəsizlik-cəmiyyətin həyat fəaliyyətinin əsa-

sı, sosial-siyasi və təsərrüfat inkişafının sabitliyidir. Onun 

amillər sistemi özündə elmi-texniki, istehsal, resurs poten-

sialının keyfiyyət və kəmiyyət xarakterlərini, onların səmə-

rəli istifadəsi və inkişafını, istehsalın struktur dəyişiklikləri-

ni,məhsulun rəqabətqabiliyyətini və dünya bazarında əməyin 

bölgüsünü və s. birləşdirir. Son halda iqtisadi təhlükəsizliyi 

sosial-iqtisadi, siyasi və milli amillər üzrə təbii, əmək, ma-

liyyə resurslarının qeyri-səmərəli istifadə edilməsinə imkan 

verməmək, onların rəqabət edən ölkələrin xeyrinə yenidən 

bölgüsü kimi başa düşmək olar. Bununla bağlı olaraq iqtisa-

di siyasət bir-birilə qarşılıqlı əlaqədə və iqtisadiyyatın dövlət 

tənzimlənməsinin alət və amili kimi bir-birilə qarşılıqlı təsir-

də olmalıdır. Bir tərəfdən, iqtisadi təhlükəsizlik strategiyası 

strateji məqsədə yönəlməklə və iqtisadi siyasətin bir hissəsi 

olmaqla, digər tərəfdən isə ölkənin iqtisadi səviyyəsini pis-

ləşdirən iqtisadi siyasətin nəticələri kimi məhdudlaşdırılma-

lıdır. Keçid iqtisadiyyatını başa vurmuş ölkələrdə, о cümlə-

dən Azərbaycanda müxtəlif keçid problemlərilə əlaqədar 

olaraq iqtisadiyyatın böhran hədd parametrlərinin və norma-

tivlərinin müəyyən edilməsi çox vacibdir. Bu mümkün verilə 

bilən iqtisadi göstəricilər iqtisadiyyatda arzu olunmayan də-

yişikliklər və ənənələrin qarşısını almağa imkan verə bilər. 

Azərbaycan iqtisadiyyatı üçün makroiqtisadi inkişafın 

aşağıdakı bir neçə mümkün parametrlərini göstərmək olar: 

- Ümumi daxili məhsulun həcmi, bu həcmdən aşağı həddə 

iqtisadiyyatın sərbəst inkişafı qeyri mümkündür; 

- Ölkə sənayesində emaledici sahələrin, həmçinin istehsal 

vasitələri istehsalının xüsusi çəkisi; 

- Geniş tələbat mallarının ayrı-ayrı qruplar üzrə daxili is-

tehsalında idxalın xüsusi çəkisi; 

- Əhalinin əsas hissəsinin həyat səviyyəsi göstəriciləri, bu 

həddən aşağıda sosial ziddiyyətlərin mümkünlüyü nəzərdən 

qaçırılmamalıdr; 

- Ölkənin xarici dövlətlərdən asılı olmaması səviyyəsini 

göstərən iqtisadi göstəricilər, idxal və ixracın strukturu, həc-

mi; 

- Dövlətin material, qızıl valyuta və maliyyə ehtiyatlarının 

normativləri və hədləri. 

Kəmiyyət parametrləri əsasında ölkənin iqtisadi təhlükə-

sizlik strategiyasının 

formalaşdırılması makroiqtisadi siyasətin daha sərfəli və 

üstün istiqamətlərinin işlənməsinə imkan verəcəkdir. 

1.5. Qloballaşma prosesləri və onun milli  

iqtisadiyyata təsiri 

 

1.5.1. Beynəlxalq iqtisadiyyat sistemində baş verən  

qlobal iqtisadi proseslərin əsas istiqamətləri və  

milli iqtisadiyyatın açıqlıq məsələləri 

 

Beynəlxalq iqtisadi əlaqələr dünya təsərrüfatının mövcud-
luğunun və inkişafının əsas formalarından olmaqla onun da-

xili hərəkət mexanizmini təşkil edir. Müasir dünya təsərrüfa-

tı özlüyündə bazar qanunları və BƏB əsasında qarşılıqlı fəa-

liyyət göstərən və qarşılıqlı asılı olan dünya ölkələrinin milli 

iqtisadiyyatlarının məcmusu olan qlobal bir sistemdir. Bey-

nəlxalq iqtisadiyyatın və əlaqələrin sürətlə inkişaf etdiyi ha-

zırki dövrdə dünya təsərrüfat həyatının qloballaşması, bey-

nəlmilləşməsi və transmilliləşməsi prosesləri güclənməkdə-
dir. Bu anlayışların əsas mahiyyəti qlobal dünya komplek-

sində birləşən ayrı-ayrı ölkələrin dünya təsərrüfat əlaqələri 

sistemində fəaliyyətilə bağlıdır. 

Dünya iqtisadiyyatının beynəlmilləşməsi hər şeydən əvvəl 

istehsalın beynəlxalq kooperasiyası, BƏB-in inkişafının nəti-

cəsi kimi meydana çıxır. Bu anlayış dünya iqtisadi əlaqələrin 

keyfiyyətindən daha çox, kəmiyyət tərəfini böyük miqyasda 
əhatə edir. 

Dünya təsərrüfatının qloballaşması sanki dünyanın 

bütövlükdə böyük bir ümumi bazara çevrilməsi prosesidir. 

Qloballaşma iqtisadi sistemin bütün əsas proses və əlamətlə-

rində özünü göstərir. Belə ki, müasir dövrdə kapitalın idarə 

olunması real vaxt rejimində qlobal maliyyə bazarlarında fa-

siləsiz olaraq həyata keçirilir. Mövcud yeni texnologiyalar 

kapitalı qısa müddət ərzində bir iqtisadiyyatdan digər iqtisa-
diyyata keçirməyə imkan verir.Beynəlxalq investisiya və 

valyuta proseslərinin də daxil olduğu müxtəlif ölkələrin iqti-

sadiyyatı qarşılıqlı əlaqə və asılılıqda qlobal səviyyədə və 

həcmdə fəaliyyətdədir. Beləliklə, qloballaşma dünya tə-

sərrüfatının vahid əmtəə, xidmət, kapital, işçi qüvvəsi və bi-

liklər bazarına çevrilməsi deməkdir və beynəlmiləlləşmə 

proseslərinin yeni,eyni zamanda yüksək mərhələsidir. 

Beynəlxalq iqtisadiyyat sistemində dünya təsərrüfat həya-

tının transmilliləşməsi prosesləri də getdikcə güclənməkdə-

dir və TMK-ların fəaliyyəti ilə sıx bağlıdır. Belə ki, dünya 
böyük həcmdə fəaliyyətə malik olan TMK-lar üçün vahid 

bazara çevrilir və dünya ölkələrinin iqtisadiyyatı onlar üçün 

açıqdırlar. TMK-ları iqtisadi ədəbiyyatlarda bəzən “sərhəd-

siz dövlət” də adlandırırlar. TMK-ların müasir dövrdə əsas 

məqsədi mənfəətin maksimumlaşdırılmasından daha çox,ba-

zarın maksimumlaşdırılmasıdır. Beynəlxalq istehsalın əsası-

nı birbaşa kapital qoyuluşu imkanları olan iri təsərrüfat bir-

likləri-TMK-lar təşkil edir. Onlar bir neçə ölkədə fəaliyyət 
göstərirlər. TMK-lar kapitalına görə milli, bu kapitalın tətbiq 

olunduğu, yatırıldığı yerlərə görə beynəlxalq adlanır və 

dünya iqtisadiyyatının inkişafında aparıcı rol oynayırlar. Xa-

ricdə 2 milyard dollar və daha çox satış, kapital qoyuluşları-

na malik olan kompaniyalar TMK-lara (o cümlədən böyük 

həcmli TMK-lara) aid edilir. 

Təşkilati strukturuna görə TMK-lar baş kompaniyadan və 
xarici filiallardan (xarici filialların təşkilati formaları: törəmə 

müəssisələr birlik kompaniyaları və şöbələr) ibarət olan çox-

sahəli beynəlxalq konsern və ya təsərrüfat birliyidir. Baş 

kompaniya öz iştirak payına görə (10-50%) birliyə daxil 

olan müəssisələrin işinə nəzarət edir.TMK rəhbərliyi özünün 

optimal idarəetmə strukturunu dünya bazarına çıxdığı məh-

sulun çeşidindən və xidmətlərindən asılı olaraq müəyyən 

edir. Bu iki istiqamətdə: coğrafi (əgər, bircinsli mal üzrə ix-
tisaslaşmışsa) və əmtəə (əgər, çoxprofilli istehsal, xidmət 

üzrə ixtisaslaşmışsa) prinsipi üzrə həyata keçirilir. TMK 

müasir texnologiyanı yayan,genişləndirən,beynəlxalq əmək 

miqrasiyasını stimullaşdıran böyük investorlardır. Onlar 

dünya bazarında istehsal olunan məhsul və xidmətlərin rəqa-

bətə dözümlülük səviyyəsini, hərəkət və strukturunu, həmçi-

nin beynəlxalq kapitalın hərəkətinin və texnologiyaların ve-

rilməsinin əsas istiqamətlərini müəyyən edirlər. Bundan baş-

qa TMK-lar bütün dünya ölkələrinin müəssisələri arasında 

istehsal əlaqələrini genişləndirmək və dərinləşdirməklə is-
tehsalın beynəlmiləlləşməsində böyük rol oynayırlar.TMK-

ların sahə strukturunun paylanma dərəcəsi belədir: 60% - is-

tehsal, 37 % - xidmət sferası, 3 % - hasilat sənayesi. 

TMK-nın müasir strategiyasını onları qəbul edən ölkənin 

milli bazarlarının tələbat və xüsusiyyətlərinə görə fəaliyyət 

təşkil edir. TMK-nın xarici iqtisadi fəaliyyətinin bir sıra təş-

kilati formaları vardır. 

Beynəlxalq iqtisadiyyat sistemində dünya iqtisadiyyatını 
əvvəlki dövrlərə nisbətən müasir dövrdə dövlətlər və müxtə-

lif ölkələrə məxsus transmilli təsərrüfat subyektləri arasında 

dövlətin iştirakı olmadan baş verən mürəkkəb qarşılıqlı 

münasibətlər sistemi kimi qəbul etmək olur. Beləliklə, iqtisa-

di qloballaşma-işçi qüvvəsi, kapital, texnologiya, əmtəə ba-

zarlarının beynəlxalq mahiyyət alması və ölkə bazarlarının 

bir-birinə açılması proseslərini əks etdirir. 
Beləliklə, dünya iqtisadiyyatının qloballaşması, beynəlmi-

ləlləşməsi və transmilliləşməsi özlüyündə yeni istiqamətdə 

beynəlxalq iqtisadiyyatın yaranmasına gətirib çıxartdı. 

Bütün bu proseslər nəticəsində beynəlxalq iqtisadiyyat bey-

nəlxalq münasibətlər kimi geniş anlayış kəsb edərək, təkcə 

iqtisadi deyil, siyası, mədəni, hərbi və digər münasibətləri də 

əhatə edir. 

Milli iqtisadiyyatın açıqlıq məsələləri. Dünya təsərrüfa-
tının və beynəlxalq iqtisadiyyatın inkişafı ölkələrin iqtisadiy-

yatının açıqlığı ilə sıx bağlıdır. Bununla yanaşı tam ölkə da-

xili ənənələrə söykənən və özünün xüsusi təlimetmə qüvvə-

lərinə istiqamətlənən tam qapalı iqtisadiyyat (avtargiya) an-

layışını da qeyd etmək lazımdır. Tam açıq iqtisadiyyat şərai-

tində ölkənin iqtisadiyyatı əmtəə və xidmətlərin, işçi qüvvə-

sinin daxili bazarlarına sərbəst daxilolma şəraitində inkişaf 

edir. Ancaq, təcrübədə isə nə tam açıq iqtisadiyyat, nə də 

tam qapalı iqtisadiyyat mövcud deyildir.Açıq iqtisadiyyat 

ölkənin dünya iqtisadi inteqrasiyasına daxil olmasına və in-
kişafına böyük şərait və üstünlüklər yaradır. Bununla yanaşı, 

iqtisadiyyatın aşıqlığı milli iqtisadiyyatın sərbəstliyini təmin 

edən amil və şərtlərin birliyi olan iqtisadi təhlükəsizlik prob-

lemini ortalığa çıxarır. Bu təhlükəsizlik problemi beynəlxalq 

iqtisadiyyatın inkişaf proseslərində ölkənin idxaldan asılılığı, 

təbii resursların ixracatçısına çevrilməsi, xarici borcların art-

ması, valyuta resurslarının itkisinə, daxili məhsulların rəqa-

bət qabiliyyətinin aşağı düşməsi və s. ilə bağlıdır.Bütün bun-
lara baxmayaraq, iqtisadiyyatın açıqlığı ölkənin dünya iqti-

sadiyyatında,beynəlxalq iqtisadiyyat sistemində layiqli yer 

tutmasına geniş imkanlar açır. Milli iqtisadiyyatın açıqlığı-

nın getdikcə artması dünyanın inkişafının obyektiv qanuna-

uyğunluğunun nəticəsi kimi qiymətləndirilir. Milli iqtisadiy-

yatın açıqlığının əsas göstəricisi (iqtisadi inkişaf, idxal, ix-

rac, xarici ticarət kvotaları və s. ilə yanaşı) adambaşına 
düşən xarici ticarət dövriyyəsidir. 

Ölkənin beynəlxalq iqtisadi əlaqələrinin inkişafına və mil-

li iqtisadiyyatın açıqlıq səviyyəsinə bir çox amillər də təsir 

edir. Bunlara aşağıdakıları göstərmək olar: 

- kapitalın ixracı; 

- ayrı-ayrı məhsul və xidmətlər növü üzrə ölkənin beynəl-

xalq ticarətdə xüsusi çəkisi; 

- ölkənin ümumi istehsalında ixrac edilən məhsulun xüsu-
si çəkisi; 

- daxili bazarın həcmi; 

- təbii resurslarla təminat; 

- milli istehsalın sahə strukturu; 

- digər sosial amillər (etnik, siyasi və sosial). 

 

1.5.2. Dünya təsərrüfat həyatının qloballaşması 

 prosesləri 

 

Müasir dövrdə beynəlxalq iqtisadiyyat və münasibətlər 
sistemində gedən proseslərin ən əsas xarakterik xüsusiyyəti 

bu münasibətlərin qloballaşmasıdır. Qloballaşma prosesləri 

bu cür münasibətlərə qoşulan ölkələrin iqtisadi, sosial, hüqu-

qi, siyasi, hərbi və s.fəaliyyətini əhatə etməklə,bu fəaliyyət-

lərin əhatə dairəsinin ölkələrin milli sərhədlərini aşaraq 

dünya birliyi fəzasında həyata keçirməsilə bağlıdır. 

Qloballaşma beynəlxalq münasibətlərin əsas sferası olan 

dünya təsərrüfat əlaqələrini daha sürətlə əhatə etməkdədir. 
Qlobal dünya təsərrüfat münasibətləri BİM-in bütün forma-

larını: xarici ticarəti, kapitalın hərəkətini, əmək resurslarını, 

texnologiya, informasiya, sahibkarlıq qabiliyyəti, inteqrasiya 

əməkdaşlığı və s. özündə cəmləşdirməklə çox dinamik və 

obyektiv bir prosesdir. Bu obyektivlik, hər şeydən əvvəl, 

müasir dünya birliyinin inkişaf şərtlərindən, xüsusilə qlobal 

miqyasda elmi-texniki, iqtisadi inkişafdan irəli gəlir. 
Qloballaşma ilə bağlı çoxlu və yeni çətinliklər ortaya çı-

xır. Bunu dərk etmək üçün qloballaşmaya təsir edən, onu 

şərtləndirən, cəmiyyətin həyat fəaliyyətinin müxtəlif sferala-

rında özünü büruzə verən amillərin: texniki, iqtisadi, infor-

masiya, elmi-texnoloji sosioloji, siyasi, ekoloji və s. praktiki 

olaraq nəzərə alınması tələb edilir. 

Dünya təsərrüfatının iqtisadi münasibətlərinin qloballaş-

ma prosesləri dinamik olmaqla yanaşı, (ayrı-ayrı ölkələrin, 
firmaların, TMK-nın beynəlxalq və regional səviyyədə yeri-

ni fasiləsiz olaraq dəyişməsi) çox səviyyəli hadisədir. Dünya 

təsərrüfatını əmtəə, xidmət, işçi qüvvəsi, kapital, bilik və 

texnologiyaların vahid bazarına çevirən qloballaşma aşağı-

dakı səviyyələri əhatə edir: 

- ayrı-ayrı müəssisə, firma, sahibkarları əhatə edən mikro-

səviyyə; 

- əmtəə, maliyyə, valyuta bazarını əhatə edən mezosəviy-

yə; 

- regional və milli iqtisadiyyatla bağlı olan makrosəviyyə; 
Planetar miqyaslı qloballaşma proseslərində makrosəviy-

yə xüsusi rol oynayır. Bu əhəmiyyət aşağıdakı iki amillə: bir 

tərəfdən bu səviyyədə beynəlxalq iqtisadi münasibətlər sfe-

rasında məhdudiyyətlərin və maneələrin dəf edilməsi, zəiflə-

dilməsi və aradan götürülməsində məqsədyönlü fəaliyyət, di-

gər tərəfdən isə qloballaşma proseslərinə güclü təsir, iqtisadi 

və sosial proqramların koordinasiyası üzrə ardıcıl tədbirlərin 

həyata keçirilməsi, region ölkələr qrupunun, dünya birliyinin 
mənafeyi ilə bağlı, qlobal, iri miqyaslı problemin həlli üçün 

resursların toplanılması və istiqamətlənməsi ilə bağlıdır. 

Dünya Bankının verdiyi tərifə görə qloballaşma fərdlərin 

və firmaların digər ölkə rezidentləri ilə könüllü iqtisadi əla-

qələr aparmaq imkanı və azadlıqlarıdır. Qlobal maliyyə iqti-

sadi mühit, qlobal və regional iqtisadi məkanda əmtəə və 

xidmətlərin, kapital və maliyyənin, işçi qüvvəsinin hərəkəti-
ni təmin edən şəraiti və bu sahədə mövcud olan qaydaları 

özündə əks etdirir. 

Qloballaşma dövründə beynəlxalq iqtisadi əlaqələrin apa-

rıcı istiqamətlərindən olan maliyyə və valyuta münasibətləri 

ölkələrin təsərrüfat həyatının yaxınlaşmasında mühüm rol 

oynayır. Məlumdur ki, beynəlxalq maliyyə valyuta sistemi 

əmtəə istehsalının inkişafı, pul dövriyyəsi və BİM-in bazası 

əsasında tədiyyə ödəniş dövriyyəsinin iştirakçıları arasında 
formalaşmış hesablaşma qaydalarıdır. Bu qaydalar hökümət-

lərarası sazişlər və beynəlxalq təşkilatların nizamnamələri ilə 

reqlamentləşdirilir. Nisbi müstəqilliyə malik olan valyuta 

münasibətləri tədiyyə balansı, valyuta məzənnəsi, kredit və 

hesablaşma əməliyyatları vasitəsilə ictimai təkrar istehsalın 

gedişinə, ölkələrin iqtisadi inkişaf sürətinə və istiqamətinə 

ciddi təsir göstərir. Qlobal maliyyə iqtisadi mühiti onunla 

xarakterizə olunur ki, ayrı-ayrı ölkələrin təsərrüfat subyekt-

ləri yalnız ölkə daxilində deyil, həm də xarici bazarlarda əv-

vəllər görünməmiş dərəcədə sərbəstlik əldə etmişlər. Bundan 
başqa, milli dövlətlər qeyri-rezidentlərə imkan vermişlər ki, 

onlar qarşılıqlı səmərəlilik prinsipi əsasında həmin ölkələrdə 

maneəsiz olaraq ticarət və bizneslə məşğul ola bilsinlər, hət-

ta onlara milli sahibkarların malik olduqları bir sıra hüquqlar 

da verilmisdir. Hal-hazırda bazarların da qloballaşması pro-

sesləri sürətlənməkdədir. Bazarların qloballaşması o demək-

dir ki, əmtəə və xidmətlər, digər bütün növ istehsal amilləri 

sərbəst beynəlxalq hərəkətə malik olaraq dünya bazarlarında 
yerlərini maneəsiz dəyişə bilirlər. Bu növ sərbəst miqrasiya 

dünya miqyasında rəqabət mühitində formalaşan qiymətlər 

əsasında reallaşır. Maliyyə bazarlarının qloballaşmasının zə-

ruri şərtini kapitalın əsas formalarının liberallaşdırılması, 

onun texniki vasitəsini isə pul vəsaitlərinin istənilən qısa za-

man çərçivəsində dünyanın istənilən nöqtəsinə köçürülməsi-

ni təmin edən qlobal telekommunikasiya sisteminin inkişafı 
təşkil edir. 

Qlobal maliyyə iqtisadi mühit beynəlxalq iqtisadiyyat 

üçün eyni zamanda yüksək səviyyəli risklər və ciddi miqyas-

lı iqtisadi maliyyə böhranları da yaradır. Bu böhranlar dünya 

əmtəə və fond bazarlarının, bank və firmalarının kütləvi şə-

kildə iflasa uğraması, inflyasiya, valyutaların devalvasiyası 

və s. proseslərin qlobal miqyasda güclənməsilə sıx bağlıdır. 

Beləliklə, qlobal kapital və maliyyə bazarlarının aşağıdakı 
başlıca xüsusiyyətlərini qeyd etmək olar: 

1. Əməliyyatların böyük həcmdə dünya maliyyə mərkəz-

lərində, ofşor zonalarında cəmlənməsi; 

2. Coğrafi sərhədlərin demək olar ki, qeyri mövcudluğu; 

3. Hər növ əməliyyatların mövcudluğu, bütün gün ərzində 

onların həyata keçirilməsi imkanı 

4. Maliyyə əməliyyatlarında inkişaf etmiş qabaqcıl ölkələ-

rin dönərli valyutalarından, həmçinin AVRO, SDR-dən isti-

fadə olunması və bu əməliyyatların əsas iştirakçılarının 

yüksək reytinqə malik banklar, şirkətlər, maliyyə-kredit ins-
titutları və hökumətlərin olması: 

5. Ən dəqiq və yüksək sürətli EHM-dən və texniki vasitə-

lərdən istifadə olunması və bütün dünyada sərbəst dəyişən 

valyuta məzənnəsi sisteminə keçilməsi və s. 

Qloballaşma prosesləri çərçivəsində maliyyə iqtisadi 

mühiti üzrə aşağıdakı ümumbəşəri meyllər özünü büruzə 

verməkdədir: 

- özəl biznesə, TMK-ya, beynəlxalq banklara və s. dövlət-
lərarası sərhədləri asanlıqla aşmağa imkan verilmişdir; 

- dövlətlər xarici əmtəə, xidmət, kapital və işçi qüvvəsi 

qarşısında əvvəllər qoyduqları gömrük və digər maneələri 

tədricən azaldır və hətta tamamilə aradan qaldırırlar; 

- xarici ticarətin liberallaşdırılmasını və ona ÜTT çərçivə-

sində riayət olunmasını təmin edən ümumdünya qaydaları 

meydana gəlmişdir; 
- valyuta maliyyə böhranlarının qarşısının alınması üçün 

BVF çərçivəsində beynəlxalq səviyyədə maliyyə tənzimlən-

məsi həyata keçirilir; 

- ümumdünya nəqliyyat şəbəkəsinin yaranması və müxtə-

lif növ nəqliyyat növlərindən intensiv istifadə olunması; 

- qlobal rabitə sisteminin-internet şəbəkəsinin güclü inki-

şafı və s. 

1.5.3. Qloballaşma proseslərinin milli iqtisadiyyata  

təsiri problemləri 

 

Dünya təsərrüfat əlaqələrinin qloballaşması çoxamilli iqti-

sadi, sosial və başqa hadisələrin gücləndirilməsini, onların 

proqnozlaşdırılmasını sürətləndirməklə, milli iqtisadiyyatın 

kəmiyyət və keyfiyyət cəhətdən qarşılıqlı əlaqələrin dərinləş-

dirilməsinə və bunun nəticəsində istər-istəməz milli təsərrü-
fatların rəqabətə dözümlü perspektiv inkişafına və ya əksinə 

təkan verir. 

İstənilən sistemin, o cümlədən iqtisadiyyatın inkişafında 

xarici və daxili inkişaf təsir amilləri hərəkətverici qüvvə ki-

mi əsaslı rol oynayırlar. Daxili iqtisadi amillərə gəlirlər, tə-

ləb, təklif, qiymətlər, faiz dərəcəsi, kənd təsərrüfatı məhsul-

larının məhsuldarlığı, investisiya normaları, mənfəət kütləsi, 

innovasiya, kredit şərtləri, səhmlərin məzənnələri, köklü 
əhəmiyyətə malik məhsul buraxılışı, iri müqavilələrin həyata 

keçirilməsi, yeni, iri firmaların yaradılması və ya bankrotu, 

pul axınlarının dəyişməsini və s. aid etmək olar. 

Müasir qloballaşma mərhələsində milli iqtisadiyyatın in-

kişafının təsir mühitindən asılı olaraq xarici iqtisadi faktor-

ları belə təsnifləşdirmək olar: 

1. Xarici iqtisadi mühit üzrə: xammal qiymətləri, faiz 
dərəcəsi, valyuta məzənnələri, inflyasiya templərinin qalxıb 

enməsi, başqa ölkələrin daxili və xarici bazarlarında qiymət-

lərin, iri korporasiyaların səhmlərinin məzənnələrinin dəyiş-

məsi, xüsusi və dövlət inhisarlarının, iri firmaların yaranması 

və məhvi, böyük dünya sənaye mərkəzlərinin qüvvələr nis-

bətinin, gömrük siyasətinin dəyişməsi; 

2. Xarici və daxili təbii mühit üzrə: iqlimin dəyişməsi, 

ekoloji fəlakətlər, kosmik mühitin təsiri, köhnə resurs mən-
bələrinin tükənməsi və yenilərinin kəşfi; 

3. Xarici və daxili sosial mühit üzrə: əhalinin kəskin art-

ması və ya azalması, sosial bərabərsizliyin kəskin artımı, so-

sial inqilab, tətillər, kollektiv irrasional əxlaq, əhəmiyyətli 

təsirə malik ideyalar, sosial təşkilatların formalarının dəyiş-

məsi, müstəmləkə, müharibə sistemləri və onların dağıdıcı 

təsirləri; 

4. Dövlətin fəaliyyət dairəsi üzrə: dövlətin iqtisadi həya-

ta müdaxiləsinin forma və dərəcələrinin, vergi sisteminin, 

pul, vergi, kredit qanunvericilik siyasətinin dəyişməsi, dövlət 
tərəfindən iri maliyyə layihələrinin həyata keçirilməsi, döv-

lət rəhbərliyində köklü dəyişikliklər və s. 

Qeyd etmək lazımdır ki, bu qədər çoxlu sayda daxili və 

xarici təsir amilləri içərisində inkişafın əsas və yeganə hərə-

kətverici mənbəyini axtarmaq məqsədəuyğun deyildir. Çün-

ki, onların hər biri digəri ilə nəinki birbaşa, hətta əks əlaqə 

ilə sıx bağlıdır. Müəyyən həddə qədər milli iqtisadiyyat bu 

təsir amillərini neytrallaşdıra bilir. Ancaq, bir çox inkişaf pa-
rametrlərinin qiymətləri böhran nöqtələrini, sistemi stabilləş-

dirən gücləri ötəndə iqtisadiyyat tarazlıq vəziyyətindən çıxa-

raq, keyfiyyətcə yeni inkişaf mərhələsinə qədəm qoyur. 

Ümumiyyətlə, sistemi obyektiv qeyri-tarazlıq vəziyyətinə 

gətirən amillərin öyrənilməsinin və aşkarlanmasının böyük 

əhəmiyyəti vardır. Çünki, onların özləri elə inkişafın əsas 

mənbəyi kimi çıxış edirlər. Daha doğrusu, bu cür sürətləndi-
rilcilər sistemin özünün dirçəlişinin, yeni fazaya keçidinin və 

sonradan stabilliyinin əsas amilləridir. Misal üçün, XX əsrin 

dərin iqtisadi böhranları (1929-1933 və 1973-1974-cü illər) 

bu böhranları əhatə edən ölkələrdə böyük dəyişikliklərə, mil-

li iqtisadiyyatın bütövlükdə fəaliyyətinin, ayrı-ayrı iqtisadi 

subyektlərin davranışında, iqtisadiyyatın dövlət tənzimlən-

məsinin struktur və metodlarında, hətta iqtisadi ideyalarda 

(C.M. Keyns nəzəriyyəsi) böyük dəyişikliklərə səbəb olmuş-
dur. 

Milli iqtisadiyyatın qeyri-tarazlıq vəziyyətini özünəməx-

sus xüsusi indikatorlar üzrə müəyyənləşdirmək olar: mənfəə-

tin mövcudluğu, faizlər, sahibkarlıq kapitalının yığılması 

prosesi, inhisarlar, inflyasiyalar, işsizlik, böhranlar, istehsal 

güclərinin tam yüklənməsi, iqtisadiyyatın açıqlığı və s. 

Milli iqtisadiyyatın qeyri-tarazlıq vəziyyətinin gücləndiril-

məsində əsas rol müsbət əks əlaqələr mexanizminə məxsusdur. 

Makroiqtisadiyyatda belə mexanizmlərin iki əsas növü: investi-

siya multiplikatoru və akselerator məlumdur. Bu iki amil inves-
tisiya qoyuluşları ilə bilavasitə bağlı olmaqla yanaşı makro sə-

viyyədə nəinki investisiya və gəlirlərin, hətta tələbin, qiymətlə-

rin, faizlərin, borcların və s. dəyişməsinə səbəb olur. 

Qloballaşma proseslərində milli iqtisadiyyatın dayanıqlı 

inkişafı üçün ölkənin beynəlxalq iqtisadi əməkdaşlığının bü-

tün formalarında: əmtəə və xidmətlərin beynəlxalq ticarəti, 

yüksək texnologiyaların mübadiləsi, əldə edilməsi, xarici 

yardım, kredit, kapitalın və xarici investisiyaların hərəkəti və 
s. sahələrdə mövcud fəaliyyəti təkmilləşdirməli və bu istiqa-

mətlərdə mövcud problemlər aradan götürülməlidir. 

Milli iqtisadiyyatın dünya təsərrüfat əlaqələri sistemində 

əsaslı mövqe əldə etməsi üçün ölkənin xarici iqtisadi strate-

giyasında aşağıdakı vacib prinsip və istiqamətlər düzgün 

müəyyənləşdirilməlidir: 

1. Müasir qloballaşma ənənələrinin nəticəsi olan ölkələrin 
milli iqtisadiyyatlarının qarşılıqlı asılılıq probleminə və 

həmçinin regional inteqrasiyaların irimiqyaslı və uzunmüd-

dətli münasibətlərinə əsaslanaraq beynəlxalq iqtisadi təhlü-

kəsizlik prinsiplərinə uyğun milli iqtisadiyyatın təhlükəsizli-

yinin qorunması. Milli təhlükəsizlik problemləri ilk növbədə 

ölkənin ödəniş balansına xaricdən güclü və təkrarlanan təz-

yiqlərin olması ilə bağlıdır. Ona görə də dövlət əlində olan 

bütün imkan və resurslardan, mexanizmlərdən səmərəli isti-
fadə edərək xarici tarazlığın qorunub saxlanmasına və milli 

iqtisadiyyatın təhlükəsizliyinin digər istiqamətlərinə də xü-

susi diqqət yetirməlidir; 

2. Milli iqtisadiyyatın və dünya təsərrüfatının mövcud 

qarşılıqlı əlaqələrinin daha da dərinləşməsi üçün milli iqtisa-

diyyatın açıqlığının zəruriliyi, ancaq bu halda milli iqtisadiy-

yatın stabil, dinamik və balanslaşdırılmış sərfəli inkişafı tə-

min olunmalıdır; 

3. Milli iqtisadiyyatın dünya təsərrüfat sistemində daha da 

fəal iştirakının təmini məqsədilə bilavasitə məhsul istehsal 
edən təsərrüfat subyektləri üçün iqtisadi sərbəstlik və əlve-

rişli şəraitin yaradılması. Beynəlxalq istehsalın əsası olan 

TMK-ların təcrübəsinə əsaslanaraq ölkənin özünün TMK-

nın yaradılması və onların inkişafının stimullaşdırılması; 

4. Milli maraqların qorunması ilə bərabər qarşılıqlı fayda 

verən, bərabər hüquqlu dünya iqtisadi münasibətlərində, 

dünya bazarlarında əlverişli mövqe tutmaq və iqtisadi mən-

fəət əldə etmək üçün milli iqtisadiyyatın üstünlük təşkil edən 
sahələrinin ayrılması və inkişafının təmin edilməsi vacib 

amil hesab olunmalıdır: 

- Elmtutumlu və yüksək texnoloji sahələr; 

- Yanacaq enerji kompleksi; 

- Aqrar sənaye kompleksi; 

- Maliyyə, informasiya, müxtəlif xidmət infrastrukturları 

və turist xidmətləri; 
- Ölkənin mövcud iqtisadi coğrafi mövqeyindən, torpaq 

və təbii ehtiyatlarından, potensialından səmərəli istifadə et-

məklə tranzit nəqliyyat infrastrukturlarının genişləndirilməsi. 

Müasir qloballaşma ölkələrin milli iqtisadiyyatlarının tə-

sərrüfat subyektləri, kompaniyaları arasında olan rəqabəti 

həm daxili və həm də beynəlxalq bazarlarda adi hala çevirdi-

yi üçün milli iqtisadiyyatın beynəlxalq rəqabətə dözümlülü-

yünün artırılması amilləri və göstəriciləri müasir tələblərə 
uyğun gücləndirilməli, onların inkişafına şərait yaradılmalı 

və bu prosesə əngəl törədən maneələr aradan götürülməlidir. 

YOXLAMA SUALLARI 

 

1. Beynəlxalq iqtisadiyyatın yaranmasının zəruriliyi, amil-

ləri, strukturu və xüsusiyyətləri. 

2. İstehsal amillərinin BƏB-in yaranmasında rolu, BƏB-də 

ölkənin iştirak səviyyəsinin göstəriciləri.  

3. Beynəlxalq iqtisadi huquq əsasları, norma və prinsipləri, 

beynəlxalq iqtisadi huquq və onun istiqamətləri. 
3. Beynəlxalq müqavilə münasibətləri, beynəlxalq ticarət 

əməliyyatlarının rəsmiləşdirilməsi və tənzimlənməsi. 

5. Milli təkrar istehsal proseslərinin qarşılıqlı asıllığı, nəti-

cələri. 

6. Beynəlxalq və milli iqtisadi təhlukəsizlik problemləri. 

7.Azərbaycanın iqtisadi təhlükəsizlik strategiyası. 

8. Dünya iqtisadiyyatında baş verən qlobal proseslər və 

milli iqtisadiyyatın açıqlıq məsələləri. 
9. Qloballaşma proseslərinin milli iqtisadiyyata təsirinin tə-

zahürləri və problemləri. 

II FƏSİL  

BEYNƏLXALQ TİCARƏTİN NƏZƏRİ ƏSASLARI, 

ŞƏRTLƏRİ VƏ TEXNOLOJİ ÜSTÜNLÜK,  

BEYNƏLXALQ RƏQABƏT QABİLIYYƏTİ 

 

2.1. Beynəlxalq ticarətin nəzəri əsasları 

 

2.1.1. Beynəlxalq ticarətin mahiyyəti və rolu 

 

Elmi-texniki inqilaba əsaslanan beynəlxalq ticarət dünya 

təsərrüfat həyatının beynəlmiləlləşməsi və BƏB-in dərinləş-

məsilə six bağlı olmaqla, dünya ölkələr arasında əmtəə, eləcə 

də xidmətlərin mübadiləsi deməkdir. Xarici ticarət BİM-in 

ilkin, ənənəvi və xüsusi inkişaf etmiş forması olmaqla, çox 

qədim zamanlardan meydana gəlmişdir. Dünya ölkələri qə-

dimdən indiyə qədər inkişafı dövrlərində həmişə iqtisadi eh-
tiyatlarla təminolunma və iqtisadi potensial baxımından, elə-

cə də öz inkişaf səviyyələrinə və istehsalın təmərküzləşməsi-

nə görə də bir-birindən fərqlənmişlər. Bütün bunlar dünya ti-

carətinin meydana gəlməsinə və genişlənməsinə səbəb ol-

muşdur. 

Beynəlxalq ticarət beynəlxalq əməkdaşlığm demək olar 

ki, əksər növlərini özündə birləşdirir. İstənilən ölkənin iqti-
sadi müvəffəqiyyəti onun xarici ticarəti ilə sıx şəkildə bağlı-

dır və heç bir ölkə dünya iqtisadi sistemində izolə edilməklə 

öz sağlam iqtisadiyyatını yarada bilməz (C.Saks). Müasir 

beynəlxalq iqtisadi əlaqələr milli iqtisadiyyatların inkişaf 

prosesində dünya ticarətinin aktiv inkişafı ilə müəyyən edi-

lir. Xarici ticarətin inkişafı istənilən ölkə üçün ən güclü 

amildir. Buna baxmayaraq ölkələrin həmçinin beynəlxalq 

əmtəə mübadiləsi asılılığı da artmaqdadır. 
Özlüyündə xarici ticarət istənilən ölkənin başqa ölkələr-

lə idxal və ixrac ticarət əməliyyatlarının cəmidirsə, beynəl-

xalq ticarət bütün ölkələrin xarici ticarətlərinin yekunu kimi 

qəbul edilir. 

Xarici ticarətin hazır məhsul, maşın və avadanlıq, xam-

mal, texnologiya, xidmət, maliyyə alətlərinin (derivativlər, 

qiymətli kağızlar) və s. ticarəti kimi müxtəlif növləri möv-

cuddur 

Beynəlxalq ticarət aşağıdakı üç əsas göstərici ilə xarakte-

rizə olunur: 
1. Əmtəə dövriyyəsinin ümumi həcmi ilə; 

2. Əmtəə strukturu ilə; 

3. Coğrafi strukturla. 

Xarici ticarət dövriyyəsi beynəlxalq əmtəə dövriyyəsin-

də iştirakçı ölkənin idxal-ixrac əməliyyatlarının dəyərinin 

məcmusu olub onun iki: fiziki və dəyər həcmini fərqləndirir-

lər. Xarici ticarət üzrə dəyər həcmi müəyyən vaxt ərzində 

cari valyuta məzənnələrindən istifadə etməklə müvafiq illə-
rin cari dəyişkən qiymətləri ilə hesablanır. Onun fiziki həc-

mi isə dəyişməz (sabit) qiymətlərlə hesablanır. Beynəlxalq 

ticarət üzrə ümumi həcm bütün ölkələrin ixracat həcmini 

toplamaqla müəyyən edilir. 

Dünya bazar həcminin ümumi dəyərinin 80%-ə qədəri 

beynəlxalq ticarətin payına düşür. Beynəlxalq ticarət əmtəə 

və xidmətlərin ölkələrarası yerdəyişmənin əsas istiqamətidir. 
Beynəlxalq iqtisadiyyatın inkişafı özlüyündə beynəlxalq ti-

carətin daha da fəallaşmasına gətirib çıxarır. 

Beynəlxalq ticarət beynəlxalq iqtisadi əlaqələrin inkişafı 

ilə birlikdə bir çox minillik tarixi və inkişaf yolu keçərək 

müasir dövrdə yeni forma məzmun və xarakterə malik ol-

muşdur. 

Belə yeni xarakter və formalardan aşağıdakıları qeyd et-

mək olar: 
1. Əmtəə-mal axınlarının istiqaməti üzrə beynəlxalq tica-

rət idxal, ixrac və tranzit əməliyyatlarına ayrılır; 

2. Mal və xidmətlərin ixtisaslaşması xarakterinə görə 

beynəlxalq ticarət xammal, kənd təsərrüfatı məhsulları, 

komplektləşdirici məmulatlar, maşın və avadanlıqlar, infor-

masiya və yüksək texnologiyalar və xidmət sahələrini əhatə 

edir; 

3. Dövlət tənzimlənməsi səviyyəsinə görə beynəlxalq ti-

carətin: azad ticarət (friderçilik-liberallaşma) və dövlətin 

müdaxiləsilə ticarət (proteksionizm-himayədarlıq) rejimləri 
movcuddur; 

4. Ödənilmə xarakterinə görə beynəlxalq ticarət: nağd, 

klirinq və barter sövdələşmələrinə ayrılır; 

5. Coğrafi məkanlar-lokallaşma üzrə beynəlxalq ticarət: 

kontraktlar, sərhədyanı və AİZ üzrə həyata keçirilir; 

6. Sövdələşmələrin sənədləşdirilməsi müddəti üzrə bey-

nəlxalq ticarət ödəmələri: 

- sövdələşmə bağlandıqdan sonra keçən iki iş günündən 
gec olmamaqla (və yaxud ən azı 2 iş günündə) fiziki cəhət-

dən mövcud olan mallarla ödəmə (spot sövdələşmə); 

- sövdələşmə bağlandıqdan sonra daha gec tarixə keçiril-

məsilə ödəmə (forvard sövdələşməsi); 

- eyni zamanda fiziki cəhətdən mövcud olmayan mallar-

la təcili ödəmə (fyuçers sövdələşməsi) növlərinə ayrılır. 

Beynəlxalq ticarətin inkişafına təsir edən bir sıra amillər 
mövcuddur: 

- BƏB-in inkişaf səviyyəsi; 

- İstehsalın beynəlmiləlləşmə və transmilliləşmə səviy-

yəsi; 

- Dövlət və regional (ticarət iqtisadi bloklar çərçivəsin-

də) tənzimləmə prosesləri; 

- TMK-ların fəaliyyəti; 

- ETT və İKT-nin inkişafı. 

2.1.2. Beynəlxalq ticarətin merkantilizm və  

klassik nəzəriyyələri 

  

Beynəlxalq ticarəti izah edən bir çox nəzəriyyələr onun 

inkişaf dövründə meydana gəlmişdir. Orta əsrlərdən başlaya-

raq dünya ölkələri iqtisadçıları istənilən ölkənin təsərrüfat 

həyatında əhəmiyyətli rol oynayan xarici ticarətin yaranma 

səbəbini aydınlaşdırmağa çalışmışlar və bunun nəticəsində 
beynəlxalq ticarətin müxtəlif nəzəriyyələri yaranmışdır. Bey-

nəlxalq ticarətin nəzəriyyələri istehsal amillərinin beynəlxalq 

hərəkətinə əsaslanır. İlk nəzəriyyə XV-XVIII əsrlərdə yara-

nan merkantilizm nəzəriyyəsidir. 

Merkantilistlər xarici ticarətə ölkə sərvətinin yaranmasın-

da roluna böyük qiymət vermələrinə baxmayaraq pulu yega-

nə var-dövlət, əmtəələrin pula mübadiləsini sərvətin artırıl-

masının yeganə mənbəyi kimi qəbul edirdilər. Onlar eyni za-
manda əmtəələrin idxalını, daha dəqiq pulun verilməsini var-

dövlətin azalması ilə bərabər tuturdular. Nəticədə onların 

təklifi “idxalı dövlətin müdaxiləsi yolu ilə məhdudlaşdır-

maqla, ixracı stimullaşdırmaq lazımdır” kimi izah olunurdu. 

Nəzəriyyənin mənfi xüsusiyyəti bu nəticə ilə sıx bağlıdır: 

yəni əmtəə mübadiləsi iştirakçısı olmaq ölkənin (bu halda 

idxalçı ölkə) itkisidir. Nəzəriyyənin müsbət əlaməti ixracı 
stiullaşdırmaq siyasətidir ki, o, eyni zamanda aktiv protek-

sionizm və inhisarçı siyasətlə uzlaşdırılırdı. İdxal üzrə məh-

dudiyyətlər kapitalist istehsalının inkişaf məntiqinə zidd idi 

və beynəlxalq ticarəti mürəkkəbləşdirirdi. Adı çəkilən nəzə-

riyyənin aparıcı nümayəndələri ingilis iqtisadçıları U.Staf-

ford, T.Men, fransız iqtisadçısı A.de.Monkretyen ilk dəfə 

“siyasi iqtisad” terminini işlətmişdirlər. 

 Beynəlxalq ticarətin klassik nəzəriyyələrinə aşağıdakı-
lar aiddir:  

Mütləq üstünlüklər nəzəriyyəsi. Bu nəzəriyyənin yara-

dıcısı A.Smit (1776) «Xalqların sərvətlənməsinin səbəbləri 

və təbiəti haqqında tədqiqatlar» əsərində merkantilist ideya-

larının əksinə getmişdir. Onun fikrincə, ölkə daxilində baha 

olan əmtəələri daxili xərclərlə müqayisədə ucuz dəyərlə baş-

qa ölkələrdən idxal etmək, daha ucuz başa gələn və başqa 

ölkələrdə bahalı olan uyğun əmtəələri isə ixrac etmək vacib 

sayılırdı. Belə mübadilə istənilən ölkə üçün əlverişli olmalı-

dır ki, burada hər bir ölkə özünün mütləq üstünlüyünü tap-
sın. O, ölkə daxilində və dünya bazarında azad rəqabəti irəli 

sürərək beynəlxalq ticarəti dəstəkləmiş və azad ticarətin əsa-

sını qoymuşdur. Nəzəriyyə beynəlxalq ticarətin bütün işti-

rakçıları üçün üstünlükləri nümayiş etdirməklə yanaşı, bir 

mənfi xüsusiyyətə malikdir. Bu da odur ki, bu nəzəriyyə 

beynəlxalq ticarətdə digər ölkələr qarşısında mütləq üstün-

lüyə malik olmayan ölkə üçün yer qoymur. 

Müqayisəli üstünlüklər nəzəriyyəsi. Ad çəkilən nəzəriy-
yə məntiqli olsa da kamil deyil, çünki bir çox suallar cavab-

sız qalır. Əgər hər hansı bir ölkə heç bir istehsal sahəsində 

mütləq üstünlüyə malik deyildirsə digər ölkələr onunla tica-

rət etmək istəyəcəkmi? Digər tərəfdən, istehsal xərcləri baxı-

mından mütləq üstün olmayan hər hansı bir ölkə beynəlxalq 

ticarətdən iqtisadi səmərə əldə edə bilməzmi? Mütləq 

üstünlüklər nəzəriyyəsində cavabı olmayan bu cür suallara 
D.Rikardonun müqayisəli üstünlüklər nəzəriyyəsi cavab ver-

miş və o, özünün (1827) “Siyasi iqtisadın və vergi qoymanın 

prinsipləri” kitabında sübut etmişdir ki, hər hansı bir ölkə bu 

və ya digər malın istehsalında istehsal xərcləri baxımından 

mütləq üstünlüyə malik olmazsa belə ölkələr arasında xarici 

ticarət aparıla biləcək. Başqa sözlə, istənilən ölkə beynəlxalq 

ticarətdən mənfəət əldə edə bilər. Onun fikrincə, hansı vaxta-

dək ölkələr arasındakı qiymətlərdə fərq olmaqda davam edir-
sə, hər bir ölkə nisbi üstünlüyə malik olacaqdır. Yəni, istəni-

lən ölkədə hər zaman elə bir əmtəə tapmaq mümkündür ki, 

mövcud istehsal xərclərinin nisbətində istehsalı başqa ölkə 

istehsalından daha səmərəli olsun. Məhz həmin ölkə belə 

malın istehsalı və ixracı üzrə ixtisaslaşacaq. Beləliklə, D.Ri-

kardo beynəlxalq ticarətin mövcudluğu üçün ölkələr arasın-

dakı münasibətdə istehsal xərclərinin fərqli olmasnı vacib 

şərt kimi qəbul edirdi. 

D.Rikardonun nəzəriyyəsinin mənfi cəhətlərinə aiddir: 

1. Məhsul maya dəyərinin təkcə əmək sərfi ilə ölçülməsi, 
istehsalın digər amilləri, kapital, istehsal vasitələrinin nəzər-

də tutulmaması; 

2. İşçi qüvvəsinin ölkədaxili hərəkəti nəzərdə tutulsa da, 

ölkələr arasında tam hərəkətsiz olduğunun fərz edilməsi; 

3. İstehsal xərclərinin sabitliyinin əsas şərt olması, onun 

artıb-azalmasının (real vəziyyətdə) nəzərə alınmaması. 

4. Bütün klassik nəzəriyyələr əmək məhsuldarlığının 

ölkələrarası fərqliliyini nəzərdə tutur, lakin onun səbəbini 
izah edə bilmirdi. Bu nəzəriyyələr müxtəlif ölkələrdə müxtə-

lif olan istehsal şərtlərinin (iqlim, təbii sərvət, işçi qüvvəsi-

nin keyfiyyəti və s.) movcudluğunu, zövqləri və texnologi-

yaların daim dəyişməsini və xarici ticarətin, gəlirlərin və on-

ların yenidən bölgüsü üzərində təsirini nəzərə almırdı.  

  

2.1.3. Beynəlxalq ticarətin müasir nəzəriyyələri 

 

Hekşer-Olinin istehsal amillərinin nisbəti nəzəriyyəsi. 

Beynəlxalq ticarət üzrə klassik nəzəriyyələrin yuxarıdakı ça-

tışmazlıqları klassiklərdən sonra gələn iqtisadçılar tərəfindən 

inkişaf etdirilmişdir. İsveçin iqtisadçı alimləri E.Hekşer və 

B.Olin hələ XX əsrin 30-cu illərində beynəlxalq ticarətə 

məxsus axın istiqamətlərinin və strukturunun hansı amillərlə 

müəyyənləşməsinə həsr edilmiş “Regionlararası və beynəl-
xalq ticarət” (1933) kitabında müasir ticarətin əsasını qoydu-

lar.  

 Bu nəzəriyyə ölkələrin müxtəlif istehsal amillərinə (əsa-

sən, əmək və kapital nəzərdə tutulurdu) malik olması faktını 

irəli sürməklə, bir ölkədə bu cür istehsal amillərinin bolluğu-

nun onların digər ölkələrlə müqayisədə ucuz olmasını göstə-

rirdi. İstənilən məhsulun istehsalı istehsal amillərinin müxtə-

lif kombinasiyasını tələb edir. Əlbəttə, istehsalında ucuz (di-

gər ölkələrlə müqayisədə) və bol olan amillərdən istifadə 

olunan əmtəə ölkədaxili və xarici bazarda nisbətən ucuz ola-
caqdır. Bu səbəbdən də belə məhsul xarici bazarda müqayisə 

edilə biləcək üstünlüyə malik olacaqdır. Nəzəriyyəyə görə, 

ölkə istehsalı ucuz və bol olan iqtisadi amillərdən əldə edilən 

məhsulu, əmtəəni ixrac etməli, əksinə digər ölkələrlə müqa-

yisədə buraxılış üçün ölkə daxilində baha və lazımi səviyyə-

də olmayan istehsal amilləri tələb edilən əmtəələri isə idxal 

etməlidir. 

 Leontyev təzadı. İstehsal amilləri nisbəti nəzəriyyəsinə 
görə, istənilən ölkə nisbi üstünlüyə malik amildən intensiv 

istifadəçisi olduğu əmtənin istehsal və ixracı üzrə ixtisaslaş-

malı, əksinə nisbi üstünlüyə malik olmadığı malı idxal etmə-

lidir. Hekşer-Olin nəzəriyyəsi ölkənin ixrac və idxalında bu 

və ya digər əmtəə yığımının üstünlüyü səbəbini izah edə bil-

mirdi. Rus mənşəli, amerikalı iqtisadçı V.Leontyev ABŞ-ın 

1947,1951 və 1967-ci illər üzrə xarici ticarət dövriyyəsini 
tədqiq etmişdir və bildirmişdir ki, bu ölkə nisbətən ucuz ka-

pital və bahalı işçi qüvvəsilə beynəlxalq ticarətdə Hekşer-

Olin nəzəriyyəsinə görə inkişaf etmir. O əsas səbəb kimi bu 

ölkənin ixracının yox, idxalının kapitaltutumlu olmasını 

göstərirdi. Adı çəkilən təzad belə izah edilirdi: yüksək ixti-

saslı Amerika işçi qüvvəsinin hazırlığı böyük kapital tələb 

edir (yəni, bu kapital istehsal gücündən daha çox insan re-

surslarına sərf olunur). Amerikada ixrac əmtəələrinin isteh-
salı üçün böyük həcmdə idxal olunan mineral xammallar 

sərf olunur və onların əldə olunmasına kifayət qədər ABŞ-da 

maliyyə vəsaitləri sərf olunur. 

ABŞ özlüyündə kapital baxımından kifayət qədər zəngin 

ölkədir. Buna görə Hekşer-Olin nəzəriyyəsinin şərtlərinə 

görə, təbii ki, o, kapitaltutumlu malları idxal etməlidir. Le-

ontyevin faktiki məlumatlar üzrə təhlili isə bu müddəanı tək-

zib edirdi. Belə ki, ABŞ əməktutumlu mallar ixrac edir, 

onun xarici ticarətinin mahiyyətini müəyyən edən mühüm 

amil kimi, yüksək ixtisaslı kadrların hazırlanmasına başqa 
ölkələrlə müqayisədə daha çox kapital qoymasını və daha 

çox qayğı göstərməsini qeyd etmək olar.  

Rəqabət üstünlükləri nəzəriyyəsi. İstehsal amillərinin 

səmərəli istifadəsi üzrə amerikalı professor M. Porter 

özünün “Beynəlxalq rəqabət” kitabında (1991) rəqabət 

üstünlükləri nəzəriyyəsini irəli sürmüşdür. O, kitabında 10 

ölkədən 100 sahə və alt sahələrin təhlili əsasında belə bir nə-

ticəyə gəlmişdir ki, burada fəaliyyət göstərən milli firmaların 
beynəlxalq rəqabətdə üstünlüyü onların hansı makro mühit-

də fəaliyyət göstərmələrindən asılıdır, makromühit isə təkcə 

istehsal amilləri ilə deyil, həm də daxili bazardakı tələb, ya-

xın və qarışıq sahələrin mövcudluğu, ölkədə menecment və 

rəqabət səviyyəsi, hökumətin iqtisadi siyasəti və gözlənilməz 

hadisələrlə (müharibə, gözlənilməz ixtira və s.) xarakterizə 

olunur və bu parametr (Porterə görə determinator birliyi), 
fırmanın, sahənin, nəticədə ölkənin beynəlxalq bazar rəqabət 

üstünlüyünü təmin edir. Porter beynəlxalq rəqabətlə bağlı 

əsərlərində iri sənaye və inkişaf etmiş ölkələrə xas müasir 

xarici ticarətinin inkişafını müəyyənləşdirən 4 əsas parametri 

müəyyən etmişdir. Onlara istehsal amilləri, tələb şərtləri, ya-

xın və xidmətedici sahələrin mövcudluğu, firmanın strategi-

yası və rəqabət daxildir. 

2.1.4. Beynəlxalq ticarətin digər alternativ nəzəriyyələri 

 

İstehsal miqyasının səmərəli nəzəriyyəsini amerikalı iqti-

sadçısı Pol Kruqman irəli sürdü və eyni istehsal amilinə ma-

lik ölkələr arasında beynəlxalq ticarətin səbəbini izah etdi. 

Onun fikrincə, inhisarçı rəqabətdə istehsal miqyası artdıqca, 

bir məhsul vahidinə çəkilən istehsal xərcləri aşağı düşür. Bu-

rada əsas məsələ odur ki, ölkə özünə malik böyük daxili ba-
zarları ilə məhsulları ixrac edəcəkdir və əldə edilən mənfəət 

iri miqyaslı istehsaldan yaranan qənaətlə müəyyən olunacaq-

dır. 

Digər bir nəzəriyyə-xarici ticarət multiplikatoru vuru-

ğu nəzəriyyəsinə görə ilkin ixrac sifarişləri ölkə məhsul bu-

raxılışına uyğun bu məhsul buraxılışında çalışan işçilərin 

əmək haqlarını artırsa da, ixracın genişləndirilməsi heç də 

həmişə əlverişli nəticəyə gətirib çıxartmır. 
Rıbçin teoremi. İqtisadiyyatda sabit qiymətlər və sadəcə 

iki sektorun fəaliyyəti şərtində istehsal amillərinin biri artar-

sa, bu, istehsal amilinin intensiv iştirakı etdiyi məhsulun bu-

raxılışının artmasına, başqa sektorda isə onun azalmasına gə-

tirib çıxarır. Bu teorem məsələn, neft-qaz sektorunun çox 

sürətlə inkişafının başqa sahələrin işini ləngitməsini və ya 

əksinə olduğunu isbat edir. 
Məhsulun həyat tsikli nəzəriyyəsi məhsul istehsalı ilə 

bağlı aşağıdakı mərhələləri əhatə edir: məhsul istehsalının 

tətbiqi, artımı, genişlənməsi, enişi. 

Yeni məhsulun meydana gəlməsinin mərhələlərinə 

aiddir: ilkin meydanagəlmə, tələbin artması, güclənməsi və 

eniş. Bu nəzəriyyənin banisi Raymond Vernon hesab olunur. 

Məlum olduğu kimi bir məhsulun həyat dövrü 3 mərhələdən 

ibarətdir: yeni məhsul, yetkin məhsul, standart məhsul. Hər 
bir yeni məhsul yaradıldıqda müxtəlif firmalar onu əvvəlcə 

az miqdarda istehsal edir, bu zaman əmtəənin mahiyyəti və 

keyfiyyəti fərqli olur. Daha sonra məhsul kütləvi istehsal 

edilir, əmtəənin keyfiyyətində standartlaşdırma özünü göstə-

rir və məhsul başqa ölkələr tərəfindən istehsal edilməyə baş-

layır. Əvvəlcə yaradılan məhsul qabaqcıl texnologiyaya 

əsaslanan, sənayecə inkişaf etmiş ölkələrdə istehsal olunur. 

Sonra isə istehsal texnologiyasını satın almış inkişaf etmək-

də olan ölkələrdə həmin məhsullar istehsal olunur. R.Verno-

na görə inkişaf etmiş ölkələr (İ.E.Ö) daha çox standarta uy-
ğun olmayan, inkişaf etməkdə olan ölkələr (İEOÖ) isə stan-

dartlaşmış məhsullar istehsal edirlər. 

 

2.2. Beynəlxalq ticarət şərtləri, texnoloji üstünlük  

və beynəlxalq rəqabət qabiliyyəti 

 

2.2.1. Ölkələrin beynəlxalq ticarətdən əldə etdikləri  

qazanc və ticarət sərtləri 
  

Ölkələrin beynəlxalq ticarətdən əldə etdikləri qazanc klas-

sik ticarət nəzəriyyələri ilə yanaşı müasir nəzəriyyələrdə də 

geniş şərh olunur. Beynəlxalq ticarətdən əldə edilən üstünlük 

müqayisəli istehsal xərcləri konsepsiyası ilə sıx bağlıdır. Be-

lə ki, nisbi istehsal xərcləri fərqli olduğu təqdirdə belə, hər 

bir ölkə nisbi üstünlüyə malik olduğu malı ixrac etmək və 
müqayisəli üstünlüyə malik olmadığı malı idxal etməklə, 

beynəlxalq ticarətdən faydalana bilər. Sərbəst ticarət beynəl-

xalq ixtisaslaşmaya əsaslanaraq müəyyən üstünlükləri təmin 

edir. Bu üstünlük imkan verir ki, bu və ya digər əmtəəni ixti-

saslaşmadan, əvvəlkindən az olmayan miqdarda istehlak et-

sin və bu halda həmin əımtəəni istehsal etmək üçün zəruri 

olan real iş vaxtı sərfini minimuma endirsin. Ancaq nəzərə 

almaq lazımdır ki, ölkələr arasında baş verən real əmtəə 
mübadiləsi hesablaşmalarla bağlı valyutaların mübadiləsinə 

əsaslanır. D.Rikardo sübut etmişdir ki, milli valyutanın 

mübadilə məzənnəsi nəzərə alındıqda belə, yuxarıda qeyd 

edilən üstünlük əldə olunur. Bütün bunlarla bağlı beynəlxalq 

ticarət şərtlərini aydınlaşdırmaq lazımdır. 

Beynəlxalq ticarət şərtləri dedikdə, hər hansı bir ixrac 

vahidinin idxal vahidinə mübadilə edildiyi nisbət nəzərdə tu-

tulur. Praktikada isə bu ixrac və idxal olunan mal vahidləri 

qiymətlərinin bir-birinə nisbəti kimi hesablanır. Bunun üçün 

ixrac və idxal vahidlərinin (uyğun dövrlərə görə) qiymətləri, 
daha sonra isə onların nisbəti hesablanır. 

İxrac vahidinin qiyməti (Ixq) aşağıdakı düsturla tapılır: 

Ixq = Ixd : Ixm 

Burada: Ixd-il ərzində ixrac olunan malların ümumi dəyə-

ri; 

Ixm-il ərzində ixrac olunan malların ümumi miqdarı. 

Uyğun olaraq idxal vahidinin qiyməti (Idq) aşağıdakı kimi 

hesablanır: 

Idq = Idd: Idm 

Burada: Idd-il ərzində idxal olunan malların ümumi dəyə-

ri; 

Idm-il ərzində idxal olunan malların ümumi miqdarı. 

Nəticədə beynəlxalq ticarət şərtləri (N) aşağıdakı düsturla 

hesablanır: 

N = Ixq: Idq 

Burada: Ix-ixrac qiymətləri indeksi; 

Idq-idxal qiymətləri indeksi. 

Yuxarıda qeyd edilənlər bir nümunə ilə izah edək. Tutaq 

ki, “Alfa” ölkəsinin 2013-2015-ci illər üzrə ixrac və idxalı 

cədvəldə qeyd edilən rəqəmlərlə ifadə olunmuşdur (cəd-

vəl1): 

“Alfa” ölkəsinin 2013-2015-ci illər üzrə ixrac və idxalı 

Cədvəl  

İllər : 2013 2014 2015 

İxrac Məbləğ 1200 1600 2000 

Miqdar 1200 1400 1500 

İdxal Məbləğ 1500 2000 3000 

Miqdar 2500 3000 4000 

 

Cədvələ əsasən ixrac vahidinin qiymətləri belə tapılır: 
2013-cü il üzrə: Ixq = 1200:1200=1,0 

2014-cü il üzrə: Ixq =1600:1400=1,2 

2015-ci il üzrə: Ixq = 2000:1500=1,3 

Uyğun olaraq idxal vahidinin qiymətləri: 

2013-cü il üzrə: Idq = 1500:2500=0,6 

2014-cü il üzrə: Idq = 2000:3000=0,7 

2015-ci il üzrə: Idq = 3000:4000=0,8 

“Alfa” ölkəsinin ixrac və idxal vahidlərinin qiymətlərinə 
əsasən beynəlxalq ticarət şərtləri belə olacaqdır: 

2013-cü il üzrə: 1:0,6=1,6 

2014-cü il üzrə: 1,2:0,7=1,7 

2015-ci il üzrə: 1,3:0,8=1,7 

Rəqəmlərə əsasən qeyd etmək olar ki, həmin ölkənin bey-

nəlxalq ticarət şərtləri onun xeyrinə dəyişir. Daha doğrusu, 

qeyd edilən illərdə ölkənin ixrac qiymətləri idxal qiymətləri-
nə nisbətən daha çox artmışdır. Nəticədə bu ölkə satdığı, ix-

rac etdiyi əmtəə vahidinə nisbətən daha çox mal ala bilər (və 

ya idxal edə bilər). Beləliklə, beynəlxalq ticarət şərtlərinin 

dəyişməsini daha asan izləmək üçün indeksləşdirmə aparılır. 

Məsələn, bu ixrac qiymətləri indeksinin idxal qiymətləri in-

deksinə nisbəti kimi (qeyd edilən nümunəyə əsasən) müəy-

yən edilə bilər. 

Beynəlxalq ticarət şərtlərinə iki növ amillər daxildir: 
a) qısamüddətli amillər (xarici ticarət siyasəti, valyuta 

məzənnələri dəyişmələri, birtərəfli tranzit ödənişləri, kon-

yunktura dəyişmələri və s.) 

b) uzunmüddətli amillər (iqtisadiyyatın istehsal və isteh-

lak strukturundakı dəyişikliklər) . 

 

2.2.2. Beynəlxalq ticarətdə texnoloji üstünlüklər, beynəl-

xalq rəqabət qabiliyyəti və onun parametrləri 

 

Beynəlxalq ticarətdə texnoloji üstünlüklər və inkişafın 

yeri. Beynəlxalq ticarət şərtlərində olan yaxşılaşma ixrac 

qiymətləri indeksinin idxal qiymətləri indeksinə nisbətən su-

rətlə artması, yaxud ölkənin beynəlxalq bazarda satınalma 

gücünün artması (məlum miqdarda ixrac ilə daha çox əmtəə 

idxal etməsi və ölkəyə daha çox xarici kapital axını) ilə bağ-

lıdır. Hal-hazırda ETT beynəlxalq ticarətdə aparıcı rola ma-

likdir. İEÖ-lər beynəlxalq ticarət kanallarına daha yeni, 

yüksək, mürəkkəb texnologiyaya malik məhsullar daxil edir-

lər. Qabaqcıl texnologiyanın intensiv şəkildə tətbiqi nəticə-

sində sənaye məhsullarına əsaslanan ixracın sürətli inkişafı 

baş verir.Yeni texnologiyanın xarici ticarətdə tətbiqi ilə əla-

qədar nəzəriyyə M.Pozner tərəfindən 1961-ci ildə irəli 

sürülmüşdür. Məlumdur ki, texnoloji yeniliklər, innovasiya-

ların tətbiqi istehsalda müxtəlif ölkələr arasında fərqlilik ya-

radır və yeniliyin tətbiq olunduğu əmtəə üzrə həmin ölkə 

əhəmiyyətli dərəcədə müqayisəli üstünlük əldə edir. Bu ye-

niliklər digər ölkələrə yayılana qədər, istehsal olunan əmtəə-

lər bu yeniliyə malik olmayan digər ölkələrə ixrac edilir. Bu 

məhsulu ixrac edən ölkə həmin sahədə inhisarçı mövqedə 

olacaqdır və ölkənin bu inhisar mövqeyi həmin yeniliyi baş-

qa ölkələr mənimsəyənə qədər davam edəcəkdir. Texnoloji 

yenilik fasiləsiz baş verdiyi, daima yeni- yeni məhsullar ya-

radıldığı üçün texnoloji üstünlük bir maldan başqa mala, bir 

ölkədən digər ölkəyə keçir və bu fasiləsiz davam edir. Tex-

noloji inkişaf və üstünlük böyük xərclər tələb edir, belə ki, 

bu işlərə daha çox pul xərcləyən və əhəmiyyət verən ölkələr 

üstünlüyə malik olurlar. 

M.Poznerin texnoloji üstünlük modelinə görə hər hansı 

bir ölkədə kəşf edilmiş texnoloji yenilikdən istifadə və tica-

rət edən digər ölkə də iqtisadi fayda əldə edir. Amma daha 

sonra bu yeniliyi kəşf etmiş ölkə tədricən öz üstünlüyünü 

itirsə də, bu ölkə ETT-nin lideri kimi yeniliklər hazırlanması 

işlərini davam etdirməklə digər ölkələri həmişə qabaqlaya 

bilər. 

Beynəlxalq rəqabət qabiliyyəti və onun parametrləri. 

Müasir dövrdə qloballaşma prosesləri milli iqtisadiyyatın, o 

cümlədən bu iqtisadiyyatı, milli sənayeni formalaşdıran tə-

sərrüfat subyektlərinin beynəlxalq rəqabət qabiliyyəti prob-

lemlərini aktuallaşdırmışdır. Beynəlxalq rəqabət dünya ba-

zarlarında ən əlverişli istehsal mühiti və məhsul satışı, həm-

çinin bazarda daha yaxşı mövqe tutmaq uğrunda təsərrüfat 

subyektləri arasında baş verən qarşılıqlı əlaqə, təsir və müba-

rizədir. Milli iqtisadiyyatın rəqabət qabiliyyəti birbaşa səna-

ye istehsalının innovasiyalar tətbiq etmək və modernləşdir-

mə qabiliyyətilə müəyyən edilir. Rəqabət qabiliyyəti proble-

mini M.Porter özünün “Beynəlxalq rəqabət qabiliyyəti” əsə-

rində geniş tədqiq etmişdir. Rəqabət qabiliyyətinin aşağıda 

qeyd edilən tərkib hissələrinin əlaqələndirilməsi nəticəsində 

ölkədə əhalinin həyat səviyyəsinin yüksəldilməsi strategiyası 

həyata keçirilə bilər: məhsuldarlıq - onun səviyyəsinin 

yüksəldilməsi əhalinin gəlirlərinin davamlı olaraq atmasını 

şərtləndirir, qiymət üzrə rəqabət qabiliyyəti (real mübadilə 

məzənnəsilə) - ölkənin dünya bazarında rəqabət mübarizəsi 

aparma qabiliyyəti və yeni iş yerləri açılmasına təsir göstə-

rən əsas amildir, innovasiya fəaliyyəti və texnoloji ixtisaslaş-

ma-əhalinin rifah vəziyyətinə və ölkənin inkişafına təsir 

göstərən əsas faktorlardır. Beləliklə, rəqabət qabiliyyəti-

məhsul istehsalı və bölgüsü proseslərində inhisar mövqelərlə 

əlaqədar meydana çıxan və uyğun mənfəətin əldə edilməsinə 

imkan verən, hər hansı istehsalçı subyektin başqa istehsalçı 

üzərində hökmranlığını əks etdirən bazar münasibətləridir. 

M.Porterə görə rəqabət qabiliyyətinin 4 əsas paramet-

rinə aiddir: 

1) İstehsal amilləri şərtləri; 

2) Tələb şərtləri; 

3) Yaxın və xidmət sahələri; 

4) Firmanın strategiyası və rəqabət. 

İstehsal amilləri geniş təkrar istehsal proseslərində yara-

naraq, ölkəyə əlavə bazarlara çıxmağa stimul verir. Tələb 

şərtləri firmanın inkişafını müəyyən edən daxili bazarın tələ-

bidir. Bu tələb dünya bazarı səviyyəsinə qədər artırıla bilər. 

Qohum və ya yaxın və xidmət sahələrin mövcudluğu əlveriş-

li istehsal olduğunu göstərir və firmaların fəaliyyətinə bila-

vasitə təsir göstərir. Firmanın strategiyası və rəqabət onun 

strategiyası və təşkilati strukturu ilə sıx bağlıdır. Milli iqtisa-

diyyatın və sənayenin rəqabət qabiliyyətinin mühüm xüsu-

siyyəti onun dinamik olması və zaman getdikcə dəyişməsi 

ilə bağlıdır. Qeyd etmək lazımdır ki, rəqabət qabiliyyəti an-

layışını ölkə, region, sahə və müəssisə səviyyələrində müəy-

yənləşdirmək çox məqsədəuyğundur. Bu səviyyələrdən ən 

əhəmiyyətlisi isə ölkənin rəqabət qabiliyyətidir ki, bu da 

ölkənin BƏB sistemində səmərəli iştirakı və əhalinin maddi 

rifahını təmin etmək səviyyəsi ilə müəyyən olunur. 

Rəqabət qabiliyyətinin ümumiləşdirilmiş göstəricisi ölkə-

nin təkcə təsərrüfat sistemi deyil, həmçinin onun hüquqi, si-

yasi, sosial və digər sistemlərinin ümumi fəaliyyətinin səmə-

rəlilik dərəcəsini əks etdirir. 

2.2.3.Beynəlxalq rəqabətqabiliyyətlilik amilləri,  

beynəlxalq rəqabətin subyektləri və onların  

müasir strategiyası 

 

Beynəlxalq rəqabətqabiliyyətlilik amilləri və onun re-

sursları. M.Porterə görə milli iqtisadiyyatın rəqabət qabiliy-

yəti 4 amillə müəyyən olunur: istehsal amilləri, investisiya-

lar, yeniliklər və sərvət. 
Bununla bağlı milli iqtisadiyyatın rəqabət qabiliyyətinin 

inkişafı bu mərhələlərdən keçməklə formalaşır: 

1-3-cü mərhələlərdə milli iqtisadiyyatın rəqabət qabiliy-

yətinin inkişafı baş verir və onların hər biri əhalinin həyat 

səviyyəsinin artması ilə müşayiət olunur. Axırıncı mərhələdə 

artımın tədricən azalması və tənəzzülü baş verir. İstehsal 

amilləri əsasında rəqabət qabiliyyətinin inkişafının və rəqa-

bət üstünlüyünün əldə edilməsi ölkənin resurslara (təbii, 
əmək, kapital və s.) malik olma və onlardan səmərəli istifadə 

dərəcəsindən asılıdır. Ancaq, resursları rəqabət qabiliyyəti-

nin yeganə mənbəyi kimi qəbul etmək olmaz. Resursları ki-

fayət qədər olmayan Yaponiyanın rəqabət qabiliyyətli inki-

şafı buna misal ola bilər. İnvestisiyalara əsaslanan rəqabət 

qabiliyyəti mərhələsini çox vaxt texnoloji inkişaf mərhələsi 

də adlandırırlar. Bu halda milli iqtisadiyyatın texnoloji 
üstünlüyü milli firmaların müasir, səmərəli avadanlığa, tex-

nologiyaya, intensiv kapital qoyuluşlarının həyata keçirilmə-

sinə əsaslanır. Bu investisiyalarla yanaşı, lisenziyaların satın 

alınması, müştərək müəssisələrin yaradılması və rəqabət qa-

biliyyətinin artması, həcminin qabaqcıl amillərin yaradılma-

sına və müasir infrastrukturların inkişafına səbəb olur. 

Texnoloji üstünlük-bilik ehtiyatı, texnoloji ehtiyat, in-

vestisiya və s. məcmusudur. Ölkə iqtisadiyyatı sənayesinin 
strukturunun üstünlüyü ETT-nin tələblərinə cavab verən 

mütərəqqi strukturun mövcudluğu ilə əlaqədardır. 

Müasir dövrdə texnoloji üstünlük və rəqabət qabiliyyəti-

nin əsas amilləri aşağıdakılardır: 

- yeni, yüksək texnologiyaya və insan kapitalına investisi-

ya qoyuluşu; 

- yeniliklərin, innovasiyaların yaradılması və şirkətlərin 

texnoloji inkişafı üçün əlverişli iqtisadi mühitin mövcudlu-

ğu; 

- milli maraqların qorunması şərtilə beynəlxalq ticarətin 
açıq sisteminin yaradılması. 

Yeniliklər əsasında iqtisadiyyat və həmçinin sənayenin 

rəqabət üstünlüyünün əldə edilməsi rəqabətin yuxarıda qeyd 

edilən tərkib ünsürlərinin geniş miqyasda mövcudluğuna 

əsaslanır və bu müxtəlif inkişaf səviyyəsinə malik ölkələrdə 

baş verə bilər. Beləliklə, beynəlxalq rəqabətdə üstünlük 

ölkədə mövcud amillərin səviyyəsindən daha çox, onlardan 

daha məhsuldar istifadədən asılıdır. 

Beynəlxalq rəqabətin subyektləri və onların müasir 

strategiyası. Müasir dövrdə beynəlxalq rəqabətin əsas sub-

yektləri eyni zamanda beynəlxalq səviyyədə bir çox sahə və 

əmtəə bazarlarında rəqabət aparan, nəhəng və çoxsahəli tə-

sərrüfat komplekslərinə çevrilmiş TMK-lardır. Artıq məlum-

dur ki, rəqabətin iqtisadi əsasını istehsal sferasında yaranan 

münasibətlər təşkil edir. Burada rəqabət aparan tərəflərin 
əsas səyləri və məqsədləri və strategiyası beynəlxalq rəqabət 

qabiliyyətinin yüksəldilməsinin aşağıda qeyd edilən əsas is-

tiqamətlərinə yönəldilir: 

1. Əmək məhsuldarlığını yüksəltmək hesabına dünya ba-

zarının ehtiyaclarına və son istehlakçıların tələblərinə cavab 

verən rəqabətqabiliyyətli məhsul istehsal edilməsi; 

2. Milli bazarların tələb və xüsusiyyətlərini nəzərə almaq-

la beynəlxalq səviyyədə fəaliyyətin təşkili; 
3. Yeni məhsul hazırlanması və ya mövcud məhsulun tək-

milləşdirilməsi zamanı ETT-nin son nailiyyətlərindən və in-

novasiyalardan istifadə etməklə faktiki olaraq bu məhsulun 

yeni məhsul qismində buraxılışı; 

4. Məhsul buraxılışına qədər iri həcmli istehlakçılarla-alı-

cılarla qiymətlərin razılaşdırılması və hər bir konkret bazar-

da satış şərtləri nəzərə alınmaqla yeni məhsulların qiymətlə-

rinin müəyyən edilməsi və s.; 

Beynəlxalq rəqabətdə əsas iki iqtisadi münasibətlər növü 

qarşılıqlı şəkildə özünü göstərir: 
a) oliqopoliya çərçivəsində qiymət uğrunda rəqabət və 

qarşılıqlı təsir, razılaşma və bazarda fəaliyyətlərin əlaqələn-

dirilməsinə, uzlaşdırılmasına çalışmaq; 

b) autsayderlər əleyhinə onları məhv etmək səviyyəsinə 

qədər rəqabət mübarizəsi aparmaq. 

Firmaların, milli iqtisadiyyatın rəqabət üstünlüyü yeni şə-

rait və tələblər nəzərə alınmaqla yaradılır, inkişaf etdirilir və 

qorunub saxlanılır. 
 

YOXLAMA SUALLARI 

 

1. Beynəlxalq ticarətin yaranması, göstəriciləri və klassik 

nəzəri əsasları. 

2. Beynəlxalq ticarətin müasir və alternativ nəzəriyyələri. 

3. Beynəlxalq ticarətin üstünlükləri və şərtləri. 
4. Beynəlxalq ticarətdən əldə edilən faydalar. 

5. Beynəlxalq ticarətdə texnoloji üstünluklərin rolu. 

6. Beynəlxalq rəqabət qabiliyyəti amilləri, subyektləti və 

onların müasir strategiyası. 

7. Beynəlxalq rəqabətin parametrləri. 

III FƏSİL 

BEYNƏLXALQ TİCARƏT ƏMƏLİYYATLARI, 

SÖVDƏLƏŞMƏLƏRİ, BEYNƏLXALQ TİCARƏT 

SİYASƏTİ VƏ ONUN TƏNZİMLƏNMƏSİ 

 

3.1. Beynəlxalq ticarət əməliyyatları və xarici ticarət 

sövdələşmələri 

 

3.1.1. Beynəlxalq ticarətin dinamikası, strukturu və onun 

müasir mərhələdəki xüsusiyyətləri 

 

Beynəlxalq ticarətin dinamikası və strukturu. Beynəl-

xalq ticarət (BT) beynəlxalq iqtisadiyyatın, BİM-in ən inki-

şaf etmiş və ənənəvi formasıdır. O, çox qədim dövrdən, milli 

dövlətlərin meydana gəlməsi ilə eyni zamanda və hətta, on-

lardan əvvəl yaranmışdır. Bazar münasibətlərinin meydana 
gəlməsi beynəlxalq ticarətin inkişafına çox böyük təkan ver-

mişdir. Bu inkişafa ETT də böyük təsir göstərmişdir. BT-nin 

dinamik inkişafında KBH az rol oynamamışdır. Müasir BT-

də elektron ticarəti böyük əhəmiyyət kəsb etməkdədir. Elekt-

ron ticarətin əsasında əmtəə və xidmətlərin reallaşdırılması, 

maliyyə ehtiyatlarının köçürülməsi üzrə sövdələşmələrin hə-

yata keçirilməsi üçün müasir kompüter sistemlərinin imkan-
larından geniş istifadə durur. 

BT-nin həcm və strukturu maddi istehsalın vəziyyəti, 

onun texniki bazası, BƏB-in inkişaf dərəcəsi ilə müəyyən 

edilir. BT-nin güclü inkişafı ölkələr arasında sənaye-kapita-

list münasibətlərinin yarandığı dövrdən başlanır. Buna həm-

çinin böyük coğrafi kəşflər, müstəmləkə siyasəti də böyük 

təsir göstərmişdir. 

Son dövrlərdə BT-nin strukturunda böyük dəyişikliklər 
baş vermişdir. Belə ki, bu istiqamətdə hazır məhsul ixracının 

xüsusi çəkisi artmış (50 % - dən çox), xüsusilə elmtutumlu 

məhsul ixracı isə daha çox diqqət mərkəzindədir. BT-də 

elektron ticarətilə yanaşı, qabaqcıl inkişaf texnologiyaların 

ticarəti xüsusi əhəmiyyət kəsb etməkdədir. Qeyd edilən əmə-

liyyatlara nisbətən kənd təsərrüfatı, ərzaq məhsullarının, xalq 

istehlakı mallarının BT-nin həcmi son dövrlərdə nibətən 

azalmışdır. BT-nin struktur və dinamikasında adətən milli is-

tehsalın inkişafını xarakterizə edən proseslər əks olunur. Bu 

proseslərin özləri də BT-də alıcı və satıcıların, vasitəçilərin, 
ümumiyyətlə dünya bazarı agentlərinin qarşılıqlı əlaqələrinin 

mürəkkəbliyini və qarşıdurmasını göstərir. 

Beynəlxalq ticarətin müasir mərhələdəki xüsusiyyətlə-

ri. BT-nin müasir mərhələsi üçün onun dinamikasını xarak-

terizə edən aşağıdakı xüsusiyyət və ənənələr mövcuddur: 

1. II dünya müharibəsindən sonrakı dövrdə BT-nin həc-

minin kəskin surətdə artması; 

2. BT-nin inkişafında istehsal amillərinin həlledici əhə-
miyyəti; 

3. Ölkələrin ümumi təsərrüfat inkişaf tipilə müqayisədə 

xarici ticarət sferasının artımının üstünlük təşkil etməsi; 

4. Əmtəə və xidmətlərin idxal və ixracında İEÖ-nin aşkar 

üstünlüyü; 

5. İnteqrasiya birliyinə daxil olan ölkələrin xarici ticarəti-

nin aktiv genişləndirilməsi imkanının yaranması; 
6. Dünyanın ayrı-ayrı ölkələrinin xarici ticarətinin qeyri-

bərabər inkişafı; 

7. Dünya ticarətində İEÖ-nin xüsusi çəkisinin artması; 

8. Xarici ticarət kanallarına daxil olan əmtəə nomenklatu-

rasının, çeşidlərinin getdikcə genişlənməsi; 

9. Xarici ticarətdə emaledici sənayenin məhsullarının 

xüsusi çəkisinin artması və xammal məhsullarının payının 

isə əksinə azalması; 
10. Sənaye məhsullarının ixracında sənaye ölkələrinin aş-

kar üstünlüyü; 



90 

11. Dünya ixracının ümumi dəyərində xammal, mineral 

yanacaq və ərzaq məhsullarının xüsusi çəkisinin azalması; 

12. BT-də TMK-nın əsas subyekt kimi çıxış etməsi; 

13. BT-də liberallaşdırma və proteksionizmin əks mübari-

zəsi prinsipinin mövcudluğu; 

14. Qarşılıqlı ticarətin inkişafı (barter, klirinq və s.). 

 

3.1.2. Beynəlxalq ticarətin inkişaf qanunauyğunluqları, 

beynəlxalq ticarət əməliyyatları və onların növləri 

 

Beynəlxalq ticarətin inkişaf qanunauyğunluqları. BT 

həmişə ona görə inkişaf edir ki, bu ticarətdə inkişaf edən 

ölkələr ondan fayda götürürlər. Xarici ticarətdən meydana 

çıxan mənfəətin səbəblərini xarici ticarət nəzəriyyələri ətraflı 

izah edir. Bütün bunlar və xarici ticarət axınlarının istiqa-

mətləri BT-nin aşağıda qeyd edilən inkişaf qanunauyğunluq-
ları ilə müəyyən olunur: 

1. İstehsal amillərinin ixtisaslaşması; 

2. İstehlakın quruluşu və tələb meyarı; 

3. Beynəlxalq ticarətdə idxalın ixtisarı ixracın ixtisarına 

bərabərdir və bu aşağıdakılara əsaslanır: 

- ixrac istehsalında idxal olunan məhsul istifadə olunur; 

- daxili bazarlarda xaricilər tərəfindən satışın azaldılması 
onların yerli məhsulları almaq imkanını azaldır; 

- idxalın dəyərinin azalması nəticəsində ixracın da ixtisarı 

valyuta məzənnələrinin fəaliyyəti nəticəsində baş verir. 

4. Xarici ticarət və məşğulluğun əlaqəsi; 

5. Texnologiyaların, ETT-nin əsas istehsal amili olması 

və s. 

Beynəlxalq ticarət əməliyyatları və onların növləri. 
Məlum olduğu kimi, dünya təsərrüfatında iqtisadi münasi-
bətlərin əsasını BT təşkil edir, onun inkişafının material ba-

zasını isə BƏB yaradır. BT əməliyyatları sistemində müxtə-

lif ölkələrin əmtəə istehsalçılarının alqı-satqı proseslərində 

və xidmətlər göstərilməsində meydana çıxan qarşılıqlı 

münasibətləri dünya bazarının yaranmasına səbəb olmuşdur. 

Dünya bazarları vasitəsilə həyata keçirilən BT əməliyyatları 

mahiyyətinə görə 2 qrupa ayrılır: əsas və əlavə. Əsas əmə-

liyyatlara bilavasitə həmin əməliyyatların iştirakçıları, yəni 

müxtəlif ölkələrin kontragentləri arasında qarşılıqlı ödəniş 

şərtilə ticarət əməliyyatlarının həyata keçirilməsi, əlavə 

əməliyyatlara isə əmtəələrin (yüklərin) satıcıdan alıcıya çat-

dırılması ilə bağlı olan ticarət əməliyyatları aiddir. 

Əsas beynəlxalq ticarət əməliyyatları aşağıdakılardır: 

1. Malların alqı–satqısı üzrə ticarət əməliyyatları (idxal və 

ixrac əməliyyatları). 

2. Patent, lisenziya, nou-hau formasında olan elmi – tex-

niki biliklərin mübadiləsi üzrə ticarət əməliyyatları 

3. Beynəlxalq icarə əməliyyatları. 
4. Xidmətlər və məsləhətlər üzrə BT əməliyyatları. 

Əlavə beynəlxalq ticarət əməliyyatları beynəlxalq mal 

dövriyyəsini təmin edir və onlara aiddir: 

1. Beynəlxalq yüklərin daşınması əməliyyatları; 

2. Nəqliyya-ekspeditor əməliyyatları; 

3.Beynəlxalq yük daşınması prosesində malların qorun-

ması üzrə əməliyyatlar; 
4. Yüklərin sığortalanması əməliyyatları; 

5. Beynəlxalq hesablaşmaların aparılması üzrə əməliyyat-

lar. 

Xarici ticarət əməliyyatlarında aşağıdakı növ sənədlərdən 

istifadə olunur: 

1. Əmtəəni müşayiət edən sənədlərə aiddir: 

a) qablaşdırma vərəqi; 

b) hesab-faktura ; 
c) yükləmə spesifikasiyası; 

d) sertifikat və s. 

2. Xarici ticarətin alqı-satqı müqaviləsi. 

3. Hesablaşma-ödəniş sənədlərinə aiddir: 

a) akkreditiv ərizəsi; 

b) veksel və çeklərin nümunələri; 

c) poçt ödəniş sənədləri; 

ç) müxabir hesab üzrə ödəniş tapşırığı və s. 

 

3.1.3. Xarici ticarət əməliyyatlarının şərtləri və alqı-satqı 

əməliyyatlarının xarici ticarət sövdələşmələri 

 

Xarici ticarət əməliyyatlarının şərtləri. Milli bazarlar-

dakı şərtlərlə müqayisədə BT-nin həyata keçirilməsi şərtləri-

nin aşağıdakı xarakterik xüsusiyyətləri vardır: 

1. Daxili bazara nisbətən beynəlxalq bazarlarda rəqabət 

mübarizəsi çox kəskin xarakter daşıyır. Bunun əsas səbəbi 

belə bazarlarda öz dövlətlərinin köməyinə arxalanan iri bey-
nəlxalq kompaniyaların iştirakıdır. 

2. BT-nin həyata keçirildiyi dünya bazarı çox mürəkkəb 

struktura malikdir. 

3. BT şərtləri üçün dünya qiymətləri mövcuddur. 

4. BT-də inhisar siyasətinin yüksək səviyyəsi mövcuddur. 

BT-də ölkənin iştirakı onun iqtisadi vəziyyəti, sahəsinin 

coğrafi mövqeyi, əhalisinin sayı, təbii resurslarının dərəcəsi, 
daxili bazarın tutumu, iqtisadi siyasəti və s. ilə şərtləndirilir. 

BT əməliyyatları çox vaxt onun hansı valyutada və hansı 

şərtlərlə həyata keçirilməsindən çox asılıdır. Ona görə də xa-

rici ticarət kontragentlərinin valyuta-maliyyə şərtləri böyük 

əhəmiyyət kəsb edir.  

Bu şərtlərə aşağıdakılar aiddir: 

1. Xarici ticarət hesablaşmalarının prinsip və formaları; 

2. Ticarət və ödəniş valyutalarının seçılməsi və razılaşdı-
rılması; 

3. Valyuta itkilərindən mümkün ola bilən risklərin sığor-

talanması sistemi; 

4. Ödənişlərin vaxtında həyata keçırilə bilməsindən olan 

zəmanətlər və s. 

Xarici ticarət əməliyyatlarının valyuta, maliyyə şərtləri 

əməliyyatların əsas məzmunu ilə, daha doğrusu göndərilən 

məhsulun çeşidləri, göndərilmə müddəti və s. ilə çox sıx 

bağlıdır. Buna görə də ödənişi həyata keçirilən valyutanın 

seçilməsinin əsaslandırılması böyük əhəmiyyət kəsb edir. 
Bununla bağlı xarici ticarət kontraklarında ödəniş valyutası-

nın seçilməsi zamanı dünya bazarlarında valyuta məzənnələ-

rinin vəziyyətini nəzərdən qaçırmaq olmaz. 

Alqı-satqı əməliyyatlarının xarici ticarət sövdələşmələ-

ri. Bildiyimiz kimi, bazar şəraitində xarici-iqtisadi əməliyyat-

larına müxtəlif vətəndaşlığa malik subyektlər olan tərəflər 

arasında bu və ya digər suallar üzrə kommersiya əməliyyatları 

aiddir. Alqı-saqtı əməliyyatlarının xarici ticarət sövdələşmələ-
ri dedikdə ticarətdə müxtəlif xarici ölkələrin fiziki və hüquqi 

şəxslərinin əmtəə və xidmətlərin alqı-satqısı zamanı vətəndaş-

lıq hüquq və öhdəliklərin yaradılmasına, dəyişdirilməsinə və 

ya ləğv edilməsinə yönəldilmiş fəaliyyət başa düşülür. 

Ölkə daxilində belə sövdələşmələrin tənzimlənməsi milli 

qanunvericiliklə həyata keçirilir. Xarici ticarət sövdələşmələ-

ri ölkədaxili sövdələşmələrdən təkcə maliyyə və iqtisadi 
şərtləri ilə deyil, həmçinin hüquqi tənzimlənməsi ilə də fərq-

lənir. Bu zaman hüquqi rejim təkcə ölkənin daxili qaydala-

rından deyil, eyni zamanda beynəlxalq hüquq öhdəliklərinin 

nəzərə alınmasından yaranan normaların məcmusundan for-

malaşır. Bütün bu normalar ölkələrarası beynəlxalq sazişlər-

də, konvensiyalarda və digər iqtisadi əməkdaşlıqda razılaşdı-

rılır. Bu konvensiyalar içərisində keçən əsrin 80-ci illərində 

ildə Vyana Konvensiyası adı ilə məhşur olan «Əmtəələrin 
alqı-satqısının beynəlxalq müqavilələri haqqında BMT-nin 

konvensiyası» xüsusi yer tutur. 50-dən çox ölkə bu konven-

siyaya qoşulub və xarici-ticarət sövdələşmələrində idxalçı və 

icraçı ölkələr bu konvensiyanın şərtlərinə əməl etməyə borc-

ludurlar. Vyana Konvensiyası xarici ticarət sövdələşmələrin 

rəsmiləşdirilməsi, razılaşdırılması, hazırlanması və yerinə 

yetirilməsi ilə bağlı olan bütün qaydaları aydınlaşdırır. Bu 

zaman alqı-satqı müqaviləsinin, yəni kontraktın bağlanması 

haqqında təklifin forması və ona qoyulan tələblər (oferta) və 

bu təklifin qüvvəyə minməsi şərti dəqiq müəyyənləşdirilir. 
Burada həmçinin tərəfdaşın bu təklifi qəbuletmə qaydaları 

(aksept razılaşması) da təsvir olunur. Bu ilkin hazırlıq mər-

hələsindən sonra xarici ticarət alqı-satqı kontraktı bu və ya 

digər formada bağlanılır (şifahi, yazılı və s.).  

 

3.1.4. Kontraktın məzmunu və rəsmiləşdirilməsi  

qaydaları 

 
Xarici ticarət kontraktı müxtəlif vətəndaşlığa məxsus sub-

yektlər (tərəflər) arasındakı kommersiya münasibətlərini ya-

zılı formada qeydə alan bir müqavilə formasıdır. Kontraktda 

tərəflərin (partnyorların) hüquq və öhdəlikləri, müqavilə 

şərtləri, onların yerinə yetirilməsi qaydaları, məsuliyyəti və 

s. müəyyənləşdirilir. 

Xarici tiacət kontraktları əsasən aşağıdakı bölmələrdən 
ibarət olur: 

- Kontraktı bağlayan tərəflər haqqında məlumatlar (dəqiq 

adlar və rekvizitləri); 

- Müqavilənin predmeti; 

- Ümumi dəyər və qiyməti; 

- Yolasalma müddəti, ödəniş şərti və satış zəmanəti; 

- Qablaşdırma; 

- Cərimə sanksiyaları; 
- Sığortalanma şərtləri; 

- Əvvəlcədən müəyyən edilməsi mümkün olmayan hadi-

sələrin razılaşdırılması (fors major, arbitraj); 

- Konvensiya cərimələri; 

- Texniki sənədlər; 

- Yoxlanma və sınaqlar; 

- İxrac lisenziyaları; 

- Digər və xüsusi şərtlər. 

Xarici ticarətdə alqı-satqı kontraktı aşağıdakı funksi-

yaları yerinə yetirir: 
1. Tərəflər arasındakı münasibətləri, öhdəlikləri qanuni 

surətdə, hüquqi cəhətdən əsaslandırır; 

2. Tərəflərin-partnyorların fəaliyyətinin həyata keçirilmə-

si üsullarını, ardıcıllığını və qaydaları müəyyən edir; 

3. Tərəflərin öhdəliklərin yerinə yetirilməsinin təmini 

üzrə tədbirləri nəzərə alır. 

Kontraktların yerinə yetirilməsi prosesi aşağıdakı 4 mər-

hələni əhatə edir: 
a) müəyyən əmtəəni almaq və ya satmaq istəyən tərəf 

(kompaniya, sahibkar, təşkilat) sorğu vasitəsilə tərəfdaş axta-

rır;  

b) həmin bu tərəf sorğuya maraqlı olan digər tərəfdən tək-

lif alır və onu işləyir; 

v) idxalçı tərəf sifarişi müəyyən edir və tərəfdaşlar alqı-

satqı kontraktını imzalayırlar; 
q) ixracatçı tərəf əmtəələri göndərir, onun tərəfdaşı isə bu 

sövdələşmə üzrə hesablaşmanı həyata keçirir.  

Kontrakt ənənəvi əmtəələr və həmçinin az və orta tərəf-

daşlar üçün sadələşmiş formada yerinə yetirilir. 

 

3.1.5. Kontraktın baza şərtləri. İncoterms 2020 

 

Əmtəələrin alqı-satqısı üzrə xarici ticarət əməliyyatlarının 

səmərəli və normal həyata keçrilməsi üçün vahid formalı 

qayda və hazırlaşmaların işlənməsi, tətbiqi və vahid formada 

əsas xarici ticarət terminlərin qəbulu böyük əhəmiyyət kəsb 

edir. 

Bütün bu məsələlər kontraktın baza şərtlərini özündə əks 

etdirən «İncoterms» vasitəsilə həyata keçirilir. Beləliklə, 

kontraktın baza şərtləri kontraktın əsas qaydalarının bütün 

kompleksini, idxal və ixracının öhdəliklərini əhatə edir. Bu 

baza şərtləri kontraktda kimin yüklərin saxlanması, boşaldıl-

ması, nəqli və s. zamanı məsuliyyət daşıdığını və xərcləri 

ödədiyini, həmçinin sövdələşmədə mümkün riskləri müəy-

yən edir və göstərilən xərclər ümumi halda əmtəələrin dəyə-

rinin təxminən 40-50%-ni təşkil edir. Bu zaman adətən 

«franklaşdırma»-«alıcı yola salınma məntəqəsinə qədər xərc-

lərdən azaddır» anlayışından geniş istifadə olunur. Baza şərt-

lərində göstərilən xərclərin növləri çox müxtəlifdir: 

- müəssisədən, kompaniyadan və s. malların yüklənməsi, 

qablaşdırılması, markirovka xərcləri; 

- yüklərin çatdırılması, ölkədaxili nəqliyyat xərcləri; 

- yüklərin beynəlxalq nəqliyyat xərcləri; 

- sığorta yüklərin yola salınma məntəqəsində saxlanma 

xərcləri; 

- gömrük və yüklərin alıcının anbarına çatdırılması şərtlə-

ri və s. 

Dünya ticarətində əmtəələrin alqı-satqı üzrə xarici ticarət 

əməliyyatlarının normal və səmərəli həyata keçirilməsi üçün 

vahid formalı qayda və normaların işlənməsi, tətbiqi və 

bütün bunlarla bağlı standart formada əsas xarici ticarət ter-

minlərinin qəbulu böyük əhəmiyyət kəsb edir. Bu zərurətin 

həm də dünya qiymətlər sistemində də böyük rolu vardır. 

Çünki malgöndərmənin dünya üzrə qəbul edilmiş vahid prin-

sipləri eyni zamanda əmtəələrin dünya qiymətlərinin forma-

laşmasına təsir edən xərclərin düzgün və hamı tərəfindən qə-

bul edilən qaydalar üzrə hesablanmasına əlverişli şərait yara-

dır. Bütün bu məsələlər alqı-satqı kontraktının baza şərtlərini 

özündə əks etdirən İncoterms vasitəsilə həyata keçirilir. Baza 

şərtlərinin beynəlxalq təcrübə ilə dəqiqləşdirilməsi ilk dəfə 

olaraq xarici ticarətdə tətbiq edilən kommersiya terminləri-

nin razılaşdırılmış şəkildə izahını nəzərdə tutan İncoterms 

(İnternational Commercial Terms) Beynəlxalq Ticarət Pa-

latası tərəfindən 1936-cı ildə işlənmişdir. Həmin vaxtdan bə-

ri dövrü olaraq dünya kommersiya təcrübəsində məntiqi pro-

seslərin dəyişməsi ilə əlaqədar mütəmadi olaraq dəyişdiril-

mişdir. Hal-hazırda 2029-cu ilə qədər tətbiqi nəzərdə tutulan 

yeni İncoterms 2020-ci ilin yanvarın 1-dən qüvvəyə min-

mişdir. 

Beləliklə, İncoterms-alıcı və satıcı arasındakı yüklərin 

daşınması ilə bağlı risklərə olan məsuliyyətin müəyyən edil-

məsi üçün xarici iqtisadi fəaliyyətin iştirakçıları tərəfindən 

qəbul edilən beynəlxalq qaydalardır. 

Beləliklə, kontraktın baza şərtləri-kontraktın əsas qay-

dalarının bütün kompleksini, idxal və ixrac öhdəliklərini 

əhatə edir. Bu baza şərtləri kontraktda yüklərin saxlanılması, 

boşaldılması, nəqli və s. zamanı tərəflərdən kimin məsuliy-

yət daşıdığını və hansı xərcləri ödədiyini, həmçinin sövdə-

ləşmədə mümkün riskləri müəyyən edir. Göstərilən xərclər 

ümumi halda əmtəələrin dəyərinin təxminən 40-50%-ini təş-

kil edə bilər. Bu da əmtəənin qiymətinə təsir edən əsas amil-

lərdən biri hesab olunur. İncoterms 2020-beynəlxalq təcrü-

bədə tətbiq olunan və alqı-satqı kontraktı üzrə tərəflərin 

hüquq və öhdəliklərini, satıcıdan alıcıya əmtəənin çatdırıl-

masının məsuliyyətini (əmtəənin göndərilmə şərtlərinə uy-

ğun) müəyyən edən 11 beynəlxalq qaydadan ibarətdir və hər 

belə qayda göndərilmə şərtini bildirən üç böyük ingilis hərf-

ləri ilə işarə olunur. 

İncoterms 2020-nin tətbiqilə bağlı yeni qaydalar. İnco-

terms-in ilk versiyasının qəbul edildiyi 1936-cı ildən bəri ti-

carət şərtlərinin və əmtəələrin çatdırılması üsullarının sayı-

nın artması ilə əlaqədar İncoterms-in də qaydaları dəyişmiş-

dir və 1953, 1967, 1976, 1980-ci ildən sonra isə hər 10 ildən 

bir yenilənmə həyata keçirilmişdir. İncoterms-in son versiya-

ları 1990, 2000, və 2010-cu ildə qəbul edilmişdir. İncoterms 

2020, 2010-cu ildə qəbul edilmiş versiyanın yenilənmiş vari-

antıdır. Bu versiya daha da sadələşdirilmiş, artıq baza şərtləri 

ləğv edilmişdir. Bütün dünya üzrə idxalçı və ixracatçı üçün 

malgöndərmənin şərtləri daha da dəqiqləşdirilmişdir. İnco-

terms 2020-nin İncoterms 2010-dan əsas fərqləri aşağıdakı-

lardır: 

- DAT şərti DPU ilə əvəz olunub, göndəriş təkcə terminal 

ilə məhdudlaşdırılmayıb. 

- FCA, CİF, CİP şərtlərində də bir sıra yeniliklər əlavə 

edilmişdir. 

- A9/B9 bölməsində xərclərin siyahısı göstərilir. 

- Təhlükəsizlik məsələlərinə böyük diqqət verilir və.s. 

İncoterms 2020-də mal göndərmənin 11 termini şərti ola-

raq 4 qrupa bölünmüşdür: 

1) E qrupu (özüdaşıma)-EXW 

2) F qrupu (daşınmanı alıcı ödəyir)-FCA 

3) C qrupu (daşınmanı satıcı ödəyir)-CPT, CİP, CFR, CİF. 

4) D qrupu (çatdırılma)-DAP, DPU, DDP. 

Bu təsnifləşdirmənin əsasını 2 prinsip təşkil edir: göndəri-

lən əmtəənin daşınmasına görə tərəflərin öhdəlikləri və mini-

mumdan maksimuma qədər satıcının öhdəliklərinin artması. 

İncoterms 2020-nin qaydalar cədvəli. İncoterms 2020-

də konstruktiv olaraq özündən əvvəlki (2010) versiya kimi 

11 göndərmə şərti, yəni EXW (Ex-Works)-dən DDP (Deli-

vered Duty Paid)-yə qədər olan şərtlər nəqliyyat növündən 

asılı olaraq 2 kateqoriyaya ayrılır: 

I qayda-Incoterms 2020- is-

tənilən nəqliyyat növü üçün. 

II qayda-Incoterms 2020- 

dəniz və daxili su nəqliy-

yatı üçün. 

EXW-Ex Works/Franko za-

vod 

 

FCA-Free Carrier/Franko da-

şıyıcı  

 

CPT-CarriagePaid to/Daşın-
ma...qədər ödənilib  

FAS-Free Alongside 
Ship/Gəmi göyərtəsi boyun-

ca sərbəst  

CİP-Carriage and Unsurance 

Paid to/Daşınma və sığor-
ta...qədər ödənilib 

FOB-Free Onboard/Göyər-

tədə sərbəst 

DPU-Delivered Named Place 

Unloaded/Boşaldılma yerinə-

dək göndərilmə  

CFR-Cost and Freight/Də-

yər və fraxt 

DAP-Delivered at Place/Təyi-

nat yerindən göndəriş 

CİF-Cost İnsurance and 

Freight/Dəyər, sığorta və 

fraxt 

DDP-Delivered Duty Pa-

id/Gömrük ödənişi ilə göndəriş 

 

  

E qrupu-EXW şərtilə göndərişdə satıcı malları yalnız öz 

binasından alıcıya təhvil verir. 

F qrupu-FCA, FAS və FOB şərtlərində satıcı alıcı tərə-

findən qeyd edilmiş daşıyıcıya əmtəəni təhvil verir. 

C qrupu-CFR, CİF, CPT və CİP şərtlərində satıcı itgiləri-
nə, əmtəənin ziyana uğraması və ya müəyyən hadisələrə 

görə zərərlər üçün heç bir məsuliyyət daşımadan daşınma 

müqaviləsini bağlamağa borcludur. 

D qrupu-DAP, DPU və DDP şərtlərində satıcı əmtəənin 

təyinat məntəqəsinə qədər bütün xərclər və risklərə görə ca-

vabdehlik daşıyır. 

3.1.6. Dünya bazarlarında əmtəə və xidmətlərin  

reallaşdırılması formalarının seçilməsi,  

ticarət vasitəçiləri 

 

Dünya bazarları məhdud xarakterli olduğu üçün BİM işti-

rakçıları olan müəssisə və firmalar xarici bazarlarda öz məh-

sullarının reallaşmasının variantlarının seçilməsinin həmişə 

təxminləşdirilməsinə çalışır. Bu reallaşma formalarının se-
çilməsi bir çox amillərdən-firmanın özündən, onun istehsalı-

nın miqyasından, məhsulun xarakteri, keyfiyyətindən, onun 

BƏB-də iştirak dərəcəsindən, regional bazarlardan və s. ası-

lıdır. 

Əmtəə və xidmətlərin dünya bazarlarında reallaşma for-

maları 2 böyük qrupa ayrılır: 

1. İstehsal kompleksləri və müəssisələrin özlərinin tətbiq 

etdiyi formalar; 
2. Ticarət kompaniyaları və digər aralıq təşkilatlarının tət-

biq etdikləri formalar.  

Kiçik və orta müəssisədə bunu həyata keçirmək üçün 

(xalq təsərrüfatı kontraktları, gömrük, kredit və başqa sənəd-

ləri rəsmiləşdirməsi üçün) bir-iki əməkdaşın olması kifayət 

edir. Böyük kompaniyalarda isə bunu xüsusi-xarici ticarət 

aparatı həyata keçirir. Firmalar, xaricdə əmtəələri reallaşdı-
rarkən müxtəlif monopol birliklər yaradırlar. Onların xarici 

iqtisadi fəaliyyəti müxtəlif formalarda həyata keçirilir ki, on-

lar aşağıdakılardır: 

1. Kartel razılaşmaları - firmanın ixrac, idxal karteli ola 

bilər. Beynəlxalq satış kartelləri də fəaliyyət göstərir (OPEC 

qrupu). 

2. Sindikatlar; 

3. Satış assosiasiyaları, trestləri, konsernlər; 
4. İxrac kompaniyaları. 

Xaricdə əmtəələrin reallaşdırılması üçün firmalar təkcə öz 

satış birliklərindən başqa, ticarət vasitəçilərindən də istifadə 

edirlər. Onların içərisində ən geniş yayılanlar aşağıdakılar-

dır: 

1. Məhdud əmtəə nomenklaturalı xüsusi ticarət kompani-

yaları; 

2. Universal, çox əmtəəli satış-ticarət kompaniyaları. 

Ticarət vasitəçiləri arasında satış-ticarət evləri də geniş 

yayılmışdır. Onlar böyük partiyalarla əmtəələri alır və yeni-
dən reallaşdırır, eyni zamanda lizinq əməliyyatları həyata ke-

çirir, kreditlər verir, xarici firmalarla məsləhət verir və digər 

əməliyyatlar reallaşdırılır. Yuxarıda gostərilənlərdən başqa 

ticarət vasitəçiləri, sadə vasitəçilər, satış firmaları, ayrı-ayrı 

müəssisələr (broker və broker kontorları), vəkalətlənmiş in-

sanlar, komissionlar, konsiqnatorlar, distribyutorlar, ticarət 

agentləri və vasitəçiləri rolunda çıxış edə bilərlər. 

 

3.2. Beynəlxalq ticarət siyasəti və onun tənzimlənməsi 

 

3.2.1. Xarici ticarət siyasəti və onun əsas formaları,  

ticarət ziddiyyətləri 

 

Xarici ticarət siyasətilə bağlı tariflərin iqtisadi mahiyyəti-

ni bilmək məqsədlidir. Tariflər ölkənin təhlükəsizliyinin, 
beynəlxalq nailiyyətlərin, onun mədəniyyət və ənənələrinin, 

yeni sahələrin müdafiəsi, ölkə iqtisadiyyatının stimullaşdır-

ma vasitəsi və büdcə gəlirinin mənbəyidir. 

Ümumiyyətlə, xarici iqtisadi siyasət (XİS) dedikdə 

dövlətin beynəlxalq ticarət iqtisadi əlaqələr sistemi sahəsin-

də qarşıya qoyduğu məqsədlərin həyata keçirilməsinə yönəl-

dilmiş hökumət fəaliyyətinin məcmusu nəzərdə tutulur. 

Geniş mənada XİS dedikdə, xarici ticarət və istehsal amil-
ləri axınının istiqaməti, tərkibi və həcminə təsir göstərmək 

üçün hökumətin hər növ fəaliyyətinin məcmusu başa 

düşülür. XİS həyata keçirilən ümumi iqtisadi siyasətin tərkib 

hissəsidir və ölkədəki bütün iqtisadi fəaliyyətlə (milli pul, 

maliyyə siyasəti, məşğulluq və s.) sıx bağlıdır. 

XİS aşağıdakı əsas istiqamətlərdə həyata keçirilir: 

1. Xarici ticarət siyasəti; 

2. Ödəniş balansı siyasəti; 

3. Xarici investisiya siyasəti; 

4. Xarici yardım siyasəti; 
5. Beynəlxalq təşkilatlarla əməkdaşlıq siyasəti. 

Xarici ticarət siyasəti (XTS) XİS-in aparıcı sahələrindən 

biri olmaqla ölkənin xarici ticarətinin nizamlanmasına yönəl-

dilmiş tədbirlər sisteminin məcmusudur və geniş mənada 

maliyyə mənbələri yaradılması və istifadə olunmasına xid-

mət edir. 

Beynəlxalq ticarətdə ziddiyyətlərin yaranması səbəbləri 

və xüsusiyyətləri XTS-nin əsas formaları ilə sıx bağlıdır. Be-
ləliklə, XTS-nin əsas formaları aşağıdakılardır: 

1. Azad ticarət-ticarətin liberallaşması; 

2. Proteksionizm. 

Müasir beynəlxalq ticarətdə gedən proseslər göstərir ki, 

liberallaşma onun əsas ənənəsi olmaqda davam edir və buna 

səbəb milli iqtisadiyyatın artan açıqlığı, gömrük rüsumları-

nın azalması, bir çox kvota məhdudiyyətlərinin ləğvi dünya 
bazarında rəqabət mübarizəsinin kəskinləşməsidir. Beynəl-

xalq ticarətin liberallaşmasının qlobal xarakteri müasir şəra-

itdə rəqabətin beynəlxalq xarakteri ilə müəyyənləşir. Dünya 

bazarlarında uğurlar daha çox xarici investisiyanın cəlb edil-

məsilə bağlıdır ki, bunun üçün bir çox ölkələr xarici inves-

torlar üçün güzəştli ticarət-investisiya mühiti yaradır. 

Liberallaşmanın danışıqlar və qarşılıqlı güzəştlər yolu ilə 

həyata keçirilməsi səmərəli, məqsədli, ikitərəfli fəaliyyətə 
böyük şərait yaradır. 

Ticarətin liberallaşması özündə aşağıdakıları birləşdirir: 

1. Daxili qiymətlərin dünya qiymətlərinə yaxınlaşması; 

2. Qeyri-tarif məhdudiyyətlərinin zəifliyi; 

3. Vahid tarif dərəcələrinin qəbulu və onların aşağı salın-

ması; 

4. Milli valyuta məzənnəsinin aşağı salınması və resursla-

rının normalaşdırılmasından imtina; 

5. Daxili bazarın proteksionist müdafiəsinin ləğvi. 
Beynəlxalq ticarətdə liberallaşmanın çoxtərəfli prosesi ilə 

yanaşı bu prosesin əksinə təsir göstərən proteksionizm fəa-

liyyət göstərir. Bu ənənə isə özlüyündə dərin iqtisadi siyasi 

maraqların mövcudluğu, hər cür yolla yerli istehsalın müda-

fiə edilməsi cəhdləri,iş yerlərinin qorunub saxlanması,milli 

məhsul və sahələrin rəqabətqabiliyyətini qorumaq məqsədlə-

ri ilə bağlıdır. 

Beynəlxalq təcrübə göstərir ki, hər iki istiqamət (azad ti-
carət və proteksionizm) beynəlxalq ticarətin daxili xüsusiy-

yətləridir.Bu iki ənənə arasındakı ziddyyətlərin həll edilmə-

sində başlıca problem - onların bir-birinə səmərəli uyğunlaş-

dırılması mexanizminin tapılmasındadır. 

Proteksionizmin əsas növləri aşağıdakılardır: 

a) Selektiv proteksionizm - ayrıca götürülmüş bir ölkəyə, 

yaxud bir məhsula istiqamətlənir; 
b) Sahə proteksionizmi - müəyyən bir sahənin (məsələn, 

aqrar proteksionizm) xarici rəqabətdən mühafizəsi ilə bağlı-

dır; 

v) Kollektiv proteksionizm - ölkələr birliyi tərəfindən bir-

liyə daxil olmayan ölkəyə istiqamətlənir; 

q) Gizli proteksionizm - daxili iqtisadi siyasət metodların-

dan istifadə etməklə həyata keçirilir. 

Ticarət ziddiyətləri-böhranlar. Bu və ya digər ölkənin 
başqa ölkə və ya ölkələr qrupu ilə milli ticarət-iqtisadi sosial 

maraqlarının toqquşması çox vaxt ticarət ziddiyyətlərinin, ti-

carət müharibələrinin yaranmasına gətirib çıxarır. Ticarət 

ziddiyyətlərinin bilavasitə yaranmasının əsas səbəbi bir çox 

amillərlə bağlıdır: gömrük, ərazi, qiymət, sanitar, ekoloji və 

s. amillər. Ticarət ziddiyyətinin yaranmasında ABŞ-ın Kuba-

ya, İrana, Liviyaya qarşı tətbiq etdiyi əks ərazi qanunları 

böyük təsirə səbəb olur. Bu qanunlar ABŞ-ın ərazi xaricində 

iqtisadi subyektlərin idarə olunmasına müdaxilə etmək məq-

sədini güdməklə BİM-in normal gedişinə mənfi təsir göstərir 
(Xelms-Berton qanunu Kubaya qarşı, D.Amato qanunu İran 

və Liviyaya qarşı yönəlmişdir). 

Ticarət müharibələrinə misal olaraq ötən əsrin 90-cı illəri-

nin ortalarında «balıq müharibəsi» Atlantikada İspaniya və 

Kanada arasında baş vermişdir. 1996-cı ildə AB ilə MER-

KOSUR (Cənubu Amerika ümumi bazarı) arasında belə 

böhran baş vermişdir. Braziliya bir neçə dəfə Avropaya to-

yuq və hindi toyuğunun ixracının kvotalaşdırılmasına qarşı 
etiraz etmişdir. «Toyuq problemi» ABŞ ilə Çin arasında da 

baş vermişdir (1913-1997-ci illər ərzində 10 ABŞ ştatından 

ixrac olunan toyuqlara karantin tədbirləri ilə əlaqədar qadağa 

qoyulmuşdur). 

 

3.2.2. Xarici ticarət siyasətinin əsas vasitələrinin təsnifatı 

və beynəlxalq ticarətin tənzimlənməsinin tarif-gömrük 

metodları 

 

Xarici ticarət siyasətinin əsas vasitələrinin təsnifatı. 
Xarici ticarət siyasətinin əsas vasitə və ya metodlarının təsni-

fatı aşağıdakı kimidir: 

1. Tarif metodları-ticarət siyasətinin vasitələri olan:  

a) gömrük rüsumları; b) tarif kvotasını əhatə etməklə əsasən 

idxalı tənzimləmək məqsədini həyata keçirir. 
2. Qeyri-tarif metodları-üç bölmədən ibarətdir: 

Miqdar qeyri-tarif metodları-ticarət siyasətinin vasitəsi 

olan kvota, lisenziya və "könüllü məhdudlaşdırma" ilə həya-

ta keçirilir, kvota idxalı, lisenziya həm ixracı və həm də id-

xalı, «könüllü məhdudlama» isə yalnız ixracı tənzimləyir; 

Gizli qeyri-tarif metodları-ticarət siyasətinin vasitəsi 

olan: 

- dövlət alışı; 

- yerli komponentlərin tərkibi barəsində tələb; 

- texniki maneələr; 
- vergi və rüsumlar ilə yalnız idxal əməliyyatları tənzim-

lənir. 

Maliyyə qeyri-tarif metodları-ticarət siyasətinin vasitə-

ləri olan subsidiya, kreditləşmə, dempinq ilə yalnız ixrac 

əməliyyatları tənzimlənir. 

Beynəlxalq ticarətin tənzimlənməsinin tarif-gömrük 

metodları. Xarici ticarətin tarif tənzimlənməsinin əsas hissə-

sini gömrük tarifləri təşkil edir. Məzmunundan asılı olaraq 
gömrük tarifləri aşağıdakı kimi təyin olunur: 

- Dünya bazarı ilə qarşılıqlı əlaqədə ölkənin ticarət siyasə-

tinin və daxili bazarın dövlət tənzimlənməsinin alətidir; 

- Xarici iqtisadi fəaliyyətin əmtəə nomenklaturasına uy-

ğun olaraq sistemləşdirilmiş və gömrük sərhəddindən keçən 

əmtəələrə tətbiq olunan gömrük rüsumları dərəcələrinin 

məcmusudur; 
- Ölkənin gömrük sərhədinə gətirilən və aparılan müəy-

yən əmtəələrə tətbiq edilən və ödənilən gömrük rüsumlarının 

xüsusi dərəcələridir; 

Əmtəələr xüsusi gömrük rejiminə uyğun olaraq ölkənin 

gömrük sərhəddini keçirlər. 

Gömrük rejimi-gömrük sərhədini keçərkən əmtəələrin sta-

tusunu müəyyən edən şərt və qaydaların müəyyən edən xüsusi 

rejimdir. İstənilən ölkənin gömrük tarifləri onun sərhədindən 
keçən və gətirilən və уa idxal, ixrac olunan əmtəələrdən göm-

rük orqanları vasitəsilə yığılan məcburi ödənişlərdir. 



106 

Gömrük tarifləri aşağıdakı 3 funksiyanı yerinə yetirir: 

1. Fiskal-bu funksiya vasitəsilə gömrük tarifləri dövlət 

büdcəsinin əsas gəlir mənbələrindən biri olmaqla idxal və ix-

rac rüsumlarını təşkil edir, 

2. Proteksionist-(müdafiə) funksiyası-bu funksiyada 

gömrük tarifləri idxal rüsumlarını əhatə edir və o, daxili is-

tehsalçıların arzu olunmayan xarici rəqabətdən qorunması 

məqsədini həyata keçirir. 
3. Balanslaşdırma-bu funksiyada gömrük tarifləri ixrac 

rüsumlarını əhatə edir və onlar hər hansı səbəbdənsə ixrac 

məhsullarının daxili qiymətlərinin dünya qiymətlərindən 

aşağı olduğu hallarda tətbiq edilir. 

Gömrük tariflərinin aşağıdakı təsnifatı vardır: 

1. Alınma üsuluna görə: 

a) advalor-əmtəənin gömrük dəyərinə faizlə hesablanan 

rüsumdur (məsələn, əmtəənin gömrük dəyərinin 15%-i); 
b) spesifik-əmtəənin vahid dəyərinə hesablanan tarifdir 

(məsələn, 1 qram əmtəəyə görə 10$); 

v) qarışıq-kombinə edilmiş gömrük rüsumları yuxarıdakı 

hər iki növdən istifadə etməklə alınan rüsumlardır (məsələn, 

1q-dan 10$ böyük olmayaraq və s.). 

2. Tətbiq olunma obyektinə görə: 

a) idxal-ölkəyə idxal olunan əmtəəyə tətbiq olunur; 
b) ixrac-ixrac olunan əmtəəyə tətbiq olunur (ixrac və 

dünya qiymətləri arasında fərq olduqda); 

v) tranzit-verilən ölkənin ərazisindən tranzit kimi daşınan 

əmtəələrə tətbiq olunur. 

3. Xarakterinə görə: 

а) mövsümi-kənd təsərrüfatı; 

b) antidempinq-əgər əmtəə öz ölkəsindən ixrac qiymətlə-

rindən aşağı qiymətə satılan ölkəyə gətirilərsə; 
v) kompensasiya-istehsalına subsidiya tətbiq olunan id-

xal əmtəələrinə tətbiq olunur (əgər onlar belə məhsulların 

milli istehsalçılarına zərər vurursa). 

4. Mənşəyinə görə: 

a) avtonom-birtərəfli qaydada dövlət orqanlarının qərarı 

əsasında həyata keçirilir; 

b) konvension (danışıqlar-müqavilələr yolu ilə) - iki və 

çox tərəfli danışıqlar və razılaşmalar yolu ilə (məs. ÜTT tə-

rəfindən gömrük ittifaqı haqqında razılaşmalar) 

v) preferensial-inkşaf etməkdə olan ölkələrdən gətirilən 
əmtəələrə və onlara mövcud gömrük tarifləri ilə müqayisədə 

yüksək dərəcələr olduqda tətbiq olunur. 

5. Dərəcənin tipinə görə: 

a) sabit, daimi-dövlət orqanları tərəfındən müəyyən edi-

lən tariflərdir; 

b) dəyişən-dünya qiymətlərindən asılı olaraq dəyişir. 

6. Hesablama üsuluna görə: 

a) nominal-gömrük tariflərində göstərilən dərəcələrdir; 
b) effektiv-son məhsula hesablanan gömrük tariflərinin 

real səviyyəsidir. 

Rüsumlar əmtəənin gömrük dəyərinə görə təyin olunur. 

Əmtəənin gömrük dəyəri-alıcı ilə satıcı arasında açıq ba-

zarda formalaşan, gömrük deklarasiyalarına təqdim edilən 

anda təyin olunmuş ölkədə əmtəənin satıldığı qiymətdir. Bu-

nun üçün beynəlxalq əmtəə nomenklaturasından istifadə olu-
nur və dünyada ən geniş yayılanı 1988-ci ildə qüvvəyə min-

miş «Malların kodlaşdırılması və təsvirinin harmoniyalaşdı-

rılmış sistemi» və BMT-nin Standart Beynəlxalq Təsnifləş-

diricisidir. Əmtəənin gömrük dəyəri sövdələşmənin əsasında 

xərclər daxil edilmiş, faktiki ödənilən və ya ödənilmək üçün 

təqdim edilən qiymətlərə əsasən təyin olunur. Bu dəyər bir 

neçə metodlarla (əmtəə sövdələşməsinə uyğun əmtəənin qiy-

məti, eyni tipli əmtəə qiymətlərinə görə, ən geniş yayılan 
metod - əmtəənin sövdələşmə qiymətinə görə olan metod-

dur) təyin olunur. 

Tariflərin müsbət və mənfi cəhətləri (və ya tarifin lehi-

nə və ya əleyhinə olan arqumentlər) aşağıdakılardır: 

1. Tariflərin müsbət (lehinə) arqumentləri (tərəfləri): 

a) gənc sahələri mühafızə edir; 

b) milli istehsalı stimullaşdırır; 

v) büdcə gəlirlərinin mənbəyidir; 

d) milli təhlükəsizlik, mədəniyyət və ənənələrin mühafı-

zəsi məqsədini daşıyır. 
2. Tariflərin mənfi (əleyhinə) arqumentləri: 

a) iqtisadi artımı ləngidir; 

b) ticarət müharibələri yaradır; 

v) məşğulluğun ümumi səviyyəsi aşağı düşür. 

 

3.2.3. Beynəlxalq ticarətin tənzimlənməsinin qeyri-tarif 

metodları 

 
Hal-hazırda dünyada 50-dən çox qeyri-tarif ticarət məh-

dudiyyətləri mövcuddur. Bunlardan: ölkənin suverenliyi və 

iqtisadi maraqlarının təmini məqsədilə məhdudiyyətlər siste-

mi, ayrı-ayrı əmtəə növlərinə sərhədi keçərkən qoyulan xü-

susi qaydalar, ixrac və valyuta nəzarətinin daxili, ixracatçı 

ölkəyə münasibətdə xüsusi qeyd rejiminin tətbiqi, ayrı-ayrı 

əmtəələr kateqoriyasının xüsusi qeydi və s. göstərmək olar. 
Bu metodlardan ən çox inkişaf etmiş ölkələr istifadə edir. 

Beynəlxalq ticarətin tənzimlənməsinin qeyri-tarif me-

todları aşağıdakı bölmələrə ayrılır: 

1. Miqdar məhdudiyyətləri metodları; 

2. Gizli metodlar; 

3. Maliyyə metodları. 

Miqdar məhdudiyyətləri-ticarət dövriyyəsinin qeyri-ta-

rif dövlət tənzimlənməsinin inzibati forması olmaqla, idxal 
və ixrac üçün icazəsi olan əmtəələrin miqdarını və nomenk-

laturasını müəyyən edir. 

Miqdar məhdudiyyətli qeyri-tarif metodlarına aiddir: 

1. Kvota-idxal və ixrac əməliyyatlarının miqdar məhdu-

diyyətidir; 

2. Lisenziya-dövlət tərəfindən xarici iqtisadi fəaliyyətə 

verilən icazədir; 

3. İxracın «könüllü» məhdudlaşdırılması metodudur. 

Kvota-ölkəyə gətirilən, icazə verilən (idxal kvotası) və ya 

ölkədən aparılan (ixrac kvotası) məhsulların miqdarına və ya 
dəyərinə tətbiq edilən məhdudiyyətlərdir. 

İstiqamətinə görə kvota: idxal və ixrac kvotalarına ayrı-

lır. 

Xarici ticarətin kvotalaşdırılması adətən onun lisenziya-

laşdırılması yolu ilə həyata keçirilir. 

Kvotanın gömrük tariflərindən fərqli üstün cəhətlərinə 

aiddir: 

1. Kvota idxalı müəyyən həddi keçməməyə imkan verir, 
bununla da xarici istehsalçı, rəqabətçiləri qiymətləri aşağı 

salmaqla bazarı genişləndirmək imkanından məhrum edir, 

gömrük tarifinin isə buna imkanı yoxdur. 

2. Kvota iqtisadi siyasətin çox mütəhərrik və operativ alə-

tidir, çünki gömrük tariflərinin dəyişməsi adətən ya milli qa-

nunvericiliklə, ya da beynəlxalq razılaşdırılmalarla dəyişdirə 

bilər. 
3. Kvota xarici iqtisadi siyasəti məqsədyönlü edir, çünki 

lisenziya vasitəsilə dövlət konkret müəssisəni qoruya bilər. 

İxrac kvotası ya milli-hökumət, ya da beynəlxalq razılaş-

malarla müəyyənləşir, idxal kvotası isə yalnız milli hökumət 

tərəfindən daxili istehsalçıları qorumaq məqsədilə həyata ke-

çirilir. 

Lisenziya ümumi halda verilən kvota həddində əmtəələ-

rin idxalı və ixracına hüquq verilən bir sənəddir. Lisenziya-
nın konkret aşağıdakı formaları (növləri) vardır: 

- Birdəfəlik lisenziya - bir il müddətinə bir xarici sövdə-

ləşməni aparmaq üçün icazədir; 

- Baş lisenziya - bir il müddətində sövdələşmələrin miq-

darına məhdudiyyət qoymadan əmtəələrin gətirilməsi və 

aparılması üçün icazədir; 

- Qlobal lisenziya - istənilən ölkəyə müəyyən dövr üçün 

istənilən miqdar əmtəənin gətirilməsi və aparılması üçün ica-

zədir; 

- Avtomatik lisenziya - idxalçı və уa ixracatçıdan bildiriş 
alınana kimi, dövlət orqanı tərəfindən yubanmadan verilən 

icazədir. 

Dünyada müxtəlif ölkələr tərəfindən istifadə olunan lisen-

ziyaların bölüşdürülməsi mexanizmi aşağıdadır: 

1. Hərraclar. 

2. Acıq üstünlüklər sistemi. 

3. Qeyri-qiymət əsaslı bölgü (öz qabiliyyətini xüsusi gös-

tərənlərindir). 
İxracın könüllü məhdudiyyətləşdirilməsi zamanı kvotanı-

məhdudiyyəti idxalçı ölkə deyil, ixracatçı ölkənin özü müəy-

yənləşdirir. 

Gizli metodlar qeyri-tarif metodlarından biri olmaqla 

(çox vaxt onu gizli proteksionizim adlandırırlar) beynəlxalq 

ticarətin razılaşdırılmış prinsiplərinin pozulması deməkdir. 

Onun əsas növləri aşağıdakılardır: 
1.Texniki maneələr; 

2. Daxili vergi və rüsumların tətbiqi; 

3. Dövlət alışları çərçivəsində olan siyasət (yalnız dövlət 

məhsullarının alınması baha da olsa); 

4. Yerli komponentlərin istifadə olunması haqqında tələb-

lər (idxalı stimullaşdırmaq üçün). 

Maliyyə metodları - xarici ticarətin qeyri tarif tənzimlən-

mə metodu olmaqla aşağıdakı növləri vardır: 
1. Subsidiyalar (daxili istehsalı və ixracı stimullaşdırır, 

birbaşa və dolayı subsidiyalar mövcuddur); 

2. Kreditləşmə; 

3. Dempinq (ixrac mallarının normal qiymətlərdən aşağı 

səviyyədə satışı deməkdir). Dempinqin növlərinə aiddir: 

- epizodik dempinq; 

- planlaşdırılan demipinq; 

- mövsümü dempinq; 

- talançı dempinq; 

- daimi dempinq; 
- əks dempinq; 

- qarşılıqlı dempinq; 

- valyuta dempinqi; 

Dempinq faktının müəyyənləşdirmə metodları aşağıdakı-

lardır: 

1. Normal dəyər; 

2. Üçüncü ölkələrlə qiymət səviyyəsinin müqayisəsi 

Birinci metodda dempinq faktı əmtəənin faktiki dəyərinə 
əsaslanirsa, ikinci metodda digər ölkənin analoji əmtəəsinin 

dəyərilə müqayisəsinə əsaslanır. 

 

3.2.4. Beynəlxalq ticarətin dünya səviyyəsində 

tənzimlənməsi 

 

Xarici ticarətin dövlət tənzimlənməsi ilə yanaşı keçən əs-
rin 2-ci yarısından başlayaraq və XXI əsrdə beynəlxalq tica-

rətin beynəlxalq tənzimlənməsi prosesləri genişlənməyə baş-

lamışdı. Bu proseslər regional iqtisadi təşkilatların, ittifaq və 

qrupların fəaliyyətilə yanaşı, ümumdünya miqyasında da ge-

niş həyata keçirilir. Regional iqtisadi və ticarət bloklarına 

misal olaraq AB, NAFTA, AATA, ATEC-i və s. göstərmək 

olar. Bütün ölkələrin XİS-də, xüsusilə XTS-də öz milli iqti-

sadi maraqları çərçivəsində fəaliyyətinə baxmayaraq, onlar 
getdikcə daha çox qloballaşma xarakterli olan iqtisadi həya-

tın beynəlmiləlləşməsi proseslərinə cəlb olunurlar. Bu isə 

beynəlxalq ticarətin ümumdünya səviyyəsində tənzimlənmə-

silə birbaşa bağlıdır və öz növbəsində aşağıdakı real prob-

lemlərin həllinə imkan verir: 

1. XT sahəsində ölkələr arasındakı ziddiyyətlərin aradan 

qaldırılması; 

2.XT tənzimlənməsi üzrə ayrı-ayrı ölkələr və qruplaşma-

lar arasında razılaşdırılmış güzəştlərin əldə olunması. 

Beləliklə, bəzi xammal məhsulları üzrə beynəlxalq ticarəti 
tənzimləmək üçün aşağıdakı beynəlxalq təşkilatlar yaranmışdır: 

Kakao üzrə-Beynəlxalq kakao təşkilatı (İCO) ; 

Kofe üzrə-Beynəlxalq kofe təşkilatı (İCO) ; 

Natural kauçuk üzrə-Kauçuk üzrə beynəlxalq təşkilat; 

Şəkər üzrə-Şəkər üzrə beynəlxalq təşkilat. 

Neft ixrac edən ölkələrin fəaliyyətinin razılaşdırılması 

OPEC qrupu ilə həyata keçirilir. BMT-nin tərkibində dünya 

ticarətini tənzimləmək üçün ticarət və inkişaf üzrə təşkilat-
UNCTAD fəaliyyət göstərir. Beynəlxalq ticarətin tənzimlən-

məsində ən böyük fəaliyyəti umumdünya ticarət təşkilatı 

(ÜTT) həyata keçirir və bu təşkilat Tariflər və ticarət üzrə Baş 

Saziş əsasında yaradılmışdır. ÜTT-nin əsas vəzifəsi dünya üzrə 

beynəlxalq ticarəti liberallaşdırmaq, sərbəst xarici ticarəti həyata 

keçirməyə bütün üzv ölkələr üçün eyni və əlverişli şərait yarat-

maqdır. ÜTT-nin əsas prinsiplərindən biri də milli rejimin tətbi-
qidir. Milli rejim o məhsul və xidmətlərə tətbiq olunur ki, onlara 

xarici ticarət tənzimlənməsi tədbirləri tətbiq edildikdən sonra 

onlar ölkənin daxili ticarət dövriyyəsinə milli əmtəə və xidmət-

lərə tətbiq olunan əsaslarla buraxılırlar. 

Dünya ticarətinin gömrük tarif tənzimlənməsi sahəsində 

beynəlxalq təşkilatların fəaliyyəti istiqamətində əsasən aşa-

ğıdakı təşkilatlar böyük rol oynayır: 

1. Tariflər və ticarət üzrə baş saziş / ÜTT (1989) işti-
rakçı ölkələrin qarşılıqlı ticarət və ticarət siyasətini tənzimlə-

mək üçündür. Onun əsas prinsiplərinə aiddir: 

- bazarların açıqlığı; 

- tariflər vasitəsi ilə müdafiə; 

- ədalətli rəqabət; 

- daha əlverişli rejimin tətbiqi və s. 

ÜTT 1995-ci ildən fəaliyyətə başlamışdır və əsas məqsədi 

dünya ticarətinin tarif metodları vasitəsilə liberallaşdırması-

na nail olmaqdır. 

2. BMT-in inkişaf və ticarət üzrə konfransı (UNC-

TAD)-1964-dən fəaliyyət göstərir və 170-dən artıq dövlət bu 

təşkilata daxildir. Əsas orqanı - İnkişaf və Tticarət üzrə Şura-

dır ki, onun tərkibində 6 komitə - xammal əmtəələri, hazır 

məmulatlar, dəniz daşınmaları, ticarət, maliyyə, gözəgörün-

məz maddələr üzrə komitə fəaliyyət göstərir. 

3. 1950-ci ildə yaradılan, dövlətlərarası beynəlxalq təşki-

lat - Gömrük Əməkdaşlığı Şurası beynəlxalq ticarətin tən-

zimlənməsi üçün yaradılmışdır və hal- hazırda onun redaktəsilə 
18-dən çox beynəlxalq gömrük konvensiyası, 48 təklif, 11 nor-

ma fəaliyyət göstərir və 138-dən artıq dövlət onun üzvüdür. 

 

YOXLAMA SUALLARI 

 

1. Beynəlxalq ticarətin dinamikası, strukturu və xüsusiy-

yətləri, inkişaf qanunauyğunluqları. 
2. Beynəlxalq ticarət əməliyyatları və növləri. 

3. Alqı-satqı əməliyyatlarının xarici ticarət sövdələşmələri. 

4. Kontrakt və onun sərtləri, bölmələri. İncoterms 2020. 

5. Beynəlxalq ticarət siyasəti, ticarətin tənzimlənməsi zə-

rurəti. 

6. Xarici ticarət siyasətinin formaları və ticarət böhranları. 

7. Xarici ticarət siyasətinin vasitələrinin təsnifatı. 

8. Xarici ticarət siyasətinin gömrük-tarif vasitələri. 
9. Xarici ticarət siyasətinin qeyri-tarif metodları.. 

 



114 

IV FƏSİL  

DÜNYA QİYMƏTLƏRİ, BEYNƏLXALQ BAZARLAR, 

TEXNOLOGİYALARIN, XİDMƏTLƏRİN VƏ ELMİ-

TEXNİKİ ƏMƏKDAŞLIĞIN BEYNƏLXALQ 

TİCARƏTİ 

 

4.1. Beynəlxalq iqtisadi fəaliyyətdə dünya qiymətlərinin 

formalaşması 

 

4.1.1. Qiymətlərin təsnifləşdirilməsi və dünya 

qiymətlərinin müəyyən edilməsinin əsasları 

 

Dünya bazarı özündə əmtəə və xidmətlərin müxtəlif növ 

sahə bazarlarını birləşdirən mürəkkəb bir sistemdir. Bu siste-

min mürəkkəbliyi bir də onunla bağlıdır ki, hər bir belə sahə 

bazarının özünəməxsus xüsusiyyəti olmaqla bərabər, bu xü-
susiyyət eyni zamanda çoxlu amillərlə şərtlənir. Bütün bun-

lar özlüyündə dünya qiymətlərinin səviyyəsi, yaranması və 

dinamikasına böyük təsir göstərir. Dünya qiymətlərinin 

müxtəlifliyinə baxmayaraq onları müxtəlif əlamətlərə görə 

qruplaşdıraraq təsnifləşdirmək olar: 

Əmtəə mübadiləsi sferasından asılı olaraq qiymətlər belə 

təsnifləşdirilir: 
1. Sənaye məhsullarının topdansatış qiymətləri. Bunlar 

məhsul hazırlayan müəssisənin öz məhsullarını topdansatış 

dövriyyəsi qaydasında reallaşdırdığı qiymətlərdir və öz növ-

bəsində 2 cür olur: 

a) müəssisənin qiymətləri-müəssisə tərəfindən istehlakçı-

lara reallaşdırılan qiymətdir; 

b) sənayenin topdan satış qiymətləri-istehlakçıların müəs-

sisələrə və satış təşkilatlarına reallaşdırdığı qiymətdir. 
2. Alış qiymətləri. Bu qiymətlərlə kənd təsərrüfatı məh-

sulları reallaşdırılır, onlar müqavilə qiymətləri olmaqla digər 

qiymətlərdən ƏDV və aksizlərin olmaması ilə fərqlənirlər. 

3. Tikinti məhsullarının qiymətləri. Onlar üç cür olur: a) 

tikinti obyektinin xərclərinin ölçüsünə uyğun qiymət; b) 

preyskurant qiyməti (məs. 1 kv.m. yaşayış sahəsi; v) müqa-

vilə qiyməti. 

4. Yük və sərnişin nəqliyyatı tarifləri. Bu traiflər yük və 

sərnişinlərin daşınması üçün bu təşkilatlar tərəfindən müəy-

yən olunur. 

5. Pərakəndə qiymətlər. Bu qiymətlər özündə aksiz, ƏDV 

və ticarət əlavəsini əks etdirir. 

6. Əhaliyə pullu xidmət tarifləri. 

7.Xarici ticarət dövriyyəsinə xidmət edən qiymətlər. 

Bundan başqa qiymətləri ərazi əlamətlərinə, nəqliyyat 

xərclərinə, dövlət tənzimlənməsinə görə də (sərbəst və tən-

zimlənən) təsnifləşdirmək olar. 

Prestij qiymətləri - məşhur firmaların çox yüksək key-

fiyyətli və özünəməxsus unikal xüsusiyyəti olan əmtəələrinə 

tətbiq olunur. 

Uzun həyat dövrü olan məhsullara aşağıdakı növ qiymət-

lər tətbiq olunur: 

- sürüşkən və ya enən qiymətlər (tələb və təklifdən asılı 

olaraq); 

- uzunmüddətli qiymət (kütləvi tələbat mallarına); 

- elastik qiymətlər (qısa müddətə tələb və təklifə görə də-

yişən qiymətlər); 

- müqavilə qiymətləri. 

Bütün bu qiymət növləri dünya qiymətlərinin formalaş-

ması üçün əsas hesab olunur. 

Dünya qiymətlərinin müəyyən edilməsinin əsaları. 

Beynəlxalq iqtisadi münasibətlər valyuta-maliyyə mexaniz-

minin reallaşdırılması vasitəsi ilə həyata keçirilir. Bu mexa-

nizm özündə milli, xarici və kollektiv valyuta yığımını, bey-

nəlxalq hesablaşmaların müxtəlif formalarını və digər valyu-

ta-maliyyə parametrlərini birləşdirir. Onun əsas tərkib hissə-

sini isə qiymətəmələgəlmə təşkil edir. Məhz qiymətlər və 

onların dəyişməsindən beynəlxalq istehsal və mübadilə 

agentlərinin vəziyyəti asılıdır. 

Dünya qiymətləri ümumi halda beynəlxalq mübadilədə 

satıcının əmtəə və xidmətlərə görə almaq istədiyi və alıcının 

isə onlara görə ödəməyə hazır olduğu müəyyən pul miqdarı-

dır. Məlumdur ki, hər bir ölkənin öz xüsusi ərazisində analo-

ji məhsullara olan qiymətlər eyni deyildir və bu hər bir ölkə-

də istehsalın müxtəlif iqtisadi parametrləri ilə bağlıdır. Ayrı-

ca götürülmüş bir ölkədə müəssisələr istehsalın xüsusi texni-

ki səviyyəsinə və özünə məxsus təbii şərtlərə malikdir. Bu 

səbəbdən də müəssisələrin analoji məhsula istehsal xərcləri 

də müxtəlif olacaqdır. Bundan başqa, istehsal və xidmət per-

sonalının ixtisas səviyyəsi də müxtəlif ölkələrdə fərqlidir. 

Bütün bu və ya digər səbəblərə görə ayrı-ayrı ölkələrdə eyni 

zaman müddətində əmək və istehsal xərcləri müxtəlif ola-

caqdır. Hər bir ölkənin də özünəməxsus daxili qiymətləri 

mövcuddur və istehsal məhsulunun milli dəyəri də bu qiy-

mətlərlə müəyyən olunur. 

Ancaq dünya bazarlarında eyni məhsullar milli dəyərlə de-

yil, beynəlmiləl dəyərlə satılır. Beynəlmiləl dəyərin formalaş-

masına tələb və təklifin nisbəti böyük təsir edir. Tələb-təklif 

münasibətləri təkcə istehsal miqyası və əhalinin alıcılıq qabiliy-

yətindən asılı deyildir, buna həmçinin bir çox amillər, o cümlə-

dən eyni istehlak xarakterli məhsulların meydana gəlməsi və 

onların uzun müddət bazarda mövcudluğu, keyfiyyət göstərici-

ləri və s təsir edir. Bununla da əlaqədar olaraq dünya bazarında 

alıcı ən yaxşı istehlak göstəriciləri olan əmtəələri seçir, bu da 

öz növbəsində əmtəənin dünya qiymətinə təsir edir. Deməli, 

dünya qiymətləri-əmtəələrin ictimai zəruri keyfiyyətini özün-

də əks etdirən beynəlmiləl dəyərdir. Beynəlmiləl dəyərin, uy-

ğun olaraq dünya qiymətlərinin formalaşmasına texniki tərəqqi, 

innovasiyalar, milli istehsalın yüksək keyfiyyət standartları və 

s. amillər də təsir edir. 

Müasir dünya təsərrüfatında eyni əmtəələr üzrə müxtəlif 

qiymətlər mövcuddur. Həmçinin, müasir şəraitdə idxal-ixrac 

əməliyyatlarının hesblanmasından asılı olaraq aşağıdakı qiy-

mətlər formalaşır: 

a) adi kommersiya (yəni çevrilən) sövdələşmələri üzrə 

ödənişlərdə sərbəst konvertasiya, məhdud konvertasiya və 

qeyri-çevrilən qiymətlər; 

b) klirinq-qarşılıqlı tələb və öhdəliklər nəzərə almaqla 

xidmət, əmtəə və qiymətli kağızlara görə nağdsız hesablaş-

malar sistemi; 

v) beynəlxalq protokollarda iqtisadi kömək və digər proq-

ramlar üzrə də qiymətlərin mövcudluğu. 

Beləliklə, dünya qiymətləri-əmtəə və xidmətlərin dünya 

bazarlarında reallaşdırılan qiymətləridir. Beynəlxalq müba-

dilədə dünya qiymətləri, adətən, müəyyən bir əmtəənin qey-

ri-istehsalçıları və alıcıları arasında olan sövdələşmə və ya 

dünyanın əsas satış mərkəzləri, əmtəə birjaları (məsələn, Çi-

kaqo, London və s.) tərəfindən müəyyən olunur. Dünya qiy-

mətləri sərbəst dönərli valyutada reallaşdırlan qiymətlərə 

əsasən müəyyən olunur. Dünya qiymətlərinin formalaşması 

problemini araşdırarkən konkret iqtisadi vəziyyəti, dünya ba-

zarının konyunktur səviyyəsini nəzərdən qaçırmaq olmaz. 

Dünya bazarlarında iqtisadi vəziyyətin dəyişməsi çox mütə-

hərrik olduğundan dünya qiymətlərinin səviyyəsi də çox də-

yişikliyə uğrayır. 

4.1.2. Dünya qiymətləri, növləri və kontrakt 

qiymətlərinin müəyyən edilməsi üsulları 

 

Dünya qiymətlərinin aşağıdakı növlərini fərqləndirirlər: 

1. Sərbəst dönərli valyuta (çevrilən) ödənişləri ilə ticarət 

sövdələşmələri qiymətləri; 

2. Dönərli olmayan (çevrilməyən) valyuta ilə ticarət 

sövdələşmələri qiymətləri; 
3. Klirinq razılaşmaları qiymətləri (qarşılıqlı tələbləri və 

öhdəlikləri nəzərə almaq yolu ilə əmtəələr, xidmətlər və qiy-

mətli kağızlara görə nəğdsiz hesablaşmalar sistemi); 

4. Transfert qiymətləri (firma daxili) (beynəlxalq, birlik, 

firma, TMK-lar və onların xaricdə yerləşən filialları, şöbələri 

arasındakı qiymətlər); 

5. İdxal və ixrac qiymətləri isə əlavə olaraq əmtəənin ix-

racatçıdan idxalçıya çatdırılması xərclərindən asılı olaraq 
müəyyən olunan qiymətlər (gəmi, port, anbar və s.). 

Kontrakt qiymətlərinin müəyyən edilməsi üsulları. 

Kontrakt qiymətlərinin müəyyən edilməsinin bir neçə üsulla-

rı var: 

1. Kontraktda qiymətlərin dəyişməz-qəti qeyd olunması, 

bu qiymətlər kontraktın yerinə yetirilməsi dövründə dünya 

qiymətlərinin dəyişməsindən asılı olmayaraq dəyişməz qalır. 
2. Kontraktda qiymətlərin yalnız müəyyən edilməsi prin-

sipi göstərilir, konkret qiymət isə sövdələşmə prosesinin ye-

rinə yetirilməsi zamanı müəyyən olunur. Bu dünya qiyməti-

nin artması zamanı daha böyük əhəmiyyət kəsb edir. 

3. Kontraktın bağlanması zaman qiymət qəti müəyyənləş-

dirilir, bu qiymət ancaq о zaman dəyişə bilər ki, bazar qiy-

mətləri müəyyən faizi-həddi ötsün. 

4. Sürüşkən qiymətlər-ayrı-ayrı xərclərin dəyişməsindən 
asılı olaraq müəyyənləşdirilir (çox vaxt inflyasiya zamanı 

mal göndərənin müdafiəsi üçün nəzərdə tutulur). 

5. Qarışıq qiymətlər-qiymətlərin bir hissəsi qəti, digər his-

səsi sürüşkən xarakter daşıyır. 

Valyuta sövdələşmələrinin səmərəliliyi qiymət və ödəniş 

valyutasından asılıdır. 

Qiymət valyutası - əmtəənin qiymətinin təyin olunduğu 

valyutadır. Bəzi hallarda kontraktda qiymətlər bir neçə val-

yutada və ya xüsusi borc vermə hüququ - SDR və avroda ifa-

də oluna bilər. 
Ödəniş valyutası - о valyuta hesab olunur ki, idxalçı bu 

valyuta ilə öz öhdəliyini həyata keçirir. Belə ki, bu zaman 

stabil valyuta məzənnələrinin olmadığı şəraitdə qiymətlər 

dönərli valyutada qeyd olunur, ödəniş isə idxalçı ölkənin 

valyutasında həyata keçirilir. Əgər qiymət və ödəniş valyuta-

sı uyğun gəlməzsə, bu barədə kontraktda onun şərti və yeni-

dən qiymətləndirmə məzənnəsi həyata keçirilir. 

 

4.1.3. İxrac qiymətlərinin təyin edilməsi və dünya  

qiymətləri sistemində mal göndərmənin İncoterms 2020 

üzrə baza şərtləri 

 

İxrac qiymətlərinin müəyyənləşdirilməsi zamanı ən vacib 

mərhələ rəqabət, istehsal və xərclər, əmtəə satışından əldə 

edilən gəlir və mənfəət arasındakı münasibət və həmçinin 

hökumətin siyasəti haqqında məlumatın əldə edilməsi hesab 

olunur. 

İnformasiyanın yığılması zamanı kompaniya əmtəə satı-

lan bazarı, öz rəqiblərini və hökumətin də fəaliyyətini diq-

qətlə öyrənməlidir. Bu zaman bazarın quruluşu haqqında də-

qiq informasiya əldə etmək üçün aşağıdakı məlumatlar la-

zımdır: 

1. Bazar haqqında tam məlumat (seqmentlər, rəqiblər, ba-

zarın həcmi, satışın perspektivi, artımı, müxtəlif seqmentlə-

rin qarşılıqlı əlaqəsi); 



120 

2. Bazarda rəqabət haqqında informasiya (rəqabətə dözə 

bilən əmtəələr, alıcının tələbləri, qiymətlərin dəyişmə imkan-

ları, rəqiblərin maliyyə vəziyyəti, bazar şərtlərinin dəyişməsi 

şərtində rəqiblərin fəaliyyəti və s . ) .  

3. Qiymətlər haqqında məlumat (rəqib əmtəənin qiyməti, 

qiymətdə lider əmtəənin mövcudluğu, qiymət və satışın həc-

mi arasındakı münasibət, güzəştlər, kredit imkanı, satışın sti-

mullaşdırılması tədbirləri və s.). 

4. Hökumət siyasəti haqqında informasiya (hökumətin ba-

zara, ayrı-ayrı fırmalara təsir etməsi, hansı fırma hökumətin 

əsas mal göndərənidir və s.). 

5. İstehsal və xərclər haqqında informasiya (fırmanın is-

tehsalının və anbarlarının həcmi, xərcləri, hansı xərclərin 

qiymətlərə daha çox təsir etməsi və s.). 

6. Əmtəənin satışından əldə edilən gəlir və mənfəət ara-

sındakı nisbət haqqında informasiya. 

İxracat sifarişlərin yerinə yetirilməsi zamanı dünya qiy-

mətlər sistemində mal göndərmənin İncoterms 2020 üzrə 

aşağıdakı baza şərtlərinin nəzərə alınması vacib mərhələdir: 

1. EXW-alıcı satıcının əmtəəni onu hazırladığı yerdən alır 

(özüdaşıma). Alıcı yerdə qalan bütün işləri özü görür: 

gömrük qeydiyyatı, çatdırılma və gömrükdən çıxartma və s. 

2. FCA-satıcı əmtəəni gömrükdən qeydiyyatdan keçirir 

və alıcı tərəfindən təqdim edilən nəqliyyata yükləyir. Alıcı 

daşıyıcı vasitəsilə satıcıya ƏDV-nin ödənilməsi üçün əmtəə-

nin yüklənməsi haqqında sənədi təqdim etməlidir. 

3. FAS-satıcı əmtəəni qeyd edilmiş gəminin yanına qədər 

gətirir və onun yanında yerləşdirir, alıcı əmtəəni qəbul edir 

və özü gəmiyə yükləyir. 

4. FOB-satıcı yükü gömrükdən keçirir və onu gəmiyə 

yükləyir, bundan sonra yükə görə məsuliyyət alıcının üzəri-

nə düşür. 

5. CFR-satıcı yükü gömrükdən keçirir, onu gəmidə yer-

ləşdirir və təyin olunan limana qədər çatdırır, yükü gəmiyə 

yerləşdirdikdən sonra məsuliyyət alıcıya keçir, yükün sığor-

tasını isə alıcı həyata keçirir. 

6. CİF-CFR şərti kimi, satıcı gömrük rəsmiləşdirilməsini, 

yüklənməni və daşınmanı həyata keçirir, CFR-dən fərqli ola-

raq satıcı özü yükü sığortalayır. 

7. CPT-satıcı yükün gömrük rəsmiləşdirilməsini, yüklən-

məsini və daşınmasını həyata keçirir. Daşıyıcının nəqliyyatı-

na əmtəəni yükləyəndən sonra məsuliyyət alıcıya keçir, buna 

baxmayaraq daşınma satıcı tərəfindən ödənilir. Sığorta 

müqaviləsini satıcı bağlamağa öhdəlik daşımır. 

8. CİP-satıcı yükün gömrük qeydiyyatını, yüklənməsini, 

daşınmasını, boşaldılmasını həyata keçirir, bundan sonra 

məsuliyyət alıcıya keçir, yükün sığortalanmasını satıcı yeri-

nə yetirir. 

9. DPU-satıcı yükün gömrük qeydiyyatını keçirir, onu da-

şıyır və terminalda boşaldır, bundan sonra yükə görə məsu-

liyyət alıcıya keçir, yükün sığortalanması satıcının məsuliy-

yətinə aid deyil. 

10. DAP-satıcı yükü gömrükdən keçirir, onu daşıyır, və 

boşaltmaq üçün alıcıya təqdim edir, bundan sonra yükə görə 

məsuliyyət alıcıya keçir. Yükün sığortalanması satıcının mə-

suliyyətinə aid deyildir. 

11. DDP-satıcı yükü gömrükdən keçirtməyə və alıcının 

göstərdiyi yerə qədər çatdırmağa, boşaltmağa və yenidən 

gömrükdən qeydiyyatdan çıxartmağa cavabdehdir, yükün sı-

ğortalanması satıcının öhdəliyinə aid deyildir. 

4.2. Beynəlxalq bazarlar və onların konyunkturası, 

dünya əmtəə bazarları 

 

4.2.1. Dünya bazarları və formaları 

 

Dünya bazarı-beynəlxalq ticarətin, xidmətlərin, həmçi-

nin elmi-texniki bilik və texnologiyanın köməyilə qarşılıqlı 

mübadilədə olan müxtəlif ölkələrin milli bazarlarının birliyi-
dir. Başqa sözlə, dünya bazarı ölkələr arasında əmtəə və xid-

mətlərin, texnologiyaların, elmi-texniki biliklərin, kapitalla-

rın, işçi qüvvələrinin, valyutanın, qiymətli kağızların və s. 

alınıb-satılması proseslərini əhatə edir. 

Beynəlxalq bazarların əsas və ümumi şəkildə formaları 

aşağıdakılardır: 

1. Əmtəə və xidmətlərin beynəlxalq bazarı; 

2. Dünya kapital bazarı-maliyyə bazarı; 
3. Dünya əmək bazarı. 

Beynəlxalq bazarlarda əmtəə və xidmətlərin hərəkəti 

dünya bazar qiymətləri - beynəlxalq qiymətlər əsasında hə-

yatına keçirilir. Dünya bazarlarının fəaliyyəti ayrı-ayrı ölkə-

lərin beynəlxalq ixtisaslaşmasına əsaslanır, daha doğrusu 

dünya bazarı öz tam inkişafına BƏB-in tam yarandığı müasir 

şəraitdə nail ola bilmişdir. 
Müasir dünya bazarlarında rəqabət gücləndiyinə görə 

onun yeni üsulları yaranmağa başlayıb və bu yeniliyi dünya 

səhnəsinə ETİ gətirmişdir. Son illər ərzində rəqabətə davam 

gətirmək üçün istehsalın texniki səviyyəsinə və yenilik kimi 

innovasiya sahələrinə külli miqdarda sərmayə qoyulur. Bu 

zaman əsas məqsəd rəqabətə qiymət ilə deyil, istehsal olun-

muş məhsulun keyfiyyətinin yaxşılaşdırılması ilə nail olma-

ğa davam gətirməkdir. Dünya bazarlarında əmtəənin keyfiy-
yətini yaxşılaşdırmaqla yanaşı, satış sisteminin təkmilləşdi-

rilməsinə də ciddi diqqət verilir. 

Dünya bazarlarında korporasiyalar bazar problemini həll 

etmək üçün yeni iş formalarından istifadə edir. Bu formalar-

dan biri beynəlxalq marketinq adlanır və onun mahiyyəti 

ondan ibarətdir ki, kompaniya istehsalın cari il uzunmüddətli 

istehsal planlarını hazırlayır, yeni avadanlıqların yaradılma-

sına çalışır, bazarı öyrənir və onun inkişaf proqnozlarını ve-

rir. Məhz böyük istehsalçılar və onların ittifaqları beynəlxalq 

marketinq vasitəsilə istehsalın inkişaf tempinə və bazardakı 
tələbata təsir göstərmək istəyirlər. 

Beynəlxalq əmək bazarları işçi qüvvəsinin idxal və ixra-

cı ilə məşğul olan bazarlardır və onların fəaliyyətinin nəticə-

si işçi qüvvəsinin beynəlxalq miqrasiyasıdır. 

Qeyd etdiyimiz kimi, dünya bazarlarının əsas hərəkətveri-

ci qüvvəsi rəqabətdir ki, bu da əmtəə və xidmətlərin kəmiy-

yət və keyfiyyətinin dünya tələbatına uyğunlaşmasına təkan 

verir. Həmçinin dünya bazarlarında monopoliya və oliqopo-
liya mexanizmi də mövcuddur, bu da bazarlarda iri inhisar 

birliklərinin, kompaniyalarının, TMK-ların və s. fəaliyyətilə 

sıx bağlıdır. 

Dünya maliyyə bazarı - dünya maliyyə-kredit təşkilatla-

rının birliyinin məcmusudur. Dünya maliyyə bazarı vasitəçi 

mövqeyində çıxış edərək maliyyə aktivlərinin müxtəlif ölkə-

lərin kreditorları və borc alanları olan maliyyə ehtiyatlarının 
alıcıları və satıcıları arasında paylaşmasını həyata keçırır. 

Dünya kapital bazarı aşağıdakı tərkib hissələrdən ibarətdir: 

1. Valyuta bazarı; 

2. Derivativlər bazarı; 

3. Sığorta xidmətləri bazarı; 

4. Səhmlər bazarı; 

5. Kredit bazarı-o da öz növbəsində 2 hissəyə ayrılır: 

a) qiymətli kağızlar bazarı; 
b) bank kreditləri bazarı. 

Maliyyə aktivlərinin mübadilə müddətindən asılı olaraq, 

dünya kapital bazarı aşağıdakı 2 hissəyə ayrılır: 

1. Pul bazarı (qısamüddətli) 

2. Kapital bazarı (uzunmüddətli) 

Pulun ölkələr arasında miqrasiyası-ssuda kapitalının hərə-

kəti dünya bazarı mexanizmi vasitəsilə həyata keçirilir və bu 

mexanizmin əsas vəzifəsi dünya miqyasında maliyyə resurl-

sarını yığmaq və paylamaqdır. 

Ssuda-borc kapitalının dünya bazarı-özünəməxsus ida-
rəetmə strukturu olub, müxtəlif ölkələrin borc verən və borc 

alan peşəkar bazar iştirakçılarıdır. Onlar arasındakı vasitəçi 

kimi, daha doğrusu dünya maliyyə bazarlarının əsas aspekt-

lərinin daşıyıcıları kimi Transmilli banklar, maliyyə kompa-

niyaları, fond birjaları, TMK, institutsional investorlar olan 

təqaüd fondları, sığorta kompaniyaları, investisiya fondları 

və s. maliyyə-kredit təşkilatları çıxış edir. 

Ssuda kapitalının dünya bazarı ABŞ, İngiltərə, Fransa, 
Almaniya, Yaponiya və İsveçrə kimi ölkələrin milli kapital 

bazarı hesabına formalaşmışdır. 

Hazırda dünya bazarında bir neçə iri maliyyə mərkəzi fəa-

liyyət göstərir: ən iri maliyyə mərkəzi Nyu-York, sonra Lon-

don, Surix, Frankfurt-Mayn, Lüksemburq,Tokio, Sinqapur, 

Honkonq sayılır. 

Son illər ofşor (maliyyə əməliyyatlarının milli tənzimlə-
mələrə məruz qalmayan, həmçinin güzəştli valyuta rejimi 

olan) maliyyə mərkəzləri Bəhreyn, Panama, Baroli, Kafmen, 

Niderland və s. sürətlə inkişaf etmişdir. 

 

4.2.2. Dünya bazarlarında beynəlxalq ticarətin həyata 

keçirilməsi formaları və vasitəçi təşkilatlar 

 

Beynəlxalq ticarət (BT) əmtəə və xidmətlərin mübadiləsi 
və müxtəlif ölkələrin alıcıları və satıcıları, vasitəçiləri arasın-

dakı alqı-satqı prosesləridir. 

BT-nin yaranmasına aşağıdakı amillər səbəb olmuşdur: 

1. Yerli istehsalın çatışmaması; 

2. Beynəlxalq miqyasda əmtəə dövriyyələrindəki fərqlər; 

3. Müxtəlif əmtəələrin müxtəlif ölkələrdəki istehsalı və s. 

Xarici ticarət isə idxal və ixrac əməliyyatlarını əhatə 

edir.  

BT-nin 2 əsas tərkib hissəsi vardır: 

Əmtəə və xidmətlərin BT-i. Onun aşağıdakı sistem 
göstəriciləri vardır: idxal, ixrac, xarici ticarət dövriyyəsi, 

BT-nin fiziki həcmi, ümumi ticarət, xüsusi ticarət, təkrar ix-

rac, təkrar idxal. 

Əmtəə və xidmətlərin BT-nin aşağıdakı konkret formaları 

vardır: 

1. Xammal ticarəti 

2. Yanacaq ticarəti 

3. Ərzaq məhsullarının ticarəti 
4. Yarımfabrikatların ticarəti 

5. Hazır məhsul ticarəti 

6. Xidmət ticarəti 

Beynəlxalq ticarətin aşağıdakı xidmət-vasitəçi təşkilat-

ları mövcuddur: 

a) beynəlxalq birjalar topdansatış təşkilat forması olub, 

məqsədi zəmanət və keyfiyyət ölçüləri olan malların kütləvi 
satışı, əmtəə birjaları, qiymətli kağızların, qızıl və valyutanın 

alqı-satqısı sistemi üzrə əmliyyatların aparılmasıdır. 

b) beynəlxalq hərraclar beynəlxalq ticarətin əvvəlcədən 

baxma yolu ilə və iştirakçılar arasında ən yüksək qiymət ve-

rən müştəriyə mal satışının xüsusi təşkilati formasıdır. 

BT-nin ikinci əsas tərkib hissəsi adlanır:  

Texnologiyaların beynəlxalq ticarəti. Bu, ölkələr ara-

sında kommersiya əsasında və ya təmənnasız elmi-texniki 
nailiyyətlərin miqrasiyasıdır. 

Texnologiyaların verilməsinin aşağıdakı formaları vardır: 

1. Patent razılaşmaları;    

2. Lisenziya razılaşmaları; 

3. Nou-hau; 

4. İnjinirinq (məsləhət, texnoloji, tikinti və s.). 

BT-də beynəlxalq icarə maşın və avadanlıqların xarici 

kontragentlərə verilməsi formasıdır və müddətinə görə bey-

nəlxalq icarə: 

1. Reytinq və ya qısamüddətli (1 ilə qədər); 
2. Hayrinq və ya ortamüddətli (1 ildən 3-5 ilə qədər); 

3. Lizinq və ya uzunmüddətli (5 ildən çox) növlərə ayrılır. 

 

4.2.3. Beynəlxalq bazarların konyunkturası və  

qiymətləndirilməsi 

 

Dünya bazarlarının inkişaf qanunauyğunluqları haqqında 

biliklər bazar konyunkturasının öyrənilməsinə əsaslanır. 
Ümumiyyətlə konyunktura dedikdə, sənaye istehsalı və ka-

pital qoyuluşlarının dinamikasının, qiymətlərin və uçot faiz-

lərinin, həmçinin daxili və xarici ticarətin və digər iqtisadi 

göstəricilərin dəyişməsi nəticəsində yaranan konkret dövrü 

istehsal prosesi başa düşülür. Başqa sözlə, hər hansı istehsal 

sferasının, ayrıca götürülmüş bir ölkənin iqtisadi vəziyyətini 

və nəhayət, dünya iqtisadiyyatının və həmçinin dünya bazar-
larının inkişafını müəyyən edən amil və şərtlərin birliyinə 

konyunktura kimi baxmaq olar. 

Bununla bağlı olaraq, əsasən 2 cür konyunkturanı fərqlən-

dirirlər: 

1. Dünya təsərrüfatını və iqtisadiyyatını və yaxud da ayrı-

ca bir ölkənin verilən anda vəziyyətini xarakterizə edən 

ümumi təsərrüfat konyunkturası; 

2. Ayrı-ayrı konkret əmtəələrin istehsalı və satışı sferasın-
dakı carı dəyişiklikləri öyrənən əmtəə bazarlarının konyunk-

turası. 

Dünya bazarlarının konyunkturasının elmi cəhətdən öyrə-

nilməsi iqtisadiyyatın dövri inkişaf qanunauyğunluqlarını 

bilməyi, proqnoz metodlarını düzgün seçməyi tələb edir. 

Dünyanın müxtəlif növ əmtəə bazarlarının konyunktur inki-

şafı qeyri-bərabər səviyyədə baş verir, yəni eyni zamanda bir 

bazarda tələbin artımı, digər konkret bazarda isə tələbin azal-

ması müşahidə oluna bilər. Buna görə dünya bazarlarının 

konyunkturasını təhlil edərkən düzgün nəticə çıxarmaq üçün 
çox geniş əhatəli suallara-istehsal, əmtəə, satış, qiymət, rəqa-

bət, hansı ölkənin verilən bazarda istehsalçı, istehlakçı, id-

xalçı və ya ixracatçı kimi həlledici rol oynamasını və s. sual-

lara elmi əsaslarla cavab verilməlidir. Bundan başqa, bu 

məqsədlə daxili istehsalın, BT-nin və s. inkişafı ilə bağlı 

konkret ölkənin, həmçinin beynəlxalq dövrü, statistik infor-

masiyalardan istifadə etmək lazımdır. Dünya bazarının kon-

yunkturasının təhlili malgöndərən firmaların öyrənilməsini, 
konkret bazarların inkişaf prespektivlərinin qiymətləndiril-

məsini, düzgün proqnoz metodlarının seçilməsini və s. tələb 

edir. Dünya bazarlarının konyunkturasının qiymətləndirilmə-

si müxtəlif, bir-birini tamamlayan informasiya mənbələrin-

dən: ümumi, kommersiya və xüsusi informasiyadan, beynəl-

xalq marketinqin təcrübəsindən istifadə etməyi vacib edir. 

 

4.2.4. Dünya əmtəə bazarlarının əsas növləri və müasir 

dünya bazarlarının inkişafını müəyyən edən amillər 

 

Dünya əmtəə bazarlarının konkret növləri və istiqamətləri 

aşağıdakılardır: 

1. Enerji resurslarının dünya bazarı; 

2. Hazır məhsulların dünya bazarı; 

3. Ərzaq məhsullarının dünya bazarı; 
4. Metallurgiya məhsullarının istehsalı və dünya ticarəti; 

5. Nadir metalların dünya bazarı; 

6. Hərbi texnika və silahların dünya bazarı. 

Müasir dünya bazarlarının inkişafını xarakterizə edən əsas 

amillər aşağıdakılardır: 

1. Bazarda reallaşdırılan əmtəələrin texniki səviyyəsi və 

yeniliyi, yüksək texnika və texnologiyaya uyğunluq səviyyə-

si; 

2. Satış sisteminin təkmilləşdirilməsi; 

3. Beynəlxalq hərracların, əmtəə birjaların inkişafı və s. 
Dünya əmtəə bazarları içərisində enerji resursları, ərzaq, 

metallurgiya və nadir metallar bazarı xüsusi yer tutur. 

a) Enerji resurslarının dünya bazarları 

İlkin enerji resusrlarının ehtiyatları dünyanın ayrı-ayrı 

ölkələri və ölkələr qrupu arasında qeyri-bərabər paylanmış-

dır. Dünyanın neft ehtiyatlarının təxminən yarısı OPEC qru-

pu ölkələrinin, Qərbi Avropa ölkələrinin payına 2,5-3%-i, 

ABŞ-ın payına isə təqribən 3-4% düşür. Dünya neft bazarla-
rının konyunkturasına təsir edən amillərdən sənayecə aparıcı 

İEÖ-nin, həmçinin bütövlükdə dünyanın enerji balansında 

neftin xüsusi çəkisinin azalmasını, nəqliyyatda, həmçinin 

neft və neft-kimya sahələrində yanacaq kimi qazdan istifadə-

nin getdikcə artmasını misal göstərmək olar. Dünya neft ba-

zarlarında reallaşdırılan neftin əsas hissəsi yanacaq və yağ-

yanacaq profilli emal müəssisələrinə yola salınır. Bu müəssi-
sələrdə istehsal olunan neft məhsulları nəqliyyatın, həmçinin 

energetikanın ehtiyatları üçün istifadə olunur. Dünya üzrə 

xüsusilə, İEÖ-də neftə olan təlabat həmişə yüksək olmuşdur. 

Dünyanın əsas neft ixrac edən ölkələrinə Yaxın və Orta Şərq 

ölkələri (Səudiyyə Ərəbistanı, BƏƏ, İran), Afrikanın şimalı 

və ekvator ölkələri, Cənub-Şərqi Asiya, Şimali və Cənubi 

Amerika ölkələri daxildir. Dünya neft məhsulları bazarında 

isə əsas idxalçılar kimi sənayecə İEÖ çıxış edir, baxmayaraq 
ki, bu ölkələrin hamısında neft çıxarılır. 

Son dövrlərdə dünyada qaza böyük maraq yaranmışdır ki, 

bu da onun nisbətən ucuz, ekoloji cəhətdən neftə və kömürə 

nisbətən “təmiz” olması, ucuz başa gəlməsi və s. ilə bağlıdır. 

Dünya qaz ehtiyatlarının 40%-ə qədəri Rusiyanın payına 

düşür və bu yanacaq növünün nəqli üçün əsasən boru kəmər-

lərindən istifadə olunur. 

Dünya kömür bazarlarının əsas istifadə sferasını elektroe-

nergetika, metallurgiya, sement sənayesi, kommunal təsərrü-

fatlar təşkil edir. 

b) Ərzaq məhsullarının dünya bazarları. 

Yeyinti və ərzaq məhsullarının beynəlxalq ticarətinə taxıl, 

heyvandarlıq, meşə, balıqçılıq təsərrüfatının və okean-dəniz 

məhsulları, həmçinin onlar əsasında alınan yarımfabrikatlar 

və müəyyən hazır məhsullar daxildir. Ərzaq məhsullarının 

dünya bazarında əsas yeri buğda və onun emal edilmiş məh-

sulları, bitki və tum yağları, piylər, tərəvəz və meyvələr, ət 

və ət məhsulları, həmçinin kofe, çay, şəkər, balıq və dəniz 

məhsulları tutur. Ərzaq məhsullarının əksəriyyətinin dünya 

bazarlarında reallaşdırılması iri əmtəə birjalarında həyata ke-

çirilir. Bir neçə əmtəə növü – balıq, çay, tərəvəz, meyvələr 

və s. hərraclarda satılır və onların dünya qiymətləri bu hər-

raclarda formalaşır. Müəyyən növ ərzaq məhsulları üçün 

dünya qiymətləri kimi bu cür məhsulların əsas idxalçı və ix-

racatçıları tərəfindən müəyyən olunana idxal və ixrac qiy-

mətləri çıxış edir. Buğdanın dünya qiymətlərinin əksər hissə-

si bu məhsulu ixrac edən ABŞ-ın bazarlarında və mərkəzi ti-

carət birjalarında formalaşır. Çin də iri taxıl ixracatçısı hesab 

olunur. Taxıl üzrə iri dünya idxalçıları Yaponiya, Əlcəzair, 

Braziliya, Misir, İran və İndoneziya hesab edilir. Ət məhsul-

larının əsas ixracatçıları Avstriya, Braziliya, ABŞ, AB, Yeni 

Zenlandiya, Kanada, Şərqi Avropa ölkələri, Çindir. Süd 

məhsullarının əsas malgöndərənləri AB, Yeni Zenlandiya və 

Avstraliyadır. Dünyada ən iri şəkər ixracatçısı Rusiyadır. 

c) Metallurgiya məhsullarının dünya istehsalı və tica-

rəti. 

Keçən əsrin 90-cı illərində qara və əlvan metallurgiya 

məhsullarının dünya ticarətində əsas xarakterik xüsusiyyət 

ondan ibarət olmuşdur ki, Yaponiyadan başqa Asiyanın əsas 

aparıcı ölkələrində qara metallurgiya məhsullarına tələbat 

çox yüksək, keçmiş SSRİ və Şərqi Avropa ölkələrində isə 

əksinə bu məhsula tələbat çox aşağı olmuşdur. Çin dünyada 
xam polad istehsal edən ən iri ölkə hesab edilir. ABŞ-dakı 

yüksək iqtisadi tərəqqi bu ölkədə çox vaxtlar onun maşınqa-

yırma sənayesində istifadə olunan metallara tələbatını çox 

yüksəltmişdir. ABŞ dünyada səmərəli metallurgiya istehsalı 

səviyyəsinə görə əsas liderdir. Qara metallurgiya sənayesi 

son dövrlərdə Yaponiyada geniş inkişaf etməyə başlamışdır. 

Bu istiqamətdə Koreya Respublikası da öz aktiv fəaliyyətini 

ABŞ və Yaponiya bazarlarında həyata keçirir. 

d) Nadir metalların dünya bazarları. 

Nadir metalların dünya bazarları ən cavan əmtəə bazarları 

hesab olunur. Onun meydana gəlməsi və inkişafı ETT ilə 

bağlı olmuşdur. Belə məhsullara tələbat yeni yüksək texno-

logiyaların-atom energetikası, kosmik və aviasiya texnikası, 

radioelektronika, keyfiyyətli polad metallurgiyası ilə əlaqə-

dardır. Nadir metalların dünya bazarları əhəmiyyətli dərəcə-
də inhisarlaşmişdir. Yalnız bir neçə firmalar-Molycorp 

(ABŞ), “Rhone-Poulenc cheme fine” (Fransa), “Yuelond 

nonferrous metals” (Çin) əsas inhisarlar hesab olunur. Nadir 

metallar dünya üzrə coğrafi olaraq qeyri-bərabər paylanmış, 

bu təbii ehtiyatların əksəriyyəti Çin, ABŞ, MDB ölkələri, 

Avstraliya, Hindistan və Kanadada yerləşmişdir. 

Nadir metalların istehsalının xarakterik xüsusiyyəti ABŞ is-

tisna olmaqla, dünyanın İEÖ-də öz xammal bazarlarının olma-
sıdır. Digər xüsusiyyəti odur ki,belə məhsulların texnologiyası 

çox mürəkkəb və iqtisadi cəhətdən səmərəli deyildir. 

4.3. Texnologiyaların, xidmətlərin və elmi-texniki  

əməkdaşlığın beynəlxalq ticarəti 

 

4.3.1. Texnologiya üzrə beynəlxalq mübadilənin  

mahiyyəti və növləri 

 

Texnologiyalar üzrə beynəlxalq mübadilə və ya ticarət 

əvəzsiz olaraq, yaxud kommersiya əsasında elmi-texniki nai-
liyyətlərin və təcrübənin dövlətlərarası miqrasiyasına deyilir. 

BİM-in əsas formalarından olan texnologiyanın mübadiləsi-

nə əsas səbəb yeni texnologiyanın yaranması, elmi- tədqiqat 

və təcrübi konstruktor işləri (ETTKİ) sahəsində BƏB-in də-

rinləşməsidir. Texnoloji mübadilə geniş mənada aşağıdakı 

qeyri-kommersiya formalarında həyata keçirilə bilər: 

- elmi-texniki nəşrlər; 

- sərgilərin, yarmarkaların, simpoziumların keçirilməsi; 
- nümunələrin mübadiləsi, alim və mühəndislərin görüşlə-

ri; 

- tələbə və aspirantların öyrədilməsi; 

-elm və texnika sahəsində əməkdaşlıq üzrə beynəlxalq 

təşkilatların fəaliyyəti. 

Texnoloji mübadilə dar çərçivədə bir qayda olaraq aşağı-

dakı kommersiya formalarlında aparılır: 
- lisenziya razılaşmaları əsasında kəşflərin, ixtiraların (pa-

tentlər, nou-hau, qeydə alınmış əmtəə kapitalları, sənaye nümu-

nələri), texniki sənədlərin istifadə hüququnun verilməsi; 

- müxtəlif sənaye avdanlıqlarının və mallarının verilməsi; 

- texniki xidmət göstərilməsi; 

- injinirinq xidməti; 

- kompleks avadanlıqların ixracı; 

- mütəxəssislərin hazırlanması və stajirovkası; 
- idarə etmə kontraktları; 

- elmi-texniki və istehsal kooperasiyası və s. 



132 

Bütün bunlar texnologiya mübadiləsinin növləri adlanır. 

Texnologiya əmtəə kimi böyük dəyərə malikdir və ETT-

Kİ və onların tətbiqinə ayrılan böyük xərclərlə bağlıdır. Belə 

ki, onların dəyəri hazır məhsula çox gec keçir, amma texno-

logiyalarla bağlı xərclər isə tez həyata keçirilir. 

Texnologiyalar dünya bazarlarında iki əsas satıcılar qru-

pu vasitəsilə ötürülür: 

- TMK-nın xarici filial və törəmə firmaları tərəfindən; 
- Sərbəst firmalar tərəfindən. 

Əlbəttə TMK-lar yüksək, yeni texnologiyaları, əsasən, öz 

filial və törəmə müəssisələrinə verirlər. Çünki, onun sərbəst 

firmalara satışı zamanı texnologiyanın istifadəsinə görə inhi-

sar hüququ itirilir. Digər tərəfdən, texnologiyanı alan alıcı 

potensial elmi-texniki bazaya malik olarsa, о, onda əhəmiy-

yətli rəqib tərəfə çevrilir ki, bu da TMK-nın maraqlarına uy-

ğun gəlmir. 
Texnologiyaların həyat tsikli mərhələsinə uyğun gələn 

növləri aşağıdakılardır: 

1. Mərhələdə - unikal, yeni texnologiya yaradılır; 

2. Mərhələdə - proqressiv, yeni texnologiyanın artımı baş 

verir; 

3. Mərhələdə - ənənəvi, standart texnologiyalar buraxılır; 

4. Mərhələdə - mənəvi köhnəlmiş texnologiyalar movcud 
olur. 

Məhsulun həyat tsikli konsepsiyalarına uyğun mərhələləri 

isə aşağıdakılardır: 

1.Yeni məhsul mərhələsi; 

2. Artım mərhələsi; 

3.Yetginlik mərhələsi; 

4. Durğunluq mərhələsi; 

5. İstehsalın dayanması mərhələsi. 

4.3.2. Dünya texnologiya bazarlarının inkişaf  

xüsusiyyətləri 

 

Texnologiyaların ümumdünya bazarında makrotexnolo-

giyalar bazarı xüsusi rol oynayır. Makrotexnologiyanın 

dünya bazarı konkret məhsulların - təyyarə, gəmi, material, 

atom reaktorları və s. buraxılışı üçün istehsal imkanları və 

biliklərin məcmusudur. Dünya bazarının təhlili göstərir ki, 
elmtutumlu məhsulların istehsalını cəmi 50 makrotexnologi-

ya təmin edir, 8-lər qrupu makrotexnologiyanın 46-sına sa-

hibdir və bu bazarların 80%-i onların əlindədir. 

Makrotexnologiyaya aiddir: aviasiya, kosmos, atom, gə-

miqayırma, avtomobilqayırma, nəqliyyat maşınqayırması, 

kimya maşınqayırması, xüsusi metallurgiya, xüsusi kimya, 

yeni materiallar, neft emalı və çıxarılması, qaz çıxarılması və 

nəqli, dəzgahqayırma, mikro və radio elektrotexnika, kom-
püter, informasiya, rabitə kommunikasiyası, biotexnologiya. 

Texnoloji bazarların ən vacib şərtlərindən biri də elmi 

texniki biliklərin və intellektual mülkiyyətin hüquqi mühafi-

zəsidir. Texnologiyanın hüquqi mühafizəsinin formaları 

aşağıdakılardır: 

1. Patent - yeni məhsul və istehsal prosesinin kəşfi üçün 

dövlət tərəfindən tanınan və hüquqi nöqteyi-nəzərincə rəsmi-
ləşdirilən, fiziki və hüquqi şəxslərə verilən müəlliflik şəhadət-

naməsidir (patentin ömrü, adətən, 15-20 ildir). Patent satılarsa, 

onda onun mülkiyyət hüququ alına bilər. Dünya miqyasında 

patent ərizələrinə, patent əməkdaşlığı müqaviləsinə, əsasən, İn-

tellektual Mülkiyyətin Ümumi Dünya Təşkilatı baxır. 

2. Lisenziya (lisenziar - icazə verən, lisenziat - icazə alan) 

- müəyyən müddətə və müəyyən məbləğə verilir. Lisenziya-

lar patent və qeyri-patent formada ola bilər. Nou-hau texniki 
təcrubə, istehsal sirləri, kommersiya dəyəri ola bilən infor-

masiyadır. 

3. Kopirayt - çoxaldılma hüquqi verən deməkdir, o incə-

sənət, ədəbiyyat əsərləri, kitablar, fılmlər, radio ötürmələr və 

s. formada, həmçinin istehsalda istifadə olunan biliklərin es-

kiz, maket, şəkil, çertyoj növlərində də ola bilər. 

4. Əmtəə-mal nişanları və markaları - firmanın məhsu-

lunda şəkil formasında, inisial, abbreviatura, qrafik təsvir ki-

mi təqdim olunur. 

Texnologiyaların ötürülməsindəki maneələr kapital və 
əmtəə bazarına nisbətən aşağıdır, o, ixrac effektini yaradır. 

Texnologiyanın beynəlxalq ötürülməsi prosesləri bir 

qayda olaraq aşağıdakı mərhələlərdən ibarətdir: 

a) texnologiyaların seçilməsi və əldə edilməsi; 

b) əldə edilmiş texnikanın mənimsənilməsi və uyğunlaş-

dırılması; 

v) texnologiyanın təkmilləşdirilməsi, onun "xarici" elm və 

texnika sahələrində istifadəsi. 
Texnlogiyaların transfer (ötürülməsi) kanalları aşağı-

dakılardır: 

1. Xarici ticarət - texnologiyanın maşın və avadanlıqlarla 

ötürülməsi, 

2. Firmadaxili - bu ötürmə yolu ilə TMK-lar yeni texnolo-

giyanı öz filial və törəmə müəssisələrinə verirlər, bu da onla-

ra bir çox üstünlükləri verir (xərcləri azaldır, inhisarı qoru-
yur, baş kompaniya mənfəət əldə edir). 

3. Firmalararası - lisenziya, kooperasiya və s. əsasında tex-

nologiyaların transferlərinin xarici fırmalara ötürülməsidir. 

 

4.3.3. Texnologiyaların beynəlxalq ötürülməsinin  

formaları və beynəlxalq texniki yardım 

 

Texnologiyaların ötürülməsinin formaları aşağıdakılardır: 
1. Patent sazişləri. 

2. Lisenziya sazişləri-lisenziya ticarəti. 

3. Nou-hau. 

4. İnjinirinq. 

Texnologiyaların ötürülməsi ilə bağlı lisenziyanın növlə-

rinə aiddir: 

1. Patentləşdirilmiş lisenziya. 

2. Patentləşdirilməmiş lisenziya (nou-hau). 

3. Adi lisenziya. 

4. İstisna lisenziyası. 
5. Tam lisenziya. 

Lisenziya ödənişləri forması aşağıdakılardır: 

1. Royalti. 

2. Pauşal. 

3. Mənfəətdə iştirak. 

4. Mülkiyyətdə iştirak. 

Beynəlxalq texniki yardımın əsas təşkilati növləri aşağı-

dakılardır: 
1. Texnoloji qrantlar; 

2. Texniki köməyin birgə maliyyələşdirilməsi. 

3. Texniki yardımın həyata keçirilməsi mexanizmi: ikitə-

rəfli və çoxtərəfli formalarda reallaşdırılır. 

Texnologiya ötürülməsini məhdudlaşdıran səbəblərə 

aiddir: 

- Texnoloji liderlik istəyi; 
- Milli təhlükəsizlik; 

- Beynəlxalq sazişlərin şərtləri. 

Texnologiyanın ötürülməsinin əsas forması lisenziya razı-

laşmaları əsasında olan lisenziya ticarətidir. Lisenziya - latın 

sözü olub- “hər hansı fəaliyyəti həyata keçirmək” üçün icazə 

deməkdir. Lisenziya predmetlərinə aiddir; 

- patentləşdirilmiş ixtira; 

- sənaye nümunələri; 
- əmtəə nişanları. 

İxtira - yenilik xüsusiyyəti olan texniki qərardır. Sənaye 

nümunələri -məmulatın xarici görünüşünü təyin edən yeni 

bədii konstruktor qərarıdır. Sənaye nümunələrinə və ixtirala-

ra patent verilir. Əmtəə nişanı - müəyyən edilmiş qaydada 

hazırlanmış bir müəssisənin eyni tip məhsulunu başqa müəs-

sisənin eyni məhsulundan fərqləndirmək üçün olan xüsusi 

işarədir və o, hərf və ya qrafik təsvirdə olur. Xidmətlər üçün 

xidmət nişanlarından istifadə olunur. 

Sənaye nümunələri və ixtiraların patentləri, əmtəə nişanı-
nı təsdiq edən sertifikatlar və xidmət nişanları - sənaye 

mülkiyyətləri adlanır. Sənaye mülkiyyətləri hüquqları ilə 

birlikdə intellektual mülkiyyət adlanır. 

Sadə lisenziya - lisenziyanı satan şəxsdə onu 3-cü tərəfə 

satmaq hüququ qalır. 

İstisna lisenziyası - alıcı inhisar hüquq əldə edir, lisenzi-

yanı satan isə ondan tamam məhrum olur, onu 3-cü tərəfə sa-

ta bilməz. 
Tam lisenziya - satıcı tamamilə lisenziya obyektindən is-

tifadə etmək hüququndan məhrum olur. 

Lisenziat tərəfindən lisenzara ödənilən ödənişlər müxtəlif 

formada həyata keçirilir: 

- Royalti formasında-lisenziyanın kommersiya formasın-

da istifadə olunması zamanı satış həcminin və ya faktiki alı-

nan mənfəətin müəyyən edilmiş faizinin rüb və ya il üzrə 
müntəzəm olaraq lisenziyara ayrılmasına royalti ödənişi de-

yilir. 

- Pauşal ödənişdə-royaltidən fərqli olaraq kontrakda qəti 

qeyd olunmuş məbləğin birdəfəlik ödənişidir. İstənilən halda 

pauşal ödəniş qabaqcadan ekspert qiymətlənmə zamanı 

mümkün iqtisadi səmərəlilik və gözlənilən mənfəətdən he-

sablanır. 

- Mənfəətdə və ya mülkiyyətdə iştirak etmək, səhm al-
maq, və s. formada həyata keçirilir. 

Texnologiyanın ötürülməsinin bir forması da françay-

zinq adlanır ki, bu ticarət markalarının verilməsinə aid kont-

raktdır. Satıcı nəinki ticarət markasında istifadə hüququ ve-

rir, həm də alıcıya biznesin aparılmasında həmişə kömək 

edir (texniki xidmətin göstərilməsi, kadrların hazırlanması, 

onların ixtisaslarının artırılması və s.). 

İnjinirinq - yeni istehsalın hazırlanması üzrə bütün əmə-

liyyatların, texniki fəaliyyətin bütün növlərinin verilməsi və 

s. formada aparılan xidmətdir. Bu xidmətlər beynəlxalq tex-
niki yardımlar, idarəetmə kontraktları, açar altında olan 

kontraktlar və s. ola bilər. 

Ticarətin texnoloji tutumu - ayrı-ayrı sahələr üzrə məh-

sul istehsalı və ticarətinin ümumi həcmində tədqiqatlara sərf 

edilmiş məsrəflərin xüsusi çəkisidir. 

Texnologiyalar bazarının beynəlxalq tənzimlənməsi üzrə 

əsas sənəd sənaye mülkiyyətlərinin qorunması üzrə 1883-cü 

ildə qəbul edilən Paris konvensiyasıdır. İntellektual mülkiy-
yətin qorunması ilə ÜTT də məşğul olur. 

 

4.3.4. Beynəlxalq elmi-texniki əməkdaşlıq və  

onun istiqamətləri 

 

 Elmi resurslar, elmi ehtiyatlar, elmi potensial özündə 

ETTKİ-nin həyata keçirməsi imkanları ilə müəyyən olunur. 
Ölkənin elmi texniki potensialına, onun vəziyyətinə və inki-

şafına iki qrup amillər təsir edir: 

1. Miqdar amilləri-bu ölkədə yüksək səviyyəli elmi təd-

qiqatçıların, həmçinin ETTKİ-nin material-texniki təchizatı 

və hər şeydən əvvəl elm sahələrinə ayrılan vəsaitlərin həcmi 

ilə müəyyən olunur. 

2. Keyfiyyət amilləri-bu özündə ETTKİ-nin təşkili sis-

temlərini, elmi işlərin üstünlüyü , həmçinin elmi xidmət sa-
hələrini birləşdirir. 

Ayrıca ölkənin və ya bir qrup ölkənin elmi resurslarının 

əsas göstəriciləri aşağıdakılardır:  

1. ÜDM-də ETTKİ-yə ayrılan vəsaitlərin həcmi;  

2. Adambaşına düşən ETTKİ-nin sərflərinin miqdarı;  

3. Ümumi büdcə xərcləri içərisində ETTKİ-yə ayrılan 

xərclərin həcmi;  

4. Elm və elmi xidmət sahəsində məşğul olan mütəxəssis-

lərin sayı;  

5. Əsaslı elmi nailiyyətlərə görə beynəlxalq mükafatlar 
(hər şeydən əvvəl, Nobel mükafatı);  

6. Sitat gətirmə indeksi (bu, elmi işlərdə verilən ölkənin 

tədqiqatçılarının işindən sitat gətirmə, onlara əsaslanmaq de-

məkdir);  

7. Sənaye məhsulunda elmi təyinatlı, elmtutumlu məhsul-

ların həcmi;  

8. Dünya bazarında verilən ölkənin yüksək texnologiya 

sahəsindəki payı. 
Yüksək texnologiyaya adətən texnoloji inkişafın aşağıda-

kı vacib sahələrini aid edirlər: informasiya texnikası; yeni 

material və metodlara əsaslanan texnologiya; kosmik texno-

logiya; atom texnologiyası.  

ETTKİ-nin inkişafı və dünyanın əsas elmi-texniki mər-

kəzlərinin fəaliyyəti ETT, texniki üstünlük, ETTKİ-yə ayrı-

lan ehtiyatlardan və onların genişləndirmə və istifadə etmə 
miqyaslarından asılıdır. Dünya təsərrüfatında ETTKİ-yə 

xərclər getdikcə artır, bu artım ÜDM-də kapital qoyuluşları-

nın irəliləmə sürətini ötüb keçir. Bütövlükdə inkişaf etmiş 

ölkələr inkişaf etməkdə olan ölkələrə nisbətən elmin inkişa-

fına daha çox vəsait xərcləyirlər. Bu ölkələr arasında ABŞ 

xüsusi yer tutur. ETTKİ sferasının iqtisadi səmərəliliyini 

aşağıdakı kimi təyin etmək olar:  

- Elm tutumlu məhsulların buraxılış artımının ETTKİ 
xərclərinə nisbəti; 

- Patent və ixtiralara görə hər il verilən müəlliflik şəhadət-

namələrin miqdarı; 

- Müxtəlif tədqiqat sahələrində Nobel mükafatlarının sayı. 

 Dünyanın elm ehtiyatları sayı çox da böyük olmayan 

ölkələrdə cəmlənmişdir. ABŞ-ın payına bütün dünya üzrə 

ETTKİ-yə ayrılan maliyyə resurslarının yarıya qədəri düşür. 

Dünyanın əsas elm mərkəzləri arasında ABŞ-dan sonra Qər-

bi Avropa, Rusiya yerləşir.  

İsveç, İsveçrə, Niderland və s. ETT-nin dar (bir neçə) isti-
qamətlərində əsas lider ölkələr arasındadır. Hindistan və Cə-

nubi Koreya da belə ölkələrdəndir. ETT-nin XX əsrin 2-ci 

yarısında sonrakı yüksək sürəti ölkələr arasında texniki 

mübadilənin genişləndirilməsinə gətirib çıxarmışdır. 

Beynəlxalq elmi-texniki əlaqələr və əməkdaşlıq beynəl-

xalq texniki mübadilə aşağıdakı kimi həyata keçirilir: 

- Qeyri-kommersiya əsasında (elmi-texniki nəşrlər, 

konfrans və simpoziumlar, alimlərin və mütəxəssislərin bey-
nəlxalq miqrasiyası). Bu cür mübadilə başlıca olaraq funda-

mental ETTKİ-yə aid edilir. 

- Kommersiya əsasında (lisenziya razılaşmaları əsasında 

patent və ixtiralardan istifadə etmə hüququ (nou-hau və s.). 

Texnologiyanın verilməsi əsas 2 qrup alıcılarla həyata ke-

çirilir: 

- TMK-nın xarici, törəmə filialları ilə; 
- Sərbəst firmalar vasitəsilə.  

 Yeni texnologiyaları TMK-lar daha çox öz filial və törə-

mə (qız) müəssisələrinə verirlər. Sərbəst firmalara isə çox 

vaxt elmtutumlu sahələrə aid olmayan texnologiyaları (me-

tallurgiya, metal emaletmə, tekstil sənaye və s.) verirlər. 

Texnologiyanın dünya üzrə əsas ixracatçısı ABŞ-dır. 

Böyük Britaniya, İsveçrə lisenziyalarla ticarətdə liderdirlər. 

Hal-hazırda dünyada Yaponiya ET nailiyyətlərin, xarici tex-
nologiyanın ən əsas alıcılarından sayılır. Argentina, Brazili-

ya, Meksika, Hindistan, Türkiyə, Rusiya də məqsədyönlü 

texnologiya alıcıları sırasındadır. Bütün dünyada yüksək tex-

nologiya tələb edən məhsullar şərti olaraq 50 makrotexnolo-

giyaya ayrılır. ABŞ 22 makrotexnologiya üzrə, Yaponiya-7 

makrotexnologiya üzrə dünya bazarına nəzarət edirlər.  

 

4.3.5. Xidmətlərin beynəlxalq ticarətinin xüsusiyyətləri 

və dünya xidmətlər bazarının formalaşması 

 
Dünya xidmətlər bazarı (DXB) dünya ölkələrinin BİM-

in və beynəlxalq iqtisadiyyatın reallaşdırılmasının əsas for-

malarından biridir. Bu bazarın əsasını xidmətlər sferası təşkil 

edir. DXB-nın əsas xüsusiyyəti onların istehsalı ilə bağlıdır. 

Xidmətlər ixracı ölkənin gömrük ərazisində də ola bilər. Be-

ləliklə, xidmətlər sferasına təsərrüfat fəaliyyətinin geniş dai-

rəsi daxildir. Bu dairələr həm istehsalın, həm də bütövlükdə 

cəmiyyətin tələbatının ödənilməsinə xidmət edir. Müasir 
dövrdə xidmətlərin beynəlxalq ticarətinə əsaslı surətdə ETT 

böyük təsir göstərmişdir. Kompüterləşmə, informasiya tex-

nologiyaları, yeni kommunikasiya sistemlərinin yaradılması 

özlüyündə yeni beynəlxalq xidmət sahələrinin - internetin 

köməyilə beynəlxalq informasiya sistemləri xidmətləri, uzaq 

məsafədən tədris xidmətləri müxtəlif növ beynəlxalq maliy-

yə-valyuta xidmətləri və s.-in həyata keçirilməsinə şərait ya-
ratmışdır. Xidmətlər kapital tutumlu, elmtutumlu, sənaye xa-

rakterli və ya şəxsi istehlak tələbatı istiqamətlərində ola bi-

lər. Beynəlxalq xidmətlərin müxtəlif növləri beynəlxalq 

dövriyyəyə müxtəlif dərəcədə cəlb edilməsilə xarakterizə 

oluna bilər. Bu xidmətlər içərisində istehlak xarakterli, sə-

hiyyə və təhsil xidmət sferaları daha da genişlənməkdədir. 

Dünya xidmətlər bazarının formalaşması şərtləri və tən-

zimlənməsi Əmtəələrin, kapitalın və işçi qüvvəsinin beynəl-
xalq bazarları ilə yanaşı, beynəlxalq iqtisadi əlaqələrinin əsas 

tərkib hissələrindən olan DXB müxtəlif tərəflər olan dünya 

ölkələrinin xidmətlər sahəsində mübadilə sferasını əhatə edən 

fəaliyyət dairəsidir. DXB xarici ticarətin bir növüdür. 

Reallaşdırılması formalarına görə xidmətləri 4 qrupa ayır-

maq olar: 

1. Verilən sahədə xidmətin istifadə edilməsini təklif 

edən xidmət sahələri - yerdəyişmə xidmətləri. Bura məsə-

lən: işçi qüvvəsinin miqrasiyası, “Macdonalds” restoranları-

nın xidmətləri, kapital, bank xidmətləri, sığorta xidmətləri, 
müxtəlif törəmə müəssisələrinin müştərilərin yerləşdiyi əra-

zidə yerləşməsi və s. aiddir 

2. Xidmətlərin xaricdə tələb olunduğu sahələr - turizm, 

işgüzar görüşlərin təşkili, xarici limanlarda yerləşən gəmilə-

rə, təyyarələrə xidmət, xarici klinikalarda tibbi xidmət müa-

licə kurslarının keçirilməsi, xarici universitetlərdə, kolleclər-

də təhsil və s. 

3. Müştərilərə həm öz ölkələrində, həm də xaricdə xid-
mət göstərilməsi -professorların universitetlərdə mühazirə 

oxuması, artistlərin qastrolu və s. 

4. Xidmətlərin ölkədən-ölkəyə yerdəyişməsi ilə bağlı 

sahələr - müxtəlif nəqliyyat firmalarının xidmətləri. 

Xidmətlər üzrə beynəlxalq ticarətin dövlət tənzimlənməsi 

aşağıdakılardır: 

1. Bazara çıxışı tənzimləyən tədbirlər: məsələn: yerli 
bazarda xarici istehsalçının fəaliyyətini məhdudlaşdıran, ya-

xud qadağan edən ticarət siyasətinin həyata keçirilməsi. Bura 

aiddir: 

a) xidmət idxalının kvotalaşdırılması; 

b) xarici kompaniyaların yerli bazarda firmalarının yara-

dılmasına qoyulan tədbirlər; 

c) istehsal və istehlakçı xidmətlərinin hərəkətinin məh-

dudlaşdırılması. 
2. Milli rejimdən istifadənin məhdudlaşdırılması. Bu 

rejim yerli kontragentlərlə və s. ilə əlaqədardır. 

4.3.6.Xidmətlərin beynəlxalq bazarının quruluşu və 

növləri 

 

Xidmətlərin beynəlxalq bazarının quruluşu və növləri 

aşağıdakı kimidir: 

1. Dünya nəqliyyat xidmətləri bazarı; 

2. Texnologiyalar, lisenziya və patentlər, həmçinin injini-

rinq xidmətləri bazarı; 
3. Beynəlxalq turizm xidmətləri; 

4. İnformasiya və kompüter xidmətləri; 

5. Konsaltinq xidmətləri; 

6. İcarə, reklam, bank-maliyyə xidmətləri bazarı; 

7. Tikinti xidmətləri; 

8. Sığorta xidmətləri; 

9. Royalti və lisenziya ödənişləri; 

10. Hökumət xidmətləri və s. 
XBT-nin bir növü olan beynəlxalq turizm xidmətləri aşa-

ğıdakı kimi təsnifləşdirilir:məqsədə görə; mobillik dərəcəsi-

nə görə (stasionar, hərəkətli, qarışıq); iştirak formasına görə 

(qrup, ailəvi və s.); yaşa görə; nəqliyyat vasitələrindən istifa-

dəyə görə; mövsümə görə; coğrafiyaya görə; hərəkətetmə 

üsuluna görə (piyada, ekzotik nəqliyyat növü və s.). 

Beynəlxalq texnologiyalar bazarı - müxtəlif dünya ölkə-
lərinin alıcı və satıcıları arasında texnologiya, ETT, biliklə-

rin mübadiləsidir. Texnologiyalar bazarına aiddir: lisenziya 

və patentlər bazarı; konsaltinq; injinirinq; informasiya baza-

rı. 

Lisenziya bazarının predmetinə aiddir: 

- patent lisenziyası - uyğun nou-hau olmadan patentin is-

tifadə olunması hüququnun verilməsidir (təmiz lizinq); 

- patentsiz lisenziya - nou-hau-nun əldə edilməsi demək-
dir. 

Lisenziyanın güzəştli forması-lisenziya barterləri adla-

nır. Nou-hau insanın bütün fəaliyyət sahəsində texniki bili-

yin, praktiki təcrübənin verilməsinə imkan verir. 

Dünya injinirinq xidmətləri bazarı - bu intellektual xid-

mət sahəsidir,bu bazarda investisiya layihələrinin bütün mər-

hələlərdə reallaşdırılması həyata keçirilir. 

İnjinirinq - istehsal prosesinin və əmtəələrin hazırlanma-

sı və reallaşması tikinti, sənaye infrastrukturu, kənd təsərrü-

fatı və digər obyektlərin xidməti və istismarı üzrə kommersi-
ya xidmətlərinin sərbəst fəaliyyət dairəsidir. 

Konsaltinq xidməti - istehsal prosesinin hazırlanması və 

təmini, məhsulların reallaşması üzrə kommersiya xidmətləri-

nin kompleks fəaliyyət dairəsidir. Daha doğrusu, müxtəlif 

fəaliyyət dairəsi üzrə müxtəlif növ informasiyaların, məslə-

hətlərin təqdim edilməsi xidmətləridir. 

 

YOXLAMA SUALLARI 

 

1. Qiymətlərin təsnifləşdirilməsi və dünya qiymətlərinin 

növləri. 

2. Kontrakt və ixrac qiymətlərinin təyin edilməsi, İnco-

terms 2020-nin baza şərtləri. 

3. Dünya bazarları, növləri, konyunkturası. 

4. Dünya əmtəə bazarları və onların inkişafını müəyyən 
edən amillər. 

5. Texnologiyaların beynəlxalq əməkdaşlığı və növləri.  

6. Dünya texnologiyalar bazarının xüsusiyyətləri. 

7. Texnologiyaların beynəlxalq ötürülməsi formaları. 

9. Beynəlxalq elmi texniki əməkdaşlıq və onun əsas isti-

qamətləri. 

V FƏSİL 

KAPİTALIN BEYNƏLXALQ HƏRƏKƏTİ VƏ 

XARİCİ İNVESTİSİYALAR 

 

5.1. Kapitalın beynəlxalq hərəkəti 

 

5.1.1. Kapitalın beynəlxalq hərəkəti, şərtləri, səbəbləri 

 
Müasir dövrdə dünya təsərrüfatı və onun beynəlmilləşmə-

sinin əsas xarakterik xüsusiyyətlərindən biri də kapitalın 

beynəlxalq hərəkəti və onun əsas nəticəsi olan xarici investi-

siyaların (Xİ) ümumi həcminin əhəmiyyətli dərəcədə artma-

sıdır. Xİ-nın yüksək artım texnikasının səbəblərini aydınlaş-

dırmaq üçün ilk növbədə KBH-nın mahiyyətini bilmək la-

zımdır. 

Beləliklə, kapital və maliyyənin beynəlxalq hərəkəti 
dedikdə hər hansı bir ölkədə kapitalın və maliyyə ehtiyatları-

nın bir hissəsinin müxtəlif formalarda milli təkrar istehsal 

proseslərindən çıxarılaraq, əlavə gəlir əldə etmək məqsədilə 

başqa bir ölkədə dövriyyəyə buraxılması və orada yerləşdi-

rilməsi başa düşülür. Əlbəttə, kifayət qədər kapitalla təmin 

olunmuş ölkə, kapital tutumlu məhsulları, ya da elə birbaşa 

kapitalın özünü istər-istəməz yüksək gəlir eldə etmək məqsə-
dilə ixrac edir. KBH anlayışı ilk növbədə kredit və öhdəlik-

lərin beynəlxalq maliyyə axınları kimi təzahür edir. 

Kapitalın beynəlxalq ixracının ilkin şərtlərinə: 
- kapitalın təmərküzləşməsini; 

- dünya bazarının formalaşmasını aid etmək olar. 

Hazırda kapitalın və maliyyənin beynəlxalq hərəkəti anla-

yışı əsasən: 

a) beynəlxalq kredit; 
b) investisiya qoyuluşu; 

c) borclar üzrə maliyyə axınlarını əks etdirir. Əvvəllər 

kapitalın hərəkəti sayı çox da böyük olmayan sənayecə İEÖ-

yə aid iqtisadi fəaliyyət sferası idi. Ancaq hazırda dünya tə-

sərrüfatının sürətli inkişafı bu prosesin əhatə dairəsini geniş-

ləndirmişdir. Belə KBH ilə təkcə İEÖ deyil, İEOÖ xüsusilə 

yeni sənaye ölkələri (YSÖ) getdikcə da çox məşğul olurlar. 

Kapitalın ixracının müasir öxünəməxsus xüsusiyyətlərin-

dən aşağıdakılarını qeyd etmək olar: 

1. Ümumi kapital ixracında dövlətin xüsusi çəkisinin art-
ması; 

2. İnvestisiyaların miqrasiyasının sənayecə İEÖ arasında 

daha da güclənməsi; 

3. Ümumi kapital ixracında birbaşa investisiyaların payı-

nın artması; 

4. Maliyyə resurslarının nisbi müstəqilliyi və yüksək mo-

billiyi, həmçinin vəsaitlərin xalis ötürülməsinin intensivləş-

dirilməsi və s. 
Qeyd etmək lazımdır ki, hazırda bir çox ölkələr eyni za-

manda kapitalın həm ixracatçıları, həm də idxalatçılarıdır. 

Kapitalın beynəlxalq hərəkətinin səbəbləri və nəzəri 

əsasları. Kapital və maliyyənin beynəlxalq hərəkətinin bir 

çox səbəbləri vardır. Hər şeydən əvvəl, bu ölkələr arasında 

istehsal xərclərinin, əmək haqqının səviyyəsində mövcud 

olan və əsasən, dünya ölkələrinin iqtisadi ehtiyatlarla təmi-
natındakı fərqlə bağlıdır. Verilən ölkədə kapitalın artıqlığı 

onun digər ölkələrə axınını zəruri edir. Kapitalın miqrasiya-

sının obyektiv əsasını isə dünya təsərrüfatının beynəlmilli-

ləşməsi, qloballaşması və transmilliləşməsi səviyyəsinin 

yüksəlməsi təşkil edir. Beləliklə, KBH-nin əsas səbəblərinə 

aiddir: 

1. Ölkələr və onların təsərrüfat subyektləri tərəfindən da-

ha yüksək gəlirlərin əldə edilməsinə meyllilik; 
2. Dünya təsərrüfatının müxtəlif həlqələrində kapitala tə-

ləb və təklifin uyğunsuzluğu; 

3. Xaricdə firmaların məhsullarının reallaşdırılması baza-

rının böyük və artan həcmi; 

4. Yerli əmtəə bazarlarının ələ keçirilməsi imkanlarının 

genişlənməsi; 

5. Ölkələrin mineral ehtiyatlarına, xammallarına müdaxilə 

və onların emalı, hətta son məhsul alınmasına qədər imkan-

ların yaranması; 

6. Kapital ixrac edilən ölkədə (resipient ölkə) istehsalın 
əmək intensivli olması və aşağı əmək haqqı səviyyəsi; 

7. Xarici firmaların malik olduqları xüsusi biliklərə və ya 

aktivlərə daxil olma imkanlarının əldə edilməsi; 

8. Kapitalı qəbul edən ölkədə daha aşağı səviyyəli ekoloji 

standartlar; 

9. Resipient-kapitalın tətbiq olunduğu ölkədə əlverişli in-

vestisiya mühiti və stabil iqtisadi siyasi şərait; 

10. Digər müdafiə-strateji məqsədlər, texniki iqtisadi sə-
bəblər və s. 

Kapital ixracının ənənəvi tarixi səbəblərindən təbii resurs-

ların məhdudluğu, işçi qüvvəsinin dəyəri, zəmanətli bazar 

payı, xarici ölkə iqtisadiyyatının daxildən zəbt edilməsi im-

kanlarının yaranması və s. göstərmək olar. 

KBH nəzəri olaraq öz əksini ənənəvi (neoklassik və neo-

keyns), həmçinin xarici investisiyaların müasir nəzəriyyələ-
rində tapmışdır. Klassik iqtisadçı C.S.Mill ilk dəfə XIX əsr-

də ölkələr arasında KBH-nin səbəblərini təhlil edərkən, tica-

rətdə D.Rikardonun müqayisəli üstünlüklər nəzəriyyəsinə 

əsaslanmışdır. O, Rikardonun nəzəriyyəsinə söykənərək, 

ölkələr arasında kapitalın hərəkətinin mənfəət formasındakı 

fərqlə əlaqədar vacib olması fikrinin əsasını qoymuşdur. 
KBH-nin neoklassik nəzəriyyəsini daha ətraflı XX əsrin 

əvvəllərində isveç iqtisadçıları E.Hekşer, B.Olin, P.Nurkse 
və K.İverson işləmişdir. Hekşer istehsal amillərinin müxtəlif 
ölkələrdə qeyri-bərabər paylanmasını faktiki təhlil edərkən 

xarici ticarət və KBH vasitəsilə reallaşdırılan bu iqtisadi 
amillərin qiymətlərinin beynəlxalq səviyyədə tarazlığa gəl-
məsi ənənəsi haqqında konsepsiyanın əsasını qoymuşdur. 

 
5.1.2.Kapitalın beynəlxalq hərəkətinin əsas formaları,  

investisiya mühiti və risklər 
 

Müasir dövrdə kapital və maliyyənin hərəkəti çoxcəhətli 
və müxtəlif forma və üsullarla həyata keçirilir. KBH-nin for-
ma və üsullarını müəyyənləşdirmək üçün kapitalın beynəl-
xalq miqrasiyasının təsnifləşdirici xüsusiyyətlərini ayırmaq 
lazımdır. Dünya iqtisadi mənbələrində kapital və maliyyənin 
hərəkəti ümumi halda beynəlxalq kreditlər, xarici investisiya 
qoyuluşları və borclar üzrə maliyyə axınlarını əks etdirir. 
Ümumiyyətlə, hər şeydən əvvəl, KBH-nin aşağıdakı əsas 
formalarda aparılmasına böyük diqqət verilir: 

1. Xİ-nin həyata keçirilməsi yolu ilə sahibkarlıq (məhsul-
dar) kapitalının hərəkəti (birbaşa investisiyalar); 

2. Beynəlxalq kredit kimi borc (ssuda) kapitalının hərəkəti; 
3. Portfel investisiyaların (xarici istiqrazlar, səhm və qiy-

mətli kağızların əldə edilməsinə yönəldilən investisiyalar) 
hərəkəti; 

4. Əvəzsiz və güzəştli kredit (faizsiz və ya aşağı faizli) 
formasında iqtisadi kömək və qrantların həyata keçirilməsi. 

Beynəlxalq kapital axınlarının və ixracının təsnifləşdirici 
prinsip və əlamətlərinə görə əsas formaları isə aşağıdakılardır: 

1. Mənşəyinə görə: xüsusi, dövlət və beynəlxalq təşkilat-
ların kapitalı; 

2. Funksional təyinatına və ya xarakterinə görə: sahib-
karlıq və borc kapitalı; 

3. Məqsədinə görə: birbaşa və portfel investisiyaları; 
4. Müddətinə görə: qısa və uzun müddətli. 
KBH-nin funksional bölgüsünü aşağıdakı kimi qeyd edə 

bilərik: 

1. Birbaşa investisiyalar - bu investisiyaların mahiyyəti, 

xaricdə və ölkədə uzunmüddətli və qarşılıqlı iqtisadi mənafe 

yaradan kapitalın miqrasiyası ilə bağlıdır. 

2. Portfel investisiyaları - bu investisiyaların əsas mahiy-

yəti, aktivlər və passivlər formasında qiymətli kağızların al-

qı-satqısı ilə bağlı kapital miqrasiyası ilə bağlıdır. 

3. Sair investisiyalar - belə investisiyaların mahiyyəti ak-

tivlər və passivlər formasında dövlətlərarası kreditlər, bank 
depozitləri ilə bağlı kapital miqrasiyası ilə əlaqədardır. 

4. Ehtiyat aktivləri - monetar, qızıl, SDR, BVF-in ehti-

yat valyuta növləri, xarici valyuta formasında ölkələrin 

büdcə kəsirinin dövlət borclarının örtülməsində istifadə edil-

məsi mümkün olan aktivlərlə bağlı kapital miqrasiyasıdır. 

KBH ilə bağlı Valras qaydasını da nəzərə almaq lazımdır. 

Bu qaydaya görə ölkənin idxalının dəyəri (İd), ixracın dəyəri 

(İx), xarici aktivlərin satışı (NA) və onlar üzrə alınan faizlə-
rin dəyərinin (NR) cəminə bərabərdir: 

İd = İx +NA+ NR 

KBH investisiya mühiti və investisiya riskləri anlayışları 

ilə sıx bağlıdır. Belə ki, investisiya mühiti xarici investorun 

nöqteyi-nəzərincə sosial, iqtisadi, siyasi vəziyyətlərin qiy-

mətləndirilməsidir. 

İnvestisiya riski potensial investor tərəfindən ölkə iqtisa-
diyyatına qoyulmuş vəsaitin, yəni investisiyanın itirilməsi 

ehtimalıdır və ya təhlükəsidir. 

İnvestisiya risklərinin təsnifatı aşağıdakı kimidir: 

1. Siyasi risk.  3. Xarici ticarət riski. 

2. Maliyyə riski.  4. İstehsal riski. 

İnvestisiya riskinin dərəcəsinin aşağı salınması metodlarına: 

- risk üçün mükafat; 

- ehtiyat fondun yaradılması; 
- siyasi riskdən sığorta və s. aiddir. 

5.1.3. Kapitalın beynəlxalq hərəkətinin coğrafiyası,  

kapital ixracının əsas ənənələri 
 

Ərazi-coğrafi nöqteyi nəzərindən kapitalın miqrasiyanın 

əsas hissəsi İEÖ-də həyata keçirilir. Kapitalın aktiv hərəkəti-

nə həmçinin sənayecə İEÖ-lərin özlərinin arasında kapitalın 

miqrasiyasının müxtəlif səviyyələrdə hərəkətinə böyük 

“üçlüyün”-ABŞ, Qərbi Avropa (QA) və Yaponiyanın arasın-
da baxmaq lazımdır. Son dövrlərdə ABŞ və QA ölkələri ara-

sında kapital axınları çox güclənmişdir. Belə ki, QA ölkələ-

rinin investisiyaları ABŞ-da, əsasən, istehsal sektoruna 

yönəlmişdir. Belə kapital qoyuluşları ayrı-ayrı İEÖ arasında 

iş yerlərinin 12,5%-ni təmin edir. Kapitalın miqrasiyasının 

subyektlərinin nöqteyi-nəzərincə kapital ixracının iki səviy-

yəsini fərqləndirirlər: 

- makro səviyyə-bu səviyyə kapitalın dövlətlərarası axın-
larını xarakterizə edir və o, statistik olaraq ölkənin ödəniş 

balansında əks olunur; 

- mikro səviyyə-daxili koorparasiya kanalları vasitəsilə 

kapitalın miqrasiyasını nəzərdə tutur. 

II dünya müharibəsindən sonra dünya üzrə kapitalın miq-

rasiyasının intensiv regionu Qərbi Avropa olmuşdur. Bu 

ölkələr arasında isə lider yeri Böyük Britaniya tutmuşdur. O, 
faktiki olaraq, həm şərqdən, həm də qərbdən daxil olan in-

vestisiyaları özündə cəmləşdirmişdir. Keçən əsrin axırlarında 

Amerika aktivlərinin 40%-i Qərbi Avropada, Yaponiyanın 

investisiyalarının 50%-i Böyük Britaniyada cəmləşmişdir. 

Avropada kapital ixrac edən ən böyük ölkələr indi də Qərbi 

Avropa ölkələri, Skandinaviya ölkələri və İsveçrə hesab edi-

lir. Həm ölkəyə investisiyaların cəlb edilməsi və həm də xa-

ricdə kapital qoyuluşları nöqteyi-nəzərindən ABŞ İEÖ-lər 
arasında liderlik edir. ABŞ investisiyalara olan daxili tələba-

tının 1/3-ni xarici kapitalın idxalı hesabına ödəyir. Keçən əs-

rin axırlarında, xüsusilə, 90-cı illərin I yarısında dünyada ən 

iri xalis kapital donorları kimi Yaponiya (53%), İsveçrə və 

Tayvan olmuşdur. Bu dövrlərdə ən iri kapital ixracatçıları isə 

ABŞ (27%), Böyük Britaniya, Meksika və Səudiyyə Ərəbis-

tanı olmuşdur. 

Kapitalın miqrasiyasının müasir ənənələri içərisində isteh-

sal kapitalının ixracının həcminin artmasını xüsusi qeyd et-

mək lazımdır. ABŞ və Qərbi Avropa ölkələri qarşılıqlı ola-
raq uzun müddətdə əsasən iki sahəyə: maşınqayırma və kim-

ya sənayesinə investisiya qoyuluşları, amma keçən əsrin 

sonlarından başlayaraq, hasilat və emal sənayeləri ilə müqa-

yisədə xidmət sferalarına investisiya yatırımlarının həcmini 

artırmaqdadırlar. KBH-nin digər müasir ənənəvi xüsusiyyət-

lərindən biri də fond bazarlarının - fond birjalarının rolunun 

artmasıdır. Bundan başqa, dünya kapital bazarlarının beynəl-

miləlləşməsi prosesləri də güclənməkdədir. Əgər keçən əsrin 
70-80-cı illərində belə proseslər daha çox İEÖ-lərin iqtisa-

diyyatını əhatə edirdisə, 90-cı illərdən başlayaraq bu İEOÖ-

lərin, ilk növbədə Cənub-Şərqi Asiya və Latın Amerikası 

ölkələrini də əhatə etmişdir. Kapitalın miqrasiyasının aktiv-

ləşdirilməsinin vacib xarakterlərindən biri də bu miqrasiya-

nın İEOÖ ilə YSÖ və digər ölkələr arasında genişlənməsidir. 

Əvvəlki kimi, kapitalın beynəlxalq bazarlarında neft ixrac 
edən ölkələrin - OPEC qrupunun fəaliyyəti getdikcə daha 

çox aktivləşməkdədir. Keçən əsrin axırlarından İEÖ-dən 

İEOÖ-yə birbaşa investisiya qoyuluşlarının həcmi rekord sə-

viyyəsinə qalxmışdır. Ancaq bu ölkələr içərisindən kasıb 

ölkələrə investisiya qoyuluşlarını İEÖ daha az həyata keçi-

rirlər. Kapitalın miqrasiyasının digər müasir xüsusiyytəi 

odur ki, kapital ölkələrə məcburi surətdə miqrasiya edilmir, 

əksinə onun cəlb edilməsi çox güclü və kəskin rəqabət şərai-
tində həyata keçirilir. Bu xüsusilə tekstil və tikiş sənayesinə 

birbaşa investisiyalara aiddir. Əlbəttə, siyasi sabitlik, mini-

mal iqtisadi risk və yüksək mənfəət də KBH-nin əsas xarak-

ter və istiqamətlərinin müəyyənləşdirilməsində böyük əhə-

miyyətə malikdir. KBH-nin keyfiyyətinə və həcminə təsir 

edən müasir ənənələrdən biri də kapitalın miqrasiyası şərtlə-

rinin liberallaşmasıdır.  

 

5.1.4. Kapital ixracı və dövlət, kapitalın beynəlxalq  

hərəkətinin əsas nəticələri 

 

Kapital ixracı və dövlət. İEÖ-nin kapitalın hərəkətinə tə-

siri milli və dövlətlər arası səviyyələrdə kapitalın idxal və ix-

racının stimullaşdırılması və mümkün məhdudiyyətlərin ara-

dan götürülməsi və s. ilə həyata keçirilir. Birbaşa kapital qo-

yuluşlarına münasibətdə dövlət iqtisadiyyatı da milli maraq-

ları qorumaq naminə istənilən məhdudiyyətləri qəbul etmək 

hüquqlarını özündə saxlayır. Maraqlıdır ki, ölkədən kapital 
axınlarından daha çox, ölkəyə kapital miqrasiyası prosesləri 

tənzimlənir. Dövlət bu istiqamətdə aşağıdakı tənzimləmə 

tədbirlərindən istifadə edir: 

1. Maliyyə təsir vasitələri: sürətli amortizasiya, vergi 

güzəştləri, subsidiyaların tətbiqi, sığorta, kreditlərin zəmanə-

ti və s. 

2. Qeyri-maliyyə metodları: torpaq sahələrinin təqdim 
edilməsi, lazımi infrastrukturların təmini, texniki köməyin 

göstərilməsi və s. 

Kapitalın idxal və ixracında liderlik edən ABŞ-da birbaşa 

investisiyaların tənzimlənməsi 2 səviyyədə: federal və yerli 

(şəhər, ştat, dairə) səviyyədə həyata keçirilir. Federal tənzim-

ləməyə ancaq xarici investorların reqlamentləşdirilməsi da-

xildir. Burada ən başlıcası-milli təhlükəsizlik maraqlarının 

təmin olunmasıdır. İnvestisiyaların ölkəyə cəlb edilməsinin 
stimullaşdırılması təcrübəsi də geniş əhəmiyyət kəsb edir. 

Bu istiqamətdə ABŞ-da xarici kapital qoyuluşlarının cəlb 

edilməsinə təsir göstərən xarici nümayəndəliklərin yaradıl-

ması və fəaliyyəti böyük maraq doğurur. 

 Kapitalın beynəlxalq hərəkətinin əsas nəticələri. 
KBH-nin BƏB, dünya təsərrüfat əlaqələrinin və ölkələrin 

özlərinin inkişafında böyük əhəmiyyəti vardır. Buna baxma-

yaraq kapitalın miqrasiyası belə kapitalı idxal-ixrac edən 

ölkələr üçün bir çox həm müsbət, həm də mənfi nəticələr ya-

radır. Kapital ixrac edən ölkələr üçün kapitalın miqrasiyası-
nın mənfi nəticələrinə aşağıdakıları aid etmək olar: 

- Xİ-nin adekvat cəlb edilməsi nəzərə alınmadan, kapita-

lın ixracı ölkənin iqtisadi inkişafını yavaşıdır; 

- kapitalın ixracı ölkədə məşğulluğun səviyyəsinə mənfi 

təsir göstərir; 

- xaricə kapitalın yerləşdirilməsi ölkənin ödəniş balansına 

əlverişli təsir göstərmir. 

Kapitalın miqrasiyasının müsbət nəticələri isə aşağıdakı-
lardır: 

- tənzimlənən kapital idxalı respient ölkənin iqtisadi artı-

mını təmin edir 

- cəlb edilən xarici kapital əlavə iş yerləri açır; 

- xarici kapital yeni texnologiya gətirir, ölkədə ETT-nin 

sürətini, səmərəli menecmenti artırır; 

- respient ölkənin ödəniş balansını yaxşılaşdırır. 
 Öz növbəsində xarici investisiyaların cəlb edilməsinin 

mənfi nəticələri də vardır: 

1. Xarici kapital yerli kapitalın fəaliyyətsizliyindən istifa-

də edərək onu vacib iqtisadi fəaliyyət sferalarından sıxışdırıb 

çıxarır, iqtisadi təhlükəsizlik baxımından ölkəni xarici kapi-

taldan asılılığa yönəldir; 

2. Xarici borcların artmasına şərait yaradır; 

3. Kapital idxalı bir çox hallarda istehsaldan çıxarılmış, 
həyat tsiklini başa vurmuş əmtəələrin reallaşdırılması ilə 

bağlı olur; 

4. Ölkədə valyuta qeyri-sabitliyi və arzu olunmayan ümu-

mi maliyyə iqtisadi vəziyyəti yaradır (maliyyə böhranı və 

fond bazarlarından, maliyyə vəsaitlərindən alver məqsədilə 

böyük həcmdə istifadə və s. ilə əlaqədardır); 

5. Beynəlxalq korporasiyaların transfert qiymətlərindən 

istifadəsi respient ölkədə vergi daxilolmalarında və gömrük 

yığımlarında itkilərə səbəb olur və s. 

Ona görə də Xİ-nin cəlb edilməsində dövlət siyasəti 

mürəkkəb vəziyyətlərdə güzəştli variantlar axtarmaqla, ma-

liyyə axınlarının prioritet amillərindən daha çox yaralanma-

ğa yönəldilməkdir.  

 

 

5.2. Xarici investisiyalar və onların həyata keçirilməsi 

mexanizmi 

 

5.2.1. Xarici investisiyaların növləri, obyektləri  

və cəlb edilməsinin zəruriliyi 

 

Uzunmüddətli KBH olan investisiya müxtəlif ölkələrin 

iqtisadi subyektlərinin iştirakı ilə müxtəlif formalarda in-

kişaf edir. Ən ümumi halda “investisiya” anlayışı dedik-

də, gəlir əldə etmək məqsədilə hər hansı müəssisəyə, təş-

kilata, uzunmüddətli layihələrə və s. uzunmüddətli kapital, 

pul vəsaitlərinin qoyuluşu başa düşülür. Çox vaxt investi-

siyanı kapital qoyuluşları ilə eyniləşdirirlər. Ancaq inves-

tisiya kapital qoyuluşuna nisbətən geniş anlayışdır, çünki 

investisiya həm real investisiyaları (kapital qoyuluşlarını), 

həm də portfel (və ya maliyyə) investisiyalarını əhatə edir. 

Real investisiyalar (kapital qoyuluşları) dedikdə, əsas 

və dövriyyə kapitalına qoyuluşlar, əsaslı təmirə xərclər, 

torpaq sahələrinin və obyektlərin əldə edilməsi, həmçinin 

qeyri-maddi aktivlərə (patent, lisenziya, ETTKİ və s.) qo-

yuluşlar başa düşülür. 

Portfel (maliyyə) investisiyaları dedikdə, təsərrüfat 

subyektlərinin qiymətli kağızlarının əldə edilməsi üçün 

maliyyə qoyuluşları, uzun və qısa müddətli kreditlər və is-

tiqrazlar və s. başa düşülür. 

Xarici investisiyalar (Xİ) isə gəlir əldə etmək məqsə-

dilə investor tərəfindən sahibkarlıq obyektlərinə və digər 

fəaliyyət növlərinə qoyulan bütün növ əmlak və intellektu-

al dəyərləri əhatə edir. Ən ümumi halda isə Xİ dedikdə, 

qəbul edən ölkənin iqtisadiyyatına xarici investorlar tərə-

findən qoyulan bütün növ əmlak dəyərliləri başa düşülür. 

Xarici investisiyaların əsas obyektlərinə aiddir: 

- daşınan, daşınmaz əmlak (bina, tikililər, avadanlıqlar 

və digər material dəyərliləri) və uyğun əmlak hüquqları, 

pul vəsaitləri və əmanətləri; 

- qiymətli kağızlar (səhm, istiqraz, əmanət, paylar və 

s.); 

- əmlak hüquqları; 

- intellektual mülkiyyət hüququ kimi müəyyən edilən 

intellektual fəaliyyətin nəticələrinə olan hüquqlar; 

- qanun və ya müqavilə əsasında təqdim edilən təsərrü-

fat fəaliyyətinin həyata keçirilməsi hüququ. 

 Xİ-nin müxtəlif amillərə görə təsnifləşdirilməsini ən 

ümumi halda bunu aşağıdakı cədvəldə belə göstərə bilərik: 

(belə cümlə olmaz: Xİ-nin müxtəlif amillərə görə təsnif-

ləşdirilməsini ən ümumi şəkildə aşağıdakı cədvəldən görə 

bilərik:) 

 Uzunmüddətli xarici investisiyaların təsnifləşdirilməsi  

       Cədvəl. 

Təsnifləşdirmə amilləri Xarici investisiyaların 

növləri 

Ayrı-ayrı ölkələrə münasi-

bət üzrə 

1. Xİ verilən ölkənin iq-

tisadiyyatına xarici kapi-

tal qoyuluşudur  

2. Ölkə Xİ - yerli iqtisadi 
subyektlərin xaricdəki 

kapital qoyuluşlarıdır  

Yaranma mənbəyi və 

mülkiyyət formasına görə 

1. Xüsusi Xİ - xüsusi iq-

tisadi subyektlərin inves-
tisiyalarıdır 

2. Dövlət Xİ - dövlət or-

qanları və müəssisələrin 

investisiyalarıdır 

Müəssisələr və digər iqtisa-

di subyektlər üzərində olan 

nəzarətin dərəcəsinə görə 

1. Birbaşa Xİ - nəzarətə 

imkan verən investisiya-

lardır 

2. Portfel Xİ - nəzarətə 

imkan verməyən investi-

siyalardır 

İstifadə edilmə xarakterinə 

görə 

1. Sahibkar Xİ - gəlir əl-

də etmək məqsədilə is-

tehsala qoyulan investisi-

yalardır. 

2. Ssuda Xİ - faiz gəliri 
əldə etmək məqsədilə 

borc və kreditlər forma-

sında qoyulan investisi-

yalardır 

Uçot üsuluna görə 1. Xİ-nin cari axınları - il 

ərzində həyata keçirilən 

investisiyalardır 

2. Yığılan investisiyalar - 
investisiyaların həyata 

keçirilməsinin bütün 

dövr ərzində investisiya-

ların həcmidir 

 

Ölkənin BƏB-də iştirakının obyektiv əsaslarından biri də 

xarici investisiyalardan istifadə və ölkəyə kapital axınıdır. 

Keçən əsrin 90-cı illərinin II yarısında dünyada çox böyük 

həcmdə maliyyə kapitalı yığılmışdır. Xarici investisiyanın 

ölkə iqtisadiyyatına cəlb edilməsi istənilən dövlətin həmişə 

diqqət mərkəzində saxladığı məsələlərdəndir. Dövlətlərin si-

yasəti xarici investisiyaların ölkəyə aktiv surətdə cəlb edil-
məsi və əlverişli investisiya yaradılması ilə sıx bağlıdır. Mil-

li sərhəddə ölkəyə Xİ-lərin cəlb edilməsi prosesləri beynəl-

xalq miqyasda investisiya əməkdaşlığı, daha doğrusu, dünya 

investisiya proseslərinə inteqrasiya olmadan mümkün deyil-

dir. 

Bunun üçün də ölkənin beynəlxalq investisiya təşkilatla-

rında: 
FİAS - Xİ-yə kömək üzrə beynəlxalq bank-Dünya Bankı-

nın investisiyalara kömək agentliyi; 

MİQA - investisiya zəmanətlərinin çoxtərəfli agentliyi; 

VİPA - investisiya agentlərinin dünya assosiasiyası və s. 

beynəlxalq maliyyə təşkilatlarında aktiv iştirakı zəruridir; 

İstənilən İEÖ öz milli gəlirini artırmaq yolunda xarici ka-

pital axınlarına ehtiyacı olur. Xİ-nin cəlb edilməsi aşağıdakı 

faktorlarla sıx bağlıdır: 
1. Ölkədə iqtisadi və texniki tərəqqinin yüksəldilməsi. 

2. İstehsal aparatının yeniləşdirilməsi. 

3. İstehsalın yeni qabaqcıl təşkili metodlarının mənimsə-

nilməsi. 

4. Müasir bazar iqtisadiyyatı tələblərinə cavab verə bilən 

peşəkar kadrların hazırlanması, məşğulluq problemlərinin 

həlli. 

 

5.2.2. Birbaşa xarici investisiyaların əsas xüsusiyyətləri 

 

Ölkənin Xİ-ni qəbul etməyə hazır olması ölkədaxili inves-

tisiya və hüquqi mühitdən çox asılıdır. Bu istiqamətdə ölkə-

də xarici investisiyalar haqqında qanunun mövcudluğu və 

onun həm xarici investorların maraqlarına, həm də milli iqti-

sadi təhlükəsizlik amillərinə uyğun gəlməsi vacibdir. 

Birbaşa xarici investisiya (BXİ) torpaq sahələrində, müəs-

sisələrdə və digər kapital əmtəələrində həyata keçirilən real 

investisiyalardır. BXİ-ni xüsusi sahibkarlıq kapitalı da adlan-

dırırlar. Portfel investisiyalardan fərqli olaraq BXİ investisi-

ya kapitalı həyata keçirilən obyekt- “xarici kommersiya təş-

kilatı” üzərində investora nəzarəti həyata keçirməyə imkan 

verir. BXİ, adətən, uzun müddətli kapital qoyuluşları hesab 

edilir. Beynəlxalq valyuta fondu BXİ-yə aşağıdakı tərifi ve-

rir: “Beynəlxalq investisiyalar xarici ölkə ərazisində fəaliy-

yət göstərən müəssisələrin mənfəətində iştirakı həyata keçi-

rən, həmçinin investora müəssisənin idarə olunmasında işti-

raka hüquq verən kapital qoyuluşlarıdır”.  

Kapitalın beynəlxalq miqrasiyasının əsas hissəsi BXİ-nin 

payına düşür. BXİ-lər portfel investisiyalardan aşağıdakı 

xüsusiyyətləriylə fərqlənir: 

1. BXİ, adətən, stabil və uzun müddətli xarakterdə olur. 

2. Belə kapital qoyuluşlarının həcmi böyük olur. 

3. İnvestor BXİ qoyuluşlarında uzun müddətli riskin 

böyük dərəcəsinə məruz qalır. 

BXİ real investisiyalar olmaqla investisiya kapitalı tətbiq 

edilən obyekt üzərində idarəedici nəzarətə imkan verir. Bey-

nəlxalq kapital axınlarının ən çox hissəsi BXİ-nin payına 

düşür. BXİ, adətən, birbaşa investor ilə investisiya tətbiq 

olunan müəssisə və s. obyekt arasında üzün müddətli əlaqəni 

və həmin investorun bu müəssisənin idarə edilməsində həlle-

dici rolunu nəzərdə tutur. BXİ, əsasən, kreditləşmə, səhmlə-

rin əldə edilməsi və s. yollarla həyata keçirilir. Bir çox ölkə-

lərin təcrübəsi göstərir ki, BXİ formasında ölkədə xarici ka-

pitalın istifadəsi bütövlükdə iqtisadiyyatın inkişafına səmərə-

li təsir göstərir. Xarici investisiyanın həcinin artmasına təsir 

edən amillərdən beynəlxalq səviyyədə birləşən kompaniyala-

rın sayının artmasını, özəlləşmə həcminin artması və ölkələ-

rin xarici kapital cəlb etməyə böyük səy göstərməsini misal 

göstərmək olar. 

BXİ-nin həyata keçirilməsi bir çox amillərlə bağlıdır: 

- istehsal və xidmət sferasına kapital qoyuluşu yolu ilə 

uzun müddətli mənfəətin əldə edilməsinin təmini; 

- uzun dövrdə bazar tsiklinə istiqamətlənmə; 

- investorların digər spesifik malları və öz ölkələrində hə-

yata keçirdilkləri kapital qoyuluşlarının müəyyən hissəsinin 

qaytarılması və s. 

BXİ-nin dövlət tərəfindən dəstəklənməsi üsullarına 

aiddir: 

- dövlət zəmanəti; 

- Xİ-nin sığortası; 

- investisiya mübahisələrinin tənzimlənməsi; 

- ikiqat vergiqoymanın aradan götürülməsi;  

- inzibati və diplomatik dəstək. 

5.2.3. Birbaşa xarici investisiyaların həcminin artması 

amilləri və çoxmilli kompaniyaların rolu 

 

 Hal-hazırda BXİ dünya təsərrüfatının nüvəsi hesab olu-

nan beynəlxalq biznesin inkişafına böyük təsir göstərir. Son 

dövrlərdə İEÖ arasında kapital miqrasiyasının həcminin ge-

nişlənməsi bu ölkələrdə kapital risklərinin səviyyəsinin aşağı 

olması ilə bağlıdır.  
 Müasir dövrdə Qərbi Avropa ən böyük kapital ixracatçı-

ları hesab edilir. Müasir dövrdə investisiyaların həcminin 

artmasına səbəb olan amillərə beynəlxalq kompaniyaların 

birləşməsinin sayının artması, özəlləşdirmənin həcminin 

yüksəlməsi və investisiyaların cəlb edilməsi üzrə ölkələrin 

böyük səyləri və s. aiddir. Bundan başqa, potensial investoru 

ilk növbədə hərtərəfli işlənmiş investisiya siyasəti, ölkənin 

daxili bazarının böyük ölçüləri və perspektiv inkişafı üçün 
vacib olan mövcud ehtiyatlar və mütəxəssislər çox maraq-

landırır. Bu amillərdən başqa, daxili qiymətlərin sabitliyi, 

xarici investisiyaların cəlb edilməsinə istiqamətlənən makro-

iqtisadi siyasət, liberal valyuta siyasəti (bu imkan investorun 

əldə etdiyi gəliri çətinlik çəkmədən öz milli valyutasına çe-

virməsinə şərait yaradır), sahibkarın ehtiyaclarını ödəyən di-

gər ümumi dövlət siyasəti və s. vacib rol oynayır. Bütün bu 
amillər BXİ həcminin artmasına böyük təsir göstərir.  

Müasir dövrdə BXİ qəbul edən ölkələr bir qayda olaraq, 

öz ərazilərində çoxlu milli kompaniyaların fəaliyyətini dəs-

təkləyirlər. Bundan başqa, dünyada ölkələr arasında BXİ 

cəlb edilməsi üzrə rəqabət olduğundan bu proseslər zamanı 

belə kompaniyalara müxtəlif növ güzəştlər verilir, əlverişli 

investisiya iqlimi yaradılır. Çoxmilli kompaniyalar xaricdə 

məhsulların yeni növlərini, texnologiyanı yaratdıqlarından, 
onlar istər-istəməz kapitalı qəbul edən ölkənin ixrac, istismar 

imkanlarını genişləndirirlər. Bütün bu imkanlara baxmaya-

raq, haqsız rəqabətin qarşısını almaq üçün investisiyaları qə-

bul edən bir çox suveren ölkələr müxtəlif növ məhdudiyyət-

lər: müəyyən sahələrə investisiya qoyuluşlarının ləğvi, in-

vestisiya qoyuluşlarının bəzi sahələrinin tətbiqi, yerli yarım-

fabrikatların istifadəsi, ETTKİ aparılması, yerli kadrların 

öyrədilməsi və s. tətbiq edirlər.  

Çoxmilli TMK-nın fəaliyyəti əsasən üç məsələ ilə: bu 

kompaniyaların fəaliyyətinin səmərəliliyi, BXİ-dən daxil 
olan gəlirlərin ədalətli bölgüsü və investisiyanı qəbul edən 

ölkənin suverenliyinin qorunması ilə sıx bağlıdır. 

Çoxmilli TMK BXİ həyata keçirərək böyük həcmdə is-

tehsal ehtiyatlarının milli sərhədlərdə yerlərini dəyişdirirlər. 

Bu yerdəyişmə belə ehtiyacın artıq olduğu ölkələrdən az 

olan ölkələrə axını ilə bağlı olduğu üçün həmin kompaniya-

lar dünya istehsal amillərinin səmərəli yerdəyişməsinə, nəti-

cədə isə istehsalın dünyada artımına təkan verirlər. 
BXİ üçün stimul rolunu çox vaxt milli tarif maneələri oy-

nayır. Məsələn, Avropa iqtisadi əməkdaşlığı tərəfindən tət-

biq edilən tariflər ABŞ-dan bu ölkələrə böyük həcmdə kapi-

tal axınına səbəb olmuşdur. Belə ki, elə bu səbəbdən də Av-

ropa hazır məhsul ixracı əvəzinə TMK Qərbi Avropa ölkələ-

rində öz istehsallarını yaradaraq tətbiq edilən tarif məhdu-

diyyətlərindən kənara çixmışlar. BXİ tətbiqindən əldə edilən 
gəlirlərin ədalətli bölgüsü 2 məsələ ilə bağlıdır. Birinci mə-

sələ onunla bağlıdır ki, beynəlxalq investisiyalar həm çox-

milli TMK baza ölkələrinin, həm də bu investisiyaları qəbul 

edən ölkələrin vəziyyətinə müsbət təsir etməklə yanaşı, bir 

çox problemlərlə bağlıdır. İkinci məsələ isə bu ölkələr ara-

sında BXİ-dən əldə edilən gəlirin bölgüsü ilə bağlı olur. Bu 

mübahisələrdə TMK-nın vergi ödənişləri böyük rol oynayır. 

Məsələn, ABŞ-da firmaların xarici filiallarının mənfəəti bu 
mənfəətin xaricə keçirilməsinə qədər vergi obyekti hesab 

edilmir. 

5.2.4.Portfel investisiyaları tətbiqinin əsas riskləri 

 

Portfel investisiyaları (Pİ) əsasən maliyyə aktivləri kimi 

təzahür edir və belə investisiyalar investora investisiya qoyu-

lan obyektdə iştiraka görə mənfəət əldə etməsinə imkan ya-

radır. Pİ kompaniyanın nizamnamə kapitalında xarici inves-

tor tərəfindən idarəetməyə imkan verməyən səhm və payla-

rın, həmçinin investisiyaların tətbiqi qəbul edən ölkənin di-
gər qiymətli kağızlarının, istiqraz dövlət borc öhdəlikləri və 

s.-in əldə edilməsi formasıdır. Nizamnamə kapitalında nəza-

rətə imkan verməyən iştirak bəzən “minoritar” adlanır. Onun 

həcmi birbaşa investisiyalar üçün təyin olunmuş həddən ki-

çik olmalıdır. Pİ-nin əsas hissəsi dövlət qiymətli kağızların, 

müəssisələrin səhmlərinin və borc hüququ olan qiymətli ka-

ğızların əldə edilməsinə yönəldilir. Xarici Pİ-nin fəaliyyəti 

üçün ölkədə fond bazarlarının inkişafı zəruridir.  
Pİ-nin həyata keçirilməsi böyük risklərlə bağlıdır. Bun-

lara aiddir: 

- Ölkədaxili vəziyyətlə bağlı siyasi risklər; 

- Qiymətli kağızlar bazarlarının çox kəskin qiymət dəyi-

şiklikləri; 

- Fond bazarlarının həyata keçirilməsinin qapalılığı; 

- Dövlət qiymətli kağızlarının çox da böyük olmayan lik-
vidliyi; 

- Texnoloji, hüquqi, siyasi, maliyyə və s. risklər. 

Bütün növ xarici investisiyalar, o cümlədən Pİ potensial 

investor tərəfindən ölkə iqtisadiyyatına vəsaitlərin itirilməsi 

təhlükəsinə bağlı olduğu üçün, adətən, investisiya risklərinin 

dərəcəsinin aşağı salınmasının müxtəlif metodlarından məsə-

lən, risk üçün müraciət, ehtiyat fondların yaradılması, siyasi 

risklərdən sığorta və s. - dən istifadə olunur.  

5.2.5. Xarici investisiyaların cəlb edilməsi xüsusiyyətləri 

və həyata keçirilməsi üsulları 

 

Xarici investisiyaların tətbiqi investisiyanı qəbul edən 

ölkənin inkişafında böyük rolu vardır. Buna görə onların 

ölkəyə cəlb edilməsi mexanizmi işlənməlidir. Xİ-nin cəlb 

edilməsi mexanizmi ümumi şəkildə aşağıdakı elementləri 

özündə birləşdirir: 
1. Müasir adekvat sosial-iqtisadi vəziyyət; 

2. Xİ-nin qorunması və iqtisadi həvəsləndirmə tədbirləri 

üzrə dövlətin zəmanəti; 

3. Uyğun investisiya infrastrukturlarının mövcudluğu; 

4. Bürokratik strukturlarla mübarizə və qeydetmə qayda-

larına qarşı olan maneələrin aradan götürülməsi və s. 

İnvestisiya infrastrukturları dedikdə, Xİ-yə köməyin 

ixtisaslaşdırılmış mərkəzinin, eyni zamanda bank və sığor-
ta, məsləhət xidmətlərinin, nəqliyyat təminatının və rabitə-

nin və s. ümumi inkişaf etmiş sisteminin mövcudluğu başa 

düşülür. Ölkəyə milli səviyyədə Xİ cəlb edilməsi proseslə-

rini beynəlxalq səviyyədə investisiya əməkdaşlığı olmadan 

aktivləşdirmək mümükün deyildir. Daha doğrusu, investi-

siya proseslərinin dünya investisiya əməkdaşlığına inteq-

rasiyası təmin olunmadan Xİ-nin cəlb edilməsi səmərəlili-
yindən danışmaq qeyri-mümkündür. Bununla bağlı olaraq 

ölkənin beynəlxalq investisiya təşkilatlarının işində, konk-

ret olaraq Dünya Bankının Xİ-lərə kömək agentliyi (Fİ-

AS), İnvestisiyaların zəmanətinin çoxtərəfli Agentliyi 

(MİQA), İnvestisiya agentlərinin dünya Assosiasiyası (Vİ-

PA), Avropa İnvestisiya Bankı (AİB), YUNİDO, YUNC-

TAD, DB, AYİB-nin və s. aktiv iştirakı zəruridir. Bundan 

başqa, dünya investisiya proseslərinə inteqrasiya, ölkənin 
beynəlxalq investisiya və iqtisadi forum, konfrans, semi-

narlarda iştirakına təkan verir. 

Birbaşa Xİ-nin həyata keçirilməsinin əsas üsulları aşa-

ğıdakılardır: 

1. İnvestorun tam (100%-li) mülkiyyətində olan xüsusi fi-

lialın və ya müəssisənin xaricdə yaradılması, belə investisi-

yalar “sıfır” dan başlanan investisiyalar adlanır. 

2. Xarici müəssisənin əldə edilməsi və ya özününküləş-

dirilməsi. 

3. Baş-ana kompaniya tərəfindən özünün xarici filialına 
və ya törəmə müəssisəsinə təqdim edilən kooperasiyadaxi-

li qiymətli kağızlar və kreditlər hesabına, həmçinin sərbəst 

şəkildə xarici filialların fəaliyyətinin maliyyələşdirilməsi. 

4. Torpağın (icarə də daxil olmaqla), təbii resursların və 

digər əmlak hüquqlarının əldə edilməsi hüquqları. 

5. Müəyyən texnologiyanın, nou-haunun və s. istifadə 

hüquqlarının təqdim edilməsi. 

6. Müəssisənin fəaliyyətinə nəzarət hüququ verən xarici 
kompaniyanın nizamnamə kapitalında səhm və payların 

əldə edilməsi (belə iştirak bəzən majoritar adlanır) 

7. Birgə müəssisə və filialların yerləşdiyi ölkədə inves-

torun əldə edilən mənfəətin reinvestisiyası. 

Müxtəlif ölkələrdə nəzarətə imkan verən iştirak payı da 

müxtəlifdir. BVF-nin sənədlərində birbaşa investisiyalara 

nizamnamə kapitalında 25%-dən az olmamaqla iştirakı 
olan investisiyalar aid edilir. Uyğun rəqəm Kanada, Avst-

raliya, Yeni Zenlandiya 50%-dən, Avropa İttifaqı ölkələ-

rində 20-25%-dən, ABŞ və Rusiyada isə 10%-dən kiçik 

olmamalıdır. 

Reinvestisiya - investisiyanı qəbul edən ölkənin xarici in-

vestor tərəfindən əldə edilən mənfəət hesabına sahibkarlıq 

fəaliyyəti obyektinə kapital qoyuluşudur. 

Birbaşa investisiyanın əsas rolu və xüsusiyyəti ondan iba-
rətdir ki, qəbul edən ölkədə nəinki kapital (material və qeyri-

material formada), eyni zamanda yeni texnologiya və təcrü-

bə, istehsalın və əməyin təşkilinin qabaqcıl metodları və s. 

tətbiq edilir. 

Ümumi halda isə xarici investisiyaların həyata keçiril-

məsi üsullarına aiddir: 

- Xarici investora tam məxsus olan xüsusi filialların və 

kommersiya təşkilatlarının yaradılması; 

- Birgə müəssisələrin kapitalında iştirak; 

- Xarici müəssisələrin əldə edilməsi və ya özününküləşdi-
rilməsi; 

- Borc və kreditlərin verilməsi; 

- Əmlak, torpaq və digər təbii resurslardan istifadə hüquq-

larının əldə edilməsi; 

- Maliyyə lizinqi üzrə əməliyyatların həyata keçirilməsi; 

- Mənfəətin reinvestisiyası; 

- Yeni texnologiyanın, nou- hau-ların istifadə hüququnun 

təqdim edilməsi. 
Xİ-lərlə bağlı anlayışlar, bütün hüquqi bazalar hər bir 

ölkənin Xİ haqqında qəbul etdiyi xarici investisiyalar haq-

qında olan qanunda öz əksini tapır. Qeyd etmək lazımdır ki, 

xarici təşkilat hüquqi və qeyri hüquqi təşkilat kimi ola bilər. 

Xarici vətəndaş da həmçinin ölkənin vətəndaşlıq hüququna 

malik ola da bilər, həmçinin hüquq olmadan ölkədə fəaliyyət 

göstərə də bilər. 
 

5.2.6. Xarici investisiyaların cəlb edilməsinin hüquqi  

bazası 

 

Hazırkı bazar münasibətləri sistemində birgə sahibkarlıq 

nöqteyi-nəzərindən investisiya münasibətləri aşağıdakı hal-

larda mövcuddur və ya mümkündür: 

1. Tərəflər arasında ümumi, uzunmüddətli sahibkarlıq 
fəaliyyəti – istehsal, satış, xidmət, təmir, tədqiqat, maliyyə 

və s. sahələrdə əməkdaşlıq haqqında razılaşma. 

2. Məqsədlərin həyata keçirilməsi üçün razılaşmış tərəflə-

rin pul, istehsal gücləri, avadanlıqlar, təcrübə, intellektual 

mülkiyyət hüquqları və s. kimi aktivlərinin birləşdirilməsi. 

3. Birləşdirilmiş aktivlərin tərəflərin kapital qoyuluşları 

kimi qiymətləndirilməsi. 

4. Tərəflərin razılaşdırılmış məqsədlərini onların idarəet-

mə orqanlarından asılı olmayan digər idarəetmə orqanları 

vasitəsilə həyata keçirilməsi. 
5. Tərəflərin mənfəətin və risklərin bölgüsündə kapital 

qoyuluşlarına uyğun iştirakı. 

Bütün bunların, həmçinin xarici investisiyaların cəlb edil-

məsinin ümumiyyətlə həm xüsusi, həm də ümumi xarakterli 

investisiya fəaliyyətinin hüquqi bazası: 

- qanunvericiliyin stabilliyi və şəffaflığı; 

- münasibətlərin daha böyük hissəsinin qanun vasitəsilə 

tənzimlənməsi; 
- dövlət orqanlarının qeyri-qanuni fəaliyyətindən investor-

ların qorunması və s. əsaslandırılmalıdır. Ölkə daxilində qə-

bul edilən və xarici investisiyaların həyata keçirilməsinə şə-

rait yaradan investisiya fəaliyyətinin hüquqi bazası mütləq 

investisiya fəaliyyəti haqqında beynəlxalq hüquq normaları-

na uyğunlaşmalıdır. Xarici investisiyaların ölkədaxili hüquqi 

bazası elə fəaliyyət göstərməlidir ki, ən mübahisəli məsələlə-
rin (mənfəətin bölgüsü, xaricə köçürülməsi və s.) həlli üçün 

aydın olmayan məqamlar qalmasın. Adətən, hər bir ölkə öz 

maraqlarına və xarici investisiyaların cəlb edilməsi səviyyə-

sinin təmin olunması dərəcəsinə uyğun xarici investisiyalar 

haqqında qanun qəbul edir. Bu hüquqi bazaya əsasən ölkə 

daxilində xarici investisiyaların həyata keçirilməsinə əlveriş-

li şərait, həmçinin digər maneələrin aradan qaldırılması im-

kanı yarana bilər. 

5.2.7. Xarici investisiyaların həyata keçirilməsinin 

müsbət və mənfi nəticələri 

 

Hər bir mürəkkəb iqtisadi hadisələr kimi xarici investisiya 

qoyuluşları da investisiyaları qəbul edən ölkənin iqtisadiyya-

tına həm müsbət, həm də mənfi təsirlər göstərə bilər. Bey-

nəlxalq təcrübə göstərir ki, xarici investisiyaların cəlb edil-

məsinin müsbət nəticələrinə aşağıdakıları aid etmək olar: 
1. Real kapital qoyuluşlarının həcminin artması, iqtisadi 

inkişafın sürətinin yüksəlməsi, ölkənin ödəniş balansının və-

ziyyətinin yaxşılaşdırılması; 

2. Yeni texnika, patent, lisenziya nou-hau və s. formalarda 

ETTKİ-nin nəticələrinin, təşkilati və idarəetmə təcrübəsinin, 

həmçinin qabaqcıl xarici texnologiyanın ölkəyə daxil olması; 

3. Mənfəətli layihələrin həyata keçirilməsi üçün yerli yı-

ğımlardan istifadə olunması (xarici investorlarla birgə fəaliy-
yət zamanı); 

4. Məhsuldar məqsədlər üçün yerli maliyyə bazarlarının 

ehtiyatlarından istifadə etməklə bu bazarların möhkəmləndi-

rilməsi və yerli kapitalın cəlb edilməsi; 

5. Yerli təbii resurslardan daha tam və səmərəli istifadə 

edilməsi; 

6. Yerli işçi qüvvəsinin məhsuldarlığının, peşəkarlığının, 
ümumiyyətlə məşğulluğun səviyyəsinin artırılması; 

7. Buraxılan məhsulun çeşidinin yüksəldilməsi; 

8. İdxalın ödənilməsi xərclərinə valyutaların ixtisar edil-

məsi; 

9. Xarici valyutanın daxil edilməsinin və ixracın genişlən-

dirilməsi; 

10. Dövlətin sosial və s. məsələlərinin maliyyələşdirilmə-

si üçün vergi daxilolmalarının həcminin artması; 
11. Əhalinin həyat səviyyəsinin və alıcılıq qabiliyyətinin 

yüksəlməsi; 

12. Ətraf mühitin qorunması üçün daha yüksək standart-

lardan istifadə olunması, yüksək və təmiz texnologiyalardan 

istifadə; 

13. Xidmət sferalarının və infrastrukturların inkişafı; 

14. Digər Xİ-nin cəlb edilməsi üçün ölkəyə inamın artması; 

15. Milli iqtisadiyyatın rəqabət qabiliyyətinin güclənməsi 

və onun inhisarlaşdırılması səviyyəsinin aşağı salınması; 

16. Ölkədə sosial, mədəni şəraitin yaxşılaşdırılması, təkcə 
istehsalda deyil, istehlak sferalarında da beynəlxalq standart-

ların yaradılması və s. 

Xarici investisiyaların həyata keçirilməsinin mənfi nə-

ticələri. Dünya təcrübəsi göstərir ki, xarici kapital qoyuluş-

ları siyasətində böhrandan çıxmağın ən səmərəli və birbaşa 

yolu ölkənin sosial iqtisadi inkişafını sürətləndirməkdir. Xİ-

nin cəlb edilməsi bir çox müsbət nəticələrlə yanaşı mənfi nə-

ticələrə də səbəb olur. Xİ -nin cəlb edilməsinin mənfi nəti-

cələrinə konkret olaraq aşağıdakıları aid etmək olar: 

1. Kapitalın repatriasiyası və mənfəətin müxtəlif forma-

larda (dividentlər, faizlər, royaliti və s.) köçürülməsi investi-

siyanı qəbul edən ölkənin ödəniş balansının vəziyyətinin pis-

ləşməsi. 

2. Əlavə valyuta xərcləri tələb edən avadanlıq, material və 

komplektləşdirici məmulatların idxalı. 
3. Yerli istehsalçıların sıxışdırılması və rəqabətin məh-

dudlaşdırılması. 

4. Milli iqtisadiyyatın asılılığının artması və onun iqtisa-

di-siyasi təhlükəsizliyinin səviyyəsinin yüksəlməsi. 

5. Yerli şərtlərin və xüsusiyyətlərin xarici investor tərəfin-

dən rədd edilməsi və çox vaxt nəzərə alınmaması. 

6. Milli iqtisadiyyatın strukturunun mümkün deformasi-

yası. 
7. Milli iqtisadiyyatın ənənəvi sahələrinin aradan 

götürülməsi və ya səviyyəsinin aşağı düşməsi. 

8. Xarici müəssisələrdə yüksək əmək haqqı ilə əlaqədar 

sosial gərginliyin artması. 

9. Xarici texnologiyaların gətirilməsi nəticəsində milli 

ETTKİ həyata keçirilməsinin stimullaşdırılması səviyyəsinin 

aşağı düşməsi və nəticədə texnoloji asılılığın güclənməsi. 

10. Ölkəyə “çirkli” istehsalların gətirilməsi və yerli xam-

mallardan “yırtıcı” kimi istifadə olunması, ətraf mühitin və-

ziyyətinin pisləşməsi. 
11. Milli ənənələrin nəzərə alınmaması nəticəsində ölkə-

nin sosial-mədəni şəraitinə neqativ təsirlər, yad standartların, 

həyat tərzinin ölkəyə gətirilməsi nəticələri və s. 

12. Xarici firmaların ölkələrin enerji daşıyıcılarına mara-

ğının böyük olması onları ölkədən yüksək sürətlə ixracına və 

hasilat sənayesinin tez boşaldılmasına gətirib çıxarır. 

13. Xarici kapitalın cəlb edilməsi prosesinin dövlət tərə-

findən tənzimlənməsinin zəifliyi, xarici kapitallı müəssisələ-
rin üzərində kəskin ekoloji nəzarətin mövcud olmaması. 

14. Dövlət müəssisələrinin özəlləşdirilməsində xarici ka-

pitalın aşağı qiymətlərdə iştirakı. 

15. Xarici kapital qoyuluşları çox vaxt “çirkli” pulların 

ölkədən axını üçün bir vasitə kimi istifadə olunur. 

Bütün bu səbəblərə görə bir çox ölkələr xarici kapitalın 

ölkəyə cəlb edilməsinə ehtiyatla yanaşırlar. Bu xüsusilə Ya-
poniyaya aiddir. O, xarici kapitalı cəlb etməkdən daha çox 

özünün qabaqcıl texnika və texnologiyalarını yaratmaq üçün 

xarici lisenziyaları əldə etməyə çalışır. Bundan başqa xarici 

kapital qoyuluşları ölkəni xarici borclardan asılı vəziyyətə 

salır. 

Ona görə də Xİ qəbul edən ölkə Xİ-nin tətbiq olunması-

nın müsbət və mənfi nəticələrini ətraflı, müzakirə etməli, ne-

cə deyərlər, “götür-qoy” etməli və hansı məqamlara daha 
çox üstünlük verməyi, neqativ nəticələrin qarşısının alınması 

üçün vaxtında lazımi tədbirləri nəzərdə tutmalıdır. 



169 

5.3. Xarici investisiyaların tənzimlənməsi  

və risk problemləri 

 

5.3.1. Xarici investisiyaların beynəlxalq  

tənzimlənməsinin ikitərəfli dövlətlərarası razılaşmaları 

 

Xarici investisiyaların cəlb edilməsi istənilən ölkənin 

makroiqtisadi siyasətinin vacib tərkib hissəsidir. Bununla 
əlaqədar beynəlxalq investisiyaların hərəkətinin tənzimlən-

məsinin beynəlxalq hüquqi əsaslarının işlənməsinə tələbat 

daha çox artmışdır. Ona görə də müasir dövrdə xarici inves-

tisiyaların məsələləri üzrə müxtəlif dövlətlərarası razılaşma-

ların sayı artmaqdadır. 

Bu razılaşmalara aiddir: 

1. İnvestisiyaların qarşılıqlı müdafiəsi və həvəsləndirilmə-

si haqqında ikitərəfli dövlətlərarası razılaşmalar. 
2. Regional səviyyədə xarici investisiyaların tənzimləmə 

vasitələri. 

3. Çoxtərəfli razılaşmalar. 

Tənzimlənmə obyektinə görə xarici investisiya münasi-

bətlərinin tənzimlənməsi haqqında razılaşmalar iki qrupa 

bölünür: 

a) kapital qoyuluşlarının müdafiəsi və qarşılıqlı həvəslən-
dirilməsi haqqında ikitərəfli razılaşmalar. 

b) ikiqat vergiqoyma amilindən qorunmaq haqqında ikitə-

rəfli razılaşmalar. 

Xarici investisiya qoyuluşlarında ikiqat vergiqoyma-

xarici investorun filiallarının və birgə müəssisələrinin yerləş-

diyi ölkənin ərazisində və həmçinin bu kapitalın mənbəyi və 

ya onun göndərildiyi ölkənin ərazisində mənfəətin vergiyə 

cəlb edilməsidir. 
Keçən əsrin sonlarında dünyada investisiyaların qarşılıqlı 

müdafiəsi və həvəsləndirilməsi üzrə 1160 ikitərəfli dövlətlə-

rarası razılaşmanın iştirakçıları bir tərəfdən kapitalın əsas iş-

tirakçiları olan İEÖ, digər tərəfdən Xİ-ni cəlb etməyə can 

atan İEOÖ-lərdir. Beləliklə, investisiyaların qarşılıqlı müda-

fiəsi və həvəsləndirilməsi haqqında ikitərəfli dövlətlərarası 

razılaşmalar-investisiya prosesləri nəticəsində tərəflərin qar-

şısına çıxan bütün məsələlərin həllinə yönəldilmiş iki dövlət 

arasında razılaşmadır. Belə razılaşmaların preambulasında, 

bir qayda olaraq, tərəfdaş dövlətin digər tərəfin xüsusi inves-
tisiyaları üçün qarşılıqlı və hərtərəfli iqtisadi əməkdaşlığın 

inkişafına təkan verən investisiyaların qarşılıqlı müdafiəsi və 

həvəsləndirilməsi məqsədilə əlverişli şəraitin yaradılmasına 

hazır olması qeyd olunur. Razılaşmada daha sonra qeyd olu-

nur ki, digər tərəf kapitalı qəbul edən ölkənin milli qanunve-

riciliyinə uyğun investisiyaları həyata keçirəcəkdir. Onlara 

tam və sözsüz hüquqi müdafiə zəmanəti verilir. 

Bundan başqa bu razılaşmalarda xarici investora təqdim 
edilən aşağıdakı rejimlər də öz əksini tapır: 

- milli rejim-yerli müəssisələrə təqdim edilən rejimin də 

xarici investora şamil edilməsidir. 

- daha əlverişli rejim-verilən ölkədə bütün xarici dövlət-

lərin nümayəndələri eyni hüquqlara malikdir. 

Son illərdə tez-tez daha bir anlayış da - xarici investora 

təqdim edilən haqlı, düzgün və bərabər hüquqlu şərtlərdən 
də istifadə olunur. 

Xarici investorun ən böyük təhlükəsi öz investisiyaları-

nın milliləşdirilməsi və ya ekspropriasiya edilməsidir. Bu-

nunla əlaqədar, ikitərəfli razılaşmalarda bu məsələlər ilə bağ-

lı zəmanətlər qeyd olunur. Həmin zəmanətlər isə milliləşdir-

mə baş verdiyi halda xarici investora nəinki öz investisiyala-

rını, hətta onlarla (zəmanətlərlə) bağlı digər faydalarını itir-

məmək üçün ədalətli kompensasiyaları nəzərdə tutur. Bu za-
man xarici investor öz maraqlarını milli məhkəmə və ya bey-

nəlxalq arbitrajda müdafiə edə bilər. 

Razılaşma həmçinin investora öz mənfəətini sərbəst surət-

də ölkədən çıxartmağa və həmçinin əsas kapitalını repatriasi-

ya etməyə də zəmanət verir. Bəzi razılaşmalar isə aşağıdakı 

digər vacib aspektlərə də malik olur: 

- haqsız rəqabətin qadağan edilməsi; 

- məhdud işgüzar təcrübəyə imkan verilməməsi; 

- istehsal olunan məhsulda milli əmtəənin payının tədri-

cən artırılması haqqında xarici investorun öhdəliyi; 
- investorun fəaliyyəti haqqında bütün informasiyaların 

təqdim edilməsi və s. 

Bir qayda olaraq, ikitərəfli razılaşmalar milli qanunverici-

lik üstündə prioritetə malik olur. 

Xİ-nin hüquqi bazası üçün vacib elementlərdən biri də 

ikitərəfli dövlətlərarası razılaşmanın digər başqa növünün-

ikiqat vergiqoymadan azad olma, yəni investisiyalardan da-

xil olan mənfəətin eyni zamanda həm kapital qoyulan ölkə-
də, həm də kapitalın mənbə ölkəsində vergiyə cəlb edilməsi-

nin qarşısının alınması haqqında razılaşmanın qəbul edilmə-

sidir. Bu razılaşma investisiyalardan daxil olan gəlirlərin tə-

rəfdaş-ölkələr arasında haqlı surətdə bölünməsi qaydalarını 

nəzərdə tutur. Bu, həmçinin bir tərəfdən xarici investorun 

vergi qanunvericiliyindən yayınmasının qarşısını alır, digər 

tərəfdən isə, xarici investor üçün vergi ödənişləri sahəsində 
aydınlıq yaradır və öz gəlirlərindən daha səmərəli surətdə is-

tifadə imkanları yaradır. 

 

5.3.2. Xarici investisiyaların regional səviyyədə  

tənzimlənməsi istiqamətləri 

 

Dünya iqtisadiyyatının qloballaşması ənənələri müxtəlif 

növ regional birliklərin və qrupların yaranması ilə bağlı regi-
onlaşdırma proseslərini gücləndirir. Dünyada inteqrasiya 

proseslərində lider Aİ-dir. Aİ-nin yaranması haqqında hələ 

1957-ci ildəki Roma müqaviləsində bu təşkilatın yaradılması-

nın əsas məqsədi- əmtəələrin, xidmətlərin və kapitalın bu 

əməkdaşlığa daxil olan ölkələr arasında sərbəst hərəkəti olmuş-

dur. Aİ-nin yaradılması haqqında Roma müqaviləsini əvəz 

edən 1993-cü ildəki Maastrix müqaviləsi isə bu sahələrdəki 

bütün məhdudiyyətləri aradan götürmüşdür. BXİ-nin hərəkətini 

sadələşdirən bir çox aspektlər Avropa Azad Ticarət Assosiasi-

yasının (EAST) yaradılması haqqında konvensiyasına daxil 
edilmişdir. Bu aspektlər bir çox ölkənin kompaniyasının digər 

tərəfdaş ölkələrin ərazisində istehsalının daha çox hissəsinin 

EAST üzvü olan ölkələrin bazarlarında reallaşdırılması şərtilə 

təsis edilməsi hüquqları ilə bağlıdır. Burada həmçinin xarici in-

vestora milli rejimin təqdim edilməsi də öz əksini tapmışdır. 

1994-cü ildə Avropa İttifaqı və EAST Avropa İqtisadi 

Məkanının yaradılması haqqında razılaşmalar əldə etmişdilər 

ki, burada da EAST ölkələri üçün də Aİ ölkələrinə şamil edi-
lən kapitalın ölkələrarası sərbəst hərəkəti şərtləri tətbiq olun-

muşdur. 1990-cı illərdə Aİ bir sıra Mərkəzi və Şərqi Avropa 

ölkələri ilə ticarət - iqtisadi əməkdaşlıq haqqında razılaşma-

lar bağlamışdır. Bu razılaşmalarda bir neçə il ərzində birlik 

ölkələri milli təhlükəsizliyi təmin etmək, yerli sahələri 

müvəqqəti qorumaq məqsədilə milli iqtisadiyyatın bir neçə 

sahələrinə Aİ-dən xarici investisiyaların daxil olması məh-
dudiyyətlərini əldə etdilər. Məlumdur ki, 1992-ci ildə ABŞ, 

Meksika və Kanada arasında bağlanan razılaşma NAFTA in-

teqrasiya birliyinin yaranması ilə nəticələndi. Bu razılaşma-

da Meksikanın aşağı iqtisadi-sosial inkişafı ilə əlaqədar ola-

raq ona kapitalın idxalı ilə bağlı bir neçə məhdudiyyətləri 

saxlamaq hüququ verildi. Eyni zamanda, Meksika sənayenin 

bir çox sahələrini və kənd təsərrüfatını xarici investor üçün 

istənilən nisbətdə açıq etmişdir. Bundan başqa, Meksika in-
vestorları ABŞ və Kanada üçün tətbiq edilən hüquqlardan da 

istifadə etmək imkanı qazandılar. 

Xİ haqqında razılaşmalar Latın Amerikası ölkələrinin 

(Argentina, Braziliya, Paraqvay, Uruqvay) 1994-cü ildə ya-

ratdıqları MERKOSUR inteqrasiya birliyində də öz əksini 

tapmışdır. Bu razılaşmalardan: 

- MERKOSUR-da investisiyaların qarşılıqlı müdafıəsi və 

həvəsləndirilməsi haqqında protokolu; 

- MERKOSUR-un üzvü olmayan üçüncü ölkədən daxil 

olan investisiyaların qarşılıqlı qorunması və həvəsləndiril-
məsi haqqında protokolu göstərmək olar. 

Son dövrlərdə daha çox inkişaf etmiş 29 üzv ölkəsi olan 

İqtisadi Əməkdaşlıq və İnkişaf Təşkilatı (İƏİT, ingiliscə 

OESP) Xİ-nin beynəlxalq hüquqi bazasının yaradılması sa-

həsində öz fəaliyyətini aktivləşdirmişdir. İƏİT çərçivəsində 

investisiyalar üzrə çoxtərəfli razılaşmanın bağlanması haq-

qında danışıqlar aparılır. Bu razılaşmanın əsas məqsədi-milli 

investorla müqayisədə xarici investorun diskriminasiyasının 
ləğv edilməsidir. 

Ayrı-ayrı ölkələrdə investisiyaların hərəkəti və qorunması 

ilə bağlı razılaşmalardan biri də ABŞ-da qəbul edilmiş 

Helms Berton Amerika qanunudur (1996-cı il). Bu qanuna 

əsasən 1959-cu ildə Kubada baş vermiş inqilab nəticəsində 

zəbt edilmiş əmlak, kapitalların geri qaytarılması üçün iddia-

ların qaldırılmasına imkan yaranmışdır. Həmin qanunun qə-
bulunda əsas məqsəd bir daha dünya miqyasında investisiya-

ların və kapitalın toxunulmazlığının nümayiş etdirilməsi 

ənənəsini sübut etmək olmuşdur. 

  

5.3.3. Kapitalın beynəlxalq hərəkətinin dövlət  

tənzimlənməsi məsələləri 

 

Müasir dünya təcrübəsində KBH-nin tənzimlənməsinin 
bir-birini tamamlayan və qarşılıqlı təsir edən 2 növü vardır: 

1. Dövlət tənzimlənməsi. 

2. Beynəlxalq tənzimlənmə. 

İlkin olaraq KBH-nin dövlət tənzimlənməsi məsələləri-

ni şərh edək. KBH proseslərində son dövrlərdə meydana 

gələn ənənələrdən biri də bu proseslərə dövlətin aktiv su-

rətdə qarışmasıdır. Bu zaman dövlət aşağıdakı funksiyaları 

reallaşdırır: 

1.Tənzimləyici 

2. Nəzarətedici  
3.Stimullaşdırıcı. 

KBH-nin müasir dövlət tənzimlənməsi proseslərində 

müəyyən ziddiyyət mövcuddur: belə ki, dövlət bir tərəfdən 

KBH-də mövcud məhdudiyyətləri aradan qaldırmağa çalı-

şır, digər tərəfdən isə bu hərəkəti məhdudlaşdıran tədbirlər 

həyata keçirir (milli iqtisadiyyatın, rəqabətin, investorların 

maraqlarının qorunması və s. məqsədilə). Bu zaman xa-

rakterik olan bir xüsusiyyəti qeyd etmək lazımdır: ölkədən 
kapitalın çıxarılması, ölkəyə gətirilən kapitala nisbətən az 

tənzimlənməyə məruz qalır. 

KBH-nin dövlət tənzimlənməsinin əsasını milli qanun-

lar, qərarlar və inzibati qaydalar təşkil edir. Ancaq bir 

xüsusiyyəti qeyd etmək lazımdır ki, hazırda bazar iqtisa-

diyyatlı bir çox İEÖ-də (məsələn, ABŞ, Almaniya, Fransa, 

Böyük Britaniya belə ölkələrdəndir) xarici investisiyalar 
üçün xüsusi qanun və kodekslər mövcud deyildir. Ancaq 

digər ölkələrdə bu istiqamətdə xüsusi milli qanunlar Xİ-

nin cəlb edilməsi və istifadəsi proseslərini tənzimləyir. Bu 

qanunlarda ən əvvəl xarici investora təqdim edilən kapitalı 

qəbul edən tərəfin milli rejimi, daha doğrusu yerli investo-

ra təqdim edilən rejimdən heç də pis olmayan rejimin təq-

dim edilməsi öz əksini tapır. 

5.3.4. Xarici investisiyalarla bağlı əlavə güzəştlərin  

verilməsi və investisiyaların qorunması formaları 

 

Milli rejim xarici investorun minimum təsərrüfat fəaliyyə-

ti rejimi kimi bir mahiyyət daşıyır. Bu rejimlərdə xarici in-

vestora təqdim edilən bir çox əlavə güzəştlər də öz əksini ta-

pır. Məsələn: 

- reinvestisiyalara münasibətdə güzəştin vergi rejiminin 
tətbiqi; 

- investisiya layihələrinə cəlb edilən xarici mütəxəssislə-

rin əmək haqlarına güzəştli vergi rejimi və yaxud da tamami-

lə vergidən azadolma; 

- ixrac məhsulunun istehsalının inkişafı məqsədilə xarici 

investorun mülkiyyətinin, avadanlıqların gömrük rüsumla-

rından azad edilməsi və s. 

Müasir dünya iqtisadiyyatında adətən, güzəştli rejimi 
İEOÖ və keçid iqtisadiyyatı olan ölkələr tətbiq edirlər. Bu-

nun da əsas məqsədi ölkənin inkişafı üçün daha çox xarici 

investisiyanın cəlb edilməsi ilə bağlıdır. Bir çox ölkələrdə 

xarici investorlar üçün xüsusi razılaşma da fəaliyyət göstərir. 

Bunun mahiyyəti belədir: əgər xarici investisiyanı qəbul 

edən ölkədə qanunvericilik xarici investor üçün arzuolunmaz 

istiqamətdə dəyişərsə, onda bir qayda olaraq xarici investor 
üçün müəyyən dövr ərzində fəaliyyət normaları əvvəlki kimi 

qalır və bu dəyişikliklər qeyd edilmiş razılaşdırılmış müddət-

də xarici investora aid edilmir. 

Dövlət tərəfdən birbaşa Xİ-nin qorunmasının əsas forma-

ları kimi aşağıdakıları qeyd etmək olar: 

1. Dövlət zəmanətinin təqdimi. Onlar kapitalın baza 

ölkəsinə, həm də kapitalı qəbul edən ölkəyə verilə bilər. Zə-

manətlərin müxtəlif növünün-kapitalı qəbul edən tərəfin 
mənfəətinin sərbəst surətdə aparılması və kapitalın repatria-

siyası çox vacibdir. İnvestisiya zəmanəti haqqında qaydalar 

hökumət tərəfindən qəbul edilir, o həm dövlətlərarası, həm 

də regional razılaşmalarda öz əksini tapır. Çoxtərəfli razılaş-

malar əsasında hazırda investisiyaların zəmanətilə 1988-ci il-

də yaradılmış MİGA məşğul olur. 

2. Xİ-nin sığortalanması. Bu həm dövlət, həm də özəl sı-

ğorta agentlikləri vasitəsilə həyata keçirilir. Sığortalanmanın 

mahiyyəti odur ki, investor sığortada şərtləndirilmiş risklər-

dən zəmanəti əldə edir. Belə risklər bir qayda olaraq, investi-
siya məbləğinin 1%-ə qədərini təşkil edir. 

3. İnvestisiya mübahisələrinin tənzimlənməsi. Bu tən-

zimləmə kapitalı qəbul edən ölkənin milli qanunvericiliyi 

əsasında və yaxud da birbaşa investorun baza ölkəsinin milli 

qanunvericiliyi əsasında həyata keçirilə bilər. 

4. İkiqat vergiqoymanın aradan qaldırılması. 

5. İnzibati və diplomatik dəstək. BXİ-nin baza ölkələri 

adətən, öz birbaşa investorlarını dəstəkləyir və onlar xarici 
ölkələrin hökumətlərilə öz milli investisiyaları üçün daha əl-

verişli investisiya rejiminin yaradılması məqsədilə danışıqlar 

aparır. 

Dünyanın bir çox ölkələrində investisiyaların həvəslən-

ləndirilməsi (mükafatlandırılması) üzrə milli agentlik fəaliy-

yət göstərir. 1995-ci ildən isə investisiyaların mükafatlandı-

rılması üzrə Ümumdünya Agentlər Assosiasiyası fəaliyyət 
göstərir və onun tərkibinə 100 üzv-milli agentlər daxildir. 

Məlum olduğu kimi, KBH investisiyalar sahəsində ölkə-

lər arasında bağlanan ikitərəfli razılaşmalar ilə tənzimlənir. 

İkitərəfli razılaşmalarda bir qayda olaraq, aşağıdakı əsas əla-

mətlər qeyd olunur: 

1. Xarici investor üçün milli rejim; 

2. Xarici investorun müdafiəsi (milliləşdirmədən, mənfə-

ətdən, dividentlərdən və kapitalın repatriasiyası üzrə məsələ-
lərdən və s.); 

3. Mübahisələrin həlli qaydaları; 

4. Siyasi risklərdən yarana biləcək itkilərdən sığorta. 

Hazırda dünya ölkələrinin daxil olduğu ikitərəfli razılaş-

maların sayı kifayət qədərdir. Ancaq belə razılaşmaların sa-

yının çoxalması bütün dünya ölkələri üçün eyni, universal 

olan qayda və prinsipləri özündə birləşdirən razılaşmalara 

ehtiyac yaratmışdır. Əvvəllər Xİ-nin tənzimlənməsi üzrə 

çoxtərəfli razılaşmalar imzalanmışdır. Onlardan ən əsasları 

olaraq Vaşınqton (1965) və Seul (1985) konvensiyalarını 
göstərmək olar. “İnvestisiyanı qəbul edən ölkə və xarici in-

vestorlar arasında investisiya mübahisələrinin həll edilməsi” 

haqqında Vaşınqton konvensiyası əsasında investisiya müba-

hisələrinin həll edilməsi üzrə beynəlxalq mərkəz (İCSİD-In-

ternational Center for the Settlement İnvestment Disputes) 

yaradılmışdır. Seul konvensiyasi əsasında isə MİGA yaradıl-

mışdır. 

KBH əhəmiyyətli dərəcədə regional iqtisadi birliklər və 
qruplar çərçivəsində də liberallaşdırılmışdır. Bu birliklər içə-

risində ən yaxşı fəaliyyəti AB həyata keçirir. Artıq 27 üzvü 

olan AB çərçivəsində ümumi bazar, iqtisadi və valyuta ittifa-

qının yaradılması əsasında “dörd azadlıq” problemi - əmtəə-

lərin, xidmətlərin, işçi qüvvəsinin, kapitalın sərbəst hərəkəti 

həll olunmuşdur. Xİ hərəkəti ilə bağlı məsələlər NAFTA-Şi-

mali Amerika inteqrasiya bloku çərçivəsində də həll olun-
muşdur. 

Hələlik bütün ölkələri əhatə edən Xİ sahəsində universal 

olan çoxtərəfli razılaşma tam mənada qəbul edilməmişdir. 

Ancaq ölkələrin qlobal miqyasda əhatə dairəsinə görə müasir 

dövrdə TTBS/ÜTT çərçivəsində qəbul edilən İnvestisiya 

tədbirləri və ticarəti ilə bağlı razılalaşmasını (TRİMS) misal 

göstərmək olar. 

Keçən əsrin 90-cı illərində ümumi DB çərçivəsində Mİ-
GA-nın təsis edilməsi üçün layihənin əsas müddəaları işlən-

miş və qəbul edilmişdir. Bu konvensiya beynəlxalq səviyyə-

də xarici investora kommersiya risklərindən zəmanətin 

hüquqi bazasını təqdim edir. Hazırda bu konvensiyaya 120-

dən çox ölkə qoşulmuşdur. MİGA-da 4 növ zəmanətdən 

söhbət gedir: 

1. İnvestisiyanı qəbul edən ölkədə əldə edilən valyutanın 

konversiya (çevrilən olmayan) olmaması və onun investorun 

öz ölkəsinə köçürülməsinin qeyri-mümkünlüyü ilə bağlı xa-

rici investoru itkilərdən qoruyan valyutaların çevrilən olma-
masından sığorta. 

2. Sığortalanmış investisiyalara sahib olmaq və ya ona nə-

zarət hüququndan məhrum edə biləcək investisiyanı qəbul 

edən ölkənin hökumətinin qərarlarından müdafiə edən milli-

ləşmə-ekspropriasiyadan sığorta. 

3. Hərbi əməliyyatlar və ya özbaşınalıq ilə bağlı xarici in-

vestoru itkilərdən qoruyan və ya müəssisələrin normal fəa-

liyyətini saxlamağa imkan verən müharibə və qarışılıqlardan 
sığorta. 

4. Qəbul edən ölkə tərəfindən əməl edilməyən və ya onun 

ərazisində investisiya haqında müqavilənin pozulması ilə 

əlaqədar məhkəmə və ya arbitraj qərarlarının əldə edilməsinə 

nail olmaq və bütün bunlarla əlaqədar xarici investoru itki-

lərdən qoruyan investisiya müqaviləsinin pozulmasından sı-

ğorta. 
MİGA çərçivəsində sığortalanmaya təqdim edilən hər bir 

layihə ətraflı təhlil olunur. İnvestisiyaların zəmanətinin mini-

mal məbləği rəsmi surətdə müəyyən edilməmişdir. Ancaq bu 

layihəyə zəmanət məbləğinin maksimum həddi 50 mln dol-

lar və ölkə üçün isə 150 mln dollar həcmində müəyyən edil-

mişdir. 30 iyun 2004 cü ilin rəqəmlərinə görə MİGA-nın zə-

manətlərinin məbləği 50,2 mlrd. dollar təşkil etmişdir. 

MİGA yalnız dünyada ən yüksək göstəricilər üçün qəbul 
edilən sosial, ekoloji standartlara uyğun fəaliyyət göstərmək 

istəyən investorlara zəmanət verir. MİGA investisiya üçün 

təhlükə yarada bilən dövlətin fəaliyyətindən investorun 

müdafiəsini təmin edir. Bu istiqamətlərdə mübahisə yaranar-

sa MİGA özünün mübahisələrin tənzimlənməsi üzrə proqra-

mını hərəkətə gətirir və bununla da arbitraj qaydalarına 

müraciət etmədən investora kömək edir. Bu proqram iki 

məqsədi təmin edir: 

1. İnvestisiyaların fasiləsizliyini. 

2. Etibarlı investisiya layihələrinin imicini saxlamaq üçün 
ölkəyə köməklik. 

Beləliklə, MİGA, xüsusilə İEOÖ-lərdə xarici investorun 

təhlükəsizliyi və etibarlı fəaliyyəti üçün özünəməxsus broker 

rolunu uğurla həyata keçirir. 

 

5.3.5. Sahibkarlıq, beynəlxalq və işgüzar mühitin riskləri 

  

İstənilən sahibkarlıq fəaliyyətinin həyata keçirilməsi tə-
sərrüfat və ya sahibkarlıq riskləri ilə bağlıdır. İstənilən inves-

tisiya qərarı layihənin iki parametrinin nəzərə alınması ilə 

qəbul edilir: risk və gəlir. Ümumiyyətlə, iqtisadiyyatda və 

sahibkarlıqda risk-qərarların qəbulu ilə bağlı olan, razılaşdı-

rılması ancaq zamanla əlaqədar olan qeyri-müəyyənlikdir. 

Risk istənilən sahibkarlıq fəaliyyətinin ayrılmaz hissəsini 

təşkil edir. Ümumi halda sahibkarlıq riski - resursların sə-
mərəli istifadəsinə hesablanmış variantla müqayisədə resurs-

ların potensial imkanlarının itirilməsi və ya gəlirlərin alın-

maması ilə bağlı ehtimaldır. Xİ sferasında da risk böyük 

əhəmiyyət kəsb edir, bu və ya digər investisiya layihəsini ha-

zırlayan ölkəyə müxtəlif riskləri nəzərə almaq lazım gəlir. 

Bu risklərin təsnifatı da müxtəlifdir və ümumi olaraq risk-

ləri iki yerə ayırmaq olar: 

1. İşgüzar mühitin risklərin (milli və beynəlxalq); 
2. Verilən layihənin reallaşdırılması ilə bağlı olan xüsusi 

layihə riskləri. 

İşgüzar mühitin riskləri üç qrupa ayrılır: 

a) Beynəlxalq işgüzar mühitin riskləri. Onlar aşağıdakı 

amillərin təsirindən asılıdır: 

- dünya bazarlarının konyunktur vəziyyətindən və layihə 

kompaniyasının məhsullarının qiymətinin dəyişməsindən; 

- layihənin reallaşdırılması üçün avadanlıqların mənbələ-

rindən; 

- pul axınlarını müəyyən edən faiz dərəcələrinin dinami-
kasından; 

- müxtəlif mənbələrdən olan maliyyə vəsaitlərindən istifa-

də imkanlarından: 

b) Milli işgüzar mühitin risklərinə aiddir: 

- siyasi risklər: 

- makroiqtisadi risklər: 

- uyğun sahənin (layihənin tətbiq olunduğu) inkişaf səviy-

yəsi. 
c) Siyasi risklər milli qanunvericilikdə xarici investor 

üçün əlverişli olmayan dəyişikliklərə gətirib çıxaran höku-

mətin əvəz olunması və ya iqtisadi siyasətin dəyişməsilə əla-

qədar risklərdir. 

Layihələrin təşkilati və maliyyə nöqteyi-nəzərindən siyasi 

risklər özündə aşağıdakıları birləşdirir: 

- xarici kapital qoyuluşlarının ekspropriasiya riski; 
- qəbul edən ölkənin öhdəlikləri pozması; 

- sosial özbaşınalıqların yaranması riskləri; 

- hərbi vəziyyət və böhranlar; 

- layihənin reallaşdırılmasından əldə edilən gəlirin eksp-

ropriasiyası; 

- xarici ticarətdə müxtəlif məhdudiyyətlərin qəbulu risklə-

ri; 

- valyutanın çevrilən olmaması və s. 
Makroiqtisadi risk zamanla bağlı və ya əsas makroiqti-

sadi göstəricilərin qeyri - sabitliyi ilə bağlı risklərdir. Onlara 

aşağıdakılar aiddir: 

- potensial tələbin və kompaniyanın layihə məhsulunun 

qiymətlərinin səviyyəsi; 

- personal əmək haqqı da daxil olmaqla, istehsal amilləri-

ni qiymətlərinin səviyyəsi; 

- layihə dərəcələrinin dinamikası; 

- inflyasiyanın səviyyəsi; 

- ölkənin bank sisteminin vəziyyəti; 
- milli kapital bazarının ölçüsü və s. 

Uyğun sahənin inkişaf səviyyəsinin təhlili zamanı aşağı-

dakıları nəzərə almaq lazımdır: 

- ölkənin ümumi iqtisadiyyatda sahənin nisbi vacibliyi 

(ÜDM-də, ümumi investisiyalardakı payı və s.); 

- texniki inkişaf səviyyəsi; 

- sahənin təşkili və idarə olunması; 

- sahənin məhsuluna olan tələbatın dinamikası; 
- istehsal komplekslərinin mövcudluğu və istifadə səviy-

yəsi; 

- yerli resursların mövcudluğunun nəzərə alınması ilə tək-

lifin genişləndirilməsi imkanları və s. 

 

5.3.6. Layihə riskləri və beynəlxalq investisiyaların digər 

riskləri 
 

Layihə riskləri - konkret layihə əməkdaşlığının reallaşdı-

rılması ilə bağlı olaraq yaranır və o, özündə aşağıdakıları bir-

ləşdirir: 

1. Layihənin real maliyyə xərclərinin planlaşdırılan xərc-

ləri ötməsi riskləri. Belə risklərin səviyyəsinə inflyasiya, la-

yihə stavkalarının (dərəcələrinin) artması, valyuta məzənnə-

ləri, tikintinin müddətinin geçikməsi, tikinti xərclərinin art-
ması, xammal, yanacaq və s. çatışmaması təsir göstərir. 

2. Layihə kompaniyasının planlaşdırılan səviyyə ilə 

müqayisədə kifayət qədər gəlir səviyyəsinin olmaması riski 

və bu risk qiymətlər, məhsula tələb və s. ilə bağlıdır. 

3. İnvestisiyalar üzrə gəlirlərin və investisiyaların itirilmə-

si riskləri və bu risk həmçinin ölkədən gəlirlərin köçürülmə-

silə də bağlıdır. 

Xüsusi layihə risklərinin səviyyəsi isə daxili mühitlə bağ-

lıdır və aşağıdakı 2 qrup amillərdən asılıdır: 

1. İnstitutsional risklər, onlar da öz növbəsində aşağıda-
kılardan asılıdır: 

- layihə kompaniyasının mülkiyyət strukturu; 
- təşkilati struktur və onun idarəetmə manqasının tərkibi; 
- layihənin hər bir səhmdarının maliyyə və əməliyyat 

göstəriciləri, menecment, bazar məqsədləri. 
2. Texniki faktorlarla bağlı risklər. Bu faktorlar layihə-

nin vacib göstəricilərini əhatə edir. Ona görə də, bu halda, 
layihə kompaniyasının hazırlanması, tikilişi və əməliyyatları 
beynəlxalq standart və normalarla uyğun olmalı, eyni za-
manda yerli qaydaları və normaları da pozmamalıdır. 

Müxtəlif material-maddi risklər də mövcuddur ki, onların 
da nəzərə alınması vacibdir. Layihəni işləyənlər layihənin 
təhlükəsizlik, etibarlılıq, mütəhərriklik və səmərəliliyinin tə-
mini üzrə tədbirləri nəzərə almalı, ekoloji təhlükəsizliyi yad-
dan çıxarmamalıdırlar. Göstərilən bu risklər birbaşa layihə-
nin dəyərində əks olunur. Adətən, belə dəyəri analoji layihə-
lərlə müqayisə edərək uyğun düzəlişlər həyata keçirirlər. 

Beynəlxalq investisiyalarla bağlı digər risklər də 
mövcuddur. Onların içərisində ən vacibləri aşağıdakılardır: 

1. Bazar riskləri-müəyyən əmtəəyə tələbin azalması və 
ya onun dünya qiymətlərinin səviyyəsinin aşağı düşməsilə 
bağlı risklərdir. 

2. Kommersiya riskləri - sövdələşmə üzrə olan tərəfda-
şın qeyri-ciddiliyinə ödəniş qabiliyyətli olmaması ilə bağlı 
risklərdir (məs. defolt riskləri-layihə üzrə faizlərin və borcla-
rın ödənilməsindən imtina ilə bağlı risklər). 

3. İnflyasiya riskləri - xammalın, materialların, komp-

lektləşdirici məmulatların, əmək haqqı xərclərinin artımına 

səbəb olan qiymətlərin ümumi səviyyəsinin yüksəlməsilə 

bağlı risklərdir. 

4. Valyuta riskləri - milli valyutanın mübadilə məzənnə-

sinin dəyişməsilə bağlı yaranan mümkün itkilər- risklərdir. 

Öz tərəfdaşlarına kommersiya və ya digər kreditləri təq-

dim edən sahibkarlar da kommersiya risklərinə məruz qala 
bilirlər. Bu risklər tərəfdaşların əsas borcların ödənilməsi 

üzrə öz öhdəliklərini yerinə yetirə bilməmələri nəticəsində 

aktivlərin dəyərinin mümkün neqativ dəyişiklərlə bağlıdır. 

Sahibkarlar öz praktiki fəaliyyətində birgə investisiya la-

yihələrinin reallaşdırılması üzrə likvid risklərilə də rastlaşa 

bilərlər. Bu risklər nağd vəsaitlərin və ya tərəfdaşlar qarşı-

sındakı öhdəliklərin yerinə yetirilməsi üçün yüksək likvidli 

aktivlərin, defisitin yaranması imkanları ilə bağlıdır. 
 

5.3.7. Sahibkarlıq risklərinin qiymətləndirilməsi  

məsələləri və beynəlxalq birgə layihələrdə  

risklərin azaldılması yolları 

 

Sahibkarların risklərinin qiymətləndirilməsinin müxtəlif 

üsulları mövcuddur: 
1. Məntiqi təhlillər əsasında olan nəzəri metod; 

2. Keçmiş təcrübənin, ənənələrin ekstropolyasiya əsasında 

olan empirik metod; 

3. Tətbiqi metodun özü üç istiqamətə: 

a) statistik itkilərin öyrənilməsi əsasında olan statistik 

üsul; 

b) fikirlərin və sahibkarların, mütəxəssislərin təcrübəsinin 

ümumiləşdirilməsi əsasında olan ekspert üsulu; 
c) riyazi-iqtisadi modellər əsasında hesabat analitik üsula 

ayrılır 

Hazırda risk səviyyələrinin qiymətləndirilməsinin ən ge-

niş yayılmış variantlardan biri xüsusiləşdirilmiş reytinq təş-

kilatları tərəfindən həyata keçirilən və hesablanan (ölkələr 

üzrə) investisiya reytinqi qiymətləndirilməsi adlanır. İnves-

tisiya reytinqi dedikdə, borc alanın (ölkə, firma və s.) əsas 

borc məbləğinin və ona görə hesablanmış müqaviləyə uyğun 

olaraq vaxtında öz öhdəliklərini yerinə yetirməsi qabiliyyəti-

nin qiymətləndirilməsi başa düşülür. Dünyada aşağıdakı bir 
neçə avtoritetli reytinq agentlikləri mövcuddur: “Standart 

and Poo`rs”, “Moody`s” və s. Onlar ölkələrin (“suveren rey-

tinq” adlanır) və iqtisadi subyektlərin-bank, kompaniyanın 

və s. reytinqlərini hesablayırlar. 

Suveren reytinq - bütün ölkənin iqtisadi subyektlərinə 

aid olan və investisiya risklərinin qiymətləndirilməsində va-

cib rol oynayan ayrı-ayrı ölkələrin investisiya reytinqlərinin 

qiymətləndirilməsidir (beynəlxalq reytinq təşkilatları tərəfin-
dən). Bu halda ölkə daxilində olan heç bir iqtisadi subyekt 

verilən ölkənin reytinqindən yuxarı reytinqə malik ola bil-

məz . 

Beynəlxalq birgə layihələrdə risklərin azaldılması yol-

ları. Beynəlxalq birgə layihələrdə risklərin aşağı salınması 

məsələləri böyük əhəmiyyət kəsb edir. Bu istiqamətdə keçən 

əsrin 60-cı illərindən başlayaraq xaricdə beynəlxalq layihə 
maliyyələşdirilməsi təcrübəsi geniş yayılmağa başladı. Belə 

investisiya formalarında adətən bir neçə ölkənin və beynəl-

xalq təşkilatların tərəfdaşları iştirak edirlər. Beləliklə, Xİ-lər-

lə bağlı layihə maliyyələşdirilməsi-layihələndirilən müəssi-

sənin özünün gələcəkdə ödəniş qabiliyyətli olmasına əsasla-

nan xarici investisiyaların birgə maliyyələşdirilməsidir. Bu 

halda layihənin iştirakçılarının kredit qabiliyyətli olması, on-

ların zəmanəti və həmçinin üçüncü tərəf vasitəsilə kreditlərin 
qaytarılması zəmanəti nəzərə alınmır. Başqa sözlə, layihə 

maliyyələşdirilməsi zamanı layihəyə iştirakçıları tərəfindən 

qoyulan vəsaitlərin qaytarılması layihələndirilən müəssisə-

nin gəlirləri hesabına təmin olunur. Ona görə də layihənin 

maliyyələşdirilməsindən qabaq kreditorlar təqdim edilən və-

saitin qaytarılması perspektivini müəyyən etmək üçün nəzər-

də tutulan və daxil olacaq gəlirlərin həcmini ətraflı qiymət-

ləndirirlər. Layihə maliyyələşdirilməsinin əsas xarakterik 

xüsusiyyəti odur ki, bu zaman belə layihələrdə nəinki müxtə-

lif ölkələrin xüsusi korporasiyaları, həmçinin dövlət orqanla-
rı və beynəlxalq iqtisadi və maliyyə təşkilatları da iştirak 

edir. Buna misal olaraq keçən əsrin 90-cı illərindən neft-qaz 

sənayesində investisiya birliklərinin formalaşmasını göstər-

mək olar. Onlara aşağıdakılar daxildir: 

1. Korporativ maliyyələşdirmə, həmçinin regional törəmə 

kompaniyaların maliyyələşdirilməsi; 

2. Dövlət maliyyələşdirilməsi; 

- sahənin inkişaf büdcəsi; 
- milli neft kompaniyaları; 

- beynəlxalq maliyyə təşkilatlarından alınan rəsmi borclar 

3. Beynəlxalq maliyyə təşkilatları (beynəlxalq maliyyə 

korporasiyaları, regional inkişaf bankları, xüsusi energetik 

fondlar, investisiya fondları və s.); 

4. Beynəlxalq və milli kommersiya bankları; 

5. Beynəlxalq kapital bazarından borcların alınması. 

 

5.3.8. Xarici investisiyalarla bağlı konsorsial kreditlər, 

müxtəlif maliyyələşdirmə və zəmanət alətləri 

 

İnvestisiya layihələrinin əksəriyyəti sindisirləşdirilmiş-

konsorsial kreditlər hesabına maliyyələşdirilir. Sindisirləşdi-

rilmiş-konsorsial kredit iki və ya daha çox banklar tərəfin-

dən borcalana təqdim olunan və bütün banklar üçün müddəti 
ümumi olan ümumi şərtlərlə verilən və ümumi sənədlərlə 

tənzimlənən kreditlərdir. Sindisirləşdirilmiş kredit xüsusi iri 

sövdələşmələrdə banklara riskləri bölüşdürməyə imkan verir. 

Bir qayda olaraq bank sindikatlarının iştirakçıları öz arala-

rında investisiya şərtlərinə-qiymət, müddət və s. yenidən ba-

xırlar və ilkin şərtlərlə müqayisədə tələb edilən dəyişiklikləri 

müqavilədə həyata keçirirlər. Bununla bağlı layihələrdə 

xərclərin diskontlaşdırılmasına - gələcək xərclərin hesabat 

dövrünün başlanğıcına uyğunlaşdırılmasına xüsusi fikir veri-

lir. Bu həmin xərclərin diskontlaşdırma əmsalına (a) vurul-
ması ilə həyata keçirilir:  

at = 1 / (1+E)t 

 Burada: t- xərclərin həyata keçirildiyi və ya gəlirlərin 

əmələ gəldiyi illərin sıra nömrəsi; E-diskont norması-pul və-

saitlərinin zamana görə dəyərinin dəyişməsi sürətini göstərir. 

O, adətən 0,07-1 arasında qəbul edilir. Məsələn, 800 min 

dollarlıq dəyərin 3 ildən sonra alınmış dəyərinin(7 %-li dis-

kontlaşdırma dərəcəsində) nə qədər olacağını hesablayaq:  
1. Diskontlaşdırma əmsalı düsturuna görə:  

a = 1 / (1+0,7)3 = 1 / 1,225 = 0,816 

2. Yeni hesablanan dəyər (3 ildən sonra): 

800 min dollar × 0,816 = 652,8 min dollar olacaq. 

Bizneslə bağlı bütün risklər öz iqtisadi mahiyyətini pul 

maliyyə axınlarının daxil olduğu zamana görə dəyişməsilə 

də tapır. Birgə layihələrin beynəlxalq maliyyələşdirilməsi 
təcrübəsində iki növ maliyyələşdirilmədən istifadə olunur:  

1. Reqressiya maliyyələşdirilmə - borclunun özünun sər-

bəst olaraq kreditin qaytarılması zəmanəti olmadığı hallarda 

kreditlərin qaytarılmasının zəmanətini nəzərdə tutur. Bunu 

layihə maliyyələşdirilməsinə tətbiq etmək o deməkdir ki, la-

yihə kompaniyasının səhmdarları onun kreditorlarına zəma-

nət verirlər, kreditorlar da öz növbəsində səhmdarlardan kre-

ditlərin qaytarılmasını tələb edə bilərlər. 
2. Qeyri-reqressiya maliyyələşdirilmədə isə birgə bey-

nəlxalq layihələrin maliyyələşdirilməsi yalnız borcludan kre-

ditlərin qaytarılması tələbini nəzərdə tutur. Belə ki, əgər kre-

ditorlar səhmdarların zəmanəti olmadan layihə kompaniyası-

na kredit təqdim etməyə razılaşırlarsa, onda risk bilavasitə 

layihə kompaniyasının üzərinə düşür. Müasir təcrübədə daha 

çox qeyri-reqressiya maliyyələşdirmə üstünlük təşkil edir.  

 

YOXLAMA SUALLARI 

 
1. Kapitalın beynəlxalq hərəkətinin səbəbləri, şərtləri və 

formaları. 

2. İnvestisiya mühiti, kapital ixracı və kapitalın beynəl-

xalq ixracının nəticələri. 

3. Xarici investisiyalar, növləri və cəlb edilməsi zəruriliyi. 

4. Birbaşa və portfel investisiyaları. 

5. Xarici investisiyaların həyata kecirilməsinin müsbət və 

mənfi nəticələri. 
6. Xarici investisiyaların regional və beynəlxalq tənzim-

lənməsi. 

7. Xarici investisiyalarla bağlı risklər.  

8. Sahibkarlıq, beynəlxalq və işgüzar mühitin riskləri, la-

yihə riskləri. 

9. Xarici investisiyalarla bağlı konsorsial kreditlər və 

müxtəlif zəmanət alətləri. 

VI FƏSİL  

BEYNƏLXALQ VALYUTA-MALİYYƏ,  

KREDİT MUNASİBƏTLƏRİ, BAZARLARI,  

HESABLAŞMALAR, XARİCİ BORC  

PROBLEMLƏRİ VƏ TƏDİYYƏ BALANSI 

 

6.1. Beynəlxalq valyuta-maliyyə münasibətləri 

 

6.1.1. Dünyanın maliyyə resursları və onların paylanma 

mexanizmi 

 

Dünyanın maliyyə resursları kapital anlayışı ilə sıx bağlı-

dır. Ümumiyyətlə, kapital iqtisadi resurs kimi 2 hissəyə ayrı-

lır: 

- Real kapital (istehsal və əmtəə ehtiyatları): 

- Pul kapitalı (maliyyə ehtiyatları). 
Dünyada maliyyə ehtiyatlarının hərəkəti 2 formada həyata 

keçirilir: 

1. KBH formasında, о da öz növbəsində iki istiqamətə ay-

rılır: a) investisiyalara; b) bank krediti depozitlərinə. 

2. Beynəlxalq valyuta hesablaşma münasibətbləri forma-

sında . 

Dünyanın maliyyə ehtiyatlarını-dünyanın bütün ölkələ-
rinin beynəlxalq maliyyə təşkilatlarının, beynəlxalq maliyyə 

mərkəzlərinin maliyyə resurslarının cəmi təşkil edir. Maliy-

yə ehtiyatları beynəlxalq iqtisadi münasibətlərin iştirakçıları 

arasında paylanaraq daim hərəkətdə olur. 

Dünyanın maliyyə resursları aşağıdakı istiqamətlərdə pay-

lanır: 

- onların bir hissəsi qızıl valyuta ehtiyatlarına (QVE) çev-

rilir; 
- bir hissəsi güzəştli şərtlərlə xaricə kredit kimi verilir; 

- əsas hissəsi isə dünya maliyyə bazarlarında alınır-satılır 

(beynəlxalq kapital bazarları). Dünyanın əsas maliyyə re-

sursları inkişaf etmiş ölkələrdə toplanmışdır. Bu ölkələrin 

xüsusi adamları, təşkilat və kompaniyaları, hökumətləri dün-

yanın QVE-nin əsas hissəsinə malikdirlər. Elə ona görə də 

onların maliyyə vəsaitləri dünya maliyyə bazarlarının və ma-

liyyə köməyinin əsasını təşkil edir. 

Əsas maliyyə axını dünya maliyyə mərkəzlərində həyata 

keçirilir. Bunlar dünyanın elə yerləridir ki, burada böyük 
miqyasda maliyyə əməliyyatları həyata keçrilir. Belə maliy-

yə mərkəzləri aşağıdakılardır: 

1. Avropada - London, Frankfurt, Paris, Cenevrə, Luk-

semburq. 

2. Amerikada - Nyu-York və Çikaqo. 

3. Asiyada – Tokio, Sinqapur, Honkonq, Bəhreyn. 

Gələcəkdə indiki regional maliyyə mərkəzləri Keptaun, 

San-Paul, Şanxay böyük maliyyə mərkəzləri ola bilər. 
Dünya maliyyə mərkəzlərində nəinki əsas xüsusi kapital 

ehtiyatları və həmçinin də cəlb edilmiş maliyyə vəsaitləri də 

cəmlənmişdir. 

Derivativlər - maliyyə alətləridir, onların əsasını isə sadə 

maliyyə alətləri olan səhmlər, istiqrazlar və valyuta təşkil 

edir. 

Svoplar -müəyyən dövrdə pul ödənişləri mübadiləsi haq-
qında razılaşmadır. 

Opsion-sahibinə müəyyən səhmləri satmaq və almaq 

hüququnu verən sənəddir. 

Fyuçers-gələcəkdə valyuta göndərmək üçün razılaşmadır. 

 

6.1.2. Beynəlxalq valyuta sistemi və onun strukturu 

 

Valyuta sistemi - milli qanunvericilik və beynəlxalq sa-
zişlər əsasında valyuta münasibətlərinin təşkili və tənzimlən-

məsi formasıdır. Beynəlxalq valyuta sistemi dünya təsərrüfa-

tı çərçivəsində valyuta münasibətlərinin təşkili formasıdır. 

Beynəlxalq Valyuta Sisteminin (BVS) əsasını hüquqi cəhət-

dən dövlətlərarası razılaşmalarla tənzimlənən beynəlxalq 

valyuta münasibətləri təşkil edir. Beynəlxalq valyuta 

münasibətləri - dünya iqtisadiyyatının subyektləri arasında 

maliyyə təsərrüfat fəaliyyətində valyutadan istifadə ilə əlaqə-

dar formalaşan münasibətdir. Valyuta sisteminin səviyyələ-

ri aşağıdakılardır: 
1. Milli valyuta sistemi. 

2. Regional valyuta sistemi. 

3. Beynəlxalq valyuta sistemi. 

Beynəlxalq valyuta sisteminin əsas elementləri aşağıda-

kılardır: 

1. Milli və kollektiv ehtiyat valyuta vahidləri; 

2.Valyuta pariteti və məzənnəsi mexanizmi; 

3. Qarşılıqlı dönərlilik və valyuta şərtləri; 
4. Beynəlxalq hesablaşmalar forması; 

5. Beynəlxalq valyuta bazarları və dünya qızıl bazarları 

rejimi; 

6. Valyuta-maliyyə münasibətlərini tənzimləyən dövlətlə-

rarası təşkilatlar (BVF, Beynəlxalq Yenidənqurma və İnkişaf 

Bankı və s.), valyuta alətlərinin həyata keçirlməsini təmin 

edən milli qanunvericilik normaları və kompleks beynəlxalq 
hüquqi normalar və s. 

BVS-nin əsas vəzifəsi-sabit iqtisadi artımın təmini üçün 

inflyasiyanın qarşısının alınması, xarici iqtisadi mübadilənin 

tarazlığının saxlanması və müxtəlif ölkələrin ödəniş dövriy-

yəsinin tarazlığının saxlanması üçün valyuta bazarlarının və 

beynəlxalq hesablaşmaların sferasının tənzimlənməsidir. 

BVS-nin əsas funksiyaları aşağıdakılardır: 

1. Beynəlxalq tədiyyə vasitələrinin (likvid resurslar) for-
malaşdırılması; 

2. Valyuta məzənnələrinin tənzimlənməsi mexanizminin 

fəaliyyətinin təminatı; 

3. Valyuta və qızıl bazarlarının fəaliyyətinin təminatı; 

4. Beynəlxalq hesablaşmalar və beynəlxalq kreditləşmə-

nin inkişafı. 

Milli və Beynəlxalq Valyuta sistemi arasındakı əlaqə val-

yuta münasibətlərinə xidmət edən və onu tənzimləyən Milli 

və ya Mərkəzi Banklar tərəfindən həyata keçirilir. Əgər 

milli valyuta sistemi ölkənin pul vahidinə-milli valyutaya 
əsaslanarsa, dünya valyuta sistemi bir və bir neçə ehtiyat val-

yutalara və ya beynəlxalq haqq-hesab vahidlərinə əsaslanır. 

Valyuta sisteminin ünsürlərindən biri valyuta paritetidir. 

Valyuta pariteti iki valyuta arasında onların qızıl məzmunu-

na uyğun qanunvericilik əsasında müəyyən edilən nisbətdir. 

Paritet valyuta məzənnələrinin əsasını təşkil edir. 

Ehtiyat valyuta-aparıcı ölkələrin dönərli milli valyutası-

nın xüsusi kateqoriyası olub beynəlxalq tədiyyə və ehtiyat 
vəsaitləri funksiyasını yerinə yetirir. О, digər ölkələr üçün 

valyuta pariteti və valyuta məzənnəsinin müəyyənləşdirilmə-

sində baza rolunu oynayır. Ondan həmçinin, dünya valyuta 

sisteminin iştirakçıları olan ölkələrin valyuta kursunun tən-

zimlənməsi məqsədilə valyuta müdaxiləsinin həyata keçir-

mək üçün geniş istifadə olunur. 

BVS öz inkişafında 4 mərhələdən keçmişdir (BVS-nin 

növləri): 

1. İlk dünya valyuta sistemi - qızıl standart sistemi ad-

landırılmaqla, XIX əsrin sonlarında (1867-ci illərdə) forma-

laşıb başa çatmışdır. Bu dövlətlərdə bir çox dövlətlərin val-

yutaları öz daxili bazarlarında qızıla mübadilə olunurdu. 

Onun xarakterik xüsusiyyətləri aşağıdakılardır: 

- valyuta vahidlərinin müəyyən qızıl tutumu var idi; 

- hər bir valyutanın həm ölkə daxilində, həm də xaricdə 
qızıla mübadiləsi mümkün idi; 

- qızılın sərbəst olaraq idxal və ixracı, qızıl külçələrin pul-

lara dəyişməsi, qızılın beynəlxalq bazarlarda sərbəst satışı 

həyata keçirilirdi; 

- dövlətin qızıl ehtiyatları ilə pulların daxili vəziyyəti ara-

sında qəti nisbətin saxlanması. 

2. İkinci BVS - qızıl deviz standartı adlandırılmaqla, 
hüquqi cəhətdən Genuya konfransında (1922) dövlətlərarası 

razılaşmalarda əks olunurdu. О dövrdə 30 ölkənin pul siste-

mi qızıl-deviz standartına əsaslanırdı. 
3. Üçüncü BVS - qızıl valyuta standartı sistemi adlan-

dırılmış və о, Bretton-Vuds (1944) (ABŞ) valyuta-maliyyə 

konfransında rəsmiləşdirilmişdir. Bretton-Vuds valyuta sis-

temi çərçivəsində ehtiyat valyuta statusu rəsmi şəkildə ABŞ 

dollarına və ingilis funt sterlinqinə təhkim etdirilmişdir. 

ABŞ dolları həm də beynəlxalq kredit münasibətlərində ödə-

niş vasitəsi olmuşdur. О, dövlətlərin Mərkəzi Bankları vasi-

təsilə qızıla mübadilə olunurdu. (35$=31,1 qr. qızıl) Qızılın 
valyuta dəyəri 1968-ci ilə qədər davam etdirilmişdir. Bu sis-

temdə valyutanın bir-birinə bərabərləşdirilməsi və mübadilə-

si rəsmi valyuta pariteti əsasında qızıl və dollar ifadəsində 

həyata keçirilmişdir və qızıl-dollar standartı adlanan bu sis-

tem dünya təsərrüfatının beynəlmiləlləşməsi nəticəsində da-

ğıldı. 

4. Dördüncü BVS - BVF üzvləri olan ölkələrin Kinqston 
(Yamayka) razılaşmalarında rəsmiləşdirilmişdir. Bu sistem-

də dollar faktiki olaraq ehtiyat valyuta statusunu özündə sax-

lamışdır. Qeyd etmək lazımdır ki, ehtiyat valyuta tam məna-

da qızılın funksiyasını yerinə yetirə bilmir. Bu sistemin tətbi-

qi nəticəsində qızılın pul funksiyalarının itirmə prosesi bey-

nəlxalq haqq-hesab vahidlərinin meydana gəlməsi üçün şəra-

it yaratdı. Beləliklə, beynəlxalq haqq-hesab vahidlərinə aşa-

ğıdakılar aid edilir: 
1. SDR - (ehtiyat valyuta rolunu azaltmaq məqsədilə) -

«borc almaq üçün xüsusi hüquq» mənasını verir (SDR - Spe-

sial-drawinq rights deməkdir). 

2. AVRO - (Avropa hesablaşma vahidi). 

Beynəlxalq valyuta likvidi valyuta sisteminin ünsürü ol-

maqla ona aşağıdakılar aiddir: 

1. Qızıl-valyuta ehtiyatları; 

2. BVF-nin ehtiyat kreditləri; 

3. SDR və AVRO ilə hesablaşmalar. 

 

6.1.3. Milli valyuta sistemi, valyuta məzənnəsi və valyuta 

dönərliliyi 

 

Valyuta münasibətləri milli səviyyədə baş verirsə, ona 

Milli Valyuta Sistemi (MVS) deyirlər. MVS-ölkənin valyu-

ta qanunvericiliyi ilə təyin olunan valyuta münasibətlərinin 

təşkili formalarıdır. MVS özündə aşağıdakıları birləşdirir: 

 Milli pul vahidi (milli valyuta); 

 Rəsmi qızıl valyuta ehtiyatlarının tərkibi; 

 Milli valyuta pariteti və valyuta məzənnəsinin forma-

laşması mexanizmi; 

 Milli valyutanın dönərliliyi şərti; 

 Valyuta məhdudiyyətlərinin mövcudluğu və уa olma-

ması; 

 Ölkənin beynəlxalq hesablaşmalarının həyata keçiril-

məsi qaydaları; 

 Milli valyuta bazarı və qızıl bazarı rejimi; 

 Ölkənin valyuta münasibətlərinə xidmət edən milli or-

qanlar: 

Ümumiyyətlə, valyuta xarici ölkənin pul vahidi olmaqla 

beynəlxalq hesablaşma vahidi kimi qəbul olunur.  

Valyuta dönərliliyi baxımından valyutaları aşağıdakı ki-

mi fərqləndirirlər: 

- sərbəst dönərli valyuta; 

- qismən dönərli valyuta; 

- qapalı valyuta-dönərli olmayan valyuta, dünyanın 132 

ölkəsinin valyutası dönərlidir.  

Valyuta dönərliliyinin növləri aşağıdakılardır: 

a) daxili; b) xarici. 

Valyuta məzənnəsi-ölkənin pul vahidinin digər ölkənin 

valyuta vahidində ifadə edilmiş qiymətidir. Valyuta məzən-

nələri belə fərqləndirilir: 

1. Qəti müəyən edilmiş valyuta məzənnəsi; 

2. Tərəddüd edən-üzən valyuta məzənnələri. 

Valyuta kotirovkası bazar mexanizmi əsasında valyuta 

məzənnəsinin müəyyənləşdirilməsidir və növləri aşağıdakı-

lardır: a) birbaşa kotirovka; b) dolayı kotirovka; c) kross ko-

tirovka. 

Valyutanm spot məzənnəsi-məzənnə haqqında razılığa 

gəlindiyi andan ən çoxu iki iş günü ərzində valyutaların 

mübadilə məzənnəsidir. 

Forvard məzənnəsi-məzənnə haqqında razılığa gəldik-

dən sonra (gələcəkdə) valyutaların mübadiləsi üzrə razılaşdı-

rılmış məzənnədir. 

Valyuta məzənnəsinin hesablanması qaydaları aşağıdakı-

lardır: 

1. Nominal valyuta məzənnəsi (En) 

En = Cf / Cd 

Burada: Cf - xarici valyuta, Cd - milli valyuta. 

2. Real valyuta məzənnəsi (Er); 

Er = En x Pr / Pd 

Burada: Рг - xarici ölkənin qiymət indeksi, Pd - milli ölkə-

nin qiymət indeksi. 

Valyuta məzənnəsini müəyyənləşdirən amillər  

        

Sıra 

№ 
Amillər 

+ (artma) 

- (azalma) 

Məzənnənin 

hərəkəti 

1. Tədiyyə balansının kəsiri + 

- 

- 

+ 

2. Daxili qiymətlərin ümumi 

səviyyəsi 
+ 

- 

- 

+ 

3. Olkədə real % stavkası + 

- 

+ 

- 

4.  İnflyasiya + 

- 

- 

+ 

5. İdxal rüsumları və kvotası + 

- 

+ 

- 

6. İxrac rüsumları və kvotası + 

- 

- 

+ 

7. İxraca olan tələb + 

- 

+ 

- 

8. İdxala olan tələb + 

- 

- 

+ 

9. İstehsal, daxili tələb, məh-

suldarlıq 
+ 
- 

+ 
- 

10. Pul kütləsi + 

- 

- 

+ 

 

Devalvasiya-milli valyutanın xarici valyuta və ya beynəl-

xalq pul vahidi (əvvəllər qızılla) ölçüsü ilə müqayisədə mə-

zənnənin düşməsi, qiymətdən salınması deməkdir, devalva-

siyanın səbəbləri ayrı-ayrı ölkələrdə inflyasiya proseslərinin 

qeyri bərabər getməsi, ödəniş balanslarının kəsiridir. 

Revalvasiya-digər ölkələrin valyutalarına nisbətən milli 

valyutanın məzənnəsinin dövlət tərəfindən rəsmi surətdə 

yüksəlməsidir. 

Valyuta məzənnəsinin növləri - çeviklik dərəcəsinə görə 

valyuta məzənnəsinin növləri aşağıdakılardır: 

1. Qeyd edilmiş məzənnə. Bu aşağıdakılarla müəyyən 

olunur:  

a) bir valyutaya bağlanma; 

b) xarici ölkələrin valyutalarından qanunu tədiyyə vasitəsi 

kimi istifadə; 
v) valyuta idarəçiliyi; 

q) ümumi valyutanın xarici valyutaya bağlanması əsasın-

da məzənnə; 

d) əsas ticarət partnyorlarından birinin valyutasına bağ-

lanma; 

e) milli valyutanın kollektiv pul vahidinə bağlanması: 

2. Məhdud səviyyəli çevik valyuta məzənnəsi.  

3. Sərbəst və ya üzən valyuta məzənnəsi.  
Valyuta intervensiyasi - ölkənin Mərkəzi Bankı tərəfin-

dən dünyanın əsas aparıcı valyutalarının əksinə olaraq valyu-

ta bazarlarında milli pul vahidlərinin alınıb satılması üzrə 

əməliyyatları təşkil edir. 

 

6.1.4. Valyuta siyasəti, beynəlxalq valyuta-maliyyə  

münasibətlərinin tərkib elementləri və  

qızıl valyuta ehtiyatları 

 

Valyuta siyasəti - ölkənin cari və perspektiv məqsədləri-

nə uyğun olaraq beynəlxalq valyuta və digər iqtisadi münasi-

bətlər sferasının tənzimlənməsinə yönəldilən tədbirlərin 

məcmusudur. 

Valyuta siyasətinin əsas konkret vəzifələri aşabğıdakılar-

dır: 
1. Valyuta böhranının aradan qaldırılması və valyuta sta-

billiyinin təminatı; 

2. Valyuta məhdudiyyətləri, valyutanın dönərliyinin təmi-

natı; 

3. Valyuta əməliyyatlarının liberallaşdırılması və s. 

Valyuta qanunvericiliyi - valyuta əməliyyatlarının apa-

rılması qaydalarını tənzimləyən hüquqi normaların məcmu-

sudur. 

Valyuta tənzimlənməsi - beynəlxalq hesablaşmaların və 

valyuta əməliyyatlarının aparılması qaydalarının dövlət tərə-
findən reqlamentləşdirilməsidir. 

Valyuta tənzimlənməsinin səviyyələrinə aiddir: 

1. Özəl firmalar; 2. Milli dövlətlər; 3. Beynəlxalq. 

Valyuta tənzimlənməsinin formaları iki cür olur: 

1. Birbaşa 2. Dolayı 

Valyuta siyasəti formalarına aiddir: 

1. Struktur valyuta siyasəti 

2. Cari valyuta siyasəti. 
Cari valyuta siyasətinin formalarına daxildir: 

1. Diskont siyasəti. (Diskont-baxılan qiymətli kağızın ba-

zar qiyməti ilə normal dəyəri (məzənnəsi) arasındakı fərq-

dir). Diskont dərəcəsi - qiymətli kağızın mövcud (yəni həqi-

qi) qiyməti ilə ödəməni həyata keçirən zaman faktiki qiyməti 

arasındakı fərqdir. 

2. Deviz siyasəti. Devizlər beynəlxalq hesabların həyata 
keçrilməsində istifadə olunan ödəmə vasitələridir. Ödəmə 

vasitələrinə aiddir: köçürmələr, çeklər, akkreditivlər, veksel-

lər, xarici banknotlar və monetlər. 

Devalvasiya faizlərinin təyini aşağıdakı kimidir: 

D = K c -K n / K c  ×  100%  

Burada: D-devalvasiya faizi, Kc-valyutanın köhnə məzən-

nəsi, Kn - valyutanın yeni məzənnəsi. 

Revalvasiya faizlərinin təyini belədir: 

R = K n -K c /K c  ×  100% 
Burada: R - revalvasiya faizi. 

Deviz - beynəlxalq hesablaşmalar üçün nəzərdə tutulmuş-

dur «Xarici» valyutada ifadə olunan tədiyyə vasitələrinə de-

yilir. 

 

6.1.5. Beynəlxalq valyuta-maliyyə münasibətlərinin  

tərkib elementləri və qızıl valyuta ehtiyatları 

 

Məlum olduğu kimi BVS-dünya pullarının reallaşması, 
beynəlxalq ödəniş vasitələrin həyata keçirilməsi ilə bağlı iq-

tisadi münasibətlərin məcmusudur. 

Beynəlxalq valyuta və maliyyə sisteminin və ya münasi-

bətlərin əsas elementləri aşağıdakılardır: 

- valyuta məzənələri və valyuta pariteti; 

- valyutanın dönərlilik şərtləri; 

- beynəlxalq valyuta hesablaşma formaları; 

- beynəlxalq valyuta bazarlarının və qızıl bazarlarının re-
jimləri, 

- beynəlxalq maliyyə-valyuta münasibətlərini tənzimlə-

yən beynəlxalq təşkilatların statusu (BVF, DB və s.) 

Qızıl valyuta ehtiyatları (QVE) - fiziki şəxslər, kompa-

niyalar, təşkilatlar və dövlət öz maliyyə ehtiyatlarının bir 

hissəsini gələcək xərcləri üçün ehtiyata yığırlar. Bu ehtiyat-

lar subyektlərin QVE-ni təşkil edirlər. QVE iki cür olur: 
l. Rəsmi qızıl valyuta ehtiyatları ; 

2. Xüsusi qızıl valyuta ehtiyatları. 

Qızıl valyuta ehtiyatlarının əsas vəzifələrinə aiddir: 

1. Rəsmi QVE ölkənin valyuta hesablaşma münasibətləri 

sferasında beynəlxalq maliyyə öhdəliklərinin ödəniş qabiliy-

yəti üçün yığılır. 

2. Onun digər vəzifəsi isə ölkənin daxilində makro iqtisa-

di siyasəti həyata keçirilməsi üçündür (xarici valyutanın alı-
nıb, satılması və s.). Dünyanın bütün QVE-ı 2 trilyon $-dan 

artıqdır və onların yarısı inkişaf etmiş ölkələrdə cəmlənmiş-

dir (ABŞ - 70 mlrd $ və ya 8000 ton qızıl, Yaponiya - 

225mlrd $, Almaniya -80 mlrd $ - 3,5min ton qızıl). 

3. QVE- nin az bir hissəsi isə ölkənin BYF-da ehtiyat po-

zisiya (yer) tutması üçün istifadə olunur. 

Dünyanın QVE - nin 3/4 hissəsi xarici valyutadan ibarət-

dir, bir hissəsi yüksək likvidlili dövlət qiymətli kağızlara qo-

yuluşlardan və ya da xarici banklarda depozitlərdən ibarət-

dir. 
 

6.2. Beynəlxalq hesablaşmalar, kredit münasibətləri və 

xarici borc problemləri 

 

6.2.1. Beynəlxalq hesablaşmalar və onların formaları 

 

Beynəlxalq iqtisadiyyat sistemində bütün səviyyələrdə hə-

yata keçirilən əməliyyatlar hesablaşmalarla sıx bağlıdır. 
Beynəlxalq hesablaşmalar ilk növbədə aşağıdakı sahələr üzrə 

həyata keçirilir: 

1. Xarici ticarət; 

2. Ölkələr arasında kapitalın hərəkəti, о cümlədən xaricdə 

obyektlərin tikintisi ilə əlaqədar investişiya qoyuluşları; 

3. İnkişaf etməkdə olan ölkələrə yardım. 

Beynəlxalq hesablaşmalar-müxtəlif ölkələri hüquqi 
şəxsləri və vətəndaşları arasında iqtisadi, siyasi və mədəni 

münasibətlərdən meydana çıxan pul tələbnamələri və öhdə-

likləri üzrə ödəmələrin tənzimlənməsidir. Hesablaşmalar 

banklar tərəfindən nağdsız qaydada aparılır. 

Valyuta və ödəniş hesablaşma münasibətləri beynəlxalq 

iqtisadi əlaqələrin bir forması olaraq aşağıdakıları əhatə edir: 

1. Müxtəlif ölkələr arasındakı valyuta münasibətləri; 

2.Valyuta bazarlarının müxtəlif iştirakçıları arasındakı 
valyuta əməliyyatları; 

3. Valyuta arbitrajı (beynəlxalq və milli valyuta bazarları 

arasındakı fərqi aradan götürmək üçündür); 

4. Milli valyuta bazarlarının inkişafı və tənzimlənməsi; 

5. Beynəlxalq valyuta bazarında iştirak etmək, valyuta 

məhdudiyyətlərini həyata keçirtmək. 

Ödəniş-hesablaşma münasibətləri öz növbəsində pul tə-

ləbləri və ödənişlərinin tənzimlənməsti kimi başa düşülür. 

Beynəlxalq hesablaşmaların formaları aşağıdakılardır: 

1. İnkasso; 2. Akkreditiv; 3. Açıq hesab; 4. Bank 
köçürməsi. 

Bundan başqa hesablaşmalar veksel və çeklərdən istifadə 

etməklə də aparılır. 

SWİFT-(Society of Worldwide Interbank Financial Tele-

communications) Ümumdünya Banklar arası System demək-

dir. SWIFT 1977-dən fəaliyyət göstərir. О, dünyanın 240-dan 

artıq bankı tərəfindən maliyyə xarakterli informasiyaların 

mübadiləsi məqsədilə yaradılıb. Əlavə poçt yazışmalarına 
ehtiyac olmadan bu sistem vasitəsilə istənilən anda dünyanın 

istənilən bankı ilə əlaqəyə girmək və bütün məsələləri opera-

tiv surətdə həll etmək olar. Bu sistemdə informasiyanın məx-

filiyini qorumaq üçün istifadəçilər üçün parol əsasında infor-

masiyalara buraxılış məhdudlaşdırılır. Bununla bağlı 1993-

cü ildə smart-kart sisteminə keçilmişdir. 

İnkasso - bank əməliyyatı olub bank tərəfindən müştəri-
nin tapşırığı əsasında idxalçıdan onun ünvanına yüklənmiş 

mala və göstərilən xidmətə görə vəsaitin qəbul edilməsi və 

ixracatının hesabına köçürülməsi deməkdir. İnkasso sadə və 

sənədli ola bilər. Sadə (təmiz) inkasso-vəsaitin kommersiya 

sənədlərilə müşayiət olunmayan maliyyə sənədləri üzrə alın-

masıdır. Sənədli (kommersiya) inkasso-kommersiya sənəd-

ləri ilə müşayiət olunan maliyyə sənədləri və ya təkcə kom-

mersiya sənədləri əsasında aparılır. 
Akkreditiv formada bir neçə bank iştirak edir. O, müştə-

rinin xahişi ilə üçüncü tərəfin sənədlərinin bank tərəfindən 

ödənilməsinin sənədli sazişidir. 

Açıq hesablaşma üzrə hesablamalar - bu, sonradan ödə-

mə qaydası ilə idxalatçının ixracatçıya müntəzəm pul 

köçürməsi deməkdir. 

Hesablaşmanın bank köçürməsi formasında bir bank 

digər banka (benifısiara), müəyyən məbləği ödəmək haqqın-

da tapşırıq verir. İştirakçılar aşağıdakılardır: borclu, tapşırığı 

alan bank, tapşırığı yerinə yetirən bank, köçürməni alan. 
Veksellər və çeklərdən istifadə etməklə hesadlaşmalarda 

ixracatçının idxalçıya təqdim etdiyi köçürmə-veksellər (tratt) 

tətbiq olunur. 

Tratta - qanuni şəkildə tərtib olunmuş sənəddir və ödən-

məsi zəruridir. 

 

6.2.2. Beynəlxalq kredit münasibətləri, prinsipləri və 

funksiyaları 

 

Beynəlxalq iqtisadi əlaqələr sferasında kredit münasibət-

ləri 3 halda meydana gəlir: 

1. Xarici ticarətin kreditləşməsi ilə bağlı; 

2. Dünya bazarı çərçivəsində borc kapitalının hərəkəti nə-

ticəsində; 

3. Beynəlxalq hesablaşmaların aparılması zamanı. 
Xarici ticarətin kreditləşməsi iki cür həyata keçirilir: 

a) İxracın kreditləşməsi, 

b) İdxalın kreditləşməsi (bank və kommersiya krediti) 

Beynəlxalq kredit münasibətləri (BKM)-dünya iqtisa-

diyyatının subyektləri arasında ssudaların verilməsi, istifadə-

si və qaytarılması üzrə formalaşan münasibətlərdir. 

Kredit münasibətlərinin müxtəlif formalarmdan biri də 

beynəlxalq kreditdir. О, üç hissəyə ayrılır: a) Xüsusi; b) 
Dövlət; c) Xüsusi dövlət beynəlxalq krediti - qarışıq beynəl-

xalq kredit. 

Beynəlxalq kredit -BIM sistemində borc kapitalının hə-

rəkətidir. 

Beynəlxalq kredit - beynəlxalq iqtisadiyyat sistemində 

valyuta, maliyyə və əmtəə resurslarının qaytarmaq, müddət-

çilik və faiz ödənilmək şərtilə verilən borc kapitalının hərə-

kətidir. 

Daxili kreditləşmə-xarici ticarət təşkilatının xarici iqtisa-

di bank (beynəlxalq bank) və digər daxili banklar tərəfindən 
kreditləşməsi əməliyyatını təşkil edir. 

Xarici kreditləşmə-ölkə və xarici banklar və firmalar 

arasında xarici ticarət xarakterli əməliyyatların kreditləşmə-

sini nəzərdə tutur. 

Xüsusi kreditləri verən strukturlar kimi ölkənin bankları 

və digər maliyyə kredit insitutları çıxış edə bilər. Dövlətlə-

rarası kredit-ya dövlət büdcəsi hesabına, ya xüsusi dövlət, 

ya da yarımdövlət idxal və ixrac banklarının vəsaiti hesabına 
həyata keçirilir. Göstərilən beynəlxalq kreditlərdən başqa, 

aşağıdakı təşkilatların göstərilən məqsədlər üçün verdikləri 

kreditlər də beynəlxalq kreditlərə aiddir: 

1. BVF müxtəlif ölkələrin iqtisadi vəziyyətinin stabilləş-

məsi üçün; 

2. Dünya bankları və onların müəssisələri-məqsədli layi-

hələri həyata keçirilməsi üçün 
3. Regional beynəlxalq banklar öz regionları daxilində 

müxtəlif layihələri maliyyələşdirilməsi və kreditləşməsi 

üçün verilən kreditlər. 

Dünya kredit bazarları-kredit resurslarının əsas mənbə-

yidir. О, aşağıdakı tərkibdən ibarətdir: 

 Borc kimi verilən qiymətli kağızlar bazarı; 

 Bank kreditləri bazarı. 

1-ci tip bazarlarda, əsasən, xüsusi və dövlət veksel və is-
tiqrazları mübadilə olunur. 2-ci tip bazarlarda isə valyutalar 

mübadilə olunur. 

Beynəlxalq kreditin əsas məqsədi-maksimum gəlir (faiz 

formasında) əldə etmək istəyidir. 

Beynəlxalq kreditin əsas prinsipləri bunlardır: 

a) müddətlilik; 

b) qaytarılan olmaması; 

c) ödənişlilik; 

d) təminatlı olması (maddi və hökumət zəmanətləri); 

e) məqsədli xarakter daşıması. 
Beynəlxalq kreditin subyektlərinə aiddir: 

1) dövlət; 2) ölkələr qrupu; 3) fırmalar; 4) banklar; 5) sı-

ğorta kompaniyaları; 

6) TMK; 7) beynəlxalq təşkilatlar; 8) dövlət idarələri; 

Beynəlxalq kreditlərin funksiyalarına aiddir: 

1. Ölkələr arasında maddi və maliyyə resurslarının yeni-

dən bölgüsünü təmin edir. 

2. Maddi və maliyyə resurslarından daha səmərəli istifadə 
imkanı yaradır. 

3. Maddi və maliyyə resurslarının gələcəkdə səmərəli isti-

fadə üçün onların yığımına imkan verir. 

4. Beynəlxalq ticarəti genişləndirir. 

5. Dünya bazarında rəqabət metodlarından istifadə imka-

nını yaradır. 

6. Ölkə iqtisadiyyatının struktur baxımından modernləşdi-
rilməsi proqramının tətbiqinə şərait yaradır. 

7. Borclu ölkələrin tədiyyə qabiliyyətini aşağı salır. 

 

6.2.3. Beynəlxalq kredit münasibətləri və  

kapital bazarının kredit institutları 

 

Kapital və maliyyənin beynəlxalq hərəkəti - hər hansı 

bir ölkədə kapitalın və уa maliyyə ehtiyatlarının bir hissəsi-
nin müxtəlif formalarda milli təkrar istehsal proseslərindən 

çıxarılıraq, əlavə dəyər əldə etmək məqsədilə başqa yerdə 

dövriyyəyə cəlb edilməsi və orada yerləşməsi kimi başa 

düşülür. 

Kredit münasibətlərinin formaları aşağıdakı kimi həya-

ta keçirilir: 

1. Sahibkarlıq kapitalı: 

a) Nəzarətə imkan verən birbaşa qoyuluşlar (investisiya 

qoyuluşları); 

b) Ancaq iştirakı nəzərdə tutan portfel qoyuluşları; 
2. Borc kapitalı. 

Borc kapitalının verilməsi də öz növbəsində iki cür hə-

yata keçirilir 

a) Müxtəlif müddətlərə verilən beynəlxalq borclar (istiq-

raz və kreditlər); 

b) Qiymətli kağızlara (səhm və istiqraz) kapital qoyuluş-

ları (bank depoziti). 

Beynəlxalq qısa müddətli kredit-kommersiya, bank kre-
diti, həmçinin xarici banklarda cari hesablar ilə həyata keçi-

rilir. 

Beynəlxalq kreditin əsas formalarına aiddir: 

1. Məqsədli təyinatına və ya kreditləşmə obyektlərinə 

görə: 

a) əlaqələndirilmiş (kommersiya krediti, investisiya kre-
diti və kapitalı); 

b) maliyyə; 
v) qiymətli kağızların emissiyası; 

2. Verilmə formalarına görə: 

c) əmtəə, yəni investisiya xarakterli olmayan kreditlər; 

d) valyuta; 
3. Kredit münasibətlərinin subyektlərindən asılı olaraq: 

e) hökumət (dövlətlər arası); b) xüsusi firma (kommersi-
ya) c) qarışıq d) bank krediti, yəni beynəlxalq təşkilatların 

verdiyi kredit. 

4. Təminatın xarakterinə görə: 



205 

a) blank kapitalı b) təminatı olan 

5. Müddətinə görə: 

a) ifrat qısamüddətli; b) qısamüddətli; c) orta müddətli; d) 

uzunmüddətli 

Beynəlxalq kreditin müasir formaları, kapital bazarı-

nın kredit institutları və subyektləri. Beynəlxalq kreditin 

müasir formalarına aiddir: 

- Lizinq (uzun müddətli içarə əməliyyatları); 
- Faktorinq; 

- Forfeytinq; 

Forfeytinq-nağd ödəniş müqabilində müəyyən hüquqla-

rın verilməsidir. Daha döğrusu, bunu açıq şəkildə belə təsvir 

etmək olar: forfeytinq xarici iqtisadi əməliyyatlarda idxalçı-

nın akseptləşdirdiyi veksellərin ixracatçı tərəfindən satın 

alınması yolu ilə kredit buraxılmasıdır. 

Forfeytinqin tətbiqi əsasən aşağıdakı vəziyyətlərlə bağlı-
dır: 

a) iri partiyalarla avadanlıq göndərilməsi; 

b) ödənişin uzun müddətliyi (1 aydan 5-7 ilə qədər) və s. 

Faktorinq-ixtisaslaşdırılmış xüsusi kompaniya tərəfindən 

müştərinin debitor borclarının alınaraq borc veriləcək fiziki, 

yaxud hüquqi şəxsin hesabına köçürülməsi, müştərinin debi-

tor borcunun inkasso edilməsi deməkdir. Bu vaxt hesablar 
dərhal, yaxud borclar ödənildikcə verilə bilər. Borc alan kimi 

müxtəlif ölkələrin bankları, dövlətləri, kreditor kimi isə 

müxtəlif maliyyə-kredit təşkilatları xüsusilə banklar fəaliy-

yət göstərir. 

Kapital bazarıının kredit institutları içərisində ən əsas 

yeri bank kompaniyaları tutur. Maliyyə-kredit infrastruktur-

larının beynəlmiləlləşdirilməsi bank sindikatları, konsorsi-

umların meydana gəlməsinə səbəb olmuşdur. Milli kredit 
bank strukturlarının daha çox inteqrasiyası nəticəsində öz 

müştərilərinə bütün bank xidmətlərini birgə həyata keçirən 

böyük bankların beynəlxalq assosiasiyası yaradılmışdır. On-

lar konsorsiumlardan aşağıdakılarla fərqlənirlər: 

1. Göstərilən xidmətlərin çoxluğu ilə; 

2. Üzv olan bankların sabit əməkdaşlığı ilə. 

Dünya kredit bazarında bilavasitə kreditor, borc alan və 

ya qarant rolunda iştirak edən dövlət də böyük rol oynayır. 

Dövlət həmçinin subsidiyalar və iqtisadi kömək kimi birbaşa 

kreditləri də həyata keçirir. Borc kapitalının dünya bazarın-
da dövlətlər arası banklar və valyuta fondları xüsusi yer tu-

tur. Onlar əsasən aşağıdakılardır: 

1. Beynəlxalq hesablaşmalar Bankı (İsveçrə 1930) - qlo-

bal xarakterli iri beynəlxalq maliyyə-valyuta orqanıdır. 

2. Beynəlxalq Valyuta Fondu (BVF) və Beynəlxalq Yeni-

dənqurma və İnkişaf Bankı (BYQİB). 

3. Dövlət və dövlətlərarası və regional beynəlxalq banklar 

(Avropa İnvestisiya Bankı, Afrika, Asiya, Amerika inkişaf 
bankları və s.). 

Beynəlxalq kredit münasibətlərinin iri subyektlərindən 

biri də TMK-lardır. TMK-lar nəinki cari ödənişlər, uzun 

müddətli kapital qoyuluşları üçün kredit alınmasından istifa-

də edirlər, həmçinin özlərinin pul vəsaitlərini əlverişli yerləş-

dirmək və maliyyə tələblərini həyata keçirmək üçün dünya 

borc kapitalı hərəkətindən istifadə edirlər. 
 

6.2.4. Müasir beynəlxalq iqtisadiyyat sistemində xarici 

borc problemləri və dövlətin xarici borcları 

 

Məlum olduğu kimi kapitalın miqrasiyası istifadə forma-

sının xarakterinə görə özündə borc və sahibkarlıq kapitalını 

birləşdirir. Bununla bağlı ssuda (borc) kapitalının növlərinə 

kommersiya əsasında təqdim edilən qiymətli kağızlar, kre-
ditlər, ssudalar və s. aiddir. Nəticədə onlar qəbul edən tərəf 

ödəməyə borcludur. Kreditləşmə yeni bazarlara daxil olmaq 

üçün vacib alət kimi çıxış edir. Ancaq belə vəziyyətlərdə ya-

ranan iri miqyaslı xarici borclar borclu ölkənin dövlət suve-

renliyinə zərbə vuraraq onun daxili və xarici iqtisadi siyasət-

də vacib qərarların qəbul edilməsinə mane olur. Ona görə də 

xarici borc problemi istənilən ölkənin milli iqtisadi təhlükə-

sizliyinin əsas aspekti hesab edilir. 

Bir çox ölkələr alınan borcların, kreditlərin, ssudaların və 

s. təkcə ödənilməsiylə bağlı problemlərlə deyil, eyni zaman-
da bu borclara normal xidmət etmək, yəni onlara görə faizlə-

rin vaxtında ödənilməməsilə qarşılaşırlar. Beləliklə, XXI əs-

rin başlanğıcından dünya iqtisadiyyatında xarici borc proble-

mi öz kəskinliyini daha da artırmışdır. Bir çox tədqiqatçılar 

onu müasir dünya iqtisadiyyatının qlobal problemlərinə də 

aid edirlər. Bununla bağlı müasir BİM sistemində ümumiy-

yətlə dünya təsərrüfatında “borclu iqtisadiyyat” anlayışı 

meydana gəlmişdir. Xarici borc problemi ölkələrdə iqtisadi 
artımı əhəmiyyətli dərəcədə aşağı salır və ölkənin inkişafına 

güclü zərbə vurur. 

Dövlətin xarici borcları . Dövlətin xarici borcu ümumi 

dövlət borclarının tərkib hissəsi kimi çıxış edir. Bu borclar 

həm rezident (hüquqi) və həm də qeyri rezidentlərə (fiziki 

şəxslər) ola bilər. Ölkənin səmərəli idarə olunmasında onun 

həyata keçirildiyi borc siyasəti və xarici borc öhdəliklərinin 
dövlətin xarici aktivlərinin idarə edilməsilə uzlaşdırılması 

mühüm rol oynayır. Hal-hazırda beynəlxalq praktikada xari-

ci borcun iki cür müəyyən edilməsi mövcuddur. Birinci, xa-

rici borcun əsas əlaməti xarici valyutada ifadə olunan öhdə-

liklərin cəmi hesab olunur (daxili borclar isə milli valyutada 

hesablanır). Bu cür yanaşma qismən konversiya (çevrilə bi-

lən) edilə bilən valyutaya malik ölkələrdə mövcuddur. İkinci 

halda isə xarici borc xarici və ya milli valyutada ifadə olun-
masından asılı olmayaraq qeyri-rezidentlərə olan məcmu 

borc kimi təyin olunur. Kombinə edilmiş variantlardan isti-

fadə olunur. Bir çox iqtisadi təşkilatların, o cümlədən BVF, 

DB, BHB-nin təyin etdiyi metodikaya görə, məcmu xarici 

borc verilən anda əsas borcun faizlə və ya onsuz, ya da faiz-

lərin əsas borcla və ya onsuz ödənilməsi üzrə rezidentlərin 

qeyri-rezidentlərə ödəyə bildikləri və ya ödəməyi lazım bili-

nən kontrakt öhdəliklər hesab edilir. Xarici borc probleminin 

kəskinliyi və miqyası ümumdünya problem kimi getdikcə 

artmaqdadır. Bu problemin kəskinliyini borclu ölkələrin rəs-
mi borc öhdəlikləri üzrə defoltlarının (borc böhranlarının) 

miqdarının artması göstərir. 

Rəsmi xarici dövlət borcunu xarici borcun rəsmi dövlət 

orqanları tərəfindən (əgər onlar özləri xaricdən borc almış-

larsa və ya xüsusi formalarda, banklara və yerli hakimiyyət 

orqanlarına borc öhdəliklərinin ödənilməsi üzrə öz zəmanət-

lərini vermişlərsə) həyata keçirilən və onların cavabdeh ol-

duqları borcun məbləği təşkil edir. Bundan başqa, xüsusi xa-

rici borcu-dövlət tərəfindən zəmanət verilməyən xüsusi 

kompaniyaların, bankların və yerli hakimiyyət orqanlarının 

borc öhdəlikləri təşkil edir. İEÖO və keçid iqtisadiyyatı olan 

ölkələrdə, adətən, dövlət xarici borcları xüsusi borclardan 

əhəmiyyətli dərəcədə çox olur. 

 

6.2.5. Dünyanın borclu ölkələrinin ümumi xüsusiyyətləri 

 

Dünyada böyük xarici borcu olan ölkələrə (100 milyard 

dollardan artıq) misal olaraq Rusiya, ABŞ, Braziliya, Kana-

da, Çin, Avstraliya, Meksika, Hindistan, Argentina, Fransanı 

və s. misal göstərmək olar. 

Müasir dövrdə ən böyük xarici borca malik olan ölkə 

ABŞ hesab edilir. Bu və ya digər ölkənin iqtisadiyyatı üçün 

xarici borc probleminin ağırlığı bu borcun ödənilməsi və ya 
ona xidmət etmək dərəcəsinin kəskinliyi ilə deyil, daha çox 

borclu ölkənin xarici borcunun onun ÜDM-ə nisbəti və ya 

onun bu ölkədən ixrac olunan əmtəə və xidmətlərin həcminə 

nisbəti, ya da xarici borca xidmətin məbləğinin bu ölkədən 

ixrac olunan məhsul və xidmətlərin məbləğinə nisbətilə 

müəyyən olunur. Bu halda son hədd kimi, xarici borcun 

ÜDM-ə nisbəti 80%, onun ixraca nisbəti isə 220% qəbul 

olunur və ya hesab edilir. 

Bundan başqa xarici borca xidmət əmsallarından - yəni 

bütün kreditlər və valyuta daxil olmaları üzrə qısamüddətli 
kreditlərin və borc faizlərinin növbəti ödənişlərinin valyuta 

daxilolmalarına (ixraca) nisbətindən də istifadə olunur. Bu 

xarakteristika da digər əksər göstəricilər kimi dəyişməz qalır. 

ABŞ üçün borc probleminin kəskinliyi dərəcəsini müəyyən 

edərkən nəzərə almaq lazımdır ki, bu ölkə dünyada ən böyük 

ÜDM-ə (11 trilyon dollar və artıq) malik bir ölkədir. ABŞ 

uzun müddət dünyada əmtəə və xidmətlərin əsas ixracatçı 

ölkəsi kimi də tanınmışdır. Belə bir vəziyyət yəni, analoji 
vəziyyət böyük xarici borcları olan bir çox aparıcı ölkələrə 

də aiddir. İEÖ-nün xarici borcları əksər hallarda ÜDM-in 

65%-ni keçmir (İtaliya və Belçika istisna olmaqla). AB-də 

ümumi “avro”ya keçmək ilə əlaqədar olaraq bu ölkələr üçün 

xarici borcun ÜDM-ə nisbətinin 60%-dən çox olmaması ki-

mi göstəricidən də istifadə olunur. İEÖ eyni zamanda iri kre-

ditorlar olduqları üçün onlara borclu kimi etibarlılıq dərəcəsi 
də çox yüksəkdir. Digər tərəfdən, yüksək faizlə borc götürən 

kasıb ölkələr, bir qayda olaraq, bu borcu qaytarmaq iqtida-

rında olmurlar. Belə ölkələrdə artan xarici borc sonda borc 

spiralını (yeni xarici borclar əvvəl götürülən kredit və ssu-

daların ödənilməsinə yönəldilir) əmələ gətirir. Belə bir və-

ziyyət borc böhranı və ya defolt adlanır. Belə bir hal 1875-

ci ildə Türkiyədə, 1876-da Peru və Misirdə,1893-cü ildə Yu-

nanıstanda,1898-də Braziliyada, 1917-də Rusiyada yaran-
mışdr. Müasir dövrdə BİM sistemində həm borclu ölkələr və 

həm də kreditor ölkələr vəziyyəti defolt həddinə çatdırma-

mağa çalışırlar. Borc spiralına düşməmək üçün borclu ölkə-

lərin hökumətləri öz xarici borclarının idarə edilməsi üzrə 

aktiv siyasət həyata keçirməlidirlər. Bu siyasətdə başlıca mə-

sələ bir tərəfdən xarici borcun istifadəsi (onun məqsədlərinin 

düzgün həyata keçirilməsi, sosial-iqtisadi, ET və istehsal, 

srtuktur dəyişikliklərinə səbəb olması və s.), digər tərəfdən 

xarici borcun özünün azalması probleminin həll edilməsidir. 

 

6.3. Tədiyyə balansı 

 

6.3.1.Tədiyyə - ödəniş balansı və onun əsas mahiyyəti 

 

 Dünya ölkələri müasir dünya təsərrüfatının, beynəlxalq 

iqtisadiyyatın tərəfdarları və iştirakçılarıdır. Dünya təsərrüfat 

həyatının beynəlmiləlləşməsi və ölkələr arasında müxtəlif 

növlərdə səviyyələrdə baş verən əlaqələr - münasibətlər son 
nəticədə pul ödənişlərinə və daxilolmalarına gətirib çıxarır. 

Ölkələrin beynəlxalq münasibətlər kompleksində həyata ke-

çirdikləri bütün növ əməliyyatları ödəniş və ya tədiyyə ba-

lansının müxtəlif hesablarında əks olunur.  

 Tədiyyə və ya başqa sözlə ödəniş balansı-beynəlxalq 

əməliyyatların balans hesabı olmaqla, ölkənin əmtəələrin, 

xidmətlərin, kapitalın, idxal və ixrac göstəricilərinin münasi-
bəti formasında olan dünya təsərrüfat əlaqələrinin bütün 

kompleksinin dəyər formasında ifadəsidir. Tədiyyə balansı - 

ölkənin rezidentləri, vətəndaşları ilə qalan dünya arasında 

müəyyən dövrdə (əsasən bir il) həyata keçirilən iqtisadi 

sövdələşmələrin dəyər formasındakı axınlarının məcmu qiy-

mətləndirilməsinin xüsusi formasıdır. Deməli, qısaca qeyd 

etsək, tədiyyə balansı hansısa ölkənin digər xarici ölkələrə 

ödəmələrinin və xaricdən daxil olmalarının nisbətini əks et-
dirən xüsusi balans sənədidir.  

Tədiyyə balansı (TB) təkcə ölkənin müəyyən dövrə xa-

ricdən pul daxil olmalarını və xaricə ödənişlərini əks etdir-

mir. O, həmçinin ölkənin beynəlxalq tələblər və öhdəliklər 

üzrə göstəricilərini də özündə birləşdirir. Son dövrlərdə ölkə-

lər arasında dəyər kəsb edən axınların hərəkəti haqqında mə-

lumatların olduğu və TB-yə əlavə olaraq ölkənin ehtiyatlar 

kateqoriyasında beynəlxalq maliyyə vəziyyətini əks etdirən 

beynəlxalq aktivlər və passivlər balansını da daxil edirlər. O, 

ölkənin dünya təsərrüfatına inteqrasiyasının hansı pilləsində 
olduğunu göstərir.  

TB-nin göstəriciləri ölkənin əsas makroiqtisadi göstərici-

lərilə sıx bağlıdır və dövlət tənzimlənməsinin əsas obyekti-

dir. Ödəniş balansına: əmtəə, xidmətlərin ixracı, idxalı, ka-

pitalın idxalı, ixracı, ödənişlər, beynəlxalq yardımlar, borc-

lar, verilən və alınan kreditlər və s. aiddir. Ödəniş balansının 

makroiqtisadi mənası onunla bağlıdır ki, o, ölkənin xarici 

tərəfdaşlarla beynəlxalq iqtisadi əlaqələrinin vəziyyətini əks 
etdirməklə yanaşı, kredit-pul, valyuta, büdcə-vergi, xarici ti-

carət siyasətinin və dövlət borclarının idarə olunması üçün 

əsas indikator rolunu oynayır. Onun tərtib olunmasının əsas 

məsələlərindən biri də onun saldosunun ölçülməsilə bağlıdır. 

Valyuta daxilolmaları xaricə ödəmələrdən çoxdursa tədiyyə 

balansı aktiv, əksinə azdırsa passiv sayılır. Tədiyyə balansı-

nın defisitliyi Mərkəzi Bankın ehtiyat valyutaları hesabına 
(ya da beynəlxalq kreditlər) ödənilir. 

Deməli, hansısa bir ölkənin ödəniş balansındakı tarazlıq və 

ya kəsir - defisit vəziyyəti həmin ölkənin beynəlxalq ödəniş qa-

biliyyətindəki dəyişikliyi (müsbət və ya mənfi olaraq) əks etdi-

rir. Başqa sözlə, TB ölkənin beynəlxalq iqtisadi ticarət, maliyyə 

sferasında etibarlı tərəfdaş olub olmadığını göstərir. Ödəniş ba-

lansının mənfi və ya müsbət saldosu eyni zamanda ölkə iqtisa-

diyyatı üzərində də əsaslı təsir gücünə malikdir.  
BVF-yə görə TB müəyyən dövr üçün tərtib edilmiş statis-

tik hesabatdır və aşağıdakıları əks etdirir: 



212 

a) hər hansı bir ölkənin digər ölkələrlə həyata keçirdiyi 

əmtəə, xidmət və gəlir əməliyyatları; 

b) ölkəyə məxsus olan monetar, qızıl, xüsusi istiqraz 

hüquqları (XİH), həmçinin digər ölkələrlə münasibətdə ma-

liyyə tələbləri, öhdəlikləri üzrə mülkiyyət hüququnun dəyiş-

kənliyi ; 

c) qarşılıqlı olaraq örtülməyən əməliyyat və dəyişikliklə-

rin mühasibatlıq cəhətindən balanslaşdırılması üçün vacib 
birtərəfli köçürmələr və kompensasiyaedici qeydlər. 

TB-nin tərtibinin iki prinsipi mövcuddur: 

1) müəyyən dövr (ay, rüb, il) üçün ölkə xarici iqtisadi 

əməliyyatlarının əhatəliliyi; 

2) əməliyyatların ikitərəfli mühasibat yazılışı (kredit de-

bet bərabərliyi) ki bunun nəticəsində bir sıra maddələr üzrə 

disbalans digər maddələrlə tarazlaşdırılır. 

Beləliklə, TB-ni hər hansı ölkə rezidenlərinin müəyyən 
dövrdə bütün başqa ölkələrin rezidentləri ilə həyata keçirdik-

ləri bütün növ xarici iqtisadi əməliyyatların - sövdələşmələ-

rin məcmusunu sistemli, yekun formada əks etdirən statistik 

bir sənəd kimi dəyərləndirmək olar.  

 

6.3.2. Tədiyyə balansının strukturu 

 
Tədiyyə balansı hər hansı balans növünə uyğun olaraq 

kredit və debet olmaqla ik böyük hissəyə ayrılır. Onun kre-

dit hissəsi ölkəyə daxil olan dəyərlərin - ödənişlərin miqda-

rını göstərir, nəticədə rezidentlər onları xarici valyuta ödə-

nişləri kimi alırlar. Debet hissəsi isə ölkədən gedən (xarici 

valyutalarda) ödənişləri əks etdirir. TB-dəki bütün sövdələş-

mələr verilən ölkə ilə qalan dünya arasındakı cari əməliyyat-

lar və kapitalla bağlı əməliyyatları əhatə edir. 
Tədiyyə balansının üç tərkib hissəsi vardır: 

1. Cari əməliyyatlar üzrə hesab; 

2. Kapital və maliyyə əməliyyatları hesabı; 

3. Rəsmi ehtiyatların dəyişməsi. 

Tədiyyə balansının strukturu dörd balans hesabından iba-

rətdir və o, aşağıdakı əsas bölmələrdən təşkil olunur: 

1. Ticarət balansı; 

2. Xidmətlər balansı; 

3. Köçürmələr balansı (qeyri-kommersiya əməliyyatları); 

Ticarət, xidmətlər və köçürmələr balansı birlikdə cari 

əməliyyatlar üzrə balans adlanır. 

4. Kapital və maliyyənin (kreditin) hərəkəti balansı. 

5. Rəsmi valyuta ehtiyatları ilə bağlı əməliyyatlar. 

Tədiyyə balansının cari əməliyyatlar hesabındakı: 

Ticarət balansı-müəyyən olunmuş dövrdə əmtəələrin id-

xal və ixrac ödənişlərindən daxilolmaların nisbətini göstərir. 

Ticarət balansının saldosunun aktiv və ya passiv vəziyyəti 

ölkənin dünya təsərrüfatındakı vəziyyətini müəyyən edir. 

Xidmət, köçürmələr və qeyri kommersiya əməliyyatla-

rı balansı aşağıdakı ödəmə və daxilolmaları özündə əks et-

dirir: 

- nəqliyyat, teleqraf, telefon poçt rabitəsi, sığorta, müxtə-

lif komisyon və maliyyə əməliyyatları, beynəlxalq turizm, 

istehsal təcrübəsi, diplomatik və ticarət nümayəndəliklərinin 

saxlanması və s. 
- istehlak köçürmələri (xarici işçilərin əmək haqqı, miras, 

xaricdə oxuyan tələbələrə təqaüd), hərbi xərclər, təzminat və s. 

- xarici investisiyalarla bağlı gəlirlər və beynəlxalq kredit-

lərə görə faizlər. 

Köçürmələr hesabında (balansında) əmtəə və xidmətlərin 

təmənnasız olaraq onların cari dəyərlər üzrə göndərilməsini 

nəzərdə tutur. 

Qeyd 1. Kömək kimi göndərilən-təqdim edilən əmtəə və 
xidmətlər TB-də iki dəfə əks olunur: 

- əmtəə və xidmətlər kimi göndərilən köməklərin cəmi 

köçürmələr balansının debetinə yazılır; 

- həmin məbləğ bir də ticarət və xidmətlər balansının kre-

ditinə yazılır. 

Qeyd 2. Əgər kömək pul formasında olarsa, onda o, da 

TB-də iki dəfə əks olunur. Birinci halda köçürmələr balansı-

nın debetində və ikinci halda isə valyuta ehtiyatları hesabı-

nın kreditində əks olunur. 

Cədvəldən göründüyü kimi ticarət, xidmətlər və köçürmə-
lər üzrə balans cari əməliyyatlar üzrə balansda birləşir. Belə-

liklə, cari əməliyyatlar balansına daxildir: 

- əmtəə və xidmətlər ixracı (“+” işarəsilə); 

- idxal (“-” işarəsi ilə); 

- investisiyalardan xalis gəlirlər; 

- cari xalis transferlər. 

Əmtəələrin ixrac və idxalı arasındakı fərq isə TB-ni təşkil edir 

 

Tədiyyə balansının strukturu 

  Cədvəl  

          

Hesab Kredit (pulların 
daxil olması) 

Debet (pulla-
rın xərclənmə-

si) 

Saldo 

Ticarət balansı Əmtəələrin ix-
racından gəlir-

lər 

İdxal əmtəələ-
rinin xərcləri 

 

Xidmətlər balan-

sı 

Xaricə göstəri-

lən xidmətlər-
dən daxilolma-

lar 

Xaricdən alı-

nan xidmətlə-
rə görə ödə-

nişlər 

 

Köçürmələr ba-

lansı (Qeyri 
kommersiya 

əməliyyatları) 

Xaricdən 

daxilolmalar 

Xaricə köçür-

mələr 
 



215 

Cari əməliyyatlar 

üzrə balans 

(1+2+3) 

E Z NE 

Kapital və maliy-

yənin hərəkəti 

balansı 

Kapitalın idxalı Kapitalın ixra-

cı 

NKE 

Mərkəzi Bankın 

ehtiyatları (rəsmi 

valyuta ehtiyatla-

rı ilə bağlı əmə-

liyyatlar) 

Xarici valyuta 

ehtiyatlarının 

artması 

Ölkənin val-

yuta ehtiyatla-

rının azalması 

R 

 

Əmtəə ixracı (bütün ixraca oxşar əməliyyatlar) “+” işarə 

ilə nəzərə alınır və kredit kimi ona görə çıxış edir ki, milli 

bankda xarici valyuta ehtiyatlarını yaradır. İdxal isə əksinə 

“-” işarəsi ilə debetdə ona görə nəzərə alınır ki, o ölkədə xa-
rici valyutada olan ehtiyatları azaldır. 

Xaricdən daxil olan xalis faktor gəlirləri. İxrac və idxa-

la oxşar əməliyyatların fərqi kimi müəyyən edilir və özündə 

aşağıdakıları birləşdirir: 

- müvəqqəti əməyə görə işçilərə ödənilən xalis ödənişlər; 

- milli pul kapitalının xaricə ixrac olunması ilə əlaqədar 

kredit xidmətlərindən xalis gəlirlər. 
Əgər xaricdə yatırılan milli kapital ölkədəki investisiya 

edilən xarici kapitaldan daha çox faiz və gəlirlər gətirirsə, 

onda investisiyalardan xalis gəlirlər müsbət, əksinə isə mənfi 

saldoya (qalığa) malik olur. 

Makroiqtisadi modellərdə cari əməliyyatlar hesabının sal-

dosu aşağıdakı fərq kimi göstərilir: 

İx – İd = Xn= Y – (C+ İx +G) 

Burada: İx – ixrac, İd – idxal, Xn – xalis ixrac, Y – ÜDM, 
C+ İx +G – absorbsiyaları göstərir. 

Absorbsiyalar - ÜDM-in milli ev təsərrüfatları, firmalar 

və dövlətə məxsus subyektlər tərəfindən reallaşdırılan hissə-

sidir. Əgər, cari əməliyyatlar hesabının saldosu müsbət olar-

sa, (yəni NE>0) bu o deməkdir ki, ölkə öz investisiyalarının 

həcmini xaricdə artırmışdır, əksinə NE<0 olarsa, deməli 

ölkəyə xaric investisiya axınları daha çoxdur. 

Xalis cari transferlər özündə aşağıdakıları birləşdirir: 

- xüsusi və dövlət tipli köçürmələr, məsələn, belə 

köçürmələrdən təqaüdlər, hədiyyələr, humanitar yardımı və 
s. qeyd etmək olar. 

Kapitalın hərəkəti və maliyyə əməliyyatları hesabına 

daxildir (aktivlərlə bağlı bütün sövdələşmələr): 

- səhmlərin satışından gəlirlər; 

- istiqrazlar; 

- daşınmaz əmlak; 

- müxtəlif xərclər (xaricdə aktivlərin alınması və s.) 

Kapitalın hərəkəti balansı = aktivlərin satışından daxil 
olmalar -xaricdə aktivlərin alınması xərcləri. Xarici aktivlə-

rin satışı xarici valyuta ehtiyatlarını artırır, alışı isə bu ehti-

yatları azaldır. 

Beləliklə, kapital və kreditin maliyyəsinin hərəkəti hesabı 

- dövlət və xüsusi kapitalın ixracını və idxalını, həmçinin ve-

rilmiş və alınmış beynəlxalq kreditlərin nisbətini ifadə edir. 

Bu bölmədə borc kapitalının ixracı (kreditlər, qısa müddətli 
avuarlar və s.) və sahibkarlıq kapitalının birbaşa investisiya-

xaricdə müəssisələrin alınması və tikilməsi, həmçinin portfel 

investisiyaların (qiymətli kağızlarda ifadə olunmuş investisi-

ya) ixracı əks olunur. 

Kapitalın və kreditin hərəkəti müxtəlif müddətdə baş ve-

rir. Odur ki, TB-nin bu bölməsində əməliyyatlar qısa və 

uzunmüddətli kimi fərqləndirilir. 

Qısamüddətli əməliyyatlara aşağıdakılar aiddir: 
1. Əmtəə və valyuta formasında bir il (qısamüddətli) veri-

lən kreditlər; 

2. Xarici banklarda olan cari hesablaşmalar üzrə qısa 

müddətli avuarlar üzrə hərəkət; 

3. Xarici və milli pul vəsaitlərin idxal və ixracı. 

Uzunmüddətli əməliyyatlara aşağıdakılar aiddir; 

1. Xaricdə qiymətli kağızların alış və satışı ilə əlaqədar 

ödəmələr və daxil olmalar; 

2. Xaricdə müəssisə və daşınmaz əmlakın alqı-satqısı ilə 

əlaqədar əməliyyatlar; 
3. Uzunmüddətli kreditlərin alınması və verilməsi. 

 

6.3.3. Tədiyyə balansının tənzimlənməsi zəruriliyi və ona 

təsir göstərən amillər 

 

Tədiyyə balansının dövlət tənzimlənməsi-dövlətin TB-

nin əsas bölmələrinin formalaşmasına və yaranan saldonun 

örtülməsinə istiqamətlənmiş iqtisadi, o cümlədən valyuta, 
maliyyə, pul kredit tədbirlərinin məcmusudur. TB dövlət 

tənzimlənməsinin əsas obyektlərindən sayılır və onun tən-

zimlənməsinin maddi əsasını aşağıdakılar təşkil edir: 

- Rəsmi qızıl valyuta ehtiyatları; 

- Dövlət büdcəsi vasitəsilə yenidən bölünən milli gəlir; 

- Dövlətin bilavasitə BİM-də kapitalın ixracatçısı, kredi-

tor, borc verən kimi çıxış etməsi; 
- Xarici iqtisadi əməliyyatların normativ aktlarla və dövlət 

nəzarəti orqanları ilə reqlamentləşdirilməsi. 

Ödəniş balansının müvazinətinin pozulmasının iqtisadi 

nəticələri müasir dövrün mühüm xarakterik cəhətlərindən bi-

ridir. Hər şeydən əvvəl, daxilı iqtisadi proseslərin tənzimlə-

yicisi olan ödəniş balansının müvazinətinin pozulması ölkə 

iqtisadiyyatı üçün bir sıra arzuedilməz nəticələr yarada bilər. 

Ödəniş balansının cari əməliyyatlar üzrə dəyişməz müsbət 
qalığı milli valyutanın üstünlüyünü möhkəmləndirir və ölkə-

dən kapitalın ixracının möhkəm maliyyə bazasını yaradır. 

Balansın xroniki mənfi qalığı isə bunun əksinə olaraq milli 

valyutaya məxsus mövqeyi zəiflədir və ölkəni məcbur edir 

ki, daha çox xarici kapital cəlb etsin. 

TB-nin dövlət tənzimlənməsi üsullarına aiddir: 

1. Birinci üsul birbaşa nəzarət şəklində həyata keçirilir və 

bura daxildir: idxalın tənzimlənməsi, gömrük yığımları, xari-

ci investisiyalarla bağlı gəlirlər və fərdi şəxslərin pul trans-

ferlərinin xaricə köçürülməsinin qadağan edilməsi və ya 
məhdudlaşması, əvəzsiz yardımların uzun və qısamüddətli 

kapital ixracının kəskin surətdə azaldılması və s. 

2. İkinci üsul- iqtisadiyyat üzrə daxili vəzifələrin yerinə 

yetirilməsinə yönəldilmiş, lakin eyni zamanda ödəniş balan-

sının vəziyyətinə təsir göstərən deflyasiya (inflyasiyaya qarşı 

mübarizə) tədbirlərinin istifadə olunmasıdır. 

3. Üçüncü üsul - mübadilə məzənnəsinin dəyişkənliyi, 

devalvasiya, ixracı stimullaşdırmaq və idxalı saxlamaq üçün 
milli valyutanın məzənnəsinin digər valyutalara nisbətən 

aşağı salınmasıdır. Ancaq, devalvasiya ixracı o zaman sti-

mullaşdıra bilər ki, ölkə rəqabətqabiliyyətli məhsullar ixrac 

etsin. Revalvasiya milli valyuta üzrə məzənnənin qaldırılma-

sı siyasətidir. 

4. Valyuta məhdudiyyətlərinin tətbiqi - ixracatçıların 

xarici valyuta gəlirlərinin blokada edilməsi, idxalçılara xarici 
valyuta satışının lisenziyalaşdırılması və s. 

5. Maliyyə pul kredit siyasəti və dövlətin xüsusi tədbir 

və təsir metodlarının tətbiqi. 

Tədiyyə balansının balanslaşdırılması metodlarının müəy-

yənləşləşdirilməsi və tənzimlənməsi dövlətin XİS-nin əsas 

istiqamətlərindəndir. 

Tədiyyə balansına təsir göstərən amillər. Tədiyyə ba-

lansına təsir göstərən amillərə aiddir: 
 Dünya ölkələri arasında iqtisadi və siyasi inkişafın 

qeyri bərabərliyi, 

 Beynəlxalq rəqabət; 

 İqtisadiyyatın tsiklik dəyişiklikləri; 

 Xarici dövlət xərclərinin artması; 

 Hərbi xərclər; 

 Beynəlxalq maliyyə asılılığının güclənməsi; 

Beynəlxalq ticarət dəyişiklikləri; 

 Valyuta-maliyyə amilləri; 

 İnflyasiya; 
 Fövqaladə hallar (fors-major halları və s.). 

Dünya iqtisadiyyatında əsas aparıcı dövlətlərin rolu, 

mübarizəsi və rəqabəti digər ölkələrin tədiyyə balansının ta-

razlığına güclü təsir edir. Ölkənin daxildə iqtisadi vəziyyəti, 

tsiklik dəyişiklikləri onun xarici iqtisadi əməliyyatlarından 

çox asılıdır. Bundan başqa beynəlxalq irimiqyaslı iqtisadi 

maliyyə böhranları da TB-nin qeyri-tarazlığına səbəb olur. 

Xarici dövlət xərcləri, borcları, o cümlədən hərbi xərclərin 
artması TB-nin tarazlığını pozan səbəblərdəndir. Beynəlxalq 

iqtisadi təhlükəsizlik problemləri və qarşılıqlı iqtisadi asılılı-

ğın güclənməsi müasir dövrdə dünya ölkələrinin ödəniş qa-

biliyyətinə, likvidliyinə, nəticədə TB-nın tarazlığının pozul-

masına gətirib çıxaran amillərdəndir. 

 

6.3.4.Tədiyə balansının dövlət tənzimlənməsi metodları 

 

Tədiyə balansının dövlət tənzimlənməsi metodları tənzim-

lənmə üsullarının müfəssəl sayına əsaslanır, belə ki, beynəl-

xalq statistika göstərir ki, dünya ölkələrinin tədiyə balansları 

hər zaman qeyri-tarazlıq halındadır, cari əməliyyatlar üzrə 

saldo (qalıq) və son saldo çox vaxt sıfıra bərabər olmur və 

buna görə də saldo ilə yanaşı tədiyyə balansı kapital hərəkəti 

ilə yanaşı, dövlətin həyata keçirdiyi balanslaşdırıcı əməliy-
yatlarla və ehtiyatlardakı dəyişikliklərlə tarazlaşdırılır. 

Cari əməliyyatların sabit müsbət saldosu milli valyutanın 

mövqelərini gücləndirməklə yanaşı, eyni zamanda, ölkədən 

kapital ixracına ciddi maliyyə bazası yaradır. Sabit mənfi 

saldo eyni zamanda milli valyutanın mövqeyini zəiflətməklə 

ölkəni daha çox xarici kapital cəlb etməyə sövq edir. Bu za-

man ölkəyə kapital axını uzunmüddətli sahibkar investisiyası 

(birbaşa və portfel) vasitəsilə deyil, uzunmüddətli dövlət və 

özəl bank borclanması, fövqəladə maliyyələşmə və xarici 

öhdəliklərin artımı ilə həyata keçirilirsə, bu, ölkənin xarici 
borcunun və ona görə ödəmələrin sürətlə artmasına səbəb 

olur və ölkə kredit hesabına yaşamağa başlayır. 

Cari əməliyyatlar üzrə saldonun hər tərəfə güclü tə-

rəddüdləri ölkə üçün əlverişsiz nəticələr yaradır. Müsbət sal-

donun kəskin artması pul kütləsinin sürətli artımı üçün şərait 

yaratmaqla inflyasiyanı stimullaşdırır. Mənfi saldonun sürət-

li artımı isə mübadilə məzənnəsini kəskin aşağı salır, bu da 

ölkənin xarici iqtisadi əməliyyatları üzrə xaos yaradır. Odur 
k, tədiyyə balansının tarazlığından söhbət gedəndə ilk olaraq 

cari tədiyə balansının kəsir və saldosunun güclü tərəddüdü 

diqqəti cəlb edir. 

Deyilənləri nəzərə alaraq dövlət hər zaman ölkənin tədiyə 

balansını tənzimləməyə məhkumdur və dövlət təsirinin bir 

neçə metodu mövcuddur: 

Birbaşa nəzarət. İdxalın reqlamentləşdirilməsi (məsələn, 
kəmiyyət məhdudiyyətləri vasitəsilə), gömrük və yığımlar, 

xarici investisiyalar gəlirlərin xaricə transferi, fərdi şəxslərin 

pul transfertlərinə qoyulan qadağa və məhdudiyyət, əvəzsiz 

yardımın kəskin azaldılması, qısamüddətli və uzunmüddətli 

kapitalın ixracının zəiflədilməsi və s. bura aiddir. Belə birba-

şa nəzarət tədbirləri, adətən, ölkə firmaları üçün çətinliklər 

yaradır və onlar tərəfindən dəstəklənmir. Uzunmüddətli 

planda bu cür tədbirlərin səmərəsi çox ziddiyyətli ola bilər, 
səbəb isə odur ki, yerli istehsalçılar üçün “isti rejim” yaradı-

lır, xarici sərmayəçilərin ölkəyə marağını azaldır, ölkədə hə-

yata keçirilən layihələrə peşəkar xarici mütəxəssislərin cəlb 

edilməsi ilə bağlı problemlər yaranır. 

Deflyasiya (yəni, inflyasiya ilə mübarizə). O, daxili iqti-

sadi vəzifələrin həllinə yönələn, lakin kənar effekt kimi tədi-

yə balansının vəziyyətini də yaxşılaşdıran tədbirdir. Deflya-

siya siyasəti üçün ənənəvi olan nəticələr - istehsalın, investi-

siyaların və gəlirlərin həcminin aşağı düşməsi, idxalın azal-

masına və ixracın genişləndirilməsi üçün ehtiyat güclərin ar-
tımına gətirib çıxarması hesab edilir. Deflyasiyanın xarakte-

rik xüsusiyyəti faiz dərəcəsinin artımıdır ki, bu da ölkəyə qı-

samüddətli kapital axınına səbəb olur. Deflyasiyanın digər 

bir sıra aspektləri də də vardır: o, ixracı azaltmaqla yanaşı 

idxalı artırır, çünki deflyasiya zamanı milli valyutanın müba-

dilə məzənnəsi yüksəlir, idxalatçıların imkanlarını genişlə-

nir. İxracatçılar üçün isə milli valyutanın yüksək məzənnəsi 

ixracdan əldə edilən valyuta gəlirinin milli valyutaya dəyiş-
dirilməsi zamanı daha az mənfəət əldə etmək deməkdir, bu 

isə həmişə ixracın stimulaşdırılmasına kömək etmir. 

Mübadilə məzənnəsinin dəyişdirilməsi. Bu metod 

dövlətlərə tədiyə balansının tarazlığını tənzimləməyə imkan 

verən tədbirdir. Nəzərə almaq lazımdır ki, revalvasiya/deval-

vasiyadan əldə edilən effekt ixracın və idxalın elastikliyi, 

həmçinin xarici ticarət axınlarının ətalətliliyi nəticəsində zə-
ifləyir. Odur ki, mübadilə məzənnəsində qısa, orta və 

uzunmüddətli dəyişiklikləri fərqləndirirlər. Xarici ticarət 

axınlarının ətalətliliyi milli valyutanın məzənnəsinin güclü 

enişinə səbəb olur və daha sonra ilk aylarda ticarət balansı-

nın dəyişməməsinə gətirib çıxarır, bu isə ticarət balansını 

hətta pisləşdirə bilər. Özlüyündə bu ixracatçılara ixracı ge-

nişləndirmək üçün, idxalatçılara isə yeni müqavilələrin sayı-

nın azaldılması üçün zaman lazım olması ilə əlaqədardır. Bir 
müddət keçdikdən sonra ticarət balansı ilə bağlı vəziyyət 

adətən dəyişir: ixrac artır, idxal azalır. 

Müasir şəraitdə idxalın elastikliyi azalmağa doğru meyil-

lidir, cünki, ölkələrin beynəlxalq əmək bölgüsündə iştirakı-

nın genişlənməsi nəticəsində ölkəyə gətirilməsi obyektiv 

olaraq zəruri olan əmtəə və xidmətlərin milli idxalda xüsusi 

çəkisi artır. Odur ki, orta və uzunmüddətli planda devalvasi-

ya idxalı çox az azaldır, revalvasiya isə onu əhəmiyyətli də-

rəcədə artırır. İxrac, adətən, daha elastik olduğuna görə orta 

və uzunmüddətli planda milli valyutanın məzənnəsinin də-
yişməsinə daha həssasdır. 

Mübadilə məzənnəsində dəyişikliyin kapital hərəkətinə 

təsiri müxtəlifdir. Hər hansı ölkəyə uzunmüddətli kapitalın 

idxalı perspektivlə müəyyən olunur və odur ki, mübadilə 

məzənnəsində baş verən dəyişikliklər zəif əks olunur 

Mərkəzi Bank tərəfindən faiz dərəcəsinin dəyişdiril-

məsi. Bu tədbir valyuta məzənnəsi və tədiyyə balansının tən-

zimlənməsinə yönəlmişdir. Nəticədə o bir tərəfdən beynəl-
xalq kapitalın hərəkətinə, digər tərəfdən isə daxil kreditlər, 

pul kütləsi, qiymətlər, məcmu tələbin dinamikasına təsir 

edir. Məsələn, tədiyyə balansının passiv saldosu üzrə faiz 

dərəcəsinin artırılması faiz dərəcəsinin aşağı olduğu ölkələr-

dən kapital idxalını stimullaşdıra və milli kapitalın ixracını 

zəiflədə bilər, bu isə öz növbəsində tədiyyə balansının vəziy-

yətinin yaxşılaşmasına və valyuta məzənnəsinin yüksəlməsi-
nə gətirib çıxaracaq. 

Valyuta ehtiyatlarının diversifikasiyası. Bu, dövlət, 

banklar və transmilli şirkətlər tərəfindən valyuta ehtiyatları-

nın strukturunun tənzimlənməsinə yönəldilmiş məqsədyönlü 

siyasətin həyata keçirilməsini nəzərdə tutur. Valyuta ehtiyat-

larının strukturunun tərkibinə bu vaxt müxtəlif valyutalar da-

xil edilir, beynəlxalq hesablaşmalar, valyuta müdaxiləsi hə-

yata keçirilir və valyuta itkilərindən müdafiə təmin edilir. 
Adətən bu siyasət qeyri-sabit valyutaların satışı və daha sabit 

valyutaların alışı yolu ilə həyata keçirilir. 

Ümumilikdə, dövlət tədiyə balansının müxtəlif maddələri-

nə ,eyni zamanda onun vəziyyətinə təsir etmək üçün müxtə-

lif metod və ya üsullardan istifadə edir. 

 

6.4. Beynəlxalq valyuta, maliyyə kredit  

bazarları və institutları 

 

6.4.1. Valyuta bazarının vəzifələri 

 

Beynəlxalq valyuta bazarlarının fəaliyyəti, beynəlxalq ti-

carət əməliyyatları, beynəlxalq xidmətlərin göstərilməsi, ka-

pitalın ölkələr arasında yerdəyişməsi, xarici qiymətli kağız-

ların satışı və əldə edilməsi, digər beynəlxalq hadisələrlə 

bağlı valyuta mübadiləsinə olan ehtiyacdan irəli gəlir. 

Valyuta bazarları BİM-in tələb və təklifi əsasında xarici 

valyutaların və xarici valyutalarda olan qiymətli kağızların 
alınıb-satıldığı bir sferadır. Dünya valyuta bazarları haqqın-

da tam məlumatlar Beynəlxalq Hesablaşmalar Bankında yı-

ğılır və ümumiləşdirilir. 

Valyuta bazarı valyuta alqı-satqısı ilə məşğul olan kom-

mersiya bankları, valyuta komissiyonçuları və Mərkəzi Milli 

banklardan ibarətdir. 

Kommersiya bankları müştərilərin valyutalarını satın 
alır, onlara valyuta satır, valyuta ilə kredit verir və valyuta 

qoyuluşlarını daxili və xarici bazarda işlədir. 

Valyuta komissiyonçuları dünyanın tanınmış maliyyə 

mərkəzləri ilə sıx informasiya əlaqəsində olduğu üçün arbit-

raj funksiyasını yerinə yetirir, maliyyə təşkilatlarına vasitəçi-

lik edir. 

Mərkəzi milli banklar valyuta bazarında ölkənin pul av-

toritetini formalaşdırır və zəruri hallarda bazara müdaxilə 
edir. Valyutaya tələb çox olduqda bu tələbi öz ehtiyatları ilə 

ödəyir. Təklif çox olduqda isə onu bazardan yığır, valyuta 

xəzinəsinin sabitliyini yaradır və banklar üzərində nəzarəti 

həyata keçirir. 

Xarici valyuta bazarlarının əsas iştirakçıları banklar, in-

vestisiya fondları, TMK-lar, fiziki şəxslərdir. Valyuta bazarı 

faktiki olaraq əsas valyuta ticarəti iştirakçıları arasında olan 

telefon, telefaks və virtual kontakt sistemidir. 

Valyuta bazarının yaranma səbəblərinə aiddir: 

1. Təsərrüfat əlaqələrinin beynəlmilləşməsi; 
2. Kapitalın istehsalda və bank işlərində konsentrasiyası; 

3. Banklararası telekommunikasiyanın inkişafı. 

Valyuta bazarları aşağıdakı 4 əsas funksiyanı -vəzifəni 
yerinə yetirir: 

1. Mal və xidmət satın alındıqda onların dəyərinin mal sa-

tın alınan ölkəyə transfer edilməsi (köçürülməsi); 

2. Xarici ticarətlə məşğul olan şəxslərə və qurumlara kre-

ditin təmin edilməsi; 
3.Valyuta risklərinin minimuma endirilməsi üçün lazım 

olan tədbirlərin görülməsi; 

4.Xarici ticarətdə tarazlığın yaradılmasına yardım edilmə-

si. 

Valyuta bazarları ənənəvi olaraq spot, həmçinin derivativ-

lər-birbaşa forvard, fyuçers və opsionlar üzrə sövdələşmələrə 

ayrılır. 
Spot sövdələşmələri-ən çoxu iki iş günü müddətində he-

sablaşmaların standart kontraktları əsasında iki valyutanın 

mübadiləsidir. 

Birbaşa forvardlar-spot sövdələşməsinə uyğundur, an-

caq hesablaşmalar razılığa gələn gündən iki iş günü keçən-

dən sonra həyata keçirilir. Onlar arasındakı əsas fərq aşağı-

dakılarla bağlıdır: spot sövdələşmədə tərəflər məzənnə barə-

də həmin gün razılığa gəlir və mübadilə həyata keçirilir, an-
caq forvard sövdələşmədə gələcəkdə mübadilə olunacaq val-

yutaların məzənnəsi haqqında razılıq əldə olunur. 

Arbitraj-valyutanın və ya digər aktivin (əmtəə, qiymətli 

kağızlar) bir bazarda alınıb onun yubanmadan alış və satış 

fərqinə görə, gəlir əldə etmək məqsədilə digər bazarda satıl-

ması əməliyyatını təşkil edir. 

Hecləşdirmə-valyuta bazarında valyuta risklərilə bağlı 

alıcı və ya satıcılar tərəfindən valyuta məzənnələrinin dəyiş-

məsindən öz gəlirlərini qorumaq üçün qəbul edilən kompen-

sasiya fəaliyyətidir. 

 

6.4.2. Beynəlxalq maliyyə, borc kapitalı və  

qiymətli kağızlar bazarı 

 

Beynəlxalq maliyyə mərkəzləri xüsusi kredit-maliyyə 

institutlarının, bankların cəmləşdiyi yerdir. Burada beynəl-

xalq valyuta, kredit, maliyyə əməliyyatları, qiymətli kağız-

lar, qızıl sövdələşmələri aparılır. Beynəlxalq maliyyə mər-
kəzləri arasında xüsusi yeri Nyu-York, Paris, Tokio valyuta 

bazarları tutur. Müasir valyuta bazarları, maliyyə mərkəzləri 

üçün aşağıdakı xüsusiyyətlər xarakterikdir: 

1) Valyuta bazarlarının qloballaşması və birləşməsi; 

2) Valyuta əməliyyatlarının qlobal miqyası; 

3) Valyuta məzənnələrinin qeyri-sabitliyi; 

4) Valyuta əməliyyatlarının unifikasiyası (standartlaşdırıl-
ması və.s.). 

Beynəlxalq borc kapitalı bazarı-dünya təsərrüfat əlaqə-

lərinin beynəlmilləşməsi və qloballaşması nəticəsində borc 

kapitalının milli bazarları, beynəlxalq əməliyyatlar əsasında 

yaradılır. Dünya borc kapitalı bazarı özündə aşağıdakı bazar-

ları birləşdirir: 

a) Borc kapitalının milli bazarları (daxili əməliyyatlar); 

b) Borc kapitalının beynəlxalq bazarları; 
c) Borc kapitalının regional bazarları (avro bazarlarda av-

ro valyuta əməliyyatları); 

Əməliyyatların iqtisadi məzmunundan və borc kapitalının 

hərəkət müddətindən asılı olaraq dünya borc kapitalı baza-

rı üç hissəyə ayrılır: 

1. Dünya pul bazarı; 

2. Dünya kapital bazarı (kredit bazarları); 

3. Dünya maliyyə bazarları. 

Dünya pul bazarları-qısamüddətli depozit əməliyyatları-

nı (bir ildən iki ilə qədər) və avrovalyuta bazarını əhatə edir 
və burada banklar arasında ssudalar, depozitlər, depozit ser-

tifikatları, velsellər, bank akseptləri xüsusi yer tutur. 

Dünya kapital bazarı 2 hissəyə bölünür: 

a) orta və uzunmüddətli xarici kreditlər; 

b) avrokreditlər (1-1.5 ilə qədər). 

Dünya maliyyə bazarında əsasən qiymətli kağızların 

emissiyası və alqı-satqısı həyata keçirilir. 

Avrodollar-Qərbi Avropa banklarının əmanət kimi aldıq-
ları ABŞ dollarıdır. Avrobazarlar-avrovalyutada həyata ke-

çirilən kredit və s. əməliyyatlarıdır. Avrovalyuta-bütün 

banklarda əməliyyatları həyata keçirmək üçün xarici bankla-

rın hesabına hər hansı bir ölkənin dönərli valyutasıdır. 

Qiymətli kağızlar öz sahibinə müəyyən, mülki və yaxud 

pul məbləğini ala bilməsi üçün rəsmi hüquq verən və onu 

təsdiq edən sənəddir. Qiymətli kağızlar bazarı ilə səhmlə-
rin, istiqrazların və s. qiymətli kağızların satıcı və alıcıları 

arasında mövcud olan qarşılıqlı münasibətlərin məcmusunu 

ifadə edir. Qiymətli kağızlar birjası (fond birjası) dünya-

nın iri şəhərlərində, bilavasitə xüsusi işgüzar adamları tərə-

findən, yaxud dövlət tərəfindən təsis edilən və qiymətli ka-

ğızların allınıb-satılması ilə bilavasitə məşğul ola bilən bazar 

infrastrukturudur. 

Bankların investisiya əməliyyatları əsasən qiymətli ka-
ğızlarla olan əməliyyatlarla bağlıdır. İnvestisiya qiymətli ka-

ğızlar - bon, veksel, istiqraz şəklində olan və Qiymətli Ka-

ğızlar Bazarında (QKB) mübadilə edilən maliyyə öhdəlik sə-

nədləridir. Qiymətli kağızlarla əməliyyatlar hər bir kommer-

siya bankının investisiya fond şöbəsində aparılır. Qiymətli 

kağızlar bazarının peşəkar iştirakçıları hüquqi şəxslər, kredit 

təşkilatları və həmçinin aşağıdakı növ fəaliyyət göstərən fizi-

ki şəxslər ola bilər: 

a) broker fəaliyyəti (saziş gəliri dəyərin 4-5% həcmində 

müştərinin hesabına fəaliyyət göstərir və haqq alır.); 
b) diler fəaliyyəti (öz adından və öz hesabına alış-satış də-

yəri arasında fərq - məzənnə fərqinə görə gəlir əldə edir): 

c) qiymətli kağızın idarəsi üzrə fəaliyyət: 

d) depozit fəaliyyəti və s. 

 

6.4.3. Dünyanın əsas beynəlxalq və regional  

maliyyə institutları 

 
Beynəlxalq maliyyə institutlarının ümumi xarakteristikası 

kimi aşağıdakıları qeyd edə bilərik. Beynəlxalq valyuta-kre-

dit və maliyyə münasibətləri çoxlu sayda beynəlxalq təşki-

latları özündə birləşdirir və onların bir hissəsi böyük maliyyə 

imkanlarına və hüquqlarına malik olmaqla beynəlxalq valyu-

ta-kredit və maliyyə münasibətlərini tənzimləyir. Digər his-

səsi isə bütövlükdə iqtisadiyyatda aktual valyuta-kredit və 
maliyyə problemləri üzrə informasiyaların, statistik məlu-

matların yığılması, emalı və elmi tədqiqat nəşrlərinin hazır-

lanması ilə məşğul olurlar. Onlardan bəziləri isə yuxarıda sa-

dalanan bütün funksiyaları yerinə yetirir. Bütün bu beynəl-

xalq təşkilatlar və ya institutlar ümumi bir məqsədi-təzadlı 

və mürəkkəb ümumdünya təsərrüfatının tamlığını, stabilliyi-

ni təmin etmək və beynəlxalq əməkdaşlığı inkişaf etdirmək-

dir. Dünya miqyaslı əhəmiyyətə malik təşkilatlara misal ola-
raq, hər şeydən əvvəl, BMT-nin ixtisaslaşdırılmış institutları 

olan BVF, Dünya Bankı qrupu, həmçinin ÜTT-ni göstərmək 

olar. BMT-nin bir çox ixtisaslaşdırılmış təşkilatları, o cümlə-

dən ticarət və inkişaf üzrə BMT-nin konfransı -UNCTAD tə-

rəfindən inkişaf edən ölkələrin inkişafı və dünya ticarəti 

problemlərlə yanaşı valyuta kredit məsələlərinə də müzaki-

rə edir. BMT-nin digər ixtisaslaşdırılmış təşkilatı-İqtisadi 

Şurasının 4 regional komissiyası (Avropa, Afrika, Asiya və 

Latın Amerikası) da belə təşkilatlardandır. 1948-ci ildə 

Marşall planını yerinə yetirmək üçün yaradılan Avropa İqti-
sadi Əməkdaşlıq təşkilatı, 1950-1958-ci illərdə Avropa 

ödəniş ittifaqına və daha sonra isə 1961-ci ildə İqtisadi 

Əməkdaşlıq və İnkişaf Təşkilatına (hazırda onun tərkibində 

30-dan artıq ölkə vardır) çevrilmişdir. İƏ İT-in əsas məqsə-

di yeni yaradılan dövlətlərin inkişafına, sərbəst ticarətə 

həmçinin, üzv ölkələrin iqtisadi inkişafına və maliyyə sta-

billiyinə köməkdir. 

Kreditorların Paris klubu - inkişaf edən dövlətlərin 
qeyri-rəsmi təşkilatı olmaqla ölkələrin dövlət borcları üzrə 

ödənişlərin tənzimlənməsi problemlərilə məşğul olur. Kre-

ditorların London klubu da borclu ölkələrin xüsusi xarici 

borclarının tənzimlənməsi ilə məşğul olur. 

Dünyanın ən böyük maliyyə təşkilatı BVF hesab edilir. 

Beynəlxalq Valyuta Fondu 1944-cü ilin iyulunda ABŞ-da 

yaradılıb və hazırda 180-dən artıq ölkə bu təşkilatın üzvüdir. 
Onun əsas məqsədini maliyyə valyuta sferasında beynəlxalq 

əməkdaşlıq, beynəlxalq ticarətin inkişafına kömək, ölkələrin 

ödəniş balanslarını kəsrinin ödənilməsinə yardım, kreditlərin 

verilməsi və s. məsələlərin həlli təşkil edir. Fondun kapitalı 

təşkilata daxil olan ölkələrin üzvlük haqqı hesabına formala-

şır. Dünya ticarətində və iqtisadiyyatında tutduğu mövqeyin-

dən asılı olaraq hər bir ölkənin kvotası müəyyənləşdirilir. Ən 

çox kvotası olan ölkələr bunlardır: 
- ABŞ (18,3 %); 

- Almaniya və Yaponiya (5,7 %); 

- Böyük Britaniya və Fransa (5,1 %); 

- Rusiya (3 % yaxın) və s. 

Kvotalara uyğun olaraq, Fondda mühüm qərarlar qəbul 

olunarkən, həmin ölkələrin səsləri nəzərə alınır. İlk vaxtlarda 

BVF inkişaf etmiş ölkələrin maliyyə dəstəyi, ödəniş balansı-

nın tənzimlənməsi və valyuta məzənnələrinin sabit saxlan-

ması üçün nəzərdə tutulmuşdur. 1970-ci illərin ortalarına ki-

mi BVF-nin kreditlərinin 60 %-nin çoxunu inkişaf etmiş 
Qərb ölkələri alırdılar. Lakin bu dövrdən başlayaraq dünya 

iqtisadiyyatındakı transformasiyalar və inteqrasiya proseslə-

rinin genişlənməsindən sonra 1990-cı illərin əvvəlinə kimi 

olan dövrədək fondun kredit resurslarından, əsasən, inkişaf 

etməkdə olan ölkələr istifadə etmişdir. 2000-ci ilədək olan 

dövrdə fondun ən böyük kreditorları sırasında Meksika, Ru-

siya, Koreya Respublikası, Argentina, Hindistan, Böyük Bri-

taniya, Braziliya, İndoneziya, Filippin və Pakistan olmuşdur. 
Dünya miqyasında ikinci ən böyük maliyyə təşkilatı 

Dünya Bankı qrupu hesab edilir və onun tərkibinə aşağıdakı 

ən böyük təşkilatlar daxildir: 

a) Beynəlxalq Yenidənqurma və İnkişaf Bankı (BYİB); 

b) Beynəlxalq İnkişaf Assosiasiyası; 

c) Beynəlxalq Maliyyə Korporasiyası; 

d) İnvestisiya Zəmanətləri üzrə çoxtərəfli agentlik (Mİ-
GA) 

BYİB da 1944-cü ilin iyulunda ABŞ-da yaradılmışdır. Bu 

mühüm beynəlxalq maliyyə qurumuna da 200-ə yaxın ölkə 

daxildir və quruma daxil olmanın əsas şərtlərindən biri ölkə-

nin əvvəlcə BVF-yə daxil olmasıdır. BYİB-in idarəetmə şu-

rasında ABŞ-ın səsi 17 %-dən çoxdur və bu bankda səslərin 

45 %-ə qədərini «Böyük yeddilik ölkələri» təşkil edir. BYİB 

əsasən orta və uzunmüddətli investisiyaların dünya təsərrüfat 
sistemində hərəkətinin sürətlənməsində milli iqtisadiyyatın 

inkişafına təsir göstərir. Bu bankın vəsaitlərinin 80%-ə qədə-

ri infrastruktur və sənaye obyektlərinin yaradılmasına yönəl-

dilir. Xüsusilə, son illər Dünya Bankı keçid iqtisadiyyatlı 

ölkələrə bazar iqtisadiyyatı strukturunun qurulması məqsədi 

ilə milli layihələrin icrasına köməklik edir. 

Beynəlxalq Maliyyə Korporasiyası 1950-ci ildə yaradı-

lıb və onun əsas funksiyası milli və xarici kapitalın toplan-

ması hesabına inkişaf etməkdə olan ölkələrdə sahibkarlığın 

inkişafına nail olmaqdan ibarətdir. 
Beynəlxalq İnkişaf Assosiasiyası 1960-cı ildə yaradılıb 

və əsas funksiyası ən az inkişaf etmiş ölkələrə kömək göstər-

məkdir. Bu qurum həmin ölkələrə faizsiz və uzunmüddətli 

ssudalar ayırır və həmin ölkələrin inkişafına stimullar verir. 

Zəmanətli investisiyalar üzrə beynəlxalq agentlik 

1968-ci ildə yaradılmışdır, qurumun əsas məqsədi investor-

lara qeyri-kommersiya riskləri üzrə zəmanətlərin verilməsi-

dir. Bu tip risklərə valyuta məhdudiyyəti, kompaniyaların 
milliləşdirilməsi, silahlı böhran, inqilablar və sair fors-major 

hallar aiddir. 

Regional səviyyədə maliyyə institutlarından Avropa Ye-

nidənqurma və İnkişaf Bankını, Asiya və Latın Amerikası 

ölkələrində yaranan digər regional bankları misal göstər-

mək olar. 

Beynəlxalq maliyyə kredit təşkilatlarının içərisində Bey-
nəlxalq Hesablaşmalar Bankı (BHB) xüsusi yer tutur. O, 

1930-cu ildə Haaqa razılaşması əsasında 6 dövlətin (Belçika, 

Böyük Britaniya, Almaniya, İtaliya, Fransa və Yaponiya) 

dövlətlərarası razılaşması əsasında yaradılmışdır. Onun əsas 

funksiyalarına ölkələrin mərkəzi bankları arasında əməkdaş-

lığa kömək etmək, beynəlxalq maliyyə əməliyyatları üçün 

əlverişli şəraitin yaradılması, üzv ölkələrin beynəlxalq ma-

liyyə əməliyyatları üçün bank agenti kimi çıxış etmək və s. 
daxildir. 

YOXLAMA SUALLARI 

 

1. Dünyanın maliyyə resursları və onların paylanma isti-

qamətləri. 

2. Beynəlxalq, regional ve milli valyuta sistemi. 

3. Valyuta siyasəti və beynəlxalq valyuta-maliyyə müna-

sibətlərinin tərkib elementləri. 

4. Qızil valyuta ehtiyatları və onun məqsədləri. 
5. Beynəlxalq hesablaşmalar və onlarin formaları. 

6. Beynəlxalq kredit münasibətləri və formaları. 

7. Xarici borc problemləri və dövlətin xarici borcları. 

8. Dünyanın borclu ölkələri və onların əsas xüsusiyyətləri. 

VII FƏSİL  

İŞÇİ QÜVVƏSİNİN BEYNƏLXALQ MİQRASİYASI 

VƏ BEYNƏLXALQ İQTİSADİ İNTEQRASİYA  

PROSESLƏRİ 

 

7.1. İşçi qüvvəsinin beynəlxalq miqrasiyası 

 

7.1.1. Müasir beynəlxalq miqrasiyanın xüsusiyyətləri və 

işçi qüvvəsinin beynəlxalq bazarları 

 

“Miqrasiya” latın sözü olub, yerdəyişmə deməkdir. Əha-

linin miqrasiyası insanların müəyyən ərazilərin sərhədini 

keçərək, stabil yaşayış yerini dəyişməsi və ya bu yaşayış ye-

rini həmişəlik dəyişmədən, müəyyən dövrdən sonra geri qa-

yıtması ilə bağlı yerdəyişmə prosesləridir. 

Dünya əmək bazarı işçi qüvvəsinin idxal və ixracı əsasın-
da formalaşır. Bununla bağlı hal-hazırda iqtisadi inkişafla 

bağlı daha çox ölkələr xarici işçi qüvvəsindən istifadə edir 

və yaxud onu xaricə işləməyə göndərirlər. Əhalinin hər bir 

əraziyə münasibətdə bütün növ yerdəyişmələri emiqrasiya və 

imiqrasiya anlayışlarından ibarətdir. Emiqrasiya sərhədi ke-

çərək xarici ölkəyə getmə, immiqrasiya isə xaricdən getmə 

başa düşülür. Bu iki axın arasındakı fərq xalis miqrasiyanın 
həcmini göstərir, cəmi isə ümumi miqrasiya həcmini 

göstərir. 

Əhalinin beynəlxalq əmək miqrasiyası dedikdə isə baş-

qa ölkənin sərhədini keçib-getməsilə bağlı yerdəyişməsi nə-

zərdə tutulur. İşçi qüvvəsinin beynəlxalq miqrasiyasının aşa-

ğıdakı növləri vardır: 

Əmək miqrasiyası - bu əmək qabiliyyətli əhalinin 

uzunmüddətli və ya həmişəlik yaşamaq üçün öz ölkəsini tərk 
edib başqa ölkəyə getməsi deməkdir. 

Əmək immiqrasiyası - bu işçi qüvvəsinin sərhədi keçə-

rək verilən ölkəyə gəlməsi deməkdir. 

Remiqrasiya - emiqrantların öz ölkələrinə qayıtması de-

məkdir. 

Coğrafi istiqamətlərdən asılı olaraq əhalinin daxili və xa-

rici miqrasiyasını fərqləndirirlər. Daxili miqrasiya dedikdə, 

əhalinin bir ölkənin şəhər və regionları arasında yerdəyişmə-

si, xarici miqrasiya dedikdə isə, əhalinin bir ölkədən digər 

ölkəyə yerdəyişməsi başa düşülür. Xarici miqrasiya da öz 
növbəsində kontinentlərarası (qitələr arası), kontinentlər-

daxili (qitələr daxili) növlərə ayrılır. Əmək miqrasiyasının 

növləri və ya miqrasiyanın həyata keçirdiyi vaxt aşağıdakı-

lardır: 

1. Son miqrasiya və ya geri qayıtmayam miqrasiya - 

bu halda emiqrantlar qəbul edən ölkəyə həmişəlik gedirlər. 

2. Müvəqqəti və ya geri qayıdan miqrasiya - bu vaxt 

miqrasiya olunan ölkədə olma vaxtı 1 ildən 6 ilə qədər məh-
dudlaşır. 

3. Mövsümi miqrasiya - bu da təsərrüfatın mövsümi xa-

rakter daşıyan sahələrində (kənd təsərrüfatı, balıqçılıq, xid-

mət və s.) müvəqqəti işləmək üçün nəzərdə tutulur. 

4. Tez-tez təkrarlanan miqrasiya. 

İşçi qüvvəsinin beynəlxalq miqrasiyasının təşkili növləri 

aşağıdakılardır: 
1. Könüllü; 

2. Təşkil edilmiş və ya qanuni; 

3. Qeyri-leqal və ya qeyri-qanuni; 

4. Məcburi. 

Beynəlxalq miqrasiyanın keyfiyyət və peşə tərkibi aşağı-

dakı kimidir: 

1. Fəhlələrin miqrasiyası; 

2. Mütəxəssislərin miqrasiyası; 
3. Humanitar peşə işçilərinin miqrasiyası; 

4. Yüksək ixtisaslı işçi qüvvəsinin miqrasiyası; 

5. Aşağı ixtisaslı işçi qüvvəsinin miqrasiyası; 

6. “Beyin axını” (alim, tanınmış mütəxəssislər, idmançı-

lar, ulduzlar). 

İşçi qüvvəsinin beynəlxalq miqrasiyasının konkret sə-

bəbləri bunlardır: 

1. Əmək qabiliyyətli əhalinin həyat səviyyəsinin aşağı ol-

ması; 

2. Əsas imiqrasiya mərkəzlərində stabil və yüksək əmək 
haqqı; 

3. Əmək şərtlərinin daha yüksək səviyyəsi; 

4. İmiqrasiya ölkələrində sosial imkanlarının genişliyi; 

5. İmiqrasiya ölkələrində təbiətin mühafizə səviyyəsi; 

6. Siyasi, hərbi, milli-dini və mədəni səbəblər. 

Müasir beynəlxalq miqrasiyanın xüsusiyyətləri və işçi 

qüvvəsinin beynəlxalq bazarları. Hazırda beynəlxalq əmək 

miqrasiyasının əsasını fəhlələr, ondan az hissəsini xidmətçi-
lər təşkil edir, mütəxəssislər, elmi-texniki potensiallı kadrlar 

miqrantların sayında azlıq təşkil etsələr də, onlar beynəlxalq 

miqrasiyada vacib rol oynayırlar. 

Beynəlxalq miqrasiyanın ən əsas xüsusiyyəti onun miq-

yasının getdikcə daha çox artması və bu prosesdə demək olar 

ki, bütün qitələrin xalqlarının iştirakıdır. 

Müasir beynəlxalq əmək miqrasiyası üçün digər xarakte-
rik xüsusiyyət miqrantların gəldikləri ölkədə yaşadıqları 

müddətin, vaxtın davamlı, uzun olmasıdır. Miqrantların 

ölkələrdə uzun müddət qalması onların yad sosial və mədəni 

sferaya inteqrasiya etməsinə səbəb olur. 

Beynəlxalq miqrasiyanın üçüncü əsas xüsusiyyəti, İEÖ-

dən daha az inkişaf edən ölkələrə işçi qüvvəsinin miqrasiya-

sının artmasıdır. Qərbi Avropada işçi qüvvəsinin əsas ixra-

catçıları İtaliya, Türkiyə, Portuqaliya, İspaniyadır. İşçi 
qüvvəsinin əsas idxalçıları OPEC qrupu ölkələridir. 

Beynəlxalq miqrasiyanın dördüncü xüsusiyyəti qeyri-le-



235 

qal miqrasiyanın əhəmiyyətli dərəcədə artması ilə əlaqədar-

dır. Beləliklə, beynəlxalq əmək miqrasiyası mürəkkəb, özü 

ilə aktual problemlər yaradan bir prosesdir. 

Beynəlxalq işçi qüvvəsinin ilk dünya bazarı və beynəl-

xalq miqrasiya mərkəzi keçən əsrin 70-ci illərində Yaxın 

Şərqin neft ixrac edən ölkələrində meydana gəlmişdir. Bura, 

əsasən, Banqladeş, Pakistan, Yəmən, İordaniya, Yunanıstan, 

İtaliya və Türkiyədən gələn böyük işçi qüvvəsi aiddir. 
II beynəlxalq mərkəz Qərbi Avropa ölkələri olmuşdur. 

Bu proseslərdə AB böyük rol oynamışdır və burada işçilərin 

həmişəlik işə götürülməsi geniş yayılmışdır. Son dövrlərdə 

QA-da məqsədli təyinat üzrə kollektiv müqavilə əsasında 

miqrasiya həyata keçirilmişdir. 

III beynəlxalq mərkəz ABŞ-a məxsusdur. Bu ölkədə 

əmək ehtiyatları tarixən imiqrantların hesabına formalaşmış-

dır. ABŞ daha çox yüksək ixtisaslı kadrları cəlb edir. 
IV beynəlxalq mərkəz Latın Amerikası ölkələri hesab 

olunur. Bu ölkələrin xüsusilə kimyaçı, mühəndis, neftçi, fer-

mer ixtisaslı immiqrantlara ehtiyacı var. 

V beynəlxalq mərkəzi Sakit okean-Asiya regionu ölkələ-

ri hesab edilir. Xüsusilə Bruney, Yaponiya, Honkonq, Ma-

layziya, Sinqapur, Tayvan, Pakistan, Koreya bu proseslərdə 

fərqlənirlər. 
Bundan başqa, beynəlxalq əmək mərkəzləri Avstraliyada 

və Afrikada, xüsusilə CAR-da da yaranmışdır. 

 

7.1.2. Beynəlxalq miqrasiyasının ümumi nəticələri və 

əmək ehtiyatlarını ixrac edən ölkələrin iqtisadiyyatına 

emiqrasiyanın təsiri 

 

İşçi qüvvəsinin beynəlxalq miqrasiyası problemləri həm 
emiqrasiya ölkələri, həm də qəbul edən ölkələr üçün birmə-

nali olmayan, əsaslı iqtisadi, sosial nəticələr yaradır. Miqra-

siyanın yaratdığı nəticələr üçün həm, siyasi, həm ideoloji və 

həm də psixoloji amillər əsas ola bilər. Beynəlxalq miqrasi-

yanın iqtisadi nəticələrini təhlil edərkən mütləq onun emiq-

rasiya və qəbul edən ölkənin gəlir və xərclərinə təsirini nə-

zərdən qaçırmaq olmaz. Miqrantların bir ölkədən digərinə 

yerdəyişməsi vergi ödənişlərində əsaslı dəyişikliyə səbəb 

olur. Bundan başqa, miqrasiya edən hər bir adam ölkənin ic-

timai nemət və xidmətlərindən istifadə etdiyi üçün bu xərclər 
onun vəziyyətinə müxtəlif səviyyədə təsir edir. Bu səviyyə-

lərin dərəcəsi isə emiqrasiya ölkəsinin iqtisadi inkişafından 

çox asılıdır. İşçi qüvvəsinin beynəlxalq miqrasiyası zamanı 

ona həmçinin müxtəlif növ nəqliyyat ödənişləri, dövlət tə-

qaüdləri, işsizliyə görə ödənişlər və s. təsir göstərir. Xarici 

işçi qüvvəsi adətən kasıb, İEOÖ-dən daxil olduğu üçün onlar 

qəbul edilən ölkədə böyük ödənişlərlə rastlaşırlar. Beynəl-

xalq miqrasiya bir tərəfdən iqtisadi mərkəzlərdə iqtisadi-so-
sial dəyişikliklərə təsir göstərsə də, digər tərəfdən əhalinin 

miqrasiyası iri şəhərlərin sürətlə yaranması, ekoloji vəziyyə-

tin kəskinləşməsi, kəndlərin boşalması və s. səbəb olur. 

Əksər İEÖ üçün emiqrasiya əsasən onların çətin inkişaf 

dövrü üçün xarakterikdir. İşçi qüvvəsini ixrac edən ölkə 

üçün miqrasiyanın aşağıdakı nəticələri mövcuddur: 

- Əhalinin bir hissəsinin ölkədən getməsi-bu ölkənin 
əmək bazarlarındakı gərginliyi azaldır, işsizliyin səviyyəsini 

aşağı salır, sosial gərginliyi azaldır. 

- Başqa ölkələrə gedən işçilərin ixtisas səviyyəsinin artı-

rılması, onların daha yüksək əmək etikasını mənimsəməsi, 

ixracatçı ölkənin əmək ehtiyatlarının potensial imkanlarının 

yüksəlməsi. 

- İşçi qüvvəsinin ixracından aşağıdakı istiqamətlərdə val-

yuta daxilolmaları həyata keçirilir: 
a) vasitəçi firmaların mənfəətindən vergilər; 

b) miqrantların ailələrinə göndərdikləri vəsaitlərdən vergi 

və ödənişlər; 

v) miqrantların şəxsi investisiya vasitələri (vətənə istehsal 

vasitələrini gətirməsi, uzun müddətli istehlak vasitələri, qiy-

mətli kağızların əldə edilməsi və s.); 

- işçi qüvvəsinin ixracından təkcə ölkə deyil, bütövlükdə 

büdcə də xeyir götürür. 

- ixracatçı ölkədə məhsul buraxılışının azalması (işçi 

qüvvəsinin sayının azalması ilə əlaqədar olması), milli gəli-
rin səviyyəsinin nisbətən azalması. 

- “Beyin axını”nın ixracatçı ölkə üçün neqativ təsiri. 

 

7.1.3. Əmək ehtiyatlarını idxal edən ölkələrin  

iqtisadiyyatına immiqrasiyasının təsiri və  

“beyin axını” problemi 

 

İşçi qüvvəsinin beynəlxalq idxalı onu öz istehsal qüvvələ-
rinin inkişafı üçün amil kimi istifadə edən qəbuledici ölkənin 

iqtisadiyyatına çoxtərəfli təsir edir. İşçi qüvvəsini qəbul edən 

ölkə bu zaman aşağıdakı üstünlüklərə malik olur: 

1. Daha ucuz işçi qüvvəsinin istifadəsi nəticəsində işçi 

qüvvəsini qəbul edən ölkədə istehsal xərclərinin aşağı 

düşməsi nəticəsində ölkənin rəqabət qabiliyyəti artır. 

2. Əmək tutumlu çətin sahələrdə və həmçinin yerli kadrla-
rın işləmək istəmədikləri istehsal növlərində immiqrantlar 

ölkədə istehsalın normal prosesini təmin edirlər. 

3. Xarici işçilərin uzunmüddətli istifadəsi milli iqtisadiy-

yatın bir neçə sahələrində-tikinti, kömür sənayesində və s. 

yeni immiqrantların cəlb edilmədən fəaliyyəti mümkün de-

yildir. 

4. İmmiqrantlar nisbətən yüksək iqtisadi artım, ETT tətbi-

qi, inteqrasiya proseslərilə və s. bağlı qəbul edən ölkədə az 
məsrəflə bu proseslərdəki disporsiyanı (neqativ nisbəti) ara-

dan qaldırırlar. 

5. Bir çox inkişaf etmiş ölkələrdə əmək miqrasiyası pro-

seslərin inkişafı ilə əlaqədar ölkədə “ikili”, yaxud “ikiqat” 

əmək bazarı formalaşır. Bu bazarın birində milli, digərində 

xarici işçi qüvvəsinin satışı həyata keçirilir. II bazarda daha 

ucuz işçi qüvvəsi və daha çətin iş yerlərində istifadə olundu-

ğu üçün bundan yerli iş adamları da fayda götürürlər. 

6. Xarici işçi qüvvəsi ölkədə böhran və işsizlik səviyyə-

sində müəyyən amortizator rolunu oynayır, daha doğrusu ilk 
növbədə onlar işdən azad olunur. 

7. İmmiqrasiyanın inkişafı resipient ölkəyə kardların ha-

zırlanmasına görə olan böyük miqdarda vəsaitə qənaət etmə-

yə imkan verir. Bu xüsusilə ABŞ-da “ağıl” axını ilə (1985-

1995) bağlı proseslərdə həyata keçirilmişdir. 

8. İmmiqrantlar ölkəyə əmək qabiliyyəti formasında gəl-

dikləri üçün işə başladıqları andan əsas vergi ödəyicilərinə 

çevrilirlər. Bu da ölkənin büdcəsinə xeyir gətirir. 
9. İmmiqrantlar İEÖ-nin “qocalma” ilə üzləşən demoqra-

fik proseslərinin yaxşılaşmasına təsir göstərir. 

10. İmmiqrantların gəlişi ilə ölkədə maliyyə vəziyyəti 

müsbət istiqamətdə dəyişir, onlar transfert köçürmələri, ver-

giləri həyata keçirir, onların ixtisas və təhsilinə maliyyə 

xərcləri ayırmadığına görə, ölkə büdcəsi bundan xeyir 

götürür. 
Xarici işçi qüvvəsi qəbul edən ölkədə qeyd edilən 

üstünlüklərlə yanaşı, problemlər də yaradır. Belə problemlə-

rə millətlərarası böhranlar, yüksək cinayətkarlıq, yerli əhali-

də mənfi emosiya yaratması və s. göstərmək olar. 

İEOÖ və keçid iqtisadiyyatı olan ölkələrdə beynəlxalq 

miqrasiya proseslərinə “beyin axını”-yüksək ixtisaslı emiq-

rasiya xüsusi problem yaradır. 

Ənənəvi olaraq “beyin axını” adı altında ölkənin yaradıcı 
ziyalıları, mənəvi, maddi, elmi və digər intellektual dəyərlə-

rin yaradıcıları və daşıyıcıları, daha doğrusu cəmiyyətin eli-

tası başa düşülür. “Beyin axını” keçən əsrin 40-50-ci illərin-

də (II dünya müharibəsi ilə bağlı) QA-dan ABŞ-a, 60-70-ci 

illərdə isə Asiyanın, Latın Amerikası ölkələrində daha çox 

baş vermişdir. “Beyin axını” müasir dünya əmək bazarının 

əsas xüsusiyyətidir. “Beyin axını” tərəf ölkələr üçün özünə-

məxsus müsbət və mənfi nəticələr yaradır .Yüksək ixtisaslı 

kadrları ixrac edən donor ölkə çox böyük ziyana düşür. O, 

bu zaman, ilk növbədə belə kadrların hazırlanması xərclərini 
itirir, bu proseslər ölkənin gələcək inkişafını tormozlayır. 

Resipient ölkə isə bu proseslərdən xeyli dərəcədə udur. Bu 

cəhətdən ABŞ liderlik edir. Belə ki, son on illiklərdə ABŞ 

250 min yüksək ixtisaslı işçi qüvvəsi qəbul edərək iqtisadi 

inkişafına təkan vermişdir. Ona görə də “ağıl” axını İEOÖ-

lər üçün böyük itki olmaqla, əsaslı sosial-iqtisadi problemlər 

yaradır. 

 

7.1.4. İşçi qüvvəsinin beynəlxalq miqrasiyasının  

tənzimlənməsi 

 

İşçi qüvvəsinin yerdəyişməsinə dövlətin müdaxiləsi həmi-

şə vacib məsələlərdən hesab edilir. Praktiki olaraq, dünyanın 

bütün ölkələri hal-hazırda miqrasiya proseslərini tənzimləyir. 

Ölkələr miqrasiyanı tənzimləmə yolu ilə ümumi potensial 
miqrantlar axınının içərisindən öz iqtisadiyyatları üçün lazım 

olan işçiləri seçir, yaxud da onları öz doğma ölkələrinə qa-

yıtmasını stimullaşdırırlar. Bu məqsədlə əksər ölkələrdə 

miqrasiya proseslərini tənzimləyən dövlət orqanları fəaliyyət 

göstərir. Misal üçün ABŞ-da əmək miqrasiyası məsələləri ilə 

çoxlu federal orqanlar məşğul olur. Dövlət departamenti sə-

firlik sualları, vizaların verilməsi, uçotu və s. ilə məşğul olan 

xüsusi büroya malikdir. Ədliyyə nazirliyində xarici vətən-
daşların ölkə ərazisinə gəlib-getmələrinin hüquqi rejiminə, 

onların lazım gələrsə saxlanması, departasiyası ilə məşğul 

olan imiqrasiya xidməti mövcuddur. Əmək Nazirliyində isə 

immiqrantların ölkə iqtisadiyyatı üçün hansı səviyyədə la-

zımlı olması və s. təyin edilir. Analoji orqanlar Almaniyada, 

Türkiyədə, Yunanıstanda və s. ölkələrdə fəaliyyət göstərir. 

İşçi qüvvəsinin immiqrasiyasını tənzimləyən ən vacib me-

todlardan biri iki və ya çoxtərəfli beynəlxalq razılaşmaların 

bağlanmasıdır. Onların əsas məqsədi əmək miqrasiyası pro-

seslərinə miqdar məhdudiyyətlərinin tətbiqidir. Çoxtərəfli ra-
zılaşma Qərbi Avropada geniş yayılmışdır. Qeyd etmək la-

zımdır ki, bütün immiqrantlara miqdar məhdudiyyətləri tətbiq 

olunmur. Belələrinə yüksək ixtisaslı mütəxəssislər, ixtisası ol-

mayan bəzi fəhlə qrupları və s. aiddir. Bəzi ölkələrə (Almani-

ya, Fransa və s.) immiqrantların axını güclü olduğu üçün belə 

ölkələrdə hətta onların öz vətənlərinə qayıtmaq üçün mükafat-

landırma proqramları fəaliyyət göstərir. Belə proqramlarda iş-

çilərə fərdi maliyyə köməyi: a) xarici fəhlələrin ixtisas səviy-
yəsinin artırılması; b) əmək miqrasiyasını ixrac edən ölkəyə 

ümumi maliyyə köməyi və s. öz əksini tapır. 

İşçi qüvvəsini idxal edən ölkələr xarici işçilərə aşağıdakı 

bir çox tələblər irəli sürürlər: 

- təhsil və peşəkar hazırlıq haqqında diplom; 

- ixtisas üzrə müəyyən iş stajı; 

- əmək qabiliyyətli yaş həddi; 
- sağlamlığın vəziyyəti; 

- idxal ölkəsində siyasi və sosial stabilliyi təmin etmək 

üçün işçilərin sosial “təmizliyi”nin zəruriliyi. 

İşçi qüvvəsi idxal edən ölkədə imiqrantların sayını tən-

zimləmək üçün hər il imiqrasiya kvotası hesablanır. Bun-

lardan başqa, imiqrantlara ölkədə qalma müddəti, vaxt məh-

dudiyyəti, ixtisas sahə məhdudiyyətləri kimi birbaşa qada-

ğalar (hansı ixtisas və hansı sahədə işləmək olar və ya ol-
maz) və ya dolayı qadağalar (bəzi işçi qrupları üçün 

üstünlük rejimlərinin tətbiqi) tətbiq olunur. Bütün işçi 

qüvvəsi qəbul edən ölkələrdə milli-coğrafi üstünlük - priori-

tet proqramları, həmçinin gizli hüquqi müdafiə proqramları 

nəzərdə tutan repartasiya proqramları da mövcuddur. 

Repartasiya proqramlarının üç növü olur: 

1. Material cəhətdən kompensasiya. 

2. Peşəkar hazırlıq proqramı. 

3. Regionlara iqtisadi kömək proqramı. 

Resipient ölkələrdə aşağıdakı qəti tənzimləmə tədbirləri 
də həyata keçirilir: 

 elastik kvota (milli əmək bazarının vəziyyətindən asılı 

olaraq xarici işçi qüvvəsinin korrektirovkası-düzəlişi); 

 birbaşa kvota (müəssisədə yerli və xarici işçi qüvvəsi-

nin dəqiq nisbətinin saxlanması); 

 “mayatnik” (gedib-gələn) miqrasiyanın qarşısının alın-

ması; 

 əmək immiqrasiyası zamanı “zəncirvari reaksiyanın” 
qarşısının alınması (imiqrantların ailəsiz gəlmələrinə) 

üstünlük verilməsi və s.; 

 yüksək ixtisaslı maliyyəçilərə, investorlara tətbiq edi-

lən qadağalar (ümumi kapitalda iştirak payı, xüsusi sahəsi). 

 

7.1.5. Əmək ehtiyatlarını ixrac edən ölkələrin emiqrasiya 

siyasəti və beynəlxalq miqrasiyasının hüquqi əsasları 

 

İşçi qüvvəsini ixrac edən ölkələrdə emiqrasiya siyasətinin 

əsas məsələlərinə aiddir: 

- “işsizlərin” ixtisarı; 

- əmək emiqrantlarından valyuta daxilolmaları ilə ölkənin 

ixrac və idxal məhdudiyyətlərinin balanslaşdırılması; 

- xaricdəki emiqrantlara uyğun həyat yaşayış səviyyəsinin 

təminatı; 
- xaricdə təhsil və sənət qazanan emiqrantların vətənə qa-

yıtmalarına tələbin təminatı və s. 

İşçi qüvvəsini ixrac edən ölkələrin də emiqrasiya siyasəti 

“yumşaq” əlverişli emiqrasiya mühitin yaradılmasını nəzər-

də tutan “yumşaq” və emiqrasiya axınlarının həcm və struk-

turunu tənzimləməyə istiqamətlənən “kəskin” tənzimləmə 

metodlarını və tədbirlərini özündə birləşdirir. Belə tədbirlərə 

aiddir: 

1. Valyuta və bank siyasəti (ölkəyə daxil olan valyuta 

vəsaitlərinin nəzərə çarpan hissəsi elmi qrantlardan daxil ol-
duğu üçün onlara milli banklarda hesab açmaq üçün, valyuta 

əmanətləri üzrə güzəştlər, ölkə banklarının xaricdə filialları-

nın açılması və ya xarici bankların istifadəsi). 

2. Maliyyə siyasəti (miqrantların yığımından milli iqtisa-

diyyatın inkişafı üzrə istifadə, bu vəsaitlərin qiymətli kağız-

lara qoyuluşu və s.). 

3. İnvestisiya və vergi siyasəti (valyuta hesabları olanla-

ra ilk növbədə, kreditlərin verilməsi yolu ilə investisiya 
mühitinin yaradılması, beynəlxalq əməkdaşlıq, konsaltinq 

xidməti və s. həyata keçirilir) 

4. Gömrük siyasəti. Donor ölkələrin demək olar ki, ha-

mısında emiqrant- işçilərin vətənə qayıtdıqları zamanı onlara 

gömrük güzəştləri (müxtəlif malların gətirilməsi, gömrük 

rüsumlarının ləğvi və s.) təqdim olunur. 

5. Ekspansionist siyasəti, xarici əmək bazarlarının “zəbt 
edilməsinin” asanlaşdırılması metodlarını əhatə edir. Onun 

aşağıdakı formaları vardır: 

- ölkədə istehsal edilən məhsulların emiqrasiya axınları ilə 

eyni zamanda ixracının stimullaşdırılması; 

- kadrların hazırlanması-respient ölkənin tələbatına uyğun 

kadrların hazirlanması (bəzən bu həmin ölkənin də hesabına 

həyata keçirilə bilər); 

6. Emiqrasiyanın həcmi və strukturlarının tənzimlən-
məsi-aktiv emiqrasiya siyasəti, işçilərin xaricdə işə düzəlmə-

sinə kömək edən vasitəçi firmaların fəaliyyəti və s. 

7. Repartirantların məşğulluğuna kömək, bu istiqamət-

də xüsusi tədbirlərin həyata keçirilməsi və s. 

Ölkələrarası əmək miqrasiyası proseslərini tənzimləyən 

xüsusi beynəlxalq hüquqi norma və standartlar beynəlxalq təş-

kilatlar tərəfindən işlənmiş və ölkələr tərəfindən razılaşmışdır. 

Ümumdünya Sosioloji təşkilat tərəfindən qəbul edilən 

xüsusi normalar işçilərin fiziki sağlamlığını əhatə edir. 

YUNESKO-nun xüsusi sənədlərində əmək miqrantlarının 
və onların ailə üzvlərinin təhsilinin yaxşılaşdırılması tədbir-

ləri, Qərbi Avropada əməkçi miqrantların hüquqlarının təmi-

ni və müdafiəsi üzrə miqrasiya məsələləri üzrə dövlətlərarası 

komitə (CUME) fəaliyyət göstərir. Beynəlxalq Əmək Təşki-

latı (BƏT) tərəfindən respient ölkədə miqrantların təhsil im-

kanlarının istiqamətləri, əhalinin miqrasiyasının tənzimlən-

məsi tədbirləri də həyata keçirilir. BƏT təşkilatının üzvü 

olan ölkələr əməkçi miqrantlara sosial vəsaitlərin ödənilmə-
sinə əməl etməyə borcludurlar. 

Əmək miqrasiyasının müasir ənənələrinə aiddir: 

- ölkələrdə baş verən müxtəlif növ siyasi, ekoloji və s. ha-

disələr nəticəsində dövlətlərarası miqrasiyanın dinamikasın-

da böyük həcmdə dəyişiklər; 

- emiqrasiyanın daha çox “beyin axını” və ölkənin intel-

lektual potensialının itirilməsinə müvəffəq olması; 
- mütəxəssislərin kontraktlar, vizalar ilə xaricə gedərək 

orada qalması; 

- XİƏ-nin inkişafı, birgə və iri layihə və proqramların hə-

yata keçirilməsi böyük həcmdə xarici işçi qüvvəsinin axınına 

səbəb olur; 

- qeyri-leqal miqrasiyanın həcminin artması (turist, tranzit 

keçid, xüsusi işlərə görə vizasız gediş zamanı daha çox həya-

ta keçirlər); 
- qaçqın və köçkünlərlə bağlı miqrasiya proseslərinin 

güclənməsi və. 

7.2. Beynəlxalq iqtisadi inteqrasiya prosesləri 

 

7.2.1. Beynəlxalq iqtisadi əməkdaşlıq və inteqrasiyanın 

əsası, formaları 

  

Dünya iqtisadiyyatının beynəlmiləlləşməsi, qloballaşması 

ilə əlaqədar olaraq dünya ölkələri öz xarici iqtisadi fəaliyyət-

lərində qonşu ölkələrin regionların iqtisadiyyatı ilə əməkdaş-
lığa can atırlar. Qonşu ölkəyə və regiona belə iqtisadi meyl 

etmə, yaxınlaşma prosesinə "regionlaşdırma" deyilir. Bey-

nəlxalq iqtisadi inteqrasiya (Bİİ) və əməkdaşlığın əsasını da 

regionlaşdırma təşkil edir. Beləliklə, iqtisadi əməkdaşlıq və 

inteqrasiya iki istiqamətdə: regional və beynəlxalq istiqamət-

də inkişaf edir. 

Beləliklə, beynəlxalq iqtisadi inteqrasiya ölkələrin milli 

təsərrüfatının dərinləşmiş, möhkəm, qarşılıqlı əlaqələri və 
əmək bölgüsü əsasındə təsərrüfat, iqtisadi-siyasi birliklərin 

bütövləşməsi prosesidir. Başqa sözlə, beynəlxalq iqtisadi in-

teqrasiya ölkələrin milli təsərrüfatlarının təkrar istehsal 

strukturlarının müxtəlif səviyyədə və formada qarşılıqlı əla-

qəsilə six bağlı olan bir iqtisadi-siyasi bütövləşmə prosesidir. 

İqtisadi inteqrasiya 2 səviyyədə həyata keçirilir: 

Mikrosəviyyə-bu proses bir-birinə yaxın yerləşmiş ölkə-
lərin, onlar arasındakı iqtisadi razılaşmalar əsasında, ayrı-ay-

rı təsərrüfat subyektlərinin (fırma, müəssisələrin) kapitalının, 

istehsal amillərinin qarşılıqlı əlaqəsi kimi həyata keçirilir. 

Makrosəviyyə-(və ya dövlətlər arası səviyyədə) inteqrasi-

ya prosesləri dövlətlərin iqtisadi birliklərinin formalaşması 

və milli siyasətlərinin razılaşdırılması əsasında həyata keçiri-

lir. Firmalararası əlaqənin getdikcə inkişaf etməsi ölkə və re-

gionlarda kapitalın, işçi qüvvəsinin, xidmətlərin, əmtəələrin 
və s. sərbəst hərəkətini tələb etmişdir. Bunun nəticəsində va-

hid valyutaya, ümumi iqtisadi nisbətə, maliyyə fondlarına, 

milli və dövlətlər arası idarəetmə orqanlarına malik komp-

leks regional və beynəlxalq təsərrüfat və ya inteqrasiya bir-

likləri yaranmışdır. 

Beynəlxalq iqtisadi inteqrasiyanın əsas formaları aşa-

ğıdakılardır: 

Ən sadə forması-Azad Ticarət Zonasıdır (ATZ). ATZ-

da qarşılıqlı ticarət, gömrük rüsumları və ticarət məhdudiy-

yətləri kəmiyyəti ləğv edilir. Bu zonaya daxil olan ölkələrdə 
əmtəə və xidmətlər yerini sərbəst dəyişə bilər. 

Gömrük ittifaqı - o, ATZ-nin fəaliyyətini həyata keçir-

məklə yanaşı, üçüncü ölkəyə münasibətdə, vahid xarici tica-

rət siyasətinin həyata keçirilməsinə imkan verir. 

Beynəlxalq iqtisadi inteqrasiyanın bir qədər mürəkkəb 

forması - ümumi bazardır. Ümumi bazar-iştirakçı dövlətlər 

arasında azad, qarşılıqlı ticarət və vahid xarici tariflərlə ya-

naşı, kapital və işçi qüvvəsinin sərbəst hərəkət etməsini və 
razılaşdırılmış iqtisadi siyasətinin həyata keçirilməsini təmin 

edir. 

Dövlətlərarası inteqrasiyanın ən mürəkkəb forması-

İqtisadi və valyuta birliyidir. Bu birlik formasında yuxarı-

dakı formalarla yanaşı, ümumi iqtisadi və maliyyə valyuta 

siyasəti də həyata keçirilir. 

İqtisadi inteqrasiyanın əhəmiyyəti və razılaşdırılması aşa-
ğıdakılarla bağlıdır: 

1. İnteqrasiya əməkdaşlığı təsərrüfat subyektlərinə imkan 

verir ki, onlar bütün region miqyasında müxtəlif növ ehtiyat-

lardan, maliyyə, material, əmək, yeni texnika və texnologi-

yadan istifadə etməklə inteqrasiya birliyinə daxil olan ölkə-

lərin bazarlarının bütün tələbini ödəyə bilən miqdarda məh-

sul istehsal etsinlər. 

2. Regional miqyasda ölkələrin iqtisadi yaxınlaşması fir-
malar üçün əlverişli şərait və rəqabətə dözümlülük yaradır. 

3. Qarşılıqlı inteqrasiya əlaqəsi imkan verir ki, iştirakçı 

ölkələr yaranmış sosial problemlərini birgə həll etsinlər, əha-

linin məşğuliyyətinin sosial təminatının və səviyyəsinin gə-

ləcək inkişafını təmin etsinlər. 

 

7.2.2. Beynəlxalq iqtisadi inteqrasiyanın əsas  

xüsusiyyətləri, inteqrasiyaya təkan verən amillər  

və inteqrasiyada elmi-texniki əməkdaşlıq 

 

Beynəlxalq iqtisadi inteqrasiyanın əsas xüsusiyyətləri 

aşağıdakılardır: 

1. Üzv ölkələrin milli iqtisadiyyatının yaxınlaşması, qarşı-

lıqlı uyğunluğu və çulğalaşması; 

2. Milli iqtisadiyyatın bu proseslə əlaqədar olaraq köklü 

struktur dəyişikliklərinə məruz qalması; 

3. Üzv ölkələrin iqtisadiyyatını birləşdirən beynəlxalq iq-

tisadi komplekslərin formalaşması; 
4. İqtisadi inteqrasiya prosesinin məqsədyönlü tənzimlən-

məsi zərurəti; 

5. İnteqrasiyanın əsasən regional səviyyə daşınması; 

6. İnteqrasiya prosesinin dönməzliyi; 

İqtisadi inteqrasiya prosesinə təkan verən amillərə aiddir: 

 a) Təsərrüfat həyatının beynəlmiləlləşməsinin artan sə-

viyyəsi; 
b) BƏB-in dərinləşməsi; 

c) Ümumi dünya xarakterli elmi-texniki inkişaf; 

d) Milli təsərrüfatın getdikcə sərbəstləşməsi, getdikcə da-

ha artıq açıq xarakterdə olması. 

Beynəlmiləlləşmə prosesi ölkələr arasındakı möhkəm iq-

tisadi qarşılıqlı əlaqələrin inkişaf prosesinin və təkrar isteh-

sal prosesinin milli təsərrüfatlar çərçivəsindən çıxması de-

məkdir və onun inkişaf səviyyəsinə ən çox Transmilli Kom-
paniyalar təsir edir. 

Elmi-texniki tərəqqi muasir ictimai təkrar istehsal prose-

sində xarici iqtisadi əlaqələrin rolunun artmasının əsas sər-

bəst faktoru kimi çıxış edir. Ölkənin təsərrüfat həyatının mil-

li çərçivədən kənara çıxması ilə əlaqədar (yəni, Dİ-nın bey-

nəlmiləlləşməsi, qloballaşması, regionlaşması və TMK-ın 

yaradılması ilə əlaqədar), onlar daha açıq xarakter alaraq 

beynəlxalq səviyyəyə malik olmuşlar. Bu isə о deməkdir ki, 

onlar tamamilə dünya təsərrüfat əlaqələrinə - beynəlxalq 

əməkdaşlığa daxil olmuşlar. 

Beynəlxalq istehsal və elmi-texniki əməkdaşlıq iqtisadi 

inteqrasiyanın əsas istiqamətləri kimi. Beynəlxalq iqtisadi 

əlaqələr, iqtisadi inteqrasiya prosesləri mübadilə, ticarət, tə-

davül sferasını arxada qoyaraq daha çox istehsal və elmi-tex-

niki əməkdaşlıq sahələrini əhatə etməyə başlamışdır. Bey-

nəlxalq iqtisadi əlaqələrdə beynəlxalq istehsal əməkdaşlığı 

bir neçə mərhələyə bölmək olar: 

Birinci mərhələ ölkələrin ümumi əmək bölgüsü əsasında 
beynəlxalq ixtisaslaşması ilə əlaqədardır. Bu mərhələdə isteh-

salın (məsələn, sənayenin) bir sahəsinin məhsulu digərinin 

(məsələn, kənd təsərrüfatı) mübadilə prosesini inkişaf etdirir. 

İkinci mərhələ xüsusi əmək bölgüsü əsasında beynəlxalq 

ixtisaslaşmış sahələrin yaradılması, sahələrarası ixtisaslaş-

manın inkişafı, maddi istehsal sahə strukturlarının mürək-

kəbləşməsi ilə xarakterizə olunur. 
Üçüncü mərhələ beynəlxalq sahələrarası ixtisaslaşma ilə ya-

naşı, sahədaxili beynəlxalq ixtisaslaşma ilə xarakterizə olunur. 

Beynəlxalq istehsal əməkdaşlığının əsas bazası aşağıdakı-

lardır: 

- istehsalın beynəlxalq ixtisaslaşması, 

- beynəlxalq kooperasiyalaşma (ümumi məqsədə görə bir-

ləşmiş - müxtəlif istehsal kooperasiyası). 

Beynəlxalq istehsal əməkdaşlığının əsas formaları aşa-
ğıdakılardır: 

1. İxtisaslaşma və kooperasiya əsasında istehsal və satışın 

birgə koordinasiyasının uyğunlaşması; 

2. Birgə müəssisənin yaradılması; 

3. Podrat əməkdaşlığı; 

4. Elmi-texniki əməkdaşlıq. 

Elmi-texniki əməkdaşlığın əsas formaları aşağıdakılardır: 

1. Elmi-texniki hesablamalar, marketinq tədqiqatları, 

konstruktor, yeni elmi- texniki ideyaların istifadəsi üçün 

ümum elmi-texniki mərkəzi büro və laboratoriyaların yara-
dılması; 

2. Firmanın işinin göstəricilərinin yaxşılaşdırılması üçün 

mövcud texnika və texnologiyanın fəaliyyətini təkmilləşdir-

mək məqsədilə birgə təcrübələrin aparılması; 

3. İstehsalın və əməyin təşkili sahəsində birgə axtarışların 

aparılması xarici təcrübənin öyrənilməsi;  

4. Elmi-texniki personalın ixtisas səviyyəsinin artırılması-

nın təşkili, 
5. Elmi-texniki siyasət sualları üzrə məsləhət və cari ko-

ordinasiyanın təşkili. 

 

7.2.3. İnteqrasiya proseslərinin regional xüsusiyyətləri və 

regional iqtisadi problemlər 

 

Beynəlxalq iqtisadi inteqrasiya proseslərinin regional 
xüsusiyyətləri dünyanın ən böyük 3 inteqrasiya regionu üzrə: 

Qərbi Avropa, Şimali Amerika və Asiya Sakit Okean regio-

nu üzrə fərqlidir. Belə ki, hər üç regionda baş verən inteqra-

siya proseslərini 3 mərhələyə ayırmaq olar: ilkin, aralıq və 

yekun. Yuxarıda adları çəkilən 3 böyük region üzrə inteqra-

siya prosesləri həmin mərhələlər üzrə fərqli inkişaf etmişdir. 

İlkin mərhələdə hər bir regionda iqtisadi inteqrasiya proses-

lərinin baş verməsi üçün inteqrasiya qabağı vəziyyət, şərait 
yaranmışdır. Bu mərhələdə Qərbi Avropada daha sonra 

hökumətlərarası müqavilə inteqrasiya blokunun - birliyinin 

yaranmasına təkan vermişdir. Amma Şimali Amerikada isə 

hökumətlərarası razılaşma-müqavilədən qabaq artıq mikro-

səviyyədə inteqrasiya prosesləri baş vermişdir. Bundan sonra 

isə NAFTA-Şimali Amerika inteqrasiya birliyinin yaradıl-

ması haqqında hökumətlərarası razılaşma əldə olunmuşdur. 

Asiya Sakit Okean regionunda isə inteqrasiya prosesləri 3 

səviyyədə: biznes, hökumət, elmi dairələrdə mövcud olduq-

dan sonra inteqrasiya birliyinin yaradılması haqqında razı-
laşma əldə olunmuşdur. Aralıq mərhələdə isə Qərbi Avropa-

da inteqrasiya birliyi üçün xüsusi fövqəl hökumət qurumları 

yaradılmış və daha sonra yekun mərhələdə iqtisadi inteqrasi-

yanın bütün formaları bu Avropa İttifaqı çərçivəsində tətbiq 

olunmuşdur və tam inteqrasiya baş vermişdir. 

Şimali Amerikanın NAFTA birliyi çərçivəsində isə yekun 

mərhələdə inteqrasiyanın gömrük ittifaqı forması istisna ol-

maqla (çünki ABŞ, Kanada və Meksika sərhədləri arasında 
əmtəə və xidmətlər sərbəst hərəkət edir) yerdə qalan bütün for-

maları tam tətbiq olunaraq tam inteqrasiyaya nail olunmuşdur. 

Asiya və Sakit Okean regionunda isə inteqrasiya proseslə-

ri bu iki regiondan çox fərqli inkişaf etmişdir. Belə ki, inteq-

rasiyanın aralıq mərhələsində hökumətlərarası razılaşmadan 

sonra subregional səviyyələrdə koordinasiya strukturları ya-

radılmış, daha sonra isə bu regionda digər iki regiondan 
fərqli olaraq ATZ əvəzinə ticarət blokları kimi, inteqrasiya 

əməkdaşlığı forması tətbiq olunmuşdur. Bu regionda Bİİ-nın 

yalnız gömrük ittifaqı forması tətbiq olunmaqla tam inteqra-

siyaya nail olunmuşdur. 

İqtisadi İnteqrasiyanın müasir problemlərinə aşağıda-

kıları aid etmək olar: 

1. İstehsal problem; 

2. Qütbləşmə; 
3. Sənayeləşmə problem; 

4. İnfrastruktur problem; 

5. Valyuta problem; 

6. İnteqrasiyaya qoşulan ölkələrin qarşıdurması «Aktiv rə-

qib-Potensial rəqib»); 

7. İqtisadi regionlaşmanın qapalı xarakteri; 

8. Dövlətlərarası siyasi münasibətlər; 

9. Dövlət müstəqilliyi problem; 

 

7.2.4. Dünyanın əsas inteqrasiya birlikləri 

 

Avropa Birliyi ölkələri-Avropa İqtisadi Birliyi 1967-ci 

ildə yaradılıb. Bu birliyə 15 Avropa ölkəsi: Avstriya, Belçi-

ka, İngiltərə, Almaniya, Yunanıstan, İrlandiya, Lüksemburq, 

Niderland, Portuqaliya, Finlandiya, Fransa, İsveçrə, digər 

Şərqi Avropa ölkələri və keçmiş SSRİ ölkələri aiddir. 

Şimali Amerika ölkələrini əhatə edən- ABŞ, Meksika, 

Kanada (1994) - NAFTA adlanan - (tariflər üzrə maneələr) 
idxal-ixrac rüsumları aradan götürülür. Kapital əmtəələr xid-

mətlər sərbəst hərəkətini təmin edir. 

Cənubi Asiyanın Regional əməkdaşlıq Assosiasiyası - 

ASEAN (1985) Şri-Lanka, Nepal, Pakistan, Banqladeş, Hin-

distan-bu Cənubi Asiya ölkələrinin çoxcəhətli əməkdaşlığına 

kömək edən beynəlxalq təşkilatdır. 

Avropa Azad Ticarət Assosiasiyası (AATA-1960-cı il) 
əsasını Azad Ticarət Zonası təşkil edir. 

Latın Amerikası ölkələri-Azad Ticarət Zonası MERKO-

SUR adlanır (1961-ci il) - Argentina, Braziliya, Uruqvay, 

Paraqvay. 

MDB birliyi ölkələri. 
Asiya-Sakit okean regionunda daha bir inteqrasiya qrupu 

- Asiya-Sakit okean iqtisadi əməkdaşlığı (ATES) təşkilatı 

fəaliyyət göstərir. Bu qrupa Avstraliya, Yeni Zelandiya, Ya-
poniya, ABŞ, Meksika, Kanada, Rusiya, həmçinin Şərqi və 

Cənubi Şərqi Asiya ölkələri daxildir. 

Şimali Amerikanın ərazisini əhatə edən və sərbəst ticarət 

üzrə razılıq əsasında yaradılmış Şimali Amerika Azad Ti-

carət Assosiasiyası-NAFTA 1994-cü ildən fəaliyyət göstə-

rir. Bu birliyə ABŞ, Kanada və Meksika daxildir. Bu birlik 

daxilində tariflər üzrə maneələr, idxal-ixrac rüsumları aradan 

götürülmüş, kapital, əmtəə və xidmətlərin sərbəst hərəkəti 

təmin edilmişdir. 

Latm Amerikası Azad Ticarət Zonası adlanan inteqrasiya 
birliyi MERKOSUR 1961-ci ildə yaranmış və Argentina, 

Braziliya, Uruqvay, Paraqvayı özündə birləşdirir. 

Daha bir inteqrasiya birliyi olan Müstəqil Dövlətlər Birli-

yi (MDB) 1991-ci ildə yaradılmış və özündə Pribaltika res-

publikalarından başqa keçmiş Sovet Respublikalarını birləş-

dirir. Amma son dovrlərdə MDB-dən bəzi respublikalar - 

Gürcüstan və Ukrayna çıxmışlar. 

 

YOXLAMA SUALLARI 

 

1. İşçi qüvvəsinin beynəlxalq miqrasiyası və onun əsas 

xüsusiyyətləri. 

2. İşçi qüvvəsinin beynəlxalq bazarları. 

3. Əmək ehtiyatlarını ixrac edən olkələrin iqtisadiyyatına 

emiqrasiyanın təsiri. 
4. Əmək ehtiyatlarını idxal edən olkələrin iqtisadiyyatına 

imiqrasiyanın təsiri. 

5. “Beyin axını” problemi. 

6. Beynəlxalq miqrasiyanın hüquqi əsasları. 

7. Beynəlxalq iqtisadi inteqrasiya və onun əsas formaları. 

8. Beynəlxalq iqtisadi inteqrasiya proseslərinin reqional 

xüsusiyyətləri. 

9. Beynəlxalq iqtisadi inteqrasiyada elmi-texniki əmək-
daşlıq. 

10. Dünyanın əsas inteqrasiya birlikləri. 

NƏTİCƏ 

 

Müasir dövrdə dünya iqtisadiyyatında baş verən ən xarak-

terik proseslər kimi onun qloballaşmasını, beynəlmiləlləşmə-

sini, transmilliləşməsini və iqtisadi inteqrasiyani inamla 

qeyd etmək mümkündür. Bütun bu qlobal iqtisadi proseslər 

fonunda olkələrarası iqtisadi əlaqələrin intensivləşməsi və bu 

əlaqələri öyrənən beynəlxalq iqtisadiyyatin yaranması zəru-
rətinə yol açmışdır. Bu zərurətin yaranması və araşdırılması 

milli iqtisadiyyatların, həmçinin ayrı-ayrı regionların və döv-

lətlərin təbii şəratinin və ehtiyatlarının müxtəlifliyi və qeyri-

bərabərliyi, əhalinin yerdəyişməsi və sıxlığı, ölkənin iqtisadi 

inkişaf səviyyəsi və milli xüsusiyyətləri, ölkələr arasında iq-

tisad – siyasi, mədəni, elmi – texniki və digər münasibətlərin 

yaradılması və inkişafı ilə əlaqədardır. Məhz bu cür münasi-

bətləri oyrənən və tədqid edən iqtisad elmlərinin bir istiqa-
məti kimi beynəlxalq iqtisadiyyatdır. Beynəlxalq iqtisadiy-

yat beynəlxalq əmək bölgüsü şəratində hər bir ölkənin təsər-

rüfat sistemində onun subyektlərinə uygun olan milli iqtisa-

diyyatların dünya iqtisadiyyatında bir-birilə qarşılıqlı təsər-

rüfat əlaqələri sistemidir. Bütün bu qeyd olunanlar müasir 

şəraitdə beynəlxalq iqtisadiyyatin oyrənilməsi və tədrisinə 

böyük ehtiyac yaratmışdır. 

İXTİSARLARIN SİYAHISI 

 

ABŞ    Amerika Birləşmiş Ştatları 

Aİ    Avropa İttifaqı 

ASEAN  Cənub- Şərqi Asiya Ölkələrinin Assosiasiyası 

ATES   Asiya – Sakit Okean İqtisadi Əməkdaşlığı 

ATZ    Azad Ticarət Zonası 

Avro    Avropa hesablaşma vahidi 

BƏB    Beynəlxalq əmək bölgüsü 

BHB    Beynəlxalq Hesablaşmalar Bankı  

BMT    Birləşmiş Millətlər Təşkilatı  

BMK    Beynəlxalq Maliyyə Korporasiyası 

BİM    Beynəlxalq iqtisadi münasibətlər 

BİH    Beynəlxalq iqtisadi hüquq 

BVS    Beynəlxalq valyuta sistemi 

BVF    Beynəlxalq Valyuta Fondu 

BT    Beynəlxalq ticarət 

BYİB   Beynəlxalq Yenidənqurma və İnkişaf Bankı 

BXİ    Birbaşa xarici investisiyalar 

VİPA   İnvestisiya Agentlərinin Dünya Assosiasiyası 

DB    Dünya Bankı 

EHM   Elektron hesablama maşınları 

ETT    Elmi texniki tərəqqi 

ETTKİ  Elmi-tədqiqat və təcrübi- konstruktor işləri 

XBT   Xidmətlərin beynəlxalq ticarəti 

Xİ    Xarici investisiyalar 

XİS    Xarici iqtisadi siyasət 

XTS    Xarici ticarət siyasəti 

İƏİT    İqtisadi Əməkdaşlıq və İnkişaf Təşkilatı 

İEÖ    İnkişaf etmiş ölkələr 

İEÖO   İnkişaf etməkdə olan ölkələr 

İncoterms  Beynəlxalq ticarət terminləri 

KBH    Kapitalın beynəlxalq hərəkəti 

MDB    Müstəqil Dövlətlər Birliyi 

MERCOSUR Cənubi Amerika Umumi Bazarı 

MVS    Milli valyuta sistemi 

MİGA   İnvestisiya Təminatı üzrə Çoxtərəfli Agentlik 

NAFTA  Şimali Amerika Azad Ticarət Assosiasiyası 

OREC   Neft ixrac edən ölkələrin təşkilatı 

TMK    Transmilli Korporasiyalar 

TTBŞ   Ticarət və Tariflər üzrə Baş Saziş 

TB    Tədiyyə balansı 

UNCTAD  BMT-nin Ticarət və İnkişaf üzrə Konferensiyası 

ÜDM    Ümumi daxili məhsul 

ÜTT    Ümumdünya Ticarət Təşkilatı 

SDR    Beynəlxalq haqq-hesab vahidi 

Pİ    Portfel investisiyaları 

FİAS    İnvestisiyalara kömək Agentliyi  

Məmmədova Şəfiqə Səfər qızı. 

 

Beynəlxalq iqtisadiyyat 

Dərs vəsaiti 

